
OPSOMMING

In hierdie studie val die fokus op die pastorale begeleiding van die emosioneel verwonde persoon wat
as gevolg van onverwerkte trauma heel dikwels met 'n verskeidenheid van geinternaliseerde kognitiewe
leuens worstel. Belangrike vrae wat met betrekking tot die tema aan die orde gestel is, sluit onder
andere die volgende in:

= Hoe ontstaan die geinternaliseerde leuen?

= Watis die effek van sodanige leuens op die lewe van die verwonde?

= Watis waarheid en hoe kan dit onderskei word?

» Hoe kan die verwonde in die vernuwende kognitiewe herstrukturering van sy denke pastoraal

begelei word?

Vanuit die basis-teoretiese navorsing het geblyk dit dat emosionele verwonding en die gepaardgaande
internalisering van leuens, meestal gedurende die kinderjare plaasvind. Dit is die tydperk wat die kind
nie oor die nodige verbale, emosionele of geestelike vermoé beskik om trauma en die gepaardgaande
verwonding korrek te interpreteer of te assimileer nie. Dit het verder geblyk dat die verwonde persoon
ook in 'n daaglikse worstelstryd met Satan, wat die vader van die leuen is, gewikkel is en dat hierdie
stryd veral op die terrein van die denke en die psige woed. Waarheid is die enigste wapen wat
oorwinning in hierdie stryd waarborg, en dit kan slegs verkry word in 'n persoonlike verhouding met
Jesus Christus. Die verwonde persoon staan dan ook daagliks gekonfronteer met die keuse om

verantwoordelikheid vir die vernuwing van, asook beheer oor sy denke te neem.

Vanuit die meta-teoretiese afdeling het geblyk dat die optimale funksionering van die brein van
kardinale belang in die vernuwing van denke is aangesien die brein 'n deurslaggewende invloed het op
gedrag, persoonlikheid, kognitiewe vermoéns, emosies asook denke. Die brein is die mees komplekse
orgaan in die liggaam en die wyse waarop dit funksioneer, beinvioed 'n persoon se keuses, visie,
persoonlikheid asook sukses of mislukking in die lewe. Indien 'n persoon met gebroke verhoudings of
kompulsiewe gedragspatrone manifesteer, is dit dan ook nodig om vas te stel of die brein optimaal
funksioneer voordat die betrokke persoon foutiewelik met een of ander afwyking of versteuring

geétiketteer word.



In die empiriese navorsing is ses medewerkers wat aan trauma blootgestel was, en gevolglik met
geinternaliseerde leuens gepresenteer het, betrek. Relevante inligting betreffende trauma, mediese
agtergrond, kop beserings, en die gesin van oorsprong is verkry en is na die verwerking daarvan in 'n
genogram voorgestel. Die struktuur en styl van elke gesin, die rol van 'n verskeidenheid van
geinternaliseerde leuens asook die rol van die betrokke medewerker in elke gesin is skematies
voorgestel en telkens aan die betrokke medewerker verduidelik. Dit het telkens bygedra tot veel beter
begrip van komplekse situasies en die betrokke medewerkers is deur hierdie proses dan ook in 'n
groter mate bemagtig om beheer van die situasie te verkry. Vir die terapeutiese proses in geheel was

dit telkens bevorderlik.

Vanuit die praktykteoretiese navorsing het geblyk dat deurslaggewende emosionele en geestelike
genesing slegs deur middel van God se Woord en Sy waarheid kan geskied. Transformasie is egter 'n
proses wat geduld, oefening asook geloof in Christus vereis — daar is geen kortpaaie onderweg na
genesing nie. As deel van hierdie proses is dit egter belangrik dat daar tussen die onderskeie grens-
wetenskappe hande gevat sal word en dat 'n geintegreerde en holistiese benadering uiteindelik die

beste resultate bied.

SLEUTELTERME
Emosionele verwonding
Kognitiewe herstrukturering
Trauma

Pastorale berading
Self-konsep

Eie-waarde



ABSTRACT

This study deals with pastoral guidance for persons who, due to unresolved trauma, are often
emotionally and spiritually wounded and consequently exhibit internalised lies. Some important
questions relating to this theme put on the table here include the following:

e Whatis the origin of an internalised lie?

o What effect do these lies have on the life of the wounded person?

o Whatis truth and how can it be discerned?

e How can the wounded person be guided and protected in the renewal of his/her thinking?

The basic-theoretical research shows that being emotionally wounded and the accompanying
internalisation of lies usually take place during childhood. This is the period when the child does not
have the verbal, emotional or spiritual competence to interpret correctly or assimilate trauma and the
accompanying injury. Further it transpires that the emotionally wounded person is engaged in a daily
struggle with Satan and that the struggle mainly lodges in his heart and thoughts, and is based on lies.
From this section it is also clear that only truth can overcome the onslaught of Satan’s
misrepresentation and that the truth can only be reached in a relationship with Jesus Christ. The
wounded person has the choice of whom to follow, Satan or Jesus. It is therefore essential for such a
person to take up the daily responsibility for the renewal and control of his mind. For this the Lord
provides special weapons with which the struggle for renewal of one’s thoughts can successfully be

approached.

Meta-theoretical research has shown that optimal brain functioning is of cardinal importance in the
renewal of the mind since behaviour, personality, cognitive ability, emotions as well as thoughts all
originate in the brain. The brain is the most complex organ in the human body and the way it functions
affects a person’s choices, vision and personality as well as success or failure in life. In the case of a
person manifesting broken relationships or compulsive behaviour patterns, it must first be ascertained
whether the brain functions correctly before labelling the person with some or other abnormality. The
study shows that the brain does have the ability to recover with the help of diet and exercise as well as

attitude of mind.

The empirical study involved six collaborators who had been exposed to inter-generative trauma and

consequently had exhibited internalised lies. Information relevant to trauma, medical background, head

injuries and the family of origin was collected and after being processed, was presented in a genogram.
The structure and style of every family as well as the role of the particular respondent in every family

was represented schematically and explained to the respondent.

From the practical-theoretical section it clearly emerged that emotional and spiritual healing can only
take place by means of God’s Word and his truth. In this respect it is essential that the injured person
should take daily responsibility regarding the renewal of his mind. After all, transformation is a process
demanding patience and practice as well as faith in Christ and it is clear that there are no shortcuts to
healing. To reach the necessary goals in this process an integrated holistic approach is necessary

where the different neighbouring sciences are involved.

KEY TERMS

Emotional woundedness (injury)
Cognitive restructuring

Trauma

Pastoral counselling
Self-concept

Self-worth

HOOFSTUK 1: INLEIDING

11 ORIENTERING EN PROBLEEMSTELLING

Navorser se werk met getraumatiseerde jongmense, volwassenes, asook hul gesinne, het getoon dat
die nageslag menigmaal, as gevolg van onverwerkte trauma in die voorgeslagte, emosioneel verwond
raak. Ouers wat self aan die worstel is met onverwerkte emosionele pyn is geneig om dieselfde pyn en
verwonding aan hul kinders oor te dra veral deur middel van negatiewe boodskappe ten opsigte van
selfwaarde, innerlike sekuriteit en hoop vir die toekoms. Kinders uit sulke disfunksionele (toksiese of
traumatiese) omstandighede raak uiteindelik verstrengel in die leuens en bevraagteken heel dikwels die
identiteit, waarde en potensiaal van hulself, andere, die wéreld asook God. Hulle presenteer meestal
met 'n swak selfbeeld wat weer aanleiding tot selfvernietigende gedragspatrone soos byvoorbeeld
promiskuiteit, verslawing, lae eiewaarde, vrese en skuldgevoelens gee (Fredrickson, 1992:69; Forward
& Buck, 2002:5; Kruger, 2007:183). Verder word gevoelens van dat hulle liefde nie werd is nie,
oormatige skuldgevoelens asook ontoereikendheid oor die algemeen deur hulle beleef. As
volwassenes is hierdie leuens geinternaliseer en word dit uiteindelik die waarheid waarop hulle hul
selfbeeld en vertroue bou (Sandford & Sandford, 1985:90; Seamands, 2003:29; Arterburn, 2005:71;
Roos, 2005:11).

Vanuit verskillende bydraes wil dit verder blyk dat die grootste skade by die emosioneel verwonde
persoon uiteindelik sentreer rondom hul belewing van God (Allender, 1995:13; Zuehlke, 2000:223;
Kruger, 2007:183). Shepard (1999:15-16) stel dit soos volg: “The way we see ourselves is the way we
tend to understand God”. Onverwerkte emosionele pyn is die teélaarde vir Satan se strategie om die
emosioneel verwonde persoon met leuens te vergiftig sodat die patroon van disfunksionaliteit na die
volgende geslag oorgedra kan word (Roos, 2005:174). Omdat die mens se denke sy gedrag bepaal, is
dit gevolglik noodsaaklik dat sy denke vernuwe moet word ten einde verkeerde gedragspatrone te
verander (Perry, 1997:144; Stoop, 2008:41). Die leuen moet ontmasker en deur die waarheid van God
se Woord vervang word ten einde vernuwing van denke asook emosionele genesing te bewerkstellig
(Thurman, 1999:5-6; Arterburn, 2005:47). In hierdie verband is die uitspraak van Paulus in Rom 12:2
besonder van toepassing waar dit gaan om die vernuwing van denke wat moet plaasvind. Alleen op
hierdie wyse kan verhoed word dat negatiewe denke en gedragspatrone vanaf een generasie voort

woeker na 'n volgende een (Forward & Buck, 2002:9).



Die enigste wapen teen die leuen, is die waarheid in Jesus Christus — Hy wat reeds vir Satan as die
‘vader van die leuen’ (Joh 8:43) ontmasker en oorwin het. Slegs deur Sy Heilige Gees kan ‘elke
gedagte gevange geneem word om dit aan Christus gehoorsaam te maak’ (2 Kor 10:5) Die Boodskap
Vertaling vertaal laasvermelde Skrifgedeelte soos volg: “Met hierdie wapens kan ek elke leuen wat teen

God kwytgeraak word en elke vals lering... uit die pad loop” (Thurman, 1999:6; Arterburn, 2005:215).

As deel van die genesingsproses van die emosioneel verwonde is dit gevolglik noodsaaklik dat alle
leuens vanuit die verlede geidentifiseer en met die waarheid vervang sal word. In hierdie verband
onderskei McDonald (1995:209) byvoorbeeld tussen leuens wat mense oor hulself glo, leuens met
betrekking tot andere, leuens oor die wéreld, en dan laastens die mees destruktiewe leuens, naamlik
dié oor God. Sy gee dan ook 'n lys van Skrifgedeeltes wat as teenvoeter kan dien teen talle van hierdie

tipiese leuens en waar die teendeel van die waarheid duidelik gekonstateer word.

In sy pastorale beradings metode wat mettertyd internasionaal bekend geraak het as Theophostic
Ministry, 1& Smith (2000) ook besonder klem op die identifisering van die leuen en die vervanging
daarvan deur waarhede vanuit die Woord. In hierdie verband maak Smith (2000:23) die volgende
belangrike stelling: “The emotional pain | feel, will match the lies I believe.” As volwassene funksioneer
die emosioneel verwonde kind meestal vanuit 'n slagoffermentaliteit juis as gevolg van leuens wat
tydens die kinderjare aangeleer is en as waarheid aanvaar is en wat dan tydens die volwasse jare
steeds dieper wortel skiet. Ten einde ware vryheid in Christus te kan ervaar asook in jou
verhoudingslewe met jouself en ook diegene rondom jou, is dit gevolglik nodig dat hierdie persoon
tesame met die identifisering van die leuen as’t ware ook 'n geestelike ‘kognitiewe herstrukturering’ sal
ondergaan onder leiding van die Heilige Gees en met behulp van die nodige geestelike begeleiding
(Fredrickson, 1992:76; Allender, 1995:25; Thurman, 1999:5; Roos, 2005:19-25).

Verhelderende perspektiewe vanuit die grenswetenskappe kan rondom hierdie tema ook grootliks
bydra tot die uiteindelike formulering van 'n bruikbare pastorale model vir die pastorale begeleiding van
emosioneel verwonde persone. In hierdie verband bied Schiraldi (2000:46) byvoorbeeld vanuit die

Psigologie sinvolle riglyne met die oog op kognitiewe herstrukturering van verkeerde denkpatrone.



1.2 LEEMTE IN BESTAANDE NAVORSING

n Uitgebreide bibliografiese soektog is gedoen met behulp van die Ferdinand Postma biblioteek, deur
die gebruikmaking van die volgende databasisse: ATLA religion database, EBSCO host, NEXUS
databasis en SA Cat. Hieruit het geblyk dat daar vanuit 'n pastorale vertrekpunt geen spesifieke
studies gedoen is met betrekking tot die tema waaroor dit in hierdie proefskrif gaan nie. Dit beklemtoon

dan ook die behoefte asook die leemte in hierdie verband binne die veld van pastorale berading.

1.3 NAVORSINGSVRAAG

In watter mate kan die identifisering en hantering van die leuen in die pastorale begeleiding van die

emosioneel verwonde persoon bydra tot emosionele en geestelike heling?

1.3.1  Verdere vrae voortvloeiend uit die navorsingsvraag

% Watter riglyne kan geidentifiseer word vanuit 'n eksegetiese studie van sekere Skriftuurlike
passasies ten opsigte van die rol van die leuen teenoor die rol van die waarheid?

s+ Watter perspektiewe bied die aangrensende wetenskappe met betrekking tot die identifisering en
hantering van verkeerde en negatiewe denkpatrone as deel van die terapeutiese proses?

s+ Watter insigte betreffende hierdie tema kan deur 'n empiriese ondersoek na vore kom?

s+ Watter praktykteoretiese model kan geformuleer word met betrekking tot die identifisering en

hantering van die leuen in die pastorale begeleiding van die emosioneel verwonde persoon?



1.4 DOELSTELLING EN DOELWITTE
1.41 Doelstelling
Om die leuen te identifiseer en te hanteer in die pastorale begeleiding van die emosioneel verwonde

persoon ten einde emosionele en geestelike heling te bevorder.

1.4.2 Doelwitte

%+ Om met behulp van sekere Skriftuurlike passasies riglyne te identifiseer waarvolgens die leuen
hanteer kan word in die lewens van emosioneel verwonde persone.

% Om perspektiewe vanuit die aangrensende wetenskappe te identifiseer wat bruikbaar is in die
hantering van verkeerde en negatiewe denkpatrone as deel van die terapeutiese proses.

%+ Om deur middel van 'n empiriese ondersoek vas te stel of daar vernuwende insigte betreffende
hierdie aangeleentheid na vore kom.

% Om 'n praktykteoretiese model te formuleer met betrekking tot die identifisering en hantering van

die leuen in die pastorale begeleiding van die emosioneel verwonde persoon.

1.5 SENTRALE TEORETIESE ARGUMENT

Die identifisering en hantering van die invloed van die leuen by die emosioneel verwonde persoon kan

deurslaggewend wees met betrekking tot emosionele en geestelike genesing.

1.6 METODOLOGIE

Die metodologie van hierdie studie vind aansluiting by Zerfass (1974:164) se model wat spesifiek vir
die Pastorale Teologie ontwikkel is. Hiervolgens lei 'n bepaalde oneffektiewe praksis tot 'n nuwe
teorievorming wat dan weer tot 'n nuwe praksis aanleiding gee. Die teorie is veral waardevol as gevolg
van sy omvattendheid. Volgens die model van Zerfass ontwikkel 'n basisteorie vanuit teologiese
fradisie, waarna 'n metateorie uit onder andere die grenswetenskappe gevorm word. Hierna volg 'n
ordening van die resultate in 'n hermeneutiese wisselwerking vanuit beide genoemde velde met die
doel om 'n nuwe praktykteorie te ontwikkel, te toets en indien nodig, aanpassings met betrekking tot

beide die teologiese- en die nuwe praktykteorie te maak (Kruger, 2007:15).



1.7  BASIS-TEORETIESE PERSPEKTIEWE

Eksegese sal volgens die grammaties-historiese metode gedoen word (De Klerk & J Van Rensburg,
2005) terwyl die Gereformeerde tradisie as vertrekpunt sal dien vir hierdie studie. Woordstudies met
behulp van Louw en Nida (1993) sal gedoen word met betrekking tot sekere sleutelterme. Die
Skrifondersoek sal ook gedoen word aan hand van hermeneutiese reéls soos deur Coetzee (1990:15-
30) aangedui. In die Skrifgedeeltes waarvan 'n in diepte eksegetiese studie gedoen sal word, sal die
klem veral val op aspekte soos die volgende:

®,

% Die identifisering van Satan as die vader van die leuen.

>

L)

» |dentifisering van die wyse waarop die leuen funksioneer.

L)

°

Die belangrikheid van die vernuwing van denke wat moet plaasvind.

X4

Die bevrydende rol van die waarheid van God se Woord.

L)

X4

Geestelike toerusting ter beskerming van die denke

L)

Op die volgende Skrifgedeeltes sal dan in besonder gefokus word:
% Joh 8:44: “.. Hy [Satan] was 'n mensemoordenaar van die begin af en staan nie in die
waarheid nie, omdat daar in hom geen waarheid is nie. Wanneer hy leuentaal praat,

praat hy uit sy eie, omdat hy 'n leuenaar is en die vader daarvan.”

% Rom 12:2: “Julle moenie aan hierdie sondige wéreld gelyk word nie, maar laat God julle verander

deur julle denke te vernuwe. Dan sal julle ook kan onderskei wat die wil van God is, wat vir Hom

goed en aanneemlik en volmaak is.”

s Joh 8:32: “En julle sal die waarheid ken, en die waarheid sal julle vrymaak.”

s 2 Kor 10:4-5: “Die wapens van ons stryd is nie die wapens van die mens nie, maar die kragtige
wapens van God wat vestings kan vernietig. Daarmee vernietig ons die redenasies en elke

hooghartige aanval wat teen die kennis van God gerig word. Ons neem elke gedagte gevange om

dit aan Christus gehoorsaam te maak...”

e

AS

Ef 6:10-18: Die gedeelte handel oor die wapenrusting van God waarmee die gelowige homself

moet beklee. Die fokus sal hier veral val op aspekte soos die helm van verlossing (beskerming vir

die denke, v.17), die waarheid om die lendene (v.14) en die swaard van die Gees, naamlik die
Woord van God (v.17).




1.8 META-TEORETIESE PERSPEKTIEWE

Daar sal aandag gegee word aan die resultate van die navorsing vanuit die grens wetenskappe (onder
andere Psigologie, Sosiologie, Maatskaplike Werk en Opvoedkunde). Daar sal gelet word op sekere
raakvlakke met hierdie betrokke tema en relevante stof sal gebruik word. ’n Literatuurstudie deur
middel van analise, interpretasie en sintese sal gedoen word en inligting byeengebring word. Daar sal
verder ook gepoog word om vas te stel of daar enige vernuwende insigte betreffende hierdie tema deur
'n empiriese ondersoek na vore kom. Hierdie inligting sal deur middel van 'n kwalitatiewe empiriese

ondersoek gedoen word deur onderhoude te voer met geidentifiseerde persone wat worstel met die
negatiewe invioed van geinternaliseerde leuens vanuit die verlede. Hierdie ondersoek sal geskied

volgens die riglyne van die Noordwes-Universiteit se Navorsingsetiekkomitee.

1.9 PRAKTYK-TEORETIESE PERSPEKTIEWE

Daar sal deur middel van 'n hermeneutiese wisselwerking tussen basis-teoretiese riglyne en die meta-
teoretiese perspektiewe 'n verstelde praktyk-teorie geformuleer word met betrekking tot die pastorale
begeleiding van persone wat met die negatiewe effek van geinternaliseerde leuens vanuit die verlede

worstel.

1.10 TEGNIESE ASPEKTE

% Vir die afkorting van Bybelboekname is gebruik gemaak van die lys van afkortings voor in die
Nuwe Afrikaanse Vertaling (Die Bybel, 1991).

%+ Waar die geslagsvorm hy/hom in die studie aangedui word, verteenwoordig dit ook die vroulike
geslagsvorm sy/haar.

+ Die terme terapeut en berader word afwisselend gebruik vir die persoon wat behandeling, berading
of terapie aanbied.

%+ Die terme frauma en verwonding word afwisselend gebruik om die effek van 'n sinlose daad wat
skok, pyn en lyding impliseer te beskryf.

++ Die afkorting PTSV word gebruik vir die begrip Post Traumatiese Stresversteuring.

%+ Die afkorting ADD word gebruik vir die begrip Aandag-afleibaarheidsindroom.

++ Die afkorting ADHD word gebruik vir die begrip Aandag-afleibaarheid-hiperaktiwiteitsindroom.

++ Die term EEG word gebruik vir die begrip elektroénsefalogram.

¢+ Die term SPECT word gebruik vir die begrip single photon emission computerized tomography.

+¢+ Die term DID word gebruik vir die begrip dissosiatiewe identiteitsdisorder.

112 SKEMATIESE VOORSTELLING

Probleemstelling

Doelstelling en Doelwitte

Metodologie

Watter basis-teoretiese
perspektiewe kan geformuleer
word met betrekking tot die
pastorale begeleiding van die
emosioneel en geestelik
verwonde persoon wat met
geinternaliseerde leuens

worstel.

Die daarstel van basis-teoretiese
perspektiewe aan hand van:

= |dentifiseer Satan as vader van
die leuen.

= |dentifiseer die wyse waarop die
leuen funksioneer.

= Vernuwing van denke.

= Die bevrydende rol van God se
Woord as waarheid.

= Geestelike toerusting ter

beskerming van die denke.

Die grammaties-historiese metode

van Skrifuitleg sal gevolg word.

Watter meta-teoretiese
perspektiewe kan geformuleer
word met betrekking tot die
pastorale begeleiding van die
emosioneel en geestelik
verwonde persoon wat met

leuens worstel.

Die daarstel van meta-teoretiese
perspektiewe ten einde die
emosioneel en geestelik verwonde
persoon wat met geinternaliseerde

leuens worstel, pastoraal te begelei.

n Literatuurstudie deur middel van
rekenaargesteunde databasis-

soektogte sal hier gedoen word.

Watter vernuwende insigte
met betrekking tot hierdie
tema kan deur 'n empiriese

ondersoek na vore kom?

Om deur middel van 'n empiriese
ondersoek vas te stel of daar
vernuwende insigte betreffende die

aangeleentheid na vore kom.

Deur middel van 'n kwalitatiewe
ondersoek emosioneel asook
geestelik verwonde persone te
evalueer ten einde die invloed van
die geinternaliseerde leuen te

ontmasker.

Watter praktyk-teoretiese
riglyne kan geformuleer word
as uitgangspunt vir pastorale
berading aan die emosioneel
asook geestelik verwonde
persoon wat met die
negatiewe effek van
geinternaliseerde leuens

worstel.

Die formulering van praktyk-teoretiese
riglyne wat as basis vir pastorale
berading aan die emosioneel en
geestelik verwonde persoon wat
worstel met die geinternaliseerde

leuen, kan dien.

Daar sal 'n hermeneutiese
wisselwerking plaasvind tussen
basis-teorie en metateorie ten
einde praktyk-teoretiese riglyne te
formuleer waarvolgens die
verwonde persoon wat met die
effek van geinternaliseerde leuens
worstel, pastoraal tot geestelike
groei en emosionele genesing te

begelei.




BASIS-TEORETIESE AFDELING
HOOFSTUK 2: EKSEGESE VAN BELANGRIKE SKRIFTUURLIKE
PASSASIES

21 INLEIDING

Die druk op Christelike waardes en norme is reeds in die tagtigerjare deur navorsers uitgewys terwyl
die moontlikheid om sinvolle pastorale berading aan die moderne mens in sy veranderende konteks te
gee, toe reeds as 'n geweldige uitdaging voorgehou is. Browning (1983:51, 99) wys byvoorbeeld in
hierdie verband op die belangrikheid van die herevaluering en herintegrering van tradisie en denke en
ter bereiking hiervan identifiseer hy vier belangrike stappe wat nodig is vir die uitvoer van 'n suksesvolle
Prakties Teologiese proses, naamlik:

¢ Identifiseer 'n probleem.

¢ Luister met empatie.

¢ Analiseer krities.

+* Beplan strategies rondom "n uitkoms.

Atkinson (1996:94) vind aansluiting by genoemde stappe wanneer hy verwys na Aristotle wat drie
wyses van “verstaan” ontwikkel deur te onderskei tussen thedria — objektiewe interpretering, poésis —
kreatiewe handeling, en praksis, wat terselfdertyd na kritiese denke asook die observering van 'n
gegewe situasie verwys. Dié kriteria lei onderskeidelik tot die verkryging van teoretiese kennis asook
logika. Dit impliseer die produktiewe, praktiese toepassing van genoemde en vind sodoende
aansluiting by Zerfass (1974:164) se model waarvolgens die bestaande praksis aan hand van die
teologiese oorlewering bevraagteken word, en tot die formulering van 'n nuwe praksis aanleiding gee.
Atkinson (1996:94) skets die ontwikkeling van Praktiese Teologie sedert 1936, nadat een van die
grondleggers van hierdie dissipline, Anton Boisen, 'n senuwee ineenstorting gekry en hierdie ervaring
teologies bevraagteken het en sy ervaring te boek gestel het. Uit hierdie werk van Boisen kom
Atkinson (1996:95) onder die indruk van hoe belangrik gevalle-studies asook die integrering van
teologie en die onderskeie deelwetenskappe, soos onder andere die psigologie, is. Browning (1996:3-
5) beklemtoon dat die epistemologiese praksis algaande verander en dat die praktiese teologiese

toepassing dienooreenkomstig belangriker word.



Praktiese Teologie kan vervolgens beskryf word as die praktiese toepassing van teologiese teorie op
die huidige praksis, soos gesien en deur die bril van God se Woord, en die boodskap van die Evangelie
is een van waarheid wat effektief word sodra dit met liefde aan die verwonde oorgedra word (Mullins,
2003:11).

2.2 DOELSTELLING

In hierdie hoofstuk gaan basis-teoretiese perspektiewe geformuleer word ten einde pastorale
begeleiding aan die emosioneel en geestelik verwonde persoon wat met geinternaliseerde leuens
worstel, te bied. Die uiteindelike doel sal wees om die beradene tot insig van die waarheid wat

vrymaak, te begelei, ten einde persoonlike ontwikkeling en geestelike groei te bevorder.

2.3 BASISTEORIE

Venter (1993:247) verduidelik basisteorie as “die ontginning van teologiese vertrekpunte, primér vanuit
die Skrif.” Volgens Van der Ven (1993:38) is dit nodig om die interaksie tussen die kerk en die wéreld
te bevraagteken en te deurdink — hierin speel die Praktiese Teologie die rol van brug-bouer wat gebruik
maak van empiriese navorsingsmetodes ten einde die vraagstukke van 'n spesifieke studieveld meer
effektief te belig. Volgens Heystek (2000:24) asook Heyns en Pieterse (1998:36) kan 'n nuwe

praktykteorie eers na die daarstel van 'n nuwe basisteorie, ontwikkel word.

24 METODOLOGIE
Hierdie studie vind aansluiting by Zerfass (1974:164; vgl. ook Heyns & Pieterse, 1998:36) se model

waarvolgens die bestaande praksis, in hierdie geval die manifestering van disfunksionele
gedragspatrone as gevolg van leuens met betrekking tot emosionele verwonding, aan die hand van die
teologiese oorlewering bevraagteken word. Die belangrikheid van die navorser se lewens- en
wéreldbeskouing betreffende die interpretering van die Evangelie asook die besondere leiding deur die
Heilige Gees word deur navorsers beklemtoon (Browning, 1983:63; Van der Ven, 1993:39; Mullins,
2003:21; De Klerk & Van Rensburg, 2005:3; Schoeman, 2005:15; Cobb, 2007:27). Cobb (2007:27)
beklemtoon die feit dat die brein (denke) 'n besondere rol in hierdie proses speel. Binne hierdie selfde
konteks fokus Longman (2002:50) op die feit dat die Boek Spreuke (vgl. byvoorbeeld 6:6-11; 7:6-8) die
mens onderrig om gedragspatrone binne 'n bepaalde konteks te observeer sodat insig verkry kan word.
Teen hierdie agtergrond gaan die daarstel van 'n nuwe teorie asook die formulering van 'n nuwe praksis

ontwikkel word — met die Skrif as basiese vertrekpunt.

Aansluitend hierby word 'n Skrifondersoek gedoen aan die hand van hermeneutiese reéls soos
voorgestel deur Coetzee (1990:15-30), terwyl die eksegese volgens die grammaties-historiese metode
(De Klerk & Van Rensburg, 2005:3) gedoen sal word. Die Gereformeerde tradisie dien as vertrekpunt.
Woordstudies met betrekking tot sekere sleutelterme word met behulp van Louw en Nida (1993)

gedoen betreffende die Nuwe Testament en VanGemeren (1997) betreffende die Ou Testament.

2.5 AFBAKENING VAN TOEPASLIKE SKRIFGEDEELTES

0,

% Die identifisering van Satan as die vader van die leuen: Joh 8:44.

X4

Die bevrydende rol van die waarheid van God se Woord: Joh 8:32.

L)

X4

Identifisering van die wyse waarop die leuen funksioneer: Spr 13:14.

L)

X4

Die belangrikheid van die vernuwing van denke wat moet plaasvind: Rom 12:2.

L)

X4

Geestelike toerusting ter beskerming van die denke: 2 Kor 10:4-5 en Ef 6:10-18.

L)

2.6 VERTREKPUNT

Navorser se werk met getraumatiseerdes toon dat ouers wat worstel met onverwerkte emosionele pyn
geneig is om dieselfde verwonding aan hul kinders oor te dra. Die emosionele terrein word die slagveld
waar baie skade aangerig word deurdat die emosioneel en geestelik verwonde met leuens ‘vergiftig’
word wat dan uiteindelik as disfunksionele gedrag- en denkpatrone aan die nageslag oorgedra word
(Roos, 2005:174). Dit blyk dat die grootste verwonding rondom die verwonde se belewing van God |é
(Allender, 1995:13; Anderson, Zuehlke & Zuehlke, 2000:223; Seamands, 2002:99; Retief, 2005:26;
Kruger, 2007:183). Shepard (1999:15-16) stel dit treffend:

“The way we see ourselves is the way we tend to understand God”.

2.7 VERKLARING VAN SKRIFGEDEELTES

2.71 Die bevrydende rol van die waarheid van God se woord

Joh 8:32: “En julle sal die waarheid ken, en die waarheid sal julle vrymaak.”

2.7.1.1 Keuse van teks

Volgens die Woord impliseer waarheid 'n geestelike waarheid soos deur God bepaal en waarvan
Christus die bron is. Die mens ken waarheid alleenlik indien hy in 'n verhouding met Jesus staan en Sy
Woord gehoorsaam. Deur gehoorsaamheid leef hy as gelowige en beleef hy sodoende vryheid
(Marrow, 1995:134; Bybellennium, 1999:1342). Hierdie teksvers is die samevatting van 'n universele
waarheidsbeginsel (Griffith, 2008:188).

2.7.1.2 Agtergrond

Die Evangelie van Johannes verskil taalkundig asook tematies van die ander drie evangelies hierin dat
Jesus telkens die gehoor teologies onderrig ten opsigte van byvoorbeeld begrippe soos waarheid
versus leuen en lig versus duisternis. Die fokus in hierdie Evangelie is Jesus as persoon, die
uitbeelding van die Parakleet en die verhouding tussen Vader-en-Seun (Mullins, 2003:33). Die Griekse
woord vir evangelie is euangelion wat saamgestel is uit die woord angelos (boodskapper) en die
voorvoegsel eu (goed) en beteken uiteindelik “goeie nuus” (Bybellennium, 1999:1315). As werkwoord
beteken euangelizomai “die verkondiging van die goeie nuus” deur middel van 'n preek of lering. Indien
dieselfde woord as naamwoord gebruik word, word 'n verwagting van 'n beloning geskep — wat deur die
inhoud van die boodskap bepaal word. Indien negatief, kan dit die boodskapper sy lewe kos. Uit vrees
vir sy lewe het die boodskapper dan soms leuens vertel en is daarom nie altyd geglo nie. Die
betroubaarheid van 'n boodskapper was dus belangrik en die maatstaf vir sy betroubaarheid was of hy

bereid sal wees om die boodskap met sy lewe te staaf (Borchert, 1996:25).

Terwyl die naamwoord evangelies in al drie die Sinoptiese Evangelis asook in Handelinge, 1 Petrus en
Openbaring voorkom, en evangelies as werkwoord in Matteus, Lukas, Handelinge, en 1 Petrus
voorkom, word nie een van die vorme in die Evangelie van Johannes aangetref nie (Borchert, 1996:25).
Die Sinoptiese Evangelies word deur die Johannes Evangelie aangevul, terwyl daar genoegsame
ooreenstemming tussen die taal en skryfstyl van die Evangelie met die drie Briewe van Johannes is dat
laasgenoemde as kommentaar op die Evangelie beskou kan word (Bybel, 1976:259; Bybellennium,
1999:1315).

Hierdie Evangelie is gerig aan 'n interkulturele gemeente wat uit Jode, Samaritane, Grieke en Romeine
bestaan het. Hulle was Grieksprekend, ook bekend as die Diaspora Jode en het die Septuagint (LXX)
- die Griekse vertaling van die Ou Testament — in plaas van die Hebreeuse vertaling gebruik.
Onderlinge twis betreffende teologiese vraagstukke veroorsaak hier tweespalt en lei tot 'n traumatiese
skeuring in dié gemeente (Mullins, 2003:10+38). Hiertydens is die Christene, afkomstig vanuit ander

kulture, uit die Joodse gemeente verban.

Die politiese agtergrond speel gedurende die maand Ab van die jaar 70 af en is die periode tussen
Julie-Augustus. Hiertydens het die Romeine Jerusalem binnegeval, en die tempel wat deur die Jode as
n militére basis ingerig is, afgebrand. Die Jode se skuldgevoel rakende die ontheiliging van die tempel
dwing hulle tot selfondersoek van hul geloof asook hul identiteit. Vir die antieke Jood was die tempel
die versinnebeelding van God se teenwoordigheid. Ditis nou weg en hulle vrees dat God hulle verlaat
het (Mullins, 2003:26).

Die presiese datering van die skryf van die Evangelie van Johannes is onbekend. Sommige
kommentare (O’Day, 1995:506) meen dit het teen die einde van die eerste eeu in Efese afgespeel
terwyl ander van mening is dat dit reeds tussen 60-70 "C geskryf is (Milne, 1993:25). Dit is duidelik dat
die skrywer van die Evangelie 'n besondere verhouding met Jesus Christus gehad het en deurgaans as
'n ooggetuie by die aanvanklike gebeure teenwoordig was (Mullins, 2003:23). Daar is sterk
aanduidings dat die Evangelie deur 'n Joodse Christen, moontlik Johannes self, geskryf is (O’Day,
1995:506). Joh. 21:24 verwys na die skrywer bloot as die geliefde dissipel — die broer van Jakobus wat
die seun van Sebedeus, 'n gesiene visserman (vergelyk Mark 1:19-20) en dus Jesus se neef is (Bybel,
1976:259). Daar word in Joh 20:2 na 'n ander dissipel vir wie Jesus liefgehad het verwys, wat moontlik
dieselfde persoon is as in 21:24 en moontlik Johannes self kon gewees het (Mullins, 2003:24). Milne
(1993:15) en ook Mullins (2003:25) wys daarop dat die identiteit van die skrywer van minder belang is
aangesien die Heilige Gees die inspirasie was en dat Johannes 'n dissipel, asook deel van die

binnekring was (vgl. Mark 14:17).

Die Johannes-evangelie kan opgesom word in die proloog, 1:1-14, waarin verhaal word dat Christus na
Sy mense toe gekom het as God, dat hulle Hom verwerp het, maar dat Hy aan dié wie Hom aanvaar
het mag gee om kinders van Hom te word (Mullins, 2003:17). Die Evangelie vra deurgaans die vraag:

Wie is God en waar vind ek Hom? Waarop geantwoord word: in Christus.

Hierdie Evangelie openbaar God se karakter deur middel van Jesus se teologiese boodskap in Sy
bediening (Milne, 1993:24-27; O'Day, 1995:496). Christus is deur Sy dissipels dopgehou, hulle het
van Hom geleer en na Hom geluister en het na verloop van tyd hierdie gebeure in geskrewe vorm
weergegee (Bybel, 1976:259; O’Day, 1995:494; Bybellennium, 1999:1314). Dié Evangelie dien as 'n
waterskeiding tussen die aanvaarding of verwerping van Christus (vgl. Joh 1:1-18; 3:16-21) en
terselfdertyd word Jesus as vleesgeworde Woord van God belig. Deur die Seun te ken, word God die
Vader geken (Bybel, 1979:260; O’Day, 1995:495-497; Borchert, 1996:52). Die begrip waarheid
(alétheia) word 'n fokuspunt van die Evangelie en is net in Christus te vinde. Elkeen wat dit nie net
bedink nie, maar ook uitleef (poein) voldoen aan die vereistes van die Evangelie. Die teenoorgestelde
van waarheid is die leuen (pseudos). Volgens die Skrif is leuenaars kinders van die duiwel (Joh 8:44),
antichriste (1 Joh 1:6) en het nie deel aan die Koninkryk van die Hemel nie (Open 21:27; 22:15).
Johannes neem hiermee 'n daadwerklike standpunt as boodskapper in, wat impliseer dat hy die
Waarheid ken omdat hy Christus ken (Borchert, 1996:53).

2.7.1.3 Die hooftemas van die boek

Volgens Bybellennium (1999:1316) en O’'Day (1995:497) is die hooftemas soos volg:

%+ Jesus is die Messias, die Seun van God. Hy stel homself onder andere voor as die brood van die
lewe asook die weg, die waarheid en die lewe.

%+ Christene besit deur Jesus die ewige lewe, leef vir ewig as deel van God se gesin, en doen dit met
verantwoordelikheid.

%+ Die Heilige Gees (paraklétos, die een wat help) lei die kerk. Die gelowige is met die Gees vervul
en word so deur Hom gelei. Hy openbaar God, soos gemanifesteer in Jesus, aan die gelowige se

nageslag.

2.7.1.4 Die struktuur van die boek

Die boek kan volgens O’Day (1995:507) as volg verdeel word:
% Joh 1-12 die boek van tekens.

Joh 13 - 20 die boek van eer.

%+ Joh 13:1 - hierdie gedeelte manifesteer as die waterskeiding tussen laasgenoemde twee gedeeltes

R/
A X4

— hierin word na Jesus se uur, naamlik die kruisiging wat gekom het, verwys.

%+ Joh 21 —dit word as 'n byvoegsel of sogenaamde tweede einde gesien.

2.7.1.5 Gedagteontleding

Volgens Griffith (2008:184) is Joh 8:31-47 gerig aan diegene wat aanvanklik dissipels van Jesus was,
maar wie Hom nou wil stenig — dus ongelowiges. Die krisis van die perikoop & hierin dat hierdie mense
in God glo, maar dat hulle Jesus bevraagteken en daarom deur God as ongelowig beskou word. Die
perikoop begin met 'n debat rondom die bevraagtekening van Jesus as persoon. God se antwoord
hierop word gevind in 8:32 waar Hy sé dat slegs diegene wie in 'n verhouding met Christus staan, die
waarheid ken en vry sal wees — want Christus is die waarheid. Net diegene met kennis van Hom, en
wie 'n verhouding met Hom het, kan die waarheid begryp. Sy waarheid bevry van die dood en van die

leuen (van valse godsdiens) en impliseer 'n hartsverandering (Webster, 2000:128).

Die mate waarin die Boodskap van die evangelie aanvaar of verwerp word, dui die mate van misleiding
en die teenwoordigheid van leuens in die verwonde se lewe aan (Marrow, 1995:138). Die Jode is
ontsteld oor Jesus se uitleg en kom in reaksie — volgens hulle is Abraham-hulle vader en was hulle nog
nooit slawe nie. Hulle veronderstel dat hulle geestelik korrek optree omdat hulle biologiese
afstammelinge van Abraham is. Jesus wys egter op die leuen van hul veronderstellings. Die feit dat
hulle Jode is, gaan hulle nie red nie. Hulle is, soos enige ander kultuurgroep, geestelik gebonde as
gevolg van sonde en benodig vryheid wat net in Christus te kry is. Hy het gekom om almal te red (Rom
3:23) en wys hulle ook daarop dat indien hulle ware afstammelinge van Abraham is, hulle Hom as
Vader sou erken soos wat Abraham gedoen het (Joh 8:39-40). Omdat hulle Christus wil kruisig, kan
God nie hulle vader wees nie (Joh 5:18; 7:19,25). Hulle is die kinders (tekna) van die vader aan wie
hulle gehoorsaam is en met wie hulle in verhouding staan (Joh 8:38). Hul onvermoé om Jesus te hoor
(akouein), is vir God genoegsame bewys dat hulle nie aan Hom behoort nie (Joh 8:47) (Griffith,
2008:189).

1 Joh 3:4-15 toon ooreenkomste met Joh 8:31-59 hierin dat rebellie teenoor beide God se wil en Sy
plan, as sonde gedefinieer word. Diegene wat rebelleer, is van die duiwel wat van die begin af
gesondig en leuens vertel het. Kinders van die duiwel rebelleer teen Christus, haat gelowiges en staan
as gevolg daarvan bekend as “moordenaars”. Gedragspatrone en keuses dien as bewys van
vaderskap — hier word Satan gehoorsaam en is hy dus hulle vader (Marrow, 1995:134; Borchert,
1996:303-306; Griffith, 2008:191). In Joh 8:12 verklaar Jesus dat Hy “die lig van die wéreld is” en nie

net vir die Jode gekom het nie.

Milne (1993:128, 131) maak die volgende gevolgtrekkings asook toepassings vanuit die betrokke

Skrifgedeeltes:

R/
A X4

Joh 8:14 — Die Here gehoorsaam Sy missie en vergeet nooit wie Hy is nie. Dit impliseer dat die
mens sy identiteit in Christus moet ken. Hierteenoor staan die verwonde wat sy doel op aarde
dikwels bevraagteken en sy identiteit in Christus verloor het.

Joh 8:15 — Hulle het nie 'n verhouding met God die vader of met Jesus Christus nie en is daarom
uitgelewer aan die genade van ander.

Joh 8:16 — Hy weet Hy is nie alleen nie en dat Sy Vader met Hom is. Elkeen sal uiteindelik 'n
keuse vir of teen God moet maak.

Joh 8:19 — Hulle ken nie die Waarheid nie en leef 'n lewe deurspek met leuens. 'n Verhouding met
Christus kan hulle hiervan red.

Joh 21-23 - Die verwonde voel uitgesluit uit die hemel en het daarom 'n beperkte aardse visie met
geen vooruitsig van 'n ewige lewe nie. Christus bevestig hier dat Hy nie van dié wéreld is nie en
dat daar vir diegene wat hul vertroue in Hom stel wel 'n ewigheidsvisie is.

Joh 8:28 — Christus stel hier die voorbeeld deurdat Hy weet wat Sy toekoms inhou en daarom kan

Hy gehoorsaam bly aan Sy Vader.

In die perikoop (Joh 8:31-47) word nuwelinge in die geloof deur die Here self onderrig en vermaan om

getrou aan Hom te leef. So sal hulle die waarheid ken en aan die dood ontkom deur die ewige lewe te

ontvang. Jesus beklemtoon hul gebondenheid (verslawing) aan sonde en dat bevryding daarvan in

Hom alleen te vind is. Die luisteraars manifesteer dikwels met dieselfde gedrag as Satan omdat hulle

die leuens glo en daardeur moordenaars word — hier, die moordenaars van Christus (Milne, 1993:132;
Marrow, 1995:135).

2.7.1.6 Woordomskrywing

R/
o

Waarheid: In Grieks: alétheia, aléthés, alethinos - dit verwys na akademies korrekte inligting.
Hebreeus: emet, emina - in die Ou Testament verwys dié begrip meestal na die karakter van 'n
persoon en wel na sy betroubaarheid, integriteit asook geloofwaardigheid. Dit is ook die
eienskappe van God (Marshall et al., 2004:1213). Waarheid rig die samelewing asook individuele
lewens. In die Johannes-evangelie word 'n beroep op die mens gedoen om God se Woord nie net
te vertrou nie, maar ook uit te leef en so vryheid te beleef aangesien waarheid uitioop op seén
(Richards, 1985: 296, 602).

2.7.1.7 Samevatting

Hierdie Evangelie verhaal 'n moderne boodskap van onderlinge twis in 'n interkulturele gemeente
betreffende teologiese vraagstukke. Dit lei uiteindelik tot 'n skeuring in die gemeente. Die vraag wat
deurgaans gevra word, is: Wie is God en waar vind ek Hom? Die antwoord hierop is: in 'n verhouding
met Jesus Christus. Hierin dien die dissipels as voorbeeld. Hulle het Christus geglo, geken en was in
n verhouding met Hom. So kon hulle van Hom leer, na Hom luister en Hom gehoorsaam. Waarheid
kan slegs verstaan word indien daar 'n verhouding met Hom is. Waarheid bevry van die dood asook
van die leuen van valse godsdiens. Die aanvaarding of verwering van die Evangelie Boodskap is 'n
aanduiding van die teenwoordigheid van leuens in die lewe van die verwonde. Christus maak dit
duidelik dat kinders van die duiwel leuenaars en antichriste is en nie deel aan die Koninkryk van die
Hemel het nie. Gedragspatrone asook keuses impliseer ‘vaderskap’. Ongehoorsaamheid aan God se
plan en wil impliseer sonde, en sulke persone word as gevolg van hul rebellie teen Christus as kinders

van die Duiwel getipeer.

Vanuit die betrokke passasie blyk die volgende aspekte van besondere belang te wees betreffende die

pastorale begeleiding van die emosioneel verwonde persoon:

¢+ Die verwonde se verhouding met Jesus Christus moet herstel word sodat hy die waarheid kan ken
en sodoende volkome vry van leuens kan leef — hierin het hy 'n keuse.

+ Die verwonde moet die Here gehoorsaam en sy identiteit in Christus ken. Hy moet weet wie hy in
Christus is sodat hy sy skeppingsdoel — naamlik die ewige lewe — kan uitleef,

++ Die verwonde moet weet wat sy toekoms inhou sodat hy gehoorsaam aan Christus kan bly.

2.7.2 Satanis die vader van die leuen
Joh 8:44: “... Hy [Satan] was 'n mensemoordenaar van die begin af en staan nie in die waarheid nie
nie, omdat daar in hom geen waarheid is nie. Wanneer hy leuentaal praat, praat hy uit sy eie, omdat

hy ‘n leuenaar is en die vader daarvan.”

2.7.2.1 Keuse van teks

Satan word deur Christus beide as 'n moordenaar en as leuenaar getipeer en ontbloot. Satan het
reeds van die skepping af die mens deur middel van misleiding van die lewe beroof. Hier poog die
Jode om die lewe te neem van die Een wat aan die mens lewe gee. Hul ongeloof rondom Christus se
identiteit asook hul weiering om in Hom te glo, word die bewys van wie hulle glo — naamlik Satan. Dit
wat die mens glo, blyk uiteindelik uit sy dade (O’'Day, 1995:496; Bybellennium, 1999:1342; vgl. ook

Joh 1:12-13 waarin belowe word dat diegene wie Jesus aanvaar, kinders van God sal wees).

2.7.2.2 Agtergrond

Die interaktiewe verhouding tussen Christologie en teologie in die boek van Johannes manifesteer
deurgaans in die wyse waarop daar na God verwys word. Hy het Jesus gestuur — Joh 4:34, 5:38; 8:29;
en Hy is Vader — 5:17; 6:45; 14:16. Johannes beeld die verhouding tussen God en Jesus uit deur
middel van 'n teologiese metafoor naamlik die gesin. Hierteenoor word Satan deur Jesus as die vader

van die leuen en as 'n mensemoordenaar beskryf (O'Day, 1995:496).

2.7.2.3 Gedagteontleding

Vanaf Joh 7:13 word Jesus verhoor deurdat strikvrae aan Hom gestel word in 'n poging om Hom te
beskuldig. Die hofsaak waarin Sy identiteit bevraagteken word, word in Hoofstuk 8 voortgesit. Met die
eerste oogopslag is die temas hierin dié van getuie asook veroordeling. Die ironie is dat terwyl die
mens dink dat hy 'n gewone mens bevraagteken, is dit in werklikheid God self wat deur hulle
bevraagteken word (Mullin, 2003:35). Dit, terwyl die kruisgebeure Christus se ware identiteit openbaar,
naamlik: God is met Hom en is Sy vader. Die Jode wat in Hom glo, verstaan dit egter nie en uiteindelik
sé Hy aan hulle dat hulle kinders van die duiwel is — Joh 8:44. Dit laat die vraag ontstaan: kan
gelowiges terselfdertyd ook kinders van die duiwel wees? 1 Joh 2:28-3:10 handel oor dieselfde tema
en dit word duidelik dat indien persone nie 'n verhouding met Jesus het nie, dit in hul gedrag sigbaar is
en dat ongeloof daardeur geimpliseer word (Bybellennium, 1999:1342; Griffith, 2008:185). Judas word
deurgaans in die boek van Johannes as negatief (Joh 6:70) uitgebeeld, wat 'n klimaks in Joh 8:44

bereik, waarin bevestig word dat hy die geestelike vader van ongelowiges is (Pascal, 2000:89).

Daar is 'n verband tussen Joh 8:31 en 8:44 - dieselfde groep wat in Joh 8:31 aangespreek word, word

in Joh 8:44 beskuldig (Griffith, 2008:187). Satan is 'n leuenaar en 'n moordenaar van die begin van die

skepping af as hy Adam en Eva van lewe beroof. Dit is kenmerkend van hom en is universeel sigbaar.

In dié perikoop word mense aangespreek wat op die punt staan om Jesus te kruisig en dit beklemtoon

die belangrikheid van 'n geestelike oorlog wat slegs met geestelike wapens beveg kan word (Milne,
1993:133).

2.7.2.4 Woordomskrywing

7
A X4

7

Satan - (sa’-fun) In die Ou Testament word daar selde na Satan verwys, terwyl hy in die Nuwe
Testament uitgebeeld word as aartsvyand van God wat tevergeefs teen God rebelleer (Ryken et al,
1998:761). Hy word ook in die Skrif as 'n persoon, naamlik Lucifer voorgestel — die een wat
aanklae en vernietig, terwyl hy self deur Christus verslaan is (Richards, 1985:543). Daar word ook
na hom verwys as 'n slang — iets waarteen die mens voortdurend gewaarsku word (Ryken et al,
1998:773).

Vader - (patér; pat-ayr’) God as perfekte Vader wil herstel bewerk en staan in skrille kontras met
die vaderfigure in die Skrif wat almal fouteer. Dié aardse vaders is 'n voorbeeld van die mens se
verwonde toestand, maar God gee nie op nie. In die evangelie van Johannes word die verhouding
tussen die Vader-en-Seun uitgebeeld as een van seén en volkome gehoorsaamheid (Ryken et al.,
1998:274). In die Ou Testament word die vader veral as patriargale gesinshoof uitgebeeld. Sy
verantwoordelikheid was om te onderrig en sy doelwit was om die nageslag op te voed sodat hulle
geloof sou hé. Hierin het Spreuke goeie riglyne neergelé. In die Nuwe Testament word die beeld
van God as Vader gebruik om Sy karaktertrekke en liefdevolle interaksie met die mens mee te
omskryf. Hy is die Vader van alle gelowiges wat tegelykertyd verantwoordelikheid om Sy Woord te

gehoorsaam, vereis (Richards, 1985:266).

2.7.2.5 Samevatting

Christus ontmasker Satan as moordenaar en leuenaar wat reeds van die begin van die skepping af die
mens deur middel van leuens van die lewe probeer beroof. Die mens word daarop gewys dat sy
gedrag beide dit waarin hy glo asook wie hy gehoorsaam, weerspie€l. In die Johannes Evangelie word
die gesin as metafoor vir God en Satan se verhouding met die mens gebruik. Satan word deur Jesus
as die vader van die leuen en 'n mensemoordenaar ontklee — dit is terselfdertyd sy karaktereienskappe
wat hy van die begin van die skepping af uitleef. Die verwonde persoon deel in Satan se vernietiging
indien hy Christus 6f verwerp 6f bevraagteken, en impliseer deur sy gehoorsaamheid wie hy as vader
kies. Satan is die vader van diegene wat nie 'n verhouding met Christus het nie. Dit is moontlik om
kognitief aan Jesus te glo sonder om 'n verhouding met Hom te hé. Deur Sy genade skenk God aan
die verwonde persoon lewe en die vryheid om reg te kies. Die Nuwe Testament stel Satan as
aartsvyand van God voor. Hy rebelleer en probeer soveel skade moontlik aanrig, maar eintlik is hy
reeds verslaan. God as perfekte vader wil deurentyd seén en herstel bewerk. Hiervoor is

gehoorsaamheid nodig.

2.7.3 lIdentifisering van die wyse waarop die leuen funksioneer

Spr 13:14: “Wat wyse mense jou leer, is 'n bron van lewe; dit laat jou die strikke van die dood vermy”

2.7.3.1 Keuse van teks

Sonder wysheid word foute gemaak omdat daar nie tussen reg en verkeerd onderskei kan word nie. 'n
Gedugte wapen hierteen is om wyse mense toe te laat om jou te onderrig sodat jou geloof in die Here
toeneem. Sonder Hom is daar geen wysheid, insig of integriteit nie en dit lei tot die vernietiging van
verhoudings, ook dié met God (Atkinson, 1996:20; Longman, 2002:20+152). Die afwesigheid van
wysheid lei tot 'n lewe gevul met leuens en haat deur ander omdat 'n leuen gelewe word (Bybellennium,
1999:719). In die teksvers verwys lewe na die kwaliteit eerder as die lengte van lewe, maar benadruk

terselfdertyd dat 'n ontydige dood deur die onderrig van wysheid vermy kan word (Farmer, 1991:79).

2.7.3.2 Agtergrond

Die boek Spreuke het oor 'n tydperk ontstaan en poog om die oningeligte te onderrig sodat hy sy
daaglikse lewe met optimisme en wysheid kan inrig. Dit is tydloos omdat die boodskap universeel is en
staan, tesame met Job, Prediker en sommige van die Psalms, bekend as wysheidsliteratuur. Die
boodskap van Spreuke is tydloos en word deur sommiges soos Atkinson (1996:94) en Richards
(1985:266) as teksboek vir die Praktiese Teologie getipeer. Die Bergpredikasie in Matt 5-7 toon
ooreenkomste met Spreuke betreffende styl en inhoud; so ook Jak 2-3 en Heb 3, 4 en 6 waarin kort
etiese vermanings voorkom (Bybellennium, 1999:708). Hierdie wysheid is Heilige Gees geinspireer en
word onderskeidelik aan veral drie groepe mense gerig: die volwassene (wyse), die onvolwassene, en
laastens die gek/sot. Spr 1:1-3 word aan die mens in die algemeen gerig, Spr 1:4 aan jongmense (peti)

wat emosioneel nog gevorm word, terwyl Spr 1:22 aan die onkundiges gerig word.

Hier word onderskeid getref tussen die dwaas (kesil) en die spotter (lason). Die dwaas verskil van die
spotter hierin dat die dwaas moontlik onderrig kan word terwyl die spotter sonder 'n leerbare gees deur
die lewe gaan. Die spotter verag onderrig en tug, en leef sonder God — Spr 1:7. Die dwaas is naief,
impulsief, emosioneel onvolwasse en leef sonder morele riglyne. Spreuke het ten doel om die dwaas
tot volwassenheid te begelei en om die wyse na meer volwassenheid asook insig te begelei — die
spotter word hiervan uitgesluit. Die rede hiervoor is dat kennis en wysheid slegs gevind kan word
indien die Here gedien word terwyl die spotter weier om die Here te dien — Spr 1:7. Sulke mense is
hardkoppig, weier onderrig en veroorsaak verdriet. Hul probleem is geestelik en nie intellektueel nie
(Atkinson, 1996:79).

Spreuke praat meestal direk met die man bloot omdat die man die antieke wéreld gedomineer het — dit
beteken nie dat die vrou minderwaardig en uitgesluit hiervan is nie — inteendeel sé Spr 19:14 dat 'n
verstandige vrou 'n geskenk van die Here is (Farmer, 1991:17; Atkinson, 1996;118-122; Longman,
2002:13+19). Farmer (1991:1-4) wys daarop dat die boeke Spreuke en Prediker onderskeidelik begin
en eindig met die lering dat beide wysheid en geloof interaktief en afhanklik tot mekaar staan. Die
sinsnede “woorde van wysheid” (dibrey hakamim) word slegs vier keer in die Ou Testament gebruik en
wel in Spreuke asook Prediker. Dit verwys moontlik na 'n bundel wat heel waarskynlik in Spreuke en
Prediker saamgevat is en kan, alhoewel onbewysbaar, na 'n spesifiecke groep elite persone met
spesifieke kwalifikasies verwys — waarskynlik akademici wat in die hofhouding gedien het. In die Ou
Testament verwys die sinsnede dikwels na die meer intelligente persoon of diegene met 'n

buitengewone insig in sake (Atkinson, 1996:23; Longman, 2002:160).

Dit word algemeen aanvaar dat Salomo 'n inspirerende bydrae tot die totstandkoming van die boek van
Spreuke gehad het maar dat hy nie die outeur van die hele bundel was nie. Hy was waarskynlik
verantwoordelik vir Spreuke 10:1-22:16 asook 25:1-29:27. In die bundel word daar na ander outeurs
verwys maar geen inligting rondom hulle is beskikbaar nie — wat dit dan tegelykertyd moeilik maak om
die bundel te dateer. Dit blyk dat wysheidsliteratuur 'n belangrike rol in antieke tye gespeel het en dat
Spreuke moontlik 'n saamgestelde bundel hiervan is (Whybray, 1995:1; Atkinson, 1996:21; Kassis,
1999:31; Longman, 2002:160).

Die woord ‘spreuke’ is afkomstig van die Hebreeuse woord ‘mashal’ en die Griekse woord “parabool’
wat gelykenis beteken en wat op 'n verband tussen die natuurlike en die geestelike wéreld dui (Bybel,
1979:1332; Bybellennium, 1999:709; Longman, 2002:107). Betreffende die moontlike datering van
die bundel is dit bekend dat Salomo in die tiende eeu V.C. geleef het en Hiskia en sy mense in 700
V.C. (Atkinson, 1996:21; Kassis, 1999:31; Longman, 2002:160). Die spreuke in die boek Spreuke het
n insiggewende bydrae tot die sosiale en politiese lewe van antieke Israel asook sy denkwyse gelewer
(Whybray, 1995:149).

2.7.3.3 Die struktuur van die boek
Die boek Spreuke (Farmer, 1991:21; Bybellennium, 1999:708) bestaan uit verskillende versamelings

van wyshede en word in die volgende afdelings verdeel:

Hoofstukke 1 — 9 is die eerste versameling en is didakties. Instruksies rondom 'n lewe gevul met
wysheid word gegee, waar wysheid as 'n vrou voorgestel word.

Hoofstukke 10 — 22:16 vorm die tweede versameling. Dit bestaan uit aforismes of kort spreuke, en
is kenmerkend van tradisionele wyshede afkomstig van kleinboere.

Hoofstukke 22:17 — 24:34 is die derde versameling en bestaan uit wyshede van akademici.
Hoofstukke 25-29 vorm die vierde versameling en bestaan uit 'n aantal los spreuke wat veral
polities geinspireer is.

Hoofstukke 30 — 31 is die vyfde versameling en bestaan uit vier kleiner versamelings. Wyshede
deur Agur, Lemuel se moeder asook die poétiese beskrywing van die “ideale vrou” word hierin

vervat.

2.7.3.4 Riglyne vir die lees van Spreuke

7
A X4

Die struktuur van die boek is belangrik — veral die simboliek in Spreuke 1-9 met die hoogtepunt
daarvan in Spreuke 8-9 (onderskeidelik die beeld van die pad en dié van twee vroulike figure)
(Longman, 2002:156). In antieke tye is die keuse tussen die pad van geloof en die pad van die
ongelowige deur twee vroulike figure gesimboliseer — wat die belangrikheid van die vrou
simboliseer (Atkinson, 1996:122). Volgens Spr 8:22-31 is wysheid reeds by die skepping
teenwoordig en is dit 'n karaktertrek van God. Hierdie perikoop vorm 'n parallel met Genesis 1 en
simboliseer dat chaos orde voorafgaan. God orden chaos deur middel van Sy wysheid. Kol 1:18-
18; Heb 1:1-3 asook Joh 1:1-5 sluit by die boodskap van Spr 8 aan (Atkinson, 1996:19; Longman,
2002:102-105).

Identifiseer en vergelyk die gebruik van parallelle. Die vraag wat hier gevra moet word, is: hoe
belig die simboliek mekaar?

Identifiseer die oorsprong van wysheid in 'n betrokke perikoop of teksvers. Is dit afkomstig van
observering, ondervinding, tradisie, openbaring of 'n kombinasie daarvan?

Poog die teksvers of perikoop om te onderrig, te vermaan, te observeer of funksioneer dit as 'n
spieélbeeld?

Sommige spreuke verwys na spesifieke omstandighede en dra nie 'n universele boodskap nie. Die
aanwend van spreuke binne 'n gegewe konteks asook die universaliteit daarvan moet onderskei en

daarna toegepas word.

Verwys die spreuk na 'n straf of 'n beloning as gevolg van gehoorsaamheid of ongehoorsaamheid,
of verwys dit na verwonding? ldentifiseer en pas toe op huidige konteks.

Spreuke spreek meestal die man aan. Hoe kan dit in die vroulike konteks toegepas word?
Groepeer spreuke rondom aktuele sake ten einde dit te bestudeer. Verwys die Nuwe Testament
na soortgelyke sake en indien wel, hoe?

Hoe sou Christus die betrokke spreuk belig en toepas? Markus 1:21-22 en 6:2 asook Matt 12:41-
42 verwys na Christus se wysheid — vergelyk ook 1 Kor 1:30 waarin Paulus bevestig dat Jesus
wysheid is, en Kol 2:3 dat wysheid slegs in Hom te vinde is (Atkinson, 1996:20; Longman,
2002:106).

2.7.3.5 Riglyne by die toepassing van Spreuke

Volgens Atkinson (1996:127) kan Spreuke suksesvol in terapie aangewend word indien:

7

Daar nie veralgemeen word nie. Beide die verwonde en ook die trauma is uniek, en daar moet
onthou word dat geloof in die Here geen vrywaring teen trauma is nie. Sommige verwonding soos
molestering en bloedskending het ook reeds in die kinderjare plaasgevind.

Die Pastorale berader moet empaties ingestel wees en moet die verwonde met deernis en empatie
behandel omdat nie alle verwonding as gevolg van ongehoorsaamheid plaasvind nie — juis dit vorm
die krisis van trauma. Volgens hom benodig die verwonde soms eers 'n liefdevolle, veilige ruimte
voordat die waarheid bevryding kan bring. Geloof beloof nie veiligheid in alle omstandighede nie -
gelowiges beleef ook trauma. Die Here beloof egter om in alle omstandighede by die gelowige te
wees — vergelyk in hierdie verband Spr 11:8, Jes 41 asook 2 Kor 12:9: “My genade is vir jou
genoeg.”

Volgens Atkinson (1996:127) konfronteer Spreuke die mens met: wat is die waarheid en wat kan

aan die situasie gedoen word?

2.7.3.6 Gedagteontleding

Dit blyk dat Spreuke 10-22 veral daarop gerig is om die mens in sy keuses rondom daaglikse gebeure
soos voedsel, kleding, intieme verhoudings en seksualiteit, werk, angstigheid rondom gesondheid en
die dood, te onderrig (Atkinson, 1996:23). Longman (2002:13+19) bevestig dat dit geen maklike taak is
om sinvol te leef nie — selfs nie vir die gelowige nie. Hy wys verder daarop dat die Skrif na diegene wat
hul lewe sinvol bestuur, as “wys” verwys. Die woorde “wysheid” (hokma) en ‘wys” (hakam) word
deurgaans in die bundel gevind en impliseer dat wysheid 'n lewensvaardigheid is waarmee probleme
asook verhoudings binne 'n gegewe konteks mee geinterpreteer en aangespreek word. Wysheid is
daarom meer as die som van intelligensie — vergelyk Spr 30:24-28 waarin die konteks geskets word
van eenvoudige diere wat hul lewe doelgerig bestuur. Intelligensie verwys veral na akademiese en
wiskundige kennis, terwyl die aspek van emosionele asook morele intelligensie volgens Goleman
(1996:291) asook Lennic en Kiel (2008:7) heel dikwels ook geimpliseer kan wees. Emosioneel
intelligente persone is volgens Goleman (1996:36, 259) diegene wat tydens stresvolle tye en in tye van
verwonding in staat is om met selfbeheersing, motivering, fokus, empatie, hoop, die uitstel van
behoeftebevrediging asook vasberadenheid die omstandighede te hanteer. Moreel intelligente persone
is persone wat verantwoordelikheid vir hul dade en die daaropvolgende gevolge neem (Lennic & Kiel,
2008:7). Emosioneel- en moreel intelligente persone is meer suksesvol in die lewe — wat met die
Bybelse idee van wysheid korreleer (Goleman, 1996:43). Sonder wysheid word verkeerde keuses
gemaak omdat daar nie tussen reg en verkeerd onderskei kan word nie (Bybellennium, 1999:719).
Spreuke 1:1-7 vorm die proloog van die boek, wat ten doel het om deur middel van deurleefde kennis
te onderrig. Die aktualiteit van tug (musar) tesame met onderrig word oorgedra en hierin is wysheid
belangrik. Die woord tug impliseer dat foutiewe keuses gestraf word deur 6f die leermeester 6f as
gevolg van die gevolge van verkeerde keuses. Spr 12:1 dui op 'n mondelingse teregwysing terwyl Spr
13:24 op fisieke straf dui (Longman, 2002:14-20).

Die boek Spreuke beklemtoon die feit dat God die leuen haat (Spr 6:19-19) omdat dit vernietig (Spr
13:5 en 25:18) en dat wysheid slegs deur 'n verhouding met Christus gevind kan word (Atkinson,
1996:58; Longman, 2002:148). Hierdie perikoop beklemtoon veral die wins van wysheid. Daarsonder
word die mens vals en dwaas en sy enigste verweer hierteen is dissiplinering en korrigering deur
middel van wysheid. Hy moet homself dus omring met wyse geselskap, en in elke situasie na die
lewensles gaan soek. Hieruit is dit duidelik dat om die Here te dien groot voordele vir die toekoms

inhou — dit bring seén selfs vir die nageslag (Bybellennium, 1999:719).

2.7.3.7 Raadpleging van eksegetiese bronne

Navorsing (Lennic & Kiel, 2008:20, 53) toon dat ongeag watter geloof wéreldwyd aangehang word die

mens die behoefte het aan 'n mag groter as hyself, dat hy verantwoordelik wil leef, gerespekteer wil

word en vir ander wil omgee. Die mens het behoefte om sinvol te leef, maar moet eers weet wat hy glo
voordat hy morele waardes kan identifiseer, aangesien dit die somtotaal van sy lewens- en
wéreldbeskouing is (Lennic & Kiel, 2004:49). Volgens dieselfde navorsing (Lennic & Kiel, 2008:7) tree
die emosioneel intelligente persoon met tipiese morele waardes op (vgl. ook Atkinson, 1996:19,118,39

en Longman, 2002:16). Die volgende voorwaardes sou aangedui kan word as van kritiese belang vir 'n

suksesvolle lewe:

% Integriteit: Die term dui op 'n emosioneel gesonde persoon en impliseer 'n etiese gedragskode
waarmee gedragspatrone wat spreek van geregtigheid (sedeq), waarheid (mispat) en
regverdigheid (mesarim) aangedui word. Waarheid en emosionele volwassenheid is kenmerkend
van die gelowige en moreel intelligente persoon (Milne, 1993:132; Lennic & Kiel, 2008:78).
Emosionele volwassenheid impliseer die vermoé om tussen reg en verkeerd te onderskei, soos ook
in Heb 5:10 vereis word. Dit word aan die mens deur God geskenk (vgl. 1 Kor 1:30) — tesame met
integriteit of onderskeidingsvermoé is dit tekens van wysheid (Ryken et al., 1998:207).

% Verantwoordelikheid: (baqas / daras) Elkeen moet verantwoordelikheid vir homself, sy gedrag
asook die gevolge daarvan neem ten einde gesonde verhoudings te skep (Richards, 1985:10).

% Empatie: (hdmal) Dit is die vermoé om medelye met mekaar se tekortkominge te toon, en dui op
respek vir ander asook jouself (Richards, 1985:179).

% Vergifnis: (ndsa) Diegene wat vergewensgesind is, leef in vrede met hulself en ander, en is die
teenoorgestelde van diegene wat as koud, rigied en onpersoonlik beleef word. Ryken et al.
(1998:302) definieer dit as die wegneem of herstel van “iets” asook die uitspreek van 'n seén oor
die persoon wat vergewe word.

% Kennis: Die Bybelse term vir suksesvol dui op die besit van insig in situasies. Dit manifesteer
indien kennis (da’at) en verstaan (bin) teenwoordig is. Hiervoor is 'n sekere mate van feite en

akademiese kennis tesame met persoonlike ervaring nodig (Ryken et al., 1998:207).

R/

Diskresie (mezimma). Dit dui op die verstandige, logiese interpretasie van 'n situasie en die
gevolglike onderskeiding (‘orma) tussen reg en verkeerd — wat 'n aanduiding van die individu se sin
vir geregtigheid is (Ryken et al., 1998:207).

2.7.3.8 Woordomskrywing

% Wysheid: (hokmé&) — Die mens se lewens- en wéreldbeskouing beinvloed alles wat hy doen en

dink. Die mens wat sy plek en pligte in die wéreld ken, kan aan ander raad gee wat hulle in staat
stel om nuwe insig te ontwikkel. So 'n mens neem verantwoordelikheid vir homself asook die
skepping en leef daarvolgens (Bybellennium, 1999:710; Marshall et al., 2004:1244). Wysheid
verwys na volwassenheid en intellek en strook met die Antieke Griekse tradisie wat dit omskryf as
'n kombinasie van intellek, oordeel en morele intelligensie (VanGemeren, 1997:133 Vol 2). In die
Joodse tradisie word dit omskryf as 'n gawe van God wat in Christus vervolmaak is (Harvey,
1996:34; Ryken et al., 1998:956). Bybelse wysheid is tegelykertyd prakties en religieus, en behels
die toepassing van God se Woord op die daaglikse lewe (Marshall et al., 2004:1244). Dit impliseer
n leefstyl van buitengewone insig waarmee probleme hanteer word en is 'n direkte weerspieéling
van die stand van geloof (Richards, 1985:629).

Lewe: (Hayyim) — Dit impliseer aktiwiteit, beweging asook die geestelike lewe van die mens
teenoor dood wat donkerte, chaos, stilte, en leegheid impliseer (Marshall et al., 2004:687). Lewe
is 'n geskenk van God en beteken 'n nuwe begin vir die verwonde. Dit het die vermoé om
verwonding te vernietig en die verwonde na nuwe hoogtes te inspireer (Richards, 1985:412). Lewe
is afkomstig van 'n bron wat buite die mens gesetel is. Voor die sondeval verwys dit na eenheid
met God waar Adam en Eva doelgerig, onbekommerd en in verhouding met God geleef het. Die
sondeval impliseer ongehoorsaamheid asook die einde van hul aanvanklike vreedsame aardse
bestaan. Sonde en versoeking het rebellie teen God ten doel. Dit beroof die mens van lewe
(Pascal, 2000:87-93).

Dood: (mdqés) — Dit verwys na 'n lokval of struikelblok wat die dood kan veroorsaak. Dood is in
Antieke tye tegelykertyd gevrees en gehaat. Ditis as die mens se vyand gesien wat kan vernietig —
indien nie die mens persoonlik nie dan wel sy eersgeborene. Die dood se wapen is as
vreesaanjaend beskou (VanGemeren, 1997:887 Vol 2).

Fontein: (mag6r) — Dit verwys ook na die baarmoeder wat die bron van menslike lewe is. Hier
verwys dit direk na diegene wat met wysheid kan onderrig en wie die Here vrees. Hulle metode

van onderrig word deur begrip gekenmerk (VanGemeren, 1997:1087 Vol 2).

Orde: (taxis) In die Nuwe Testament verwys die begrip na 'n sekere groep of klas van die

samelewing maar word ook gebruik om die manier van aanbidding mee te verduidelik (Richards,

1985:470). Die skepping funksioneer in 'n gebalanseerde verhouding en volgens 'n bepaalde orde.

Indien daar weerstand hierteen ontstaan, is chaos die eindresultaat wat rebellie teen God is en wat

Hy sal vergeld. Straf en seén is deur God in gedrag- en denkpatrone ingebou sodat dit spontaan

ontlont word deur die keuse van sekere dade en denke (Bybellennium, 1999:710).

% Geloof: (éman) Dit impliseer die behoefte om te glo en getrou aan God te leef (VanGemeren,
1997:8). Wysheid is beide die sigbare teken van geloof in God en van die bereidwilligheid om
onderworpe aan God se reéls/vereistes te leef. So 'n leefwyse gaan gepaard met die belewing van
vreugde (Bybellennium, 1999:710+719). Ryken et al. (1998:261) verduidelk dat geloof 'n
instrument in die hand van God is. Hiermee ontvang die ongelowige regverdigmaking asook lewe.
Geloof dien dan as beskerming teen die lewe se aanslae.

%+ Ongeloof: (apistia/apeitheia) — Dit is opstand, ongehoorsaamheid en dus sonde (Bybellennium,

1999:710; Marshall et al., 2004:1218).

2.7.3.9 Samevatting

Wysheid is 'n bewys van geloof en maak dit moontlik om tussen reg en verkeerd te onderskei. Dit word
verkry deur onderrig van wyses te ontvang en is slegs moontlik indien jy 'n leerbare gees het. Sonder
die Here is dit daar geen wysheid, insig of integriteit nie, wat die vernietiging van alle tipe verhoudings
veroorsaak — ook dié met God. 'n Lewenswandel sonder wysheid veroorsaak 'n onbevredigende
lewenskwaliteit omdat 'n lewe gevul met leuens en verwerping geleef word. Die boodskap van Spreuke
is tydloos en universeel omdat dit die mens in die vind en verstaan van wysheid onderrig. Dit word
veral gerig aan dwase jongmense wat nog emosioneel volwasse moet word en wat moet onderskei
tussen die dwaas en die spotter. Die dwaas is naief, impulsief, emosioneel onvolwasse en leef sonder
morele riglyne. Die spotter verag tug, kies hardkoppig om sonder God te leef, weier onderrig en
veroorsaak verdriet. Sy probleem is geestelik en nie intellektueel nie en hy presenteer sonder 'n
leerbare gees. Wysheid en geloof staan interafhanklik tot mekaar en verwys dikwels na die meer
intelligente persoon of diegene met 'n buitengewone insig in sake. Wysheid is reeds by die skepping
teenwoordig en is 'n karaktertrek van God. Hierdie perikoop simboliseer dat chaos orde voorafgaan.

God orden chaos deur middel van Sy wysheid.

Spreuke kan suksesvol in terapie aangewend word indien:

+ Daar nie veralgemeen word nie en die uniekheid van beide die trauma asook die verwonde erken
word.

%+ Die pastorale berader die verwonde met deernis en empatie behandel en in gedagte hou dat nie
alle verwonding as gevolg van ongehoorsaamheid plaasvind nie.

++ Daar saam met die beradene gesoek word na antwoorde op die vrae: wat is waarheid, en wat kan

aan die bepaalde situasie gedoen word?

Dit is geen maklike taak om sinvol te leef nie — selfs nie vir die gelowige nie. Spreuke poog om die
mens in wysheid as 'n lewensvaardigheid te onderrig. Wysheid is meer as die som van intelligensie.
Dit omvat ook emosionele en morele intelligensie. Emosioneel intelligente persone is diegene wat
tydens stresvolle tye en verwonding in staat is om met selfbeheersing, motivering, fokus, empatie,
hoop, die uitstel van behoeftebevrediging asook vasberadenheid te presenteer. Moreel intelligente
persone neem verantwoordelikheid vir hul dade en die daaropvolgende gevolge. Emosioneel- en
moreel intelligente persone is meer suksesvol in die lewe omdat hulle met wysheid optree. Tug,
onderrig en wysheid is interafhanklik van mekaar en impliseer dat foutiewe keuses gestraf word. Die
mens het behoefte aan 'n mag groter as hyself — hy wil verantwoordelik en sinvol leef, gerespekteer
word en vir andere omgee. Emosioneel gesonde mense manifesteer met 'n leefstyl wat veral spreek
van integriteit, verantwoordelikheid, empatie, vergifnis, kennis en diskresie/wysheid. Dit is daarom
nodig dat die verwonde homself omring met wyse geselskap, en in elke situasie na die lewensles gaan

soek.

2.7.4 Die belangrikheid van die vernuwing van denke wat moet plaasvind.

Rom 12:2: “Julle moenie aan hierdie sondige wéreld gelyk word nie, maar laat God julle verander deur

julle denke te vernuwe. Dan sal julle ook kan onderskei wat die wil van God is, wat vir Hom goed en

aanneemlik en volmaak is.”

2.7.4.1 Keuse van teks

“Moenie aan hierdie sondige wéreld gelyk word nie...maar laat God julle verander deur julle denke te
vernuwe” beteken “moenie doen wat die mense van jou verwag nie... maar doen wat God van jou
verwag sodat Hy jou innerlik kan genees deur jou denke voortdurend te verander en te vernuwe” (Stott,
1994:322). Die gelowige dink nie soos die ongelowige persoon nie — vandaar die belangrikheid van
denke. Denke impliseer intelligensie, moraal, visie, wil, en is nie staties nie. Dit impliseer dat die mens
nie moet konformeer aan die vereistes van die wéreld nie, maar aan dié van God. Deur die denke
voortdurend te vernuwe, kan God se wil wat goed, aanvaarbaar en perfek is, gevind en verstaan word.
Dit begin met 'n keuse om die Here te dien en om Hom toe te laat om die denke te beheer (Newman &
Nida, 1973:235; Morris, 1992:435; Stott, 1994:322; Buys, 2010:12). Paulus moedig die Romeine aan
om Jesus as die middelpunt van hul lewe te koester. Hierdeur sal hulle geestelike volwassenheid

bereik en na die beeld van God vernuwe word (McKnight, 1995:221).

2.7.4.2 Agtergrond van die boek van Romeine

Anticke Rome was 'n vooruitstrewende, kosmopolitaanse wéreldstad met ongeveer 1,5 miljoen
inwoners waarvan 60,000 Jode was. Daar word algemeen aanvaar dat Paulus die brief geskryf en aan
die kerk in Rome gestuur het. Die inhoud van die brief is universeel hierin dat die gelowige se doen en
late met Christus se vryspraak versoen word. Die egtheid van die brief word algemeen aanvaar en is 'n
uiteensetting van die leerstellings van die Christelike geloof. Dit dien as 'n tipe van bevrydingsmanifes
waarin beklemtoon word dat die gelowige se leefstyl in alle omstandighede onderskei moet word
(Morris, 1992:1-2; Bybellennium, 1999:1448). Dit blyk dat Paulus in Korinte in Griekeland gewoon het
ten tye van die skrywe van die brief. Hierin waarsku hy die Christene teen die Antichris en vermaan hy
hulle om eensgesind te bly. Dit is egter te betwyfel of Paulus die stigter van die gemeente was. Kort
na die skrywe van die brief in 55-56 "C beland Paulus in die tronk vanwaar hy die meeste van sy
verdere briewe geskryf het. Ongeveer twee jaar na die skryf hiervan is die Christene wreed deur Nero
vervolg nadat hy hulle van brandstigting, wat groot dele van Rome beskadig het, beskuldig het - die
brief het as voorbereiding hierop gedien (Bybellennium, 1999:1454). Paulus was belas met die redding

van die Jood, die nie-Jood en ook die volgehoue ondersteuning van nuut bekeerde Christene.

Die Joodse-Christene het hom gewantrou omdat hy na die nie-Jode uitgereik en van die Joodse-
Christene verwag het om hierdie nuwe kulture in hul geloof te akkommodeer. As gevolg hiervan het
probleme rondom teologiese vraagstukke soos besnyding opgeduik en moes dit deur Paulus besleg
word. Hy word vervolgens as 'n versoeningsagent tussen die nie-Jode en die Joodse Christene beskou
(Stott, 1994:34). Die brief is tydens 'n belangrike tydperk van Paulus se lewe geskryf. Sy taak in die
Ooste is voltooi en hy wil hom nou na die Weste wend — spesifiek Spanje (Bybel, 1979:399; Stott,
1994:33; Bybellennium, 1999:1448). Volgens oorlewering blyk dit dat die boek van Romeine krag het
om denke te verander. Augustinus van Hippo het byvoorbeeld by die lees van Romeine tot bekering
gekom en Martin Luther se kerkhervorming is hierdeur beinvioed. Ook belangrike persone soos John
Wesley, Dumitru Cornilescu en Karl Barth is deur Luther geinspireer (Morris, 1992:1-2; Stott, 1994:20).
Die brief moet teen die agtergrond van Paulus se lewe verstaan word. Hy het as 'n ortodokse Jood

grootgeword en was 'n lojale Fariseér wat Christene vervolg het.

Op pad na Damaskus het hy 'n lewensveranderende ervaring met die Here gehad wat sy denke
ingrypend verander het. Na dié ervaring het hy waardering vir Christus, Sy kruisdood en God se
genade verkry. Met die skryf van die brief was Paulus reeds ongeveer 20 jaar lank 'n Christen (Morris,
1992:18). Die brief handel veral oor “God” — wat 153 keer hierin voorkom. Die temas wat hierin
hanteer word, sentreer rondom “God” en staan in verhouding tot “Hom” (Morris, 1992:20). Die twee
hoof temas is dié van redding deur God op grond van Sy genade alleen en dié van geloof in Jesus
ongeag van kultuur of ras (Stott, 1994:36). Hierdie is een van die Paulus briewe wat algemeen
aanvaar word as Heilige Gees geinspireer. Dit word gekenmerk deur 'n soort gesprekstyl wat uit
subtiele vrae en antwoorde bestaan sodat die verstaan van die waarheid uiteindelik deur middel van
logiese afleidings by die hoorder gebore word — hierdie benadering is ook bekend as die vroedvrou of

diatribe metode en die Griekse filosowe maak veral hiervan gebruik (Bybellennium, 1999:1449).

Die Romeine brief verkondig deurlopend 'n teologiese boodskap van: “elkeen wat deur God
vrygespreek is omdat hy glo, sal lewe” — Rom 1:17 (Newman & Nida, 1973:2; Bybellennium,
1999:1448). Opgesom is die boodskap van die brief dié van die mens wat in geestelike gebondenheid

gebore word en later deur Christus bevry word (Stott, 1994:19).

Die Bybelboek is uit drie dele opgebou soos tydens 'n hofsaak (Newman & Nida, 1973:234; Morris,

1992:19; Bybellennium, 1999:1448).

% Rom 1:18 — 3:20 vorm die klagstaat waarin die mens van sy sonde aangekla word en waarin God
se geregtigheid dan verduidelik word.

% Rom 3:21 - 4:25 vorm die uitspraak van die hofsaak, en genade word verkry. Die mens word op
grond van Jesus se kruisdood vrygespreek en daar word nou verwag dat hy die genadedood van
Christus met dankbaarheid as sy eie sal aanneem.

% In Rom 5:1-15:13 word die vonnis voltrek wat terselfdertyd goeie nuus vir die gelowige is deurdat 'n

lewe van vrede en hoop uitgespel word indien die leefstyl van 'n gelowige mens nagevolg word.

2.7.4.3 Gedagteontleding

Romeine is teologies van aard, maar is ook prakties daarin dat dit vanaf Rom 12:1 - 15:13 teorie en
praktyk met mekaar verenig. Praktyk en teorie kan hier onderskei maar nie geskei word nie, en
onderrig die mens daarin dat hy 'n leefstyl wat verskil van die ongelowige, moet leef. Wat hy praat
moet in sy dade sigbaar wees. Die Romeinse Christen het reeds redding ontvang — hy moet dit erken

en uit dankbaarheid daarvoor 'n veranderde leefstyl handhaaf.

Dit is 'n universele beginsel wat van toepassing op alle gelowiges is en spreek die motief (12:1a), die
wese (12:b), die metode (12:2a) asook die mikpunt (12:2b) van die Christelike lewenspraktyk aan
(Newman & Nida, 1973:234; Morris, 1992:19; Bybellennium, 1999:1481). Die motief impliseer dat die
gelowige sy gedrag en denke moet baseer op dankbaarheid teenoor God vir dit wat Christus vir hom
aan die kruis gedoen het. Die wese van die gelowige se lewe moet spreek van opofferende liefde en
wel hierin dat die gelowige sy denke en dade aan God moet oorgee. Die metode impliseer dat die
gelowige 'n metamorfose rondom sy denke moet ondergaan, en die mikpunt is die behoefte om 'n lewe
waarmee God tevrede is, te leef. Rom 9-11 spreek die Jode se ongeloof aan en dit is hieruit duidelik
dat Paulus bewus is van die spanning tussen die Joodse en die nie-Joodse gelowiges. Hy verhaal
hierin ook die universele genade van God en Sy reddingsplan vir die wéreld (Stott, 1994:279, 320;
Pascal, 2000:98). Rom 12:1-2 handel oor die gelowige se verhouding met God en dat hy moet kies of
hy God of die wéreld gaan dien. Hy word vermaan om in totale oorgawe (commitment) aan God te
lewe — uit dankbaarheid vir dit wat Jesus aan die kruis vir hom gedoen het. Christus bring vrede, hoop
en liefde na die wéreld (Morris, 1992:432; Stott, 1994:41; Bybellennium, 1999:1448).

Die brief speel af teen die agtergrond van afgodsoffers, onsedelikheid en promiskuiteit. Dit was 'n
tydperk waarin die liggaam as minderwaardig behandel is — wanneer Paulus in Rom 12:1 die gelowige
vermaan om sy liggaam as 'n heilige offer aan God te gee, verstaan hulle beide die vergelyking asook
die feit dat dit volkome en uit dankbaarheid aan God moet geskied. Die motto waarvolgens hulle lewe,
naamlik: soma séma estin — die liggaam is 'n graftombe — verwys na die gees wat in die liggaam
gevange gehou word en wat behoefte aan bevryding het (Morris, 1992:433; Stott, 1994:320).

Hierdie feit word steeds hedendaags bevestig deur die mens se negatiewe belewing en verwerping van
sy liggaam deur byvoorbeeld eetversteurings en psigosomatiese probleme (Stott, 1994:322). Die
gelowige ontvang hier 'n nuwe gedragskode wat van hom verwag om beide liggaamlik asook denkend
aan God onderworpe te leef. Om dit te kan volvoer, impliseer uiteindelik 'n spirituele daad van geloof
gebore uit die hart en denke. Dit hou verband met iets van dit waarna Jer 31:33 ook verwys, “l will put
my law in their minds, and write it on their heart” — wat opgevolg word met die vermaning om nie
hoogmoedig en trots te wees nie. Lukas 18:9-14 sluit hierby aan wanneer Christus die gelykenis van
die tollenaar en die Fariseér verhaal waarin laasgenoemde homself vir sy geloof eer (NIV; Thielman,
2005:371). Stott (1994:29) verwys met betrekking hierna na Sanders wat in sy boek “Paul and

Palestinian Judaism, (1977:426) trots as die mens se grootste probleem identifiseer.

Hy kom hierin tot die gevolgtrekking dat trots in verskillende vorme van selfgesentreerdheid manifesteer
en maak die afleiding dat die mens, indien aan homself oorgelaat, homself as ’'n god sal verhoog en
aanbid soos die Fariseér in die gelykenis, wat bloot sy eie behoeftes dien. In Romeine 12:2 word die
gemeente vermaan om — “nie aan die wéreld gelykvormig te word nie, maar verander te word deur die
vernuwing van hul denke”. Die twee woorde gelykvormig en vernuwing, word soos volg geinterpreteer:
gelykvormig dui op die uiterlike verandering waaroor die mens totale beheer het, terwyl vernuwing op 'n
innerlike ingesteldheid dui waaroor die mens redelike beheer het, wat 'n tydperk neem om te ontkiem

en wat nie bloot oppervlakkig is nie (Morris, 1992:435).

n Innerlike metamorfose moet ondergaan word. Denke is verantwoordelik vir die interpretering van
God se wil en is slegs moontlik met die hulp van die Heilige Gees tesame met die aanhoor van Sy
woord (Stott, 1994:323). Die TEV (Today’s English Version) onderskei tussen die begrippe innerlike
vernuwing teenoor uiterlike vertoon — Rom. 12:2. Die begrip innerlike vernuwing dui hierin op die
lydende vorm wat 'n passiewe aksie impliseer en na God se handeling in die mens verwys. Slegs God

kan innerlike transformasie bewerkstellig en slegs Hy is hier aan die werk (Newman & Nida 1973:234).

Grosskopf (2004:10) gebruik die term indicative (aantonend) wat dui op dit wat die gelowige deur
middel van Jesus se kruisdood ontvang het — dit wat dan reeds gebeur het. Geloof is die enigste
vereiste vir die ontvang van hierdie wonder. Hierteenoor staan die gebiedende vorm (imperative) wat
op die gelowige se handeling betrekking het. Volgens Newman en Nida (1973:234) sal die gebiedende
vorm die lydende vorm altyd voorafgaan. Sodra God 'n lewe aanraak, word denke verander omdat
verandering van binne af begin en na buite toe uitkring. Hierdie verandering of vernuwing geskied deur
tyd saam met God in gebed of Bybelstudie te spandeer. Deur Sy genade begin die mens dan tussen
die wil van God, en sy eie egoistiese wil te onderskei. Hierdie onderskeidingsvermoé is tegelyk die
bewys van die vernuwing van denke en is in gedragspatrone sigbaar — egoistiese, liefdelose en
ongenadige mense verander na liefdevolle, selfopofferende persone wat volmaak, goed en aanneemlik
vir God is (Stott, 1994:321).

God is vandag steeds net so Heilig soos in die Ou Testament en daarom is slegs die volmaakte vir
Hom goed genoeg. Volmaakte verandering vereis 'n hart wat glo dat Jesus aan die kruis vir alle
onvolmaaktheid gesterf het en dit moontlik gemaak het vir die gelowige om te mag strewe na meer
volmaaktheid (Bybellennium, 1999:1482). Rom 12:1-2 dui ook daarop dat die gelowige sy gawes en
talente moet aanwend ten voordeel van homself asook van ander. Hierdeur word alle verhoudings
bevoordeel. Volgens Stott (1994:42) identifiseer Rom 12:9-16 die verdere vereistes van die gelowiges
se denke asook dade, naamlik: opregtheid, hartlikheid, eerbetoning, geduld, gasvryheid, simpatie,

eensgesindheid, en nederigheid.

% Die fases van morele transformasie

Volgens Stott (1994:324) is die proses soos volg:
> Denke word deur die Gees en God se Woord vernuwe.
» God se wil word onderskei.

» Transformasie geskied as voortdurende proses.

2.7.4.4 Woordomskrywing

R/
A X4

Denke: In die Ou Testament (soos ook in die Nuwe Testament) is die mens holistiese beskou en
verwys dié term na die gees asook vitale organe soos die hart en lewer. In die Nuwe Testament
word die woord pronesis gebruik wat “way of thinking” impliseer. Hier verwys die begrip na die
mens se vermoé om geestelike waarheid te begryp en toe te pas (Richards, 1985:442). Die
sondeval het veroorsaak dat die mens se denke vleeslik gerig word in plaas van geestelik. Sy
denke is na die sondeval dood vir die geestelike en moet weer gebore word. Dit is moontlik sodra
Christus aanvaar word en daar 'n verhouding met Hom is. Sonder Hom bly selfs die gelowige n
gevangene van sonde, soos byvoorbeeld gevoelens van negatiwiteit en verbittering. Net Christus
kan die vrees as gevolg van toksiese denke vernuwe en so lewe gee. Dit word verkry deur jou
identiteit in Christus te ken (Pascal, 2000:88; Buys, 2010:17). God verwag van die mens om te
dink aan alles wat waar, eerbaar, regverdig, rein, lieflik en loflik is — Fil 4:8.

Verander: (metamorphod) Dit impliseer 'n verandering van vorm. Hierdie verandering geskied
vanuit die binnekant na die buitekant toe. Die mens se persoonlikheid is dus hier ter sprake en kan
na 'n verandering in norme verwys (Campbell-Lane & Létter, 2005:119).

Vernuwing: (anakaindsis) Dit impliseer 'n transformasie van die innerlike mens en word in die
Skrif verhaal as 'n daad wat God deurgaans bewerk. Dit impliseer die transformering na iets
anders wat nuut en verheerlik is (Newman & Nida, 1973:235; Ryken et al., 1998:594). Selfs
gelowiges moet hul gewone manier van denke verander en anders begin dink. Dit vra 'n nuwe

verhouding met God wat op waarheid gebaseer is (Webster, 2000:138).

2.7.4.5 Samevatting

Denke is belangrik omdat die gelowige anders as die ongelowige dink en leef. Denke omvat
intelligensie, moraal, visie, wil, is nie staties nie, impliseer konformering aan die vereistes van God en
verwys na die vermoé om geestelike waarheid te begryp en toe te pas. Hiervoor is voortdurende
vernuwing van denke nodig sodat God se wil wat goed, aanvaarbaar en perfek is, gevind en verstaan
kan word — dit lei weer tot geestelike volwassenheid. Die sondeval het veroorsaak dat denke vleeslik
gerig word in plaas van geestelik. Na die sondeval is denke dood vir die geestelike en moet daarom

weer gebore word.

Dit is moontlik sodra Christus aanvaar word en daar 'n verhouding met Hom is. Sonder Hom bly selfs
die gelowige 'n gevangene van sonde en daarom verlore vir die ewige lewe. Rom 12:1-2 bevat 'n
universele beginsel wat van toepassing op alle gelowiges is en spreek die motief (12:1a), die wese
(12:b), die metode (12:2a) en die mikpunt (12:2b) van die Christelike lewenspraktyk aan. Dit handel oor
die gelowige se verhouding met God, en dat hy moet kies of hy God of die wéreld gaan dien. 'n Nuwe
gedragskode word hierin uitgespel wat van die mens verwag om betreffende liggaam, gees en emosies

aan God-onderworpe te leef.

Trots is 'n vyand van die mens en manifesteer in verskillende vorme van selfgesentreerdheid. Dit
veroorsaak dat die mens homself as 'n god verhoog en aanbid. Innerlike transformasie is nodig om
God se wil te verstaan en uit te leef, en dit begin sodra die Gees van God toegelaat word om meer en
meer beheer oor te neem — denke word terselfdertyd verander. Verandering kring van binne af buite
toe en geskied deur tyd saam met God in gebed of Bybelstudie te spandeer. Deur Sy genade word
dan tussen die wil van God, en die mens se eie egoistiese wil onderskei.  Hierdie
onderskeidingsvermoé is tegelyk die bewys van die vernuwing van denke, en is in gedragpatrone
sigbaar — egoistiese, liefdelose en ongenadige mense verander na liefdevolle, selfopofferende persone
wat volmaak, goed en aanneemlik vir God is. Die boodskap van die Romeine brief kan opgesom word

as die uiteensetting van die mens wat in gebondenheid gebore word en later deur Christus bevry word.

2.7.5 Geestelike toerusting ter beskerming van die denke
Kor 10:4-5: “Die wapens van ons stryd is nie die wapens van die mens nie, maar die kragtige wapens
van God wat vestings kan vernietig. Daarmee vernietig ons die redenasies en elke hooghartige aanval

wat teen die kennis van God gerig word. Ons neem elke gedagte gevange om dit aan Christus

gehoorsaam te maak...”

2.7.5.1 Keuse van teks

Die gelowige het toegang tot spesiale wapens wat slegs by God verkrygbaar is en waarmee hy homself
kan beskerm. Hiermee word die negatiewe (bose) vernietig. Die gelowige se daaglikse worstelstryd is
teen ander se negatiewe denke en dade, asook sy eie negatiewe gedagte patrone (leuens) waaroor hy
beheer moet neem en wat met positiewe gedagte patrone (waarheid) vervang moet word. Dit is 'n
geestelike stryd en vind aansluiting by Ef 6:11-17 (Bybellennium, 1999:1540; Pascal, 2000:98; Buys,
2010:12).

2.7.5.2 Agtergrond

Dit word algemeen aanvaar dat Paulus die skrywer van die brief was nieteenstaande die feit dat die
oorspronklikheid van die brief deur sommige bevraagteken word. Korinte het in die tiende eeu ¥C tot
stand gekom en was 'n welvarende stad wat deur twee hawens omring is. In 147 ¥C word die
vernietiging van die stad aangekondig en gee Konsul Lucius Mummius opdrag dat al die mans vermoor
en die vroue en kinders as slawe verkoop word. Julius Caesar het in 44 vC begin om die stad te herbou
met Latyn as voertaal. Die stad het deur die Middeleeue heen 'n belangrike handelsposisie beklee en
is weer in 1928 na 'n aardbewing herbou. Gedurende Paulus se leeftyd was dit 'n welvarende
handelsentrum tussen die Ooste en die Weste met twyfelagtige morele waardes. Paulus stig hier die
eerste Christen gemeente van Suid-Griekeland (Hand 18:1-11) en volgens 1 Kor 5:1 is bloedskande 'n
voorbeeld van die sosiaal- maatskaplike probleme waarmee hy hier te doen het (Thrall, 2004:505).
Paulus se skrywe het ten doel om die gemeente tot inkeer en berou te beweeg (McCant, 1999:20-27;
Bybellennium, 1999:1540). Die kerk in 2 Korintiérs verskil volgens sommiges (vgl. Thielman,
2005:323), dramaties van die kerk in 1 Korintiérs veral as gevolg van maatskaplik-sosiale probleme.
Hierteenoor is McCant (1999:104) egter van mening dat die probleme van die gemeente reeds 'n
geruime tyd ontwikkel het en dat Paulus dit aanvanklik verkeerd hanteer het. Dit wil voorkom asof die
gemeente finansiéle probleme ondervind en selfs armoede in die gesig staar en dat Paulus 'n beroep
op hulle doen om skenkings en offerandes. Die finansiéle probleme veroorsaak wrywing tussen
gemeentelede asook met Paulus (Thrall, 2004:509, 511, 519).

Sy leerstelling (Christelik teenoor tradisioneel Joods) word deur die gemeente van 2 Korintiérs
bevraagteken, en hulle verkondig 'n ander Jesus as Christus asook 'n ander evangelie. By die aanhoor
van die gemeente se misleiding rig Paulus 'n brief aan hulle waarin hy hulle vermaan om eensgesind te
bly en bedag te wees op valse profete. Hy beplan om hulle te besoek, maar gaan eers na Asié waar hy
gevange geneem en byna ter dood veroordeel word. Na sy aanhouding gaan hy na Masedonié en
verkry die goeie nuus dat die valse profete in Korinte ontmasker is, maar dat dit tot 'n skeuring in die
gemeente gelei het. Hierdie valse profete was onder andere bekend as apostels, nie-Joods van
afkoms, sogenaamd Christelik en het gedink dat hulle geestelik is. Die waarheid is dat hulle verwaand,
geestelik hoogmoedig en verdeeld onder mekaar was (Bybellennium, 1999:1527). Paulus se doel met
die brief is vervolgens die bemagtiging van die gemeente sodat hulle ten alle tye en onder alle
omstandighede staande kan bly in hul geloof (McCant, 1999:19; Thielman, 2005:323).

2.7.5.3 Hoofdele van die brief

Daar bestaan 'n kontroversie rondom die indeling van Paulus se briewe aan die Korinthiér-gemeente.

Sommige kommentare (McCant, 1999:20; Thrall, 2004:503) identifiseer vier afsonderlike briewe,

waarvan drie in 2 Korintiérs gevind en soos volg verdeel word:

% Hoofstuk 1-8: Hierdie word as die tweede brief aan die Korintiér gemeente beskou.

% Hoofstuk 9: Hierdie is 'n afsonderlike brief.

% Hoofstuk 10-13: Hierdie is die vierde en laaste brief aan die gemeente en spreek van 'n konflik
belaaide verhouding tussen Paulus en die gemeente. Dit staan ook bekend as die “tranebrief,”

terwyl 1-9 as die “versoeningsbrief bekend staan (Bybellennium, 1999:1526).

2.7.5.4 Gedagtestruktuurontleding van die perikoop

Die brief spreek van Paulus se selfvertroue in sy roeping as apostel en alhoewel hy as mens
bevraagteken word, verdedig hy nie homself of sy bediening nie, maar verduidelik die vereiste
standaard rondom die posisie van apostel aan die gemeente. Paulus interpreteer die verwerping van
Sy gesag en bediening as die verwerping van die Evangelie en van Jesus — wat die redding van die
gemeente in gevaar stel (McCant, 1999:16, 102). Hy smeek die gemeente om hom nie tot aksie te
dwing nie en dat hy verkies om, soos Christus, sagmoedig met hulle om te gaan. Hy vermaan hulle dat
die wapens tot sy beskikking ongewoon asook kragtig is omdat dit van God afkomstig is en dat die
effektiwiteit daarvan nie van sy fisiecke of emosionele toestand afhang nie (Harvey, 1996:95;
Bybellennium, 1999:1540).

Sy woordgebruik in die perikoop is militaristies, wat herinner aan 'n fisiese oorlog, en dit benadruk ook
die feit dat Paulus vir die voortbestaan van die Evangelie veg (McCant, 1999:105; Thrall, 2004:602-
608). Vanaf die sondeval (Gen 3:15) vermaan God dat die mens se stryd geestelik is (Pascal,
2000:88). Paulus verduidelik hier deur middel van 'n allegorie aan die gemeente dat sy kritici
wederstrewig teenoor God is en dat die gemeente hul eie negatiewe gedagtes gevange moet neem en
aan God moet onderwerp (Harvey, 1996:96). Verse 4-5 is waarskynlik aan beide die vals profete
asook die gemeente gerig en is veral gefokus op die vals profete se aanspraak op bonatuurlike kennis.
Hierdie profete is diegene met akademiese opleiding in filosofie en debattering en hulle spreek morele
en etiese vraagstukke deur middel van leuens en misleiding aan. Paulus beroep hom hier op die
gemeente se emotiewe belewing van hul geloof en vermaan hulle dat hul gedagtes/denke op God gerig
moet wees (Thrall, 2004.613-617).

Die verwonde moet elke gedagte gevange neem, die oorsprong en waarheid daarvan krities ondersoek
en indien dit leuen gebaseer is, daarvan ontslae raak deur dit met Skriftuurlike waarheid te vervang.
Net dit wat met die Skrif ooreenstem, moet in die gedagtes/denke toegelaat word. Die verwonde moet

sy denke asof vir ‘virusse’ ondersoek soos wat hy met sy rekenaar sou doen (Pascal, 2000:107).

2.7.5.5 Raadpleging van eksegetiese bronne
Gedagtes is selfspraak en het mag aangesien 'n persoon se ideé en ingesteldheid hierdeur ontbloot
word. Selfspraak lei tot reaksies, emosies asook gedragspatrone en deur die bewustelike beheer van

gedagtes of denke kan daar orde geskep word (Lennic & Kiel, 2008:120).

2.7.5.6 Woordomskrywing en begripsverklaring

% Gedagte: (noéma) In 2 Kor 10:5 verwys die begrip na doelwit of ontwerp. Ditis 'n verbuiging van
verskeie Griekse woorde wat almal verwys na die belangrikheid van 'n saak te deurdink ten einde
nie visie of fokus te verloor nie (Richards, 1985:596).

% Gevange: (aichmalotizo) Dit verwys na die gevange neem tydens oorlogvoering. Hier verwys
“‘elke gedagte gevange neem” spesifiek na die stryd waarmee die gelowige sy gedagtes aan die
Here moet onderwerp. Satan stel deurgaans lokvalle (zogred) van leuens en misleiding waarmee

hy die gelowige van waarheid wil beroof en hom sodoende probeer vernietig (Richards, 1985:153).

2.7.5.7 Samevatting

Die gelowige het toegang tot 'n spesiale arsenaal waarmee weerstand gebied kan word teen die
negatiewe en waarmee hy homself ook kan beskerm. Hy voer 'n daaglikse worstelstryd teen
persoonlike negatiewe denkpatrone asook teen andere se negatiewe denke en dade. In die Tweede
Brief aan die Korintiérs openbaar Paulus vernuwende denke wanneer sy gesag, bediening en ook
karakter deur die gemeente bevraagteken word. Hy doen dit deur God se vereiste standaard ten
opsigte van apostelskap te verduidelik en ook sy lesers te wys op die feit dat die heil van die gemeente
in die gedrang is. Paulus onderrig die verwonde daarin dat God wapens tot sy beskikking stel wat
ongewoon asook kragtig is, en dat die effektiwiteit daarvan nie van 'n fisieke of emosionele toestand

afhang nie; maar wel deur ‘n keuse bepaal word.

Die woordgebruik in die perikoop herinner aan 'n fisiese oorlog. Hierdie stryd word sedert die sondeval
(Gen 3:15) gevoer. 'n Geestelike stryd ontstaan deur negatiewe gedagtes of selfspraak te huisves wat
'n persoon se ideé en ingesteldheid affekteer. Dit veroorsaak toksiese reaksies, emosies en
gedragspatrone wat verslawend is en gevangenisskap veroorsaak. Die verwonde moet elke gedagte
gevange neem, die oorsprong en waarheid daarvan ondersoek en indien dit leuen gebaseer is,

daarvan ontslae raak deur dit met Skriftuurlike waarheid te vervang.

Net dit wat met die Skrif ooreenstem, moet in die gedagtes/denke toegelaat word. Die proses is s00s
volg:

++ Stop alle negatiewe gedagtes.

¢ Maak 'n keuse om voortaan denkend in alle situasies op te tree.

%+ Neem verantwoordelikheid vir jouself.

2.7.6 Ef 6:10-18: Die gedeelte handel oor die wapenrusting van God waarmee die gelowige homself

moet beklee. Die fokus val hier veral op aspekte soos die waarheid om die lendene (v.14), die helm

van verlossing (beskerming vir die denke, v.17), en die swaard van die Gees, naamlik die Woord van
God (v.17).

2.7.6.1 Keuse van teks

Die denke van die mens speel 'n kritiese rol betreffende emosionele en geestelike gesondheid.
Verwarde en verwronge denke moet vervolgens met die waarheid gekorrigeer word — vandaar die
noodsaaklikheid van die wapenrusting (Stott, 1999:279; Pascal, 2000:108). Die wapens waarna in die
perikoop verwys word, dui op geestelike wapens soos waarheid, geloof, gebed, verlossing en die
bonatuurlike krag van die Woord. Hierdie wapens vernietig argumente, filosofie€, asook die
geinternaliseerde leuens wat weerstand teen waarheid bied. Die leuens wat vernietig moet word,
bestaan uit disfunksionele denk- en gedragspatrone waardeur die mens teen God rebelleer. “Ons
neem elke gedagte gevange” — verwys na die intellektuele en geestelike dimensies wat opnuut
ondergeskik aan God se heerskappy gebring word sodat die individu se gedagtes asook geloof aan
Christus gehoorsaam kan wees. Die Woord vorm 'n veiligheidsnetwerk rondom die gelowige
(Abernathy, 2003:336; Buys, 2010:30).

2.7.6.2 Agtergrond

Kolossense en Filemon toon ooreenkomste met die Efesiérbrief. Efesiérs en Kolossense se styl en
woordgebruik korreleer en die slot stem feitlik ooreen. Dit word redelik algemeen aanvaar dat Paulus
die skrywer van die Efesiérbrief is en dat hy altesaam dertien briewe geskryf het (Stott, 1999:16). Die
Efesiérbrief tesame met die briewe aan Kolossense, Filippense en Filemon staan bekend as Paulus se
gevangeneskapsbriewe. Die Efesiérbrief is aan niemand spesifiek gerig nie en is redelik onpersoonlik.
In die opening van die brief word dit bloot aan die heiliges en gelowiges in Christus Jesus (Ef 1:1) gerig,
maar geen verdere inligting rondom die hoorders is bekend nie. Daar is ook geen groete boodskappe
soos by die ander briewe nie (Stott, 1999:24; Bybellennium, 1999:1566). Dit kon dan bloot 'n
omsendbrief gewees het. Die presiese datum van ontstaan asook waarvandaan die brief geskryf is, is
ook onseker. Wat wel duidelik is, is dat Paulus in die tronk is — Ef 3:1; 4:1; 6:20. Dit blyk dat Paulus
in Efese, Sesarea of Rome was met die skrywe van die brief en dat die doel van die brief een van
bemoediging was (Bybellennium, 1999:1564). Efese wat aanvanklik 'n Griekse kolonie was, is met die
skryf van die Brief die hoofstad van 'n Romeinse provinsie, 'n besige hawestad en terselfdertyd ook die

hoofkwartier van 'n kultiese groep met Diana — ook bekend as Artemis — as godin.

Die tempel van hierdie godin, wat in die vierde eeu vC vernietig is, is herbou tot een van die eertydse
sewe wondere van die wéreld en tempelbeeldjies is destyds hier as aandenkings verkoop. Die
prediking van Paulus knou egter die verkope tot so 'n mate dat die silwersmede daarteen in opstand
kom - dit word in Handelinge 19:23-40 verhaal (Stott, 1999:23).

2.7.6.3 Hoofdele van die brief
Die boodskap van Efesiérs is een van vernuwing deur Christus. Hierin word die plig of
verantwoordelikheid van 'n Christen, die definiéring van geloof asook lewe, en die waarde van dit wat
Christus aan die kruis gedoen het, uitgespel (Stott, 1999:24). Die brief kan in die volgende hooftemas
verdeel word (Stott, 1999:24; Bybellennium, 1999:1564):
% Brief aanhef - 1:1-2.
% God se verlossingswerk wat onderverdeel kan word in:
1:3 — 2:10 — Die gemeente moet God loof vir hul redding en nuwe lewe in Christus.
2:11 = 3:21 - Christus vereis 'n nuwe gemeenskap.
++ Die oproep op grond van God se reddingsplan, wat onderverdeel kan word in:
4:1 — 5:21 - Christus vereis nuwe standaarde in die gemeenskap met betrekking tot eenheid en
reinheid.
9:21 - 6:20 — Nuwe verhoudings met betrekking tot die huisgesin en Satan word uitgespel.

% Die briefslot - 6:21-24. Paulus groet die gemeente met 'n seén.

2.7.6.4 Gedagtestruktuurontleding van die perikoop

Die Efesiérbrief verhaal God se plan met die skepping vanaf die grondlegging van die wéreld, die
opstand teen, en vervreemding van God, en hoe mense terselfdertyd van mekaar afsydig geraak het.
Dit verhaal hoe die Duiwel hierdie verwarring tot sy eie voordeel misbruik en hoe die mens met wellus,
disfunksionele begeertes en weerstand teen die wil van God, rebelleer en hoe dit uiteindelik tot 'n
geestelike dood lei. In 'n reddingspoging kies God Israel as uitverkore volk, met die uitsluitlike opdrag
om Homself aan die wéreld te verkondig. Israel faal in hierdie roeping en in 'n fenomenale
reddingspoging gee God Sy Seun aan die wéreld as Redder. Deur Jesus Christus kan almal wat in
Hom glo tot redding kom en word die kruisdood die baken van verlossing en geestelike herlewing.
Christus se vereniging met die kerk simboliseer Adam en Eva se eenwording met Hom, asook die
eenwording tussen man en vrou in die huwelik. Paulus poog in die brief om aan die mens te verhaal

dat die Here alle onheil oorwin het, en wel hierin dat Christus tot die gelowige se redding gekom het.

As teenprestasie moet gelowiges 'n spesifieke leefstyl aanhang waarvan die voorskrifte in die brief
gegee word (Stott, 1999:260; Thielman, 2005:395). Ef 6:10-18 vorm tegelykertyd die klimaks asook
die samevatting (peroratio) van die Efesiérbrief (O'Brien, 1999:459). Die morele vraagstukke verwys
nie alleen na persoonlike voorkeure nie maar ook na die stryd tussen goed en kwaad, en benadruk ook
die duistere teenwoordigheid van Satan (Stott, 1999:261; Pascal, 2000:108). Paulus maak regdeur die
perikoop gebruik van verwysings vanuit Jesaja (11:4-5; 59:17; 49:2; 52;7) waarin God (Jahwe) en Sy
Seun, die Messias, se wapenrusting beskryf word. Jesaja beeld Jahwe uit as 'n kryger wat Sy
onderdane te hulp snel met dieselfde wapenrusting as wat nou tot die gelowige se beskikking gestel
word en waarmee hy homself kan beveilig. Dit impliseer dat die gelowige dit moet aantrek en homself
sodoende met God en Sy wil moet beklee. Hierdie wapens verwys uiteindelik na die
karaktereienskappe van God, naamlik: waarheid, geregtigheid en redding. Die gelowige moet met
God identifiseer en Hom naboots — Ef 5:1 — sodat hy staande kan bly teen Satan se immer
teenwoordigende aanslae (O'Brien, 1999:463; Stott, 1999:262).

Vanaf Ef 4:1 word 'n waardige leefstyl tot eer van God benadruk. In hoofstukke 4-6 word daar vyf keer
na die werkwoord peripated (leefwyse) verwys wat die aanleer van 'n nuwe en kenmerkende leefstyl
omskryf. Die laaste hiervan is die aanspreek van die gesinslewe — vergelyk Ef 5:21-6:9. Hierdie
perikoop vorm die samevatting van Paulus se voorafgaande leerstellinge. Die verwysing in Ef 6:10 om
sterk te wees in die Here verwys na Sy krag soos deur die kruis en opstanding geopenbaar. Dit is nou
ook tot die gelowige se beskikking — Ef 1:19-20. Die verkryging van bo-natuurlike krag verwys na die
krag van die Heilige Gees in Ef 3:16, 20. Christus het reeds die oorwinning oor die negatiewe behaal,
maar dit bestaan steeds en manifesteer deur middel van die leuen van ongeloof (Ef 2:2). Die doel is
die vernietiging van die gelowige (Ef 4:27). Die gelowige het egter nie nodig om in vrees of neerlaag te
leef nie. Hulle moet hulself met God se wapenrusting beklee en aanhou bid — Ef 6:16-18. Paulus
waarsku dat hierdie worstelstryd tot en met die wederkoms gaan duur (O’'Brien, 1999:458; Stott,
1999:262). Die stryd is teen die bose magte en duisternis van die eeu, en veral teen die Satan self.
Die oplossing is om opnuut met God te herenig. God is waarheid, en vryheid word in die waarheid
verkry (Pascal, 2000:109-111).

Stott (1999:263) identifiseer die vyand as volg:

% Hy is kragtig. Krag is neutraal, maar kan misbruik word en het die potensiaal om te inspireer of te
vernietig. Die motief manifesteer uiteindelik in die eindresultaat, wat dan ook die bron van die krag
identifiseer. Hierdie bron is dan 6f Jesus Christus 6f Satan. O’Brien (1999:464) stel dit treffend in
hierdie verband: “Evil rarely looks evil, until it accomplishes its goal’”.

%+ Hy is immoreel en besit geen waardes of norme nie. Hy intimideer en beskuldig onophoudelik.

¢ Hy is slinks en maak van misleiding en leuens gebruik om sy vernietigingsdoel mee te bereik.

%+ Sy bestaan word ontken. Hy probeer die mens oortuig dat hy nie bestaan nie en dat alle probleme

psigologies van aard is.

Volgens Lloyd-Jones (1973:13) en Stott (1999:266) ontvang die mens twee belangrike wapens as hulp
in sy stryd, naamlik:
%+ “Soek julle krag in die Here en in sy groot mag,” en

7

%+ “Trek die volle wapenrusting aan wat God julle gee...”.

Baie belangrik hier, is dat beide hierdie fasette van die wapenrusting nodig is ten einde sukses te
behaal. Sommige gelowiges veronderstel dat die mens slegs op die Here hoef te vertrou en dat Hy die
stryd sal stry. Ander glo weer dat oorwinning slegs gewaarborg is indien die wapenrusting ‘aangetrek’
is. Beide opsies is egter op sigself onvoldoende — geloof in die Here sowel as die ‘aantrek’ van die
wapenrusting is nodig om die oorwinning te behaal — hulle is onderskeibaar maar nie skeibaar nie
(Lloyd-Jones, 1973:14; Stott, 1999:266+278).

Die volgende opdragte word in die perikoop aan die mens gegee (Flor, 1995:201; O’Brien, 1999:460;

Stott, 1999:275+283):

%+ Wees sterk — Ef 6:10-17. Diegene wat hul geloof onseker en halfhartig uitleef, is 'n maklike prooi
vir Satan.

% Trek die wapenrusting aan — Ef 6:11. Die aantrek van die wapenrusting impliseer die uitdrukking
van geloof en vertroue in God se vermoé. Dit gaan ook om leiding deur die Heilige Gees en
beklemtoon daarmee die interathanklikheid van gebed en die Woord.

%+ Neem die wapens op - Ef 6:13. Kennis van die Woord en gebed is die belangrikste wapens wat

die mens het. Gebed is Heilige Gees geinspireer.

++ Bid sonder ophou - Ef 6:18-20. Die gelowige moet ten alle tye en vir alle mense bid. Hy moet
daarin volhard — dus nie maar net af en toe bid nie. Verder moet hy die Evangelie nie slegs

verkondig nie maar ook kan verduidelik.

Om die volgehoue aanslae van die tydelike lewe te trotseer, moet die mens geanker in die Here en in
Sy krag wees. Hierdie krag is dieselfde krag waarmee Jesus uit die dood opgewek is en waarmee
ongelowiges uitgered word (Ef 1:19-20). Hierna moet die wapenrusting soos 'n kledingstuk van 'n goed
bewapende soldaat aangetrek word. Die detail in die aantrek van die wapenrusting is van belang
omdat 'n soldaat niks mag vergeet nie aangesien so 'n fout sy lewe kan kos (Flor, 1995:202). Dit is ook
van belang om te onderskei dat Paulus hier na 'n individuele worstelstryd teen bo-menslike magte
verwys. Christus het wel die uiteindelike oorwinning oor die bose behaal, maar elkeen is individueel
verantwoordelik om sy eie worstelstryd deur die krag van Jesus Christus suksesvol te voltooi (Stott,
1999:268). Die aantrek van die wapenrusting verwys volgens O'Brien (1999:462) terselfdertyd na die

aantrek van die nuwe mens wat deur God toegerus en beskerm word.

+ Die helm van verlossing

Paulus verwys hier weereens na Jes 59:17. In die perikoop gee God die helm aan die gelowige om op
te sit as simbool van verlossing en beskerming van sy denke. Die mens moet onvoorwaardelik glo dat
die Here hom verlos het en sal beskerm. In antieke tye is dit gedra as sieraad asook vir beskerming
van die kop. Vir die gelowige is die helm simbolies van sy geloof asook die beskerming wat hy van die
Here ontvang (Floor, 1995:207; Bybellennium, 1999:1580; O’Brien, 1999:480; Stott, 1999:281).

% Die waarheid om die lendene

Dit is belangrik om daarop te let dat die aantrek van die wapentuig in 'n spesifieke volgorde geskied,
waarvan die eerste “..toegerus met die waarheid (alétheia) as gordel om julle heupe” is — Ef 6:14. Die
gordel se belangrikheid in antieke tye word deur sy funksie bepaal. Dit het die man se klere vasgehou
sodat hy vryelik kon beweeg en nie daaroor struikel nie. 'n Soldaat se eerste handeling was daarom
om sy gordel aan te sit. Daarna kon verdere handeling volg. Met sy gordel aan kon die soldaat sy skild
in die een hand hou en met sy swaard in die ander hand veg — sonder vrees dat hy oor sy kledingstuk
sou struikel. Die gordel het die soldaat 'n mate van beskerming gegee sodat hy met meer selfvertroue
kon veg. Volgens O’Brien (1999:473) asook Stott (1999:277) verwys die kledingstuk na die leer

voorskoot wat soldate van ouds onder hul klere gedra het en wat ook die swaard in plek gehou het.

Jesus Christus het na hierdie beeld in Lukas 12:35 verwys waar Hy sy dissipels vermaan het om ten
alle tye gereed vir aksie te wees: “Wees gereed, die heupe omgord en die lampe aan die brand"” Die
gordel simboliseer waarheid wat vryheid meebring, teenoor oneerlikheid wat struikeling meebring.
Satan vlug vir waarheid — vandaar die belangrikheid van geestelike asook emosionele gesondheid
(Stott, 1999:278). Dit simboliseer veral ook die integriteit waarmee 'n gelowige sy lewe lei (Lloyd-
Jones, 1973:183; Floor, 1995:206; O'Brien, 1999:473; Thielman, 2005:406). Die stryd wat die mens
voer, is geestelik van aard en woed teen sy geestelike oortuiginge. Die stryd is dus innerlik (Floor,
1995:201).

In Ef. 6:10-18 gee die Here Sy eie wapenrusting aan die mens waarmee hy homself kan beskerm teen
Satan se aanslae. Satan gebruik leuens en halwe waarhede om die mens mee te mislei en van die
lewe te beroof. Dit laat die mens struikel soos wat los klere die soldate van ouds laat struikel het, terwyl
die waarheid van die Woord nuwe lewe aan die mens gee. Indien die gelowige in 'n slordige lewenstyl
verval en nie opreg in sy geloof is nie sal sy lewe in chaos verval en sal hy nie staande kan bly nie
(Bybellennium, 1999:1579). Die kern boodskap hier is dat die mens moet optree. Daar moet enersyds
gekies word tussen gekose toksiese denke en gepaardgaande gedragspatrone, en andersyds God se
waarheid en Sy wapenrusting. Daar word dus verwag dat die verwonde iets moet doen, soos om self
sy gordel van waarheid om sy heupe vas te maak. Dit sluit aan by die Romeinebrief waarin Paulus aan
hulle verduidelik dat teologiese kennis in dade moet oorgaan — kennis alleen is onvoldoende (Lloyd-
Jones, 1973:184; O’Brien, 1999:474; Buys, 2010:11).

% Die swaard van die Gees

Opvallend is die feit dat die gelowige net die swaard (machaira) as wapen het terwyl die res van die
uitrusting as beskerming dien. Dit gaan hier om 'n dolk wat op kort afstand en in binnegevegte gebruik
is. In die perikoop simboliseer dit 'n worstelstryd met 'n vyand wat 'n armlengte weg is. Die swaard
simboliseer verder die woord van God asook die woord van die gelowige. Gelowiges se woorde mag
nie laf wees nie maar moet met sout besprinkel wees — hulle moet met integriteit leef (Stott, 1999:282).
Die Gees van God maak hierdie handwapen kragtig en dit verteenwoordig ook die Woord van God wat
as beskerming dien en waarmee tot die aanval oorgegaan kan word. Hiermee sny God deur die mens
se ontkenning en kan die mens dit in selfverdediging teen misleiding gebruik. Kennis van die Woord
asook die oortuiging dat die Woord deur die Heilige Gees geinspireerd is, is daarom belangrik (Floor,
1995:205-208; Bybellennium, 1999:1580; O'Brien, 1999:481). God openbaar alles aan die mens deur
middel van die Skrif.

Die mens se stryd op aarde is dus nie vir hom 'n geheim nie, so ook nie die mag van onkunde nie —

Hos 4:6 (Lloyd-Jones, 1973:13). In die Skrif openbaar God aan die mens dat hy vir 'n stryd opgeroep is

en nie vir 'n lewe van gemak nie. Om hierdie worstelstryd te wen, is dit nodig om die vyand asook sy

strategie te ken en te verstaan. In hierdie gedeelte leer God aan die mens hoe hy as 'n oorwinnaar uit

die stryd kan tree — ongeag of die aanslag vanuit die onsigbare of die fisiese dimensies kom (Lloyd-
Jones, 1973:12-13).

2.7.6.5 Woordomskrywing en begripsverklaring

7
A X4

Die wapenrusting van God: In Grieks is dit bekend as panaplia, en verwys na 'n soldaat se volle
wapenrusting ten tyde van oorlog (Stott, 1999:275). Militére beeldspraak word deurgaans in die
Bybel gebruik en is daarom van belang. Die gelowige is net soos die soldaat verantwoordelik vir
die aantrek van sy geestelike wapenrusting — God doen niks vir die mens wat hy vir homself kan
doen nie (Webster, 2000:114). Ef 6:10-18 is die gedeelte in die Skrif met die mees duidelikste
beskrywing van wapens asook die aard van die gelowige se geestelike worsteling. Die vleeslike
stryd van die Ou Testament transformeer na 'n geestelike stryd in die Nuwe Testament wat slegs
met God se spesiale wapentuig beveg kan word (Richards, 1985:616; Ryken et al., 1998:934).
Die voorvereiste vir die suksesvolle gebruik van die wapentuig is onderwerping aan God, terwyl
belydenis van sonde die voorvereiste vir genesing van verwonding is — die gelowige mag nooit

sonder hierdie wapentuig wees nie (Webster, 2000:118).

Gees van God: (Ou Testament: rdah; Nuwe Testament: pneuma) Die Gees werk anders maar,
is soos God en Christus “another of the same kind” (Richards, 1985:578). Hy gee aan die mens
onder andere bo-natuurlike krag asook uitsonderlike kennis en is verantwoordelik vir die innerlike

transformasie van die mens (Richards, 1985:577-581).
Geregtigheid: dikaiosyné (justification). Dit dui op God se genade waarmee die ongelowige deur

Christus tot redding kan kom. God herstel die verhouding tussen die mens en Homself deur Sy
Seun se kruisdood (Stott, 1999:278).

2.7.6.6 Samevatting

Van die skepping af is Satan deurgaans teenwoordig en saai hy verwarring, weerstand teen God,
disfunksionele begeertes en die vernietiging van verhoudings. Dit veroorsaak dat die mens geestelik
sterf. In 'n kragtige reddingspoging gee God Sy Seun aan die wéreld as Redder sodat almal wat in
Hom glo, gered kan word. Die kruisdood word die baken van verlossing en geestelike herlewing, en in
ruil hiervoor moet gelowiges 'n spesifieke leefstyl aanhang waarvan die voorskrifte in die Efesiérbrief
gegee word. In hierdie Brief word 'n beskrywing gegee van die wapentuig waarmee die gelowige
homself kan verdedig. Hy moet die verantwoordelikheid neem om dit aan te trek en homself sodoende
met God en Sy wil beklee — God gaan niks doen wat die mens vir homself kan doen nie. Die wapens
verwys onder andere na sommige van die karaktereienskappe van God, naamlik:  waarheid,
geregtigheid en redding. Deur met God te identifiseer en Hom na te boots, kan die gelowige staande
bly teen Satan se immer teenswoordigende aanslae wat ten doel het om die gelowige te vernietig.
Indien die gelowige egter homself met die wapentuig beklee, het hy nie nodig om in vrees of neerlaag
te leef nie. Die worstelstryd is veral teen Satan self en dit gaan tot die wederkoms duur. Die oplossing
is om opnuut met God te herenig. Satan is kragtig, immoreel, intimiderend, beskuldigend, slinks, en 'n
leuenaar. Hy het die mens deur die eeue probeer oortuig dat hy nie bestaan nie en dat hul probleme
hoofsaaklik psigologies van aard is. Sy aanval word teen die denke geloods deur misleiding en leuens
en kan net deur waarheid ontbloot word. Die leuens wat vernietig moet word, bestaan uit
disfunksionele denke- en gedragspatrone waardeur die mens teen God rebelleer. Geloof in die Here

asook die aantrek van die wapenrusting is nodig om die stryd te stry.

¢ In kort lyk die wapenrusting soos volg:
> Die helm van verlossing - In die perikoop gee God die helm aan die gelowige om op te sit as
simbool van verlossing en beskerming van sy denke.
» Die waarheid om die lendene — Die gordel simboliseer waarheid wat vryheid meebring teenoor
oneerlikheid wat struikeling meebring.
> Die swaard van die Gees — Opvallend is die feit dat die gelowige net die swaard as wapen het
terwyl die res van die uitrusting as beskerming dien. Gelowiges moet met integriteit leef. Die
Gees van God maak hierdie handwapen kragtig en verteenwoordig die Woord van God wat as

beskerming dien en waarmee tot die aanval oorgegaan kan word.

2.8

SAMEVATTING VAN BASIS-TEORETIESE PERSPEKTIEWE

2.8.1 Die bevrydende rol van die waarheid van God se woord

Joh 8:32: “En julle sal die waarheid ken, en die waarheid sal julle vrymaak.”

Die verwonde vra deurgaans: “Wie is God en waar vind ek Hom?”

Waarheid kan slegs verstaan word indien daar 'n verhouding met Christus is.

Waarheid bevry van die dood sowel as van die leuen van valse godsdiens.

Die aanvaarding of verwerping van die Evangelie Boodskap is 'n aanduiding van die afwesigheid of
teenwoordigheid van leuens in die lewe van die verwonde.

Gedragspatrone asook keuses impliseer vaderskap. Diegene wat teen God se wil rebelleer word

as kinders van die duiwel getipeer.

In Pastorale Berading is die volgende van belang:

Die verwonde se verhouding met God moet herstel word sodat hy die waarheid kan ken en hy
volkome vry van leuens kan leef — hierin het hy 'n keuse.

Die verwonde moet vir God gehoorsaam en sy identiteit in Christus ken.

Die verwonde moet weet wat sy toekoms (ewige lewe) inhou sodat hy gehoorsaam aan Christus

kan bly.

2.8.2 Die identifisering van Satan as die vader van die leuen

Joh 8:44: “... Hy [Satan] was 'n mensemoordenaar van die begin af en staan nie in die waarheid

nie,

omdat daar in hom geen waarheid is nie. Wanneer hy leuentaal praat, praat hy uit sy eie, omdat hy

'n leuenaar is en die vader daarvan.”

Christus ontklee Satan as moordenaar wat reeds van die skepping af die mens van lewe beroof.
Satan is die vader van die leuen en die vader van diegene wie nie 'n verhouding met Christus het
nie.

Satan is die aartsvyand van Christus en dus ook van alle gelowiges.

Hy is reeds verslaan en rebelleer tevergeefs.

Hy is beide die aanklaer en vernietiger.

Dit is moontlik om kognitief aan die bestaan van Jesus te glo sonder om in 'n intieme verhouding
met Hom te staan.

Deur Sy genade skenk God aan die verwonde lewe asook die vryheid om reg te kies.

Die verwonde is geneig om vanweé sy verwonding vas te klou aan dit waaraan hy sy selfkonsep

meet — dit is gewoonlik leuens.

God as perfekte Vader wil deurentyd herstel bewerk.

Die aardse vaders in die Skrif het in talle opsigte gefouteer en is in hierdie opsig 'n metafoor vir die
mens se verwonde toestand.

Die verhouding tussen God die Vader en sy Seun word uitgebeeld as een van seén en volkome
gehoorsaamheid — hierin stel Hy 'n voorbeeld.

Die vader-beeld van God beeld Sy karaktertrekke en liefdevolle interaksie met die mens uit.

2.8.3 Identifisering van die wyse waarop die leuen funksioneer

Spr 13:14: “Wat wyse mense jou leer, is 'n bron van lewe; dit laat jou die strikke van die dood vermy’.

7
A X4

Daar word tussen die dwaas en die spotter onderskei. Die dwaas is naief, impulsief, emosioneel
onvolwasse en leef sonder morele riglyne. Die spotter verag tugtiging, kies hardkoppig om sonder
God te leef, weier onderrig en veroorsaak verdriet. Sy probleem is geestelik en nie intellektueel nie
en hy presenteer sonder 'n leerbare gees.

Wysheid is heel dikwels 'n bewys van geloof en maak dit moontlik om tussen reg en verkeerd te
onderskei.

Wysheid is 'n karaktertrek van God.

Suksesvolle terapie word deur die volgende bepaal:

Daar mag nie veralgemeen word nie — beide verwonding asook die verwonde is uniek.

Nie alle verwonding geskied as gevolg van ongehoorsaamheid nie.

Vra deurgaans wat is waarheid en hoe dit geimplementeer kan word.

Wysheid is 'n lewensvaardigheid en omvat emosionele asook morele intelligensie — dit korreleer
oor die algemeen met Bybelse wysheid.

God haat die leuen omdat dit vernietig en Hy sal dit dissiplineer.

Die mens het behoefte aan 'n mag groter as hyself — hy wil verantwoordelik leef, gerespekteer
word, vir ander omgee en sinvol leef.

Emosioneel gesonde mense handhaaf 'n leefstyl wat veral spreek van integriteit, vergifnis,
verantwoordelikheid, empatie, kennis en diskresie (wysheid).

Die verwonde moet in elke situasie na die lewensles gaan soek.

2.8.4 Die belangrikheid van die vernuwing van denke wat moet plaasvind.

Rom 12:2: “Julle moenie aan hierdie sondige wéreld gelyk word nie, maar laat God julle verander deur

julle denke te vernuwe. Dan sal julle ook kan onderskei wat die wil van God is, wat vir Hom goed en

aanneemlik en volmaak is.”

Denke is belangrik omdat die gelowige anders as die ongelowige dink en leef.

Denke verwys na intelligensie, moraal, visie en wil — dit is nie staties nie, impliseer konformering
aan die vereistes van God en besit die vermoé om geestelike waarheid te begryp en toe te pas.

Die vernuwing van denke lei tot geestelike volwassenheid.

Na die sondeval is denke dood vir die geestelike en moet daarom weer gebore word — dit is
moontlik sodra Christus aanvaar word en daar 'n verhouding met Hom is.

Die gelowige moet kies of hy God of die wéreld gaan dien.

Trots is 'n vyand van die mens en manifesteer in verskillende vorme van selfgesentreerdheid.
Verandering kring van binne af buite toe en geskied deur tyd saam met die Here in gebed en
Bybelstudie te spandeer.

Onderskeidingsvermog is tegelyk die bewys van die vernuwing van denke en is in gedragspatrone
sigbaar — egoistiese, liefdelose en ongenadige mense verander na liefdevolle, selfopofferende
persone wat volmaak, goed en aanneemlik vir God is.

Die volgende belangrike aspekte hou verband met morele transformasie:

> Denke word deur die Gees en God se Woord vernuwe.

» God se wil word onderskei.

» Transformasie is 'n voortdurende proses.

51



2.8.5 Geestelike toerusting ter beskerming van die denke

Kor 10:4-5: “Die wapens van ons stryd is nie die wapens van die mens nie, maar die kragtige wapens

van God wat vestings kan vernietig. Daarmee vernietig ons die redenasies en elke hooghartige aanval

wat teen die kennis van God gerig word. Ons neem elke gedagte gevange om dit aan Christus

gehoorsaam te maak...”

Ef 6:10-18: Die gedeelte handel oor die wapenrusting van God waarmee die gelowige homself moet

beklee. Die fokus is hier veral op aspekte soos die waarheid om die lendene (v.14), die helm van

verlossing (beskerming vir die denke, v.17), en die swaard van die Gees, naamlik die Woord van God
(v.17).

Satan is van die skepping af teenwoordig as vernietiger en moordenaar. Hy het krag, en is
immoreel, intimiderend, beskuldigend, slinks, en 'n leuenaar.

Satan het die mens van die begin af probeer oortuig dat hy nie bestaan nie en dat hul probleme
hoofsaaklik psigologies van aard is.

Satan vernietig verhoudings, inisieer disfunksies en veroorsaak dat die mens uiteindelik geestelike
sterf.

Satan se aanval word veral teen die denke geloods en manifesteer as toksiese reaksies, emosies
en gedragspatrone wat verslawend is en gevangenisskap veroorsaak. Dit veroorsaak 'n daaglikse
worstelstryd teen negatiewe selfspraak asook teen andere se negatiewe denke en dade, en word
deur wederstrewigheid gevuur.

Karaktereienskappe van God wat in hierdie verband besonder van toepassing is, is waarheid,
geregtigheid en redding.

Die kruisdood van Jesus is die baken van vrymaking en geestelike herlewing. Dit vereis 'n
spesifieke lewenswandel van gehoorsaamheid aan God Drie-enig — dit wat jy doen, spreek van dit
waarin jy glo.

Die gelowige het toegang tot spesiale en kragtige wapens waarmee hy die negatiewe kan vernietig
en homself kan beskerm. Die effektiwiteit van die wapens word nie deur die mens se fisiese of
emosionele toestand bepaal nie.

Die aantrek hiervan is 'n keuse wat verantwoordelikheid en identifisering met God impliseer. God

doen niks vir die mens wat hy vir homself kan doen nie.

% Die verwonde moet elke negatiewe gedagte gevange neem, die oorsprong en aard daarvan
ondersoek en indien dit leuen gebaseer is, daarvan ontslae raak deur dit met Skriftuurlike waarheid
te vervang. Die proses lyk dan soos volg:

» Stop alle negatiewe gedagtes.
Maak 'n keuse om voortaan denkend en evaluerend in alle situasies op te tree.
Neem verantwoordelikheid vir jouself.

Die aantrek van die wapenrusting vereis verder ook die volgende:

YV V V V

Wees sterk — kyk die waarheid in die 0é en leef met integriteit. God openbaar aan die mens

dat hy vir 'n stryd opgeroep is en nie noodwendig vir 'n lewe van gemak nie.

A\

Trek die wapenrusting aan — dit is 'n simboliese handeling wat optrede asook geloof vereis.

A\

Neem die wapens op — verkry kennis van die Woord.

» Bid sonder ophou.

HOOFSTUK 3: ‘N PASTORALE BENADERING TOT DIE
IDENTIFISERING EN HANTERING VAN DIE LEUEN BY DIE
EMOSIONEEL VERWONDE PERSOON

3.1 INLEIDING

In aansluiting by die model van Zerfass (1974:164) maak hierdie hoofstuk deel uit van die basisteorie
waarin teologiese oorlewering nagevors word ten einde dit in wisselwerking met die situasie analise te
bring vir die uiteindelike vorming van nuwe praktyk teoretiese riglyne (Kruger, 2007:16). Dié hoofstuk
besin oor die effek van die leuen, as geinternaliseerde waarheid, op die lewe van die emosioneel
verwonde persoon asook die formulering van voorlopige pastorale riglyne wat kan bydra tot die
vernuwing van denke en geloofsgroei by hierdie persoon. Daar word veral aandag gegee aan bydraes
deur Christen psigiaters, -sielkundiges, -terapeute en ander pastorale outeurs en navorsers wat vanuit
'n Bybelse vertrekpunt fokus op die effek van die leuen op die lewe van die verwonde persoon, asook

hoe om sodanige verdraaide denke met Skrif gefundeerde waarheid te korrigeer en te vernuwe.

3.2 PROBLEEMSTELLING

Die mens is geskape om in verhouding met God te wandel, met 'n spesifiecke opdrag — Gen 1:26-28.
Die sondeval het egter dié verhouding vernietig en die mens se gees is hierdeur verwond. Na die
sondeval is wedergeboorte van die gees nodig om die gevolge teé te werk — Joh 3:3 (Backus, 1996:28;
Anderson, 2010:10). Voor die sondeval funksioneer die mens as 'n eenheid in harmonie met God-drie-
enig en het 'n duidelike doelwit — Gen 1:28; hy voel veilig, daar word in al sy behoeftes voorsien — Gen
1:29; en hy voel geborge — Gen 2:18. Een van die gevolge van die sondeval is dat op wilsvlak (denke)
die hoeveelheid keuses oorweldigend is. Die mens funksioneer nou doelloos, onafhanklik en verwyder
van God, en hy wandel in die vlees — Rom 8:1-17. As gevolg hiervan beleef hy in sy liggaam allerlei
siektes (veral psigosomaties), en op emotiewe vlak stry hy byvoorbeeld met verbittering, woede, vrees,
liefdeloosheid en onvergewensgesindheid. Hy voer ook 'n stryd met gevoelens van wellus,
minderwaardigheid, onveiligheid, onsekerhede, bekommernis en skuldgevoelens — Gal 5:17 (Anderson,
2010:14-23+45).

Die ideaal is dat die Woord die mens se denke beheer, en dat die denke dan weer die emotiewe sal
beheer. Die waarheid is egter dat die mens se denke na die sondeval toksies is en vernuwing benodig

- Rom 12:2. Dit noodsaak die maak van keuses — Fil 2:12. Emosionele verwonding vind meestal
gedurende die kinderjare plaas terwyl die kind nie oor die verbale, emosionele of geestelike vermoé
beskik om trauma en die gepaardgaande verwonding korrek te interpreteer of te assimileer nie.
Herhaaldelike verwonding veroorsaak gevolglike aangepaste toksiese gedrag- en denkpatrone
waarmee gepoog word om emosionele pyn te hanteer. Hierdie toksiese patrone word uiteindelik
geinternaliseer sodat dit in die volwasse lewe as aangeleerde disfunksies manifesteer (Zuehlke,
2000:261; Seamands, 2002:99; Stanley, 2006:52).

3.3 DOELSTELLING

Die doelstellings asook struktuur van hierdie hoofstuk sien kortliks soos volg daar uit:

% 'n Ondersoek na waarheid as begrip.

¢ 'n Ondersoek na die leuen as geinternaliseerde waarheid.

% Die beskrywing van tipiese leuens wat geinternaliseer raak by die emosioneel verwonde
persoon.

% 'n Uiteensetting van die wyse waarop leuens manifesteer in gedragspatrone.

¢ ’n Beskrywing van die wyse waarop genesing van toksiese denkpatrone kan plaasvind.

¢+ Voorgestelde ingreep en praktiese riglyne.

%+ Samevatting.

3.4 ‘N ONDERSOEK NA WAARHEID AS BEGRIP

Deur die eeue heen het filosowe soos Descartes en Aurelius die term waarheid ondersoek, en sonder
sukses probeer definieer (Backus & Chapian, 2000:16). Waarheid is funksioneel en nodig, maar het in
die 21 ste eeu verval tot 'n relatiewe begrip wat deur individuele giere en behoeftes van die tyd bepaal
word. Daar is tans geen universele maatstaf vir die bepaling van waarheid nie, behalwe die lewens- en
wéreld beskouing, of voorkeure van 'n betrokke individu. MacArthur (2008:20) verwys na statistiek wat
beweer daar is 1.6 biljoen Christene wéreldwyd en dat ongeveer een derde van die Amerikaanse
bevolking Christene is, maar dat die toename in disfunksionele gedragspatrone soos byvoorbeeld
seksuele immoraliteit, egbreek en verslawing die gebrek aan waarheid as rigtinggewende maatstaf in
die lewe van die moderne mens — Christene ingesluit — aantoon. Backus en Chapian (2000:v-vii) stem
hiermee saam en vervolg dat gedagtes meestal woordeloos deur beelde, ideé en houdings

gekommunikeer word.

Die inhoud van die boodskappe is of waarheid, of leuen gebaseer. Hierdie woordelose boodskappe is
moeilik om te ontsyfer omdat dit heel dikwels nie noodwendig deur middel van taal gekommunikeer
word nie maar wel deur emosies. Herinneringe sneller emosies wat boodskappe (meestal woordeloos)
kommunikeer. Die probleem is dat die mens dit wat hy emosioneel beleef, sonder enige
bevraagtekening daarvan, as waarheid integreer en glo (Backus & Chapian, 2000:15-17; Stanley,
2006:149). 'n Verdere waarheid is dat die emotiewe die eindresultaat van denke, waardes asook die
interpretasie van gebeurtenisse is, en dat sekere gedrag dan weer hieruit voortspruit. Die proses raak
disfunksioneel sodra trauma die denke met leuens oorlaai. Alles wat met die mens gebeur, word in die
brein as visuele, emosionele en fisieke beelde gestoor en word dan op een of ander wyse deur middel
van woorde en dade aan die wéreld getoon (Zuehlke, 2000:261; Ziegler, 2009:198). Die tydsverloop
tussen 'n gebeurtenis en die manifestering daarvan in 'n gedragspatroon veroorsaak dat die individu
soms self onkundig is om die verband tussen gebeure en die reaksie daarop, te maak (Stanley,
2006:50).

Volgens die Skrif is waarheid niks anders as die persoon, Jesus Christus nie — Joh 14:6. MacDonald
(1989:66+93) wys daarop dat waarheid gebeur die oomblik wanneer 'n persoon homself sien vir wat hy
is — dit is dus daardie oomblik wanneer die openbare siening van die persoon met sy persoonlike
siening van homself versoen raak. Insig word gevolglik bereik sodra die persoon verantwoordelikheid
vir 'n situasie en die gevolge daarvan neem. Dit lei gewoonlik tot die terugkeer na God en Sy waarheid
(MacDonald, 1989:68). Thurman (1999:108) wys daarop dat die ontdekking van waarheid in meeste
gevalle 'n proses impliseer en dit verg deursettingsvermoé — steeds moet daar egter ook begrip wees
vir die feit dat sommige inligting vir die mens verborge bly en dat net God daaroor beskik. Waarheid
kan ontdek word deur persoonlike lewenservaring, deur wysheid van ander, en/é6f deur God daarvoor te

vra en in geloof te aanvaar dat Hy die nodige leiding sal gee.

Anthony (2004:86), Peck (1990:300) en Amen (2002:59) kom in hul navorsing tot die belangrike
ontdekking dat die mens ook oor 'n ‘Goddelike bewussyn’ beskik. Peck (1990:302) verwys na Jung wat
die onderbewussyn onderverdeel in 'n persoonlike en 'n kollektiewe onderbewussyn. Vir Peck
vergestalt die kollektiewe onderbewussyn die inwoning van die Heilige Gees (by die wedergebore
mens), terwyl die bewussyn verwys na die individu, en die persoonlike onderbewussyn as die interaksie
tussen die twee manifesteer. Geestelike worsteling vind volgens hom dan tussen die wil van die

individu en die wil van God in die persoonlike onderbewussyn plaas.

Die uiteindelike doel is dat die individu op bewustelike vlak voortdurend meer Christus-gelykvormig sal
word sodat besluite met die maksimum bewussyn en denkvermoé, geneem sal word (Peck, 1990:305).

Optimale ontwikkeling en funksionering van die linker prefrontale korteks is belangrik vir die mens se
geestelike belewing (Amen, 2002:105; Henslin, 2008:53). Deur die bewustelike geheue stil te maak en
te luister na die stem van God word hierdie vlak van geestelike belewing ontsluit. Op hierdie vlak word
na die wil van God gesoek, en geestelike antwoorde gevind. Die wedergebore mens het sodoende sy

eie “geneesheer” (naamlik die Heilige Gees) binne in hom wat deur “intuisie”, 'n “droom” of 'n “visie” die

wil van God aan hom openbaar (Anthony, 2004:86).

341 Watis waarheid

Volgens Thurman (1999:113-116) is die volgende waar omtrent “waarheid” (veral gesien vanuit tipiese

berading situasies met persone wat emosioneel verwond geraak het):

+¢ Ditis menslik om te fouteer. Niemand is perfek nie.

+¢ Die Here moet tevrede gestel word, nie mense nie.

% Net dit wat met moeite verkry is, het waarde (no gain without pain).

+ Die mens besit vryheid van keuses. Elkeen kan kies wat hy wil of nie wil doen nie. Die kuns is om
met wysheid te kies - Fil 2:12.

+¢+ Die mens moet verantwoordelikheid vir sy lewe neem en ophou om te blameer.

++ Die oorwinning € reeds in die toetrede tot die stryd.

¢+ Die lewe is nie maklik nie — die mens verwag die teendeel.

¢ Jy maai wat jy gesaai het - trauma is hiervan uitgesluit.

+¢+ Die mens is nie geregtig op enigiets nie — alles word uit genade ontvang.

++ Emosionele pyn het positiewe potensiaal — indien die verwonde dit genoegsaam bevraagteken
sodat genesing verkry kan word.

¢ Waarheid deurstaan altyd die toets van die tyd.

57



3.4.2 Sabotasie van waarheid

Thurman (1999:111) wys daarop dat waarheid deur die volgende emosies gesaboteer kan word.

3.4.2.1 Vooropgestelde ideé: Besluite, gegrond op bestaande interpretasies van gebeure, word
geneem voordat al die nodige inligting verkry is. Misleiding kan hier verwoesting saai (Backus
& Chapian, 2000:17).

3.4.2.2 Trots: Hierdie emosies van arrogansie en verwaandheid kan vernietigende gevolge hé. Die
verwonde glo met 'n hoogmoedige tevredenheid dat dit wat hy dink die volle waarheid is en hy
stel nie belang in ander se opinies nie. Hy leef selfgesentreerd. Die Skrif (Familie-studiebybel)

stel dit so: Spr 6:16 “Hierdie ses dinge haat die Here, ... trotse o€, 'n leuenagtige tong ...”

3.4.2.3 Waarheid is pynlik: Dit is soms minder pynlik om die leuen te glo as wat dit is om die
waarheid te hanteer. Dit kan dan gebeur dat die verwonde homself deur middel van leuens,
s00s ontkenning, teen verdere pyn probeer beskerm (Kraft, 1993:190; Forward & Buck,
2002:187).

3.5 ‘N ONDERSOEK NA DIE LEUEN AS GEINTERNALISEERDE WAARHEID

Verwonding veroorsaak geheime asook die bou van skanse (ontkenning) ter beskerming teen verdere
verwonding. Die denke word hierdeur geprogrammeer om negatief rondom die self, die wéreld asook
omstandighede te dink (Anderson, 2000:278). Beide geheimdraers en diegene wat in ontkenning leef,
gebruik al hul psigiese en ook emosionele energie om te verhoed dat hul verlede met die hede inmeng,
en in die proses maak hulle van allerlei leuens gebruik om geheime mee te verdoesel. Sommige
geheime is so traumaties dat dit selfs vir die draer daarvan in die onderbewussyn versteek word,
vanwaar dit die hede voortdurend deur middel van die verwonde se toksiese lewens- en
wéreldbeskouing infiltreer. Die mens is geskep as 'n verhoudingswese en staan daarom permanent in
relasie tot ander — gevolglik gaan alle verhoudings 6f positief 6f toksies reageer op die betrokkene se
lewens- en wéreldbeskouing (MacDonald, 1989:81-84; Stanley, 2006:54+56). Geheime asook
ontkenning maak die mens uiteindelik siek, en kinders erf dié totale pakket vanaf hul ouers. Dit is
daarom belangrik dat ouers érens met die nodige begeleiding hul emosionele bagasie sal aflaai en by
n punt van heling en genesing sal kom (Stanley, 2006:200, 208). Volgens Joh 8:32 is dit egter

belangrik dat die waarheid eers geken sal word, voordat vryheid verkry kan word.

3.5.1 Beskadigde Godsbeeld

Trauma affekteer geloof, en emosionele verwonding veroorsaak dat God as “nie goed” beleef word nie
(Schiraldi, 2000:333; Floyd, 2009). Hy word aan eienskappe van die oortreder, of 'n disfunksionele
vader of moeder beeld gelyk gestel. Die getraumatiseerde bevraagteken God se bedoeling met hom
as individu, vrees Hom, ervaar woede teenoor Hom, bevraagteken Sy bestaan en glo soms dat die
Here hom nou iets skuld. Die uitvoer van alledaagse geloofspraktyke soos bid en Bybel lees word 'n
stryd (Stanley, 2006:174; Kraft, 1993:27; Floyd, 2009). Die verwonde vorm 'n persepsie van God
volgens sy eie toksiese denke sodat dit wat van die Here gedink word, verskil van hoe Hy beleef word
(Seamands, 2002:95-98). Hierdie kognitiewe verdraaiing van die waarheid veroorsaak dat die
verwonde sy lewe onafhanklik van God probeer inrig. Dit kan lei tot die soeke na vertroosting in
byvoorbeeld alkohol, dwelms, promiskuiteit, verkeerde keuses en 'n lewe gestroop van God (Allender,
1995:23-26; Stanley, 2006:57). Al sou die getraumatiseerde die emosionele verwonding kan hanteer,
is dit egter gewoonlik baie moeilik om vrede te maak met die emosie van “deur-God-verlaat” te wees,
asook die kernvraag daarmee saam: waar was God? (Seamands, S. 2003:60; Allender, 1995:13). Hy
glo God het hom nie gehelp omdat hy dit nie werd is nie en beleef dat God hom verwerp het — wat
toksiese skaamte vererger. Hy worstel met leuen gedagtes en emosies van “jy is nikswerd en
minderwaardig voor God” (Leonard, 2003:58). Hy ervaar ook woede teenoor die Here se “onvermoé
om te red” (Seamands, 2003:72).

By die emosioneel verwonde asook getraumatiseerde persoon lyk die leuen rondom God ongeveer

s00s volg (Allender, 1995:23; McDonald, 1995:210; Thurman, 1999:80-98; Vought, 2000:25):

% God se liefde moet verdien word.

%+ Pyn en leed word deur sonde veroorsaak en is die straf daarop. Verwonding is dus verdien.

% Ditis 'n gelowige se plig om in alle behoeftes van ander te voorsien — selfs al lei dit tot verwonding.

%+ Ditis 'n teken van ongeloof indien emosies soos moedeloosheid, depressie, woede of angs ervaar
word.

% God gebruik slegs diegene wat suksesvol is — verwondes skiet hier ver te kort.

%+ God bestaan nie — anders sou Hy my beskerm het.

%+ God is nie vir my lief nie want ek is te sleg — verwonding is 'n bewys hiervan.

%+ God is onbetroubaar en magteloos teen Satan — anders sou dit nie gebeur het nie.

3.5.2 Beskadigde selfkonsep

Selfkonsep word reeds van voor geboorte gevorm en word verder ook bepaal deur die emosionele
binding (attachment) tussen die primére versorgers (ouers) en die kind. Indien die binding positief is,
sal die selfkonsep en latere verhoudings gesond wees (Straub, 2009). Trauma, veral indien seksueel
van aard en beleef gedurende die kinderjare, verander selfspraak (selftalk) na negatief gelaaide
boodskappe.  Dit vind meestal in gesinsverband plaas en vernietig self-waarde asook
geestesgesondheid, omdat selfspraak gewoontevormend is en as waarheid geinternaliseer word —
selfs al is dit 'n leuen (Backus & Chapian, 1980:17; Kraft, 1993:26; Minirth & Meier, 2007:142). Die
verwonde kind beleef verwerping vanaf die ouer asook die Here. Tipiese selfspraak en
geinternaliseerde leuens is, “ek is sleg/hulpeloos/onaanvaarbaar’ en “dit was my skuld” (McDonald,
1995:209; Vought, 2000:251). 'n Verwonde volwassene se geloofsisteem en selfkonsep is heel
dikwels gevorm op grond van die emosionele pyn van homself as getraumatiseerde kind. As
volwassene presenteer hy dan byvoorbeeld met 'n gebrekkige vermoé tot vertroue in ander asook
homself, en is vasgevang in vrese (Britten, 2002:14; Straub, 2009). McGraw (2001:39) maak tereg die
stelling, “a lie unchallenged becomes the truth,” en Leaf (2007:34) rig die waarskuwing dat geen
gedagte onbevraagteken gelaat moet word nie aangesien toksiese gedagtes erge fisiese asook
emosionele skade kan aanrig. 'n Positiewe self-konsep impliseer die aanvaarding van die self en sy
potensiaal — hiersonder sal die individu nooit sy volle potensiaal kan bereik nie omdat hy nooit bo 'n
negatiewe selfkonsep kan uitstyg nie. In hierdie verband is die uitspraak in Job 3:25 besonder van
toepassing: “Wat ek gevrees het, het oor my gekom; waarvoor ek bang was, het my getref’ (Thurman,
1999:5; Anthony, 2004:33).

3.5.3 Beskadigde siening van die wéreld

Realiteit is meestal vir almal dieselfde — verskille manifesteer deur individuele interpretasies van dié
kollektiewe realiteit asook gebeurtenisse (Backus & Chapian, 1980:15; Kraft, 1993:23; Anderson,
1996:180; Anthony, 2004:46). Die omgewing waarin die kind opgroei, die mense met wie hy die
omgewing deel en die vlak van skoling vorm uiteindelik sy siening van die wéreld (Anderson, 2000:97;
Greenberg, 2004:17; McDonald, 1995:210). Traumatiese situasies beinvioed beide die patroon van
ontwikkeling asook die uiteindelike siening van die wéreld, negatief. Hierna moet van voor af geleer
word om te vertrou en 'n nuwe normaal te verkry (McDonald, 1995:232). Trauma veroorsaak dat die
werklike vyand in die verwonde se binneste skuil vanwaar dit deur verskeie maskers funksioneer. Die
emosionele behoeftes sal byvoorbeeld manifesteer as depressie, gebroke verhoudings, aggressie,

aandag-afleibaarheid, eet-versteurings en 'n gebrek aan visie (Floyd, 2009).

Trauma het op hierdie wyse die persoon se diepste behoeftes deur 'n leuen verwond. So sal 'n
slagoffer van bloedskande sy Godgegewe behoefte aan versorging, beskerming, liefde en koestering
as die vyand beskou en dit probeer vernietig. Die redenasie lyk dan so: “As ek net nie so 'n behoefte
aan my pa se liefde gehad het nie” — hier word die behoefte as die probleem beskou in plaas van die
vader se sondige keuses (Allender, 1995:58). Sodra 'n belangrike behoefte van 'n kind nie deur die
ouers vervul word nie veroorsaak dit frustrasie en pyn. Pyn word geassosieer met gevaar, wat vrees
veroorsaak en tot weerstand lei (Hendrix & Hunt, 2004:75). In latere volwasse verhoudings verwag die
verwonde gewoonlik van sy maat om hierdie behoeftes te vervul. Dit lei tot konflik en het die vermoé
om verhoudings te vernietig — omdat niemand vir dit wat as gevolg van trauma ontbeer is, kan vergoed
nie (Stanley, 2006:150).

%+ Opgesom lyk die leuen rondom hierdie benadering soos volg:
> 'n Individu moet alles wat begeer word, hé — hy verdien dit (Thurman 1999:178).
> Die mens se waarde hang van sy prestasies af (Leaf, 2007:109).
> Die lewe moet maklik en regverdig wees (Thurman, 1999:138; Leaf, 2007:109).
> Daar is geen toekomsvooruitsig nie en dit is nie die moeite werd om te lewe nie (Floyd, 2009;
McDonald, 1995:210).
> Daaris geen veilige plek nie (McDonald, 1995:210).

3.6 TIPIESE LEUENS

Leuens het die vermoé om te vernietig, en in selfspraak is die leuen gelykstaande aan psigiese en
geestelike selfmoord. Waarheid is die enigste wapen om hierdie leuens mee te troef sodat “ lewe in
oorvloed” (Joh 10:10) verkry kan word (Thurman, 1999:vii). “Only to the extent that we are free of lies
can we live out a victorious Christian life” (Zuehlke, 2000:262). Volgens Smit (2000:40) is toksiese
emosies s00s vrees, depressie, hopeloosheid, bekommernis, angs en hulpeloosheid heel dikwels die
bewys van die teenwoordigheid van leuens. Die huidige manifestering daarvan in die lewe van die

verwonde is die bewys van leuens wat as waarheid geintegreer is.

3.6.1 Vrees

Vrees is 'n emosie wat gevaar, emosioneel of fisiek, rondom persoonlike veiligheid impliseer. Die
funksie van vrees is om die mens te beveilig en dien sodoende dan ook as grense van sy gemaksone.
Na verwonding kan die gemaksones toksies wees, wat gevaarlik is indien dit 'n lewenspatroon word
(Berry & Baker, 1996:64+68; Stoop, 2008:78). Dit kan die verwonde verhoed om sy droom of visie uit
te leef omdat dit denke verlam, individuele grense plat trap en die verwonde van selfrespek stroop
(Stoop, 2008:158). Emosionele vrees kan met fisieke simptome soos hartkloppings, swak slaap- en
eet patrone, seer en gespanne spiere, asemnood asook oormatige sweet afskeiding presenteer.
Breinvermoé soos konsentrasie, korttermyngeheue, en rasionele denke word ingeperk. Toksiese vrees
manifesteer in onverantwoordelike asook impulsiewe gedrag- en denkpatrone. In kort is toksiese vrees
beide die oorsaak en gevolg van spesifieke emosies, denke en gedragspatrone wat die mens verhoed
om homself te aanvaar en om sy volle potensiaal uit te leef (Anderson, 2000:267-273; Britten,
2002:20). Hierdie persoon is geneig om te vrees dat God nie na hom sal omsien nie, en probeer dit
dan self doen. In sulke situasies lei eie poginge egter dikwels tot meer komplikasies en meer pyn
(Stanley, 2006:153). Volgens Kraft (1993:186) kan die manifestering van abnormale vrees in sekere
gevalle dui op verwonding wat reeds tydens die kinderjare of selfs tydens die voorgeboorte stadium

plaasgevind het.

3.6.2 Verwerping
Volgens die Skrif bestaan die mens in verhouding tot ander en vergestalt die Goddelike Drie-eenheid
die ideaal van verhoudings aan die mens (Kruger, 2007:70). Die mens is geskape as verhoudingswese
en hy kan nie bestaan sonder interaksie met ander nie — sy selfkonsep hang hiervan af. Dit verduidelik
die geweldige impak van verwerping, veral waar 'n kind deur ouers verwerp is (Seamands, S. 2003:29;
Hendrix & Hunt, 2004:180). Seamands (2003:25) stel dit treffend soos volg:

“Children descend into hell when love is squeezed out of them by parental neglect.

There is a connection between this and the rejection of Christ”.

Die verwonde verloor sy identiteit, wat verdedigende gedragspatrone veroorsaak en waarvan die
isolering van emosionele intimiteit kenmerkend is (Schiraldi, 2000:28; Hendrix & Hunt, 2004:194).
Mishandeling kommunikeer altyd 'n verbale of nieverbale boodskap aan die slagoffer en word in die
onderbewuste gestoor. Hierdie boodskap se oorsprong is heel dikwels intergeneratief van aard en dit
is belangrik om die boodskap te ontsyfer aangesien dit die leuen is wat geglo en gehoorsaam word

(Fredrickson, 1992:187-189). Verwerping en self-verwerping gaan oor die algemeen hand aan hand.

Volgens Hendrix en Hunt (2004:72) is self-verwerping die grootste enkele universele probleem wat
meestal ongesiens sluimer en wat gewoonlik ontstaan as gevolg van ouerlike verwerping. Sulke
persone is geneig om te dink dat hul behoeftes sondig is — die waarheid is egter dat hul behoeftes
verkeerd deur die ouer hanteer is, en dat die verlede in 'n sekere sin altyd in die hede teenwoordig is
(Hendrix & Hunt, 2004:75). Kinders wil deur hul ouers aanvaar word en sal daarom alle talente en
gawes wat vir die ouers probleme veroorsaak, verwerp. Dit skep 'n leegheid en 'n verlange wat die kind
na disfunksionele denk- en gedragspatrone kan lei, byvoorbeeld substansie- of pornografiese
afhanklikheid. Deur op so 'n wyse gedeeltes van die self te verwerp, verloor die verwonde kind 'n deel
van sy integriteit en word hy deur ander as vals beleef. Alle verhoudings ly hieronder — ook die
verhouding met die Here (Hendrix & Hunt, 2004:76+80). Die herontdekking van talente en gawes kan

vir so 'n verwonde kind genesend wees.

Persoonlike verhoudings spieél die vlak van self-verwerping of -aanvaarding omdat die verwonde se
pyn deur almal in verhouding met hom beleef word (Hendrix & Hunt, 2004:82). Verwonding wat tot self-
verwerping lei, veroorsaak dat die verwonde ander se aanvaarding en liefde verwerp (Hendrix & Hunt,
2004:104). Hulle dra vele maskers, waaronder hiperkrities, perfeksionisme, swartgalligheid asook
beskaamdheid. Hierdie persone aanvaar nie komplimente, geskenke of enige vorm van hulp nie en is
gewoonlik swak luisteraars (Hendrix & Hunt, 2004:107-110). Self-verwerping kan byvoorbeeld deur 'n
doodsdrang, selftoegediende beserings en ook mishandeling van ander presenteer (Hendrix & Hunt,
2004:81; Fredrickson, 1992:26). Dit dra 'n boodskap van, “ek is nie goed genoeg nie, en sal nooit iets
bereik nie” (Schiraldi, 2000:28; Leonard, 2003:103).

3.6.3 Beskaamdheid (shame)

Hierdie emosie ontwikkel as gevolg van trauma en soms ook intergeneratiewe leuens rondom die ouer
se eie negatiewe self-waarde. Die ouer se beskaamdheid word deur middel van sy lewens- en
wéreldbeskouing aan die kind oorgedra, wat weer die leuen as feitelik en daarom as waarheid aanvaar
(Seamands, S 2003:42; Anthony, 2004:34). Stoop (2008:57) stem saam en vind dat die onvermoé om
grense te stel 'n groot rol hierin speel. Die stel van grense in verhoudings definieer waarheid in terme
van individualiteit, selfvertroue en persoonlikheid.  Dit manifesteer ook in die sin van
verantwoordelikheid neem vir keuses. Hiersonder groei kinders op met vrese rondom verhoudings en

presenteer as volwassenes veral met angs verwante fisieke simptome (Cloud & Townsend, 2003:21).

Volwassenes sonder die aangeleerde vermoé om grense te stel, oorbeskerm hul kinders of laat hul
kinders weerloos vir mishandeling en misbruik deur ander. Kinders sonder hierdie vermoé word teikens
vir molestering asook fisieke- of emosionele mishandeling. Trauma verwante beskaming veroorsaak
dat die verwonde homself blameer en vir gebeure in sy lewe straf (Schiraldi, 2000:26; Forward,
2002:205). Hierdie toksiese skuldgevoelens beroof die verwonde van 'n toekoms en kluister hom aan
die verlede (Berry & Baker, 1996:112; Vought, 2000:251; Leonard, 2003:91; Stoop, 2008:120+129).
Beskaamdheid word deur trauma asook die verwonde se reaksie daarop veroorsaak en het die vermoé
om die getraumatiseerde se God-gegewe glorie te vernietig (Seamands, 2003:43). Slagoffers ervaar
hulself as vuil, lelik en interpreteer hierdie emosies met “ek is die fout” in plaas van “die daad is die fout’
(Fredrickson, 1992:31; Vought, 2000:251). Die identifikasie met skaamte veroorsaak toksiese denk —
en gedragspatrone, byvoorbeeld: die slagoffer van bloedskande besluit om nooit weer te vertrou nie,
maar word telkens beskaam deur sy God gegewe behoefte aan vertroue (Seamands, S. 2003:45-46).
Oortreders spieél hul emosies op die slagoffer wat dit as beskaamdheid interpreteer en
dienooreenkomstig optree (Fredrickson, 1992:187). Dit is belangrik dat die getraumatiseerde die regte
persoon, naamlik die oortreder, beskuldig en nie die self of 'n ander nie — sodoende kan toksiese

emosies as’'t ware aan die oortreder “teruggegee” word (McDonald, 1995:204; Forward, 2002:206).

3.6.4 Slagoffer

Elke familie geskiedenis waar molestering en verkragting figureer, bestaan uit oortreders, slagoffers en
ook ontkenners. Baie dikwels is dit die geval dat beide die oortreder en die ontkenner in hul gesinne
van oorsprong gemolesteer is en nie in genesing geinteresseerd is nie. Slagoffers het wel 'n behoefte
aan genesing, maar het 'n aangeleerde gedragspatroon van hulpeloosheid (Fredrickson, 1992:76).
Hierdie disfunksionele denkpatroon het gedurende die kinderjare ontwikkel en |1é diep verborge in die
onderbewussyn vanwaar dit as verwarring manifesteer. Die probleem ontstaan omdat die verwonde,
uit vrees vir emosionele oorweldiging, die boodskappe in sy onderbewussyn ontken vanweé die
geinternaliseerde primére boodskap: ‘jy besit geen gesag of regte nie”. Alle behoeftes word deur die
verwonde ontken omdat dit hom ook beskaamd, pateties en selfsugtig laat voel. Miskende gesag
manifesteer onder andere uiteindelik in toksiese gesagsvorme. In 'n poging om die onderbewussyn te
beheer en die emosies van magteloosheid te ontken, word die persone soms oordrewe magsugtig
(Berry & Baker, 1996:10-21). God se waarheid kan egter die verwonde tot insig lei sodat hy beheer

van homself kan neem en geloofsgroei kan ontwikkel (Backus, 1996:123).

64



3.6.5 Skuldgevoelens

Emosies van ‘ek skuld jou’ is kenmerkend aan die verwonde wat homself beskuldig en verkleineer. Die
probleem is dat die meeste verwondes glo dat hulle die oorsaak van die verwonding is. Hulle haat en
verwerp hulself daarvoor (Kraft, 1993:157). Waar vergifnis 'n bevrydende emosie is, veroorsaak
skuldgevoelens waarskynlik die teenoorgestelde. Dit kan tot selfvernietigende gedrag lei sodat die
verwonde sy eie grootste vyand word (Diehm, 1994:37; Stanley, 2006:64). Selfmoord is hier aktueel
omdat beskuldigings om straf roep en dit die mees ekstreme vorm van self-verwerping is. Toksiese
skuldgevoelens veroorsaak onstabiele besluitneming, vertroebel perspektiewe, verdraai betekenisse en
ondermyn ook selfvertroue. Net die waarheid kan hierdie nagevolge regstel (Kraft, 1993:149;
MacDonald, 1998:165).

3.7 DIE MANIFESTERING VAN DIE LEUEN IN GEDRAGSPATRONE

As die mens emosioneel oorweldig voel, begin hy dienooreenkomstig as buite beheer (rebels), of
oordadig in beheer (dominerend), optree. Disfunksionele gedragspatrone is dus in wese 6f rebels 6f
totaal onderdanig (probeer mense behaag) en beide is uiteindelik verskillende kante van dieselfde
muntstuk (Homme, 2000:241; Forward & Buck, 2002:190; Stanley, 2006:150). Die rebel of
manipuleerder sal, in 'n poging om maksimum selfoeheer toe te pas, ander persone oordrewe probeer
beheer. Gevoelens soos magteloosheid, vernedering en verleentheid word onderdruk uit vrees dat
hulle beheer sal verloor. Hierteenoor sal die persoon wat andere probeer gelukkig hou, vrede ten alle
koste soek, konflik vermy en emosies onderdruk ten einde verwerping te vermy. Sommige probleme,
byvoorbeeld eetversteurings, is jare se oeste van negatiewe denke wat nou gemaai word (Thurman,
1999:173; Anthony, 2004:90).

Beide rebellie en oordrewe onderdanigheid is toksies en moet bevraagteken word ten einde te vernuwe
(Cloud & Townsend, 2002:55). Toksiese denke en emosies rondom verwerping, wat tydens kinderjare
beleef is, benadeel emosionele groei asook volwasse wording — tensy denke vernuwe word. Die
vernuwing van denke neem tyd terwyl gedragspatrone onmiddellik kan verander. Die voordeel is dat 'n
veranderde gedragspatroon die verwonde onmiddellik laat beter voel, wat weer 'n positiewe effek op sy
denkpatrone het. Die mens moet homself dus beter gedra ten einde beter te voel — nie anders om nie
(Anderson, 2000:279).

Volgens Anderson (1996:29) veroorsaak die leuen van Satan, na aanleiding van die oorspronklike

gebeure in die Tuin van Eden, die volgende emosies in die mens:

% Rebellie: Die mens kom in opstand teen God omdat die verhouding verbreek is.

% Verwerping: God het die mens uitgeban — vandaar sy behoefte om te behoort.

% Skuldgevoelens en beskaamdheid: Na die sondeval was die mens skaam en skuldig voor God
as gevolg van sy ongehoorsaamheid — vandaar die behoefte aan selfwaarde en identiteit.

®,

% Hulpeloosheid: Die mens besef sy onvermoé — vandaar sy behoefte aan mag en beheer.

3.71 Verdedigingsmeganismes

Dit word gewoonlik reeds tydens die kinderjare aangeleer ten einde die self te beskerm, en gee veral
daartoe aanleiding dat die lewe onafhanklik van God ingerig word - dit word uiteindelik
gewoontevormende gedrag- of denkpatrone wat slegs met heelwat moeite verander (Anderson,
2000:98).

3.7.1.1 Onderdrukking van herinneringe

Onverwerkte emosionele pyn en trauma word gewoonlik diep in die onderbewussyn weggebére sodat
die mens daarvan vergeet. Hier “sweer” dit en beroof die mens van lewensvreugde (Diehm, 1994.9).
Onderdrukte herinneringe impliseer die “ontkenning” van die verwonde se persepsie en hou in talle
gevalle verband met seksuele trauma tydens die kinderjare (Carder, 1991:82; Allender, 1995:13). Die
intensiteit van emosies soos skok, skaamte en skuldgevoelens veroorsaak 'n behoefte aan
geheimhouding. Die verwonde onderdruk 6f die herinnering aan die emosies — terwyl die gebeure
onthou word — &f die herinnering aan die gebeure — terwyl die emosies manifesteer. Dit veroorsaak dat
groot dele uit die verwonde se verlede vergeet word (Carder, 1991:82). Die Here het die kind se brein
S0 geskape dat dit moontlik is om trauma te onderdruk ten einde energie en aandag aan die
noodsaaklike ontwikkeling van ander kwaliteite en vermoéns te spandeer (Fredrickson, 1992:23-24;
Kraft, 1993:226). Onderdrukte emosies word oor die algemeen as vrees geinterpreteer — hulle word
as’'t ware ‘lewendig’ begrawe en verkry sodoende 'n toksiese houvas op gedrag en denkpatrone (Leaf,
2007:78). Seksuele trauma in die kinderjare veroorsaak intense gevoelens van skaamte, depressie,
angs, waardeloosheid, skuldgevoelens, beroep- en verhoudingsprobleme, haat, woede asook die
afstomping van emosies (Fredrickson, 1992:29). Ontkenning is die toksiese manier om waarheid as
leuen te verdraai (Smith, 2000:21; Seamands, 2002:36). Dit begin gewoonlik by die huisgesin wat alle

tekens van mishandeling miskyk en klaarblyklik nie kan raaksien nie.

Paniek aanvalle kan 'n aanduiding wees van die onderdrukking van geheue asook onbehandelde pyn
wat diep in die onderbewussyn versteek & (Fredrickson, 1992:64+105; McDonald, 1995:203). Dit laat
letsels van byvoorbeeld wantroue en 'n lae self-konsep en word deur verskeie toksiese metodes
versteek (MacDonald, 1989:166). Die herstelproses is pynlik en geskied met moeite. Dit vereis die
aanvaarding van pyn asook hartseer, wat deur die verwonde as 'n ewige herinnering aan 'n pynlike
daad saamgedra word (MacDonald, 1989:216; Carder, 1991:83). Die eerste stap na genesing is die
erkenning van die bestaan van 'n probleem — Joh 8:32. Net waarheid maak vry, en nie: glo die leuen
en die leuen sal jou vrymaak nie. Probleme en gevolge van verkeerde keuses verdwyn nie vanself nie.
Die weiering om verantwoordelikheid vir gevolge van keuses en dade te neem, dui op die ontkenning
van toksiese keuses. Genesing kan slegs deur die opneem van skuld en verantwoordelikheid verkry
word (Diehm, 1994:8-12).

3.7.1.2 Dissosiéring/ontkenning

Hier word die werklikheid met sy probleme ontken asof dit nie bestaan nie. Die persoon distansieer van
die werklikheid met 'n houding van “hierdie probleem behoort nie aan my nie” en indien 'n ouer sy kind
gedurig uit moeilike omstandighede red, kan die kind as volwassene met 'n gebrek aan selfvertroue en
ontoereikendheid manifesteer (Thurman, 1999:18). Pilatus wat sy hande in onskuld was in Matt 27:22-

24 is 'n tipiese voorbeeld uit die Skrif.

Dissosiéring is 'n hanteringsmeganisme waarmee verwonding ontken word (Friesen, 1997:17).
Ontkenning beroof die mens van lewensvreugde en seén, en vererger probleme (Diehm, 1994:35).
Volgens Backus & Chapian (2000:73-76) is angs meestal die oorsaak vir ontkenning en die rede
hiervoor is:

% 'nVrees om te fouteer.

% 'n Vrees vir ander se ontevredenheid.

% 'n Vrees om ander se liefde en aanvaarding te verloor.

% ’'n Vrees vir fisieke pyn en selfs die dood.

3.7.1.3 Rasionalisering

In 'n poging om die self te beskerm, word leuens geformuleer en geintellektualiseer, wat aanleiding tot
n lewenswyse van self-regverdiging gee. Verwonding word dus met leuens gekamoefleer wat
veroorsaak dat die trauma nie hanteer word nie. So ontwikkel gedragspatrone waarin die persoon 'n
leuen as waarheid internaliseer en daarvolgens begin lewe. Ten einde die self teen negatiewe emosies
van vrees, skuld, woede en selfverwyt te beskerm, tree die verwonde self-verdedigend op en regverdig
sy dade 6f met verskonings 6f met verwyte. So ’n mens neem geen verantwoordelikheid vir sy aandeel
in die chaos nie en hy verdedig homself uiteindelik teen die lewe; maar verloor heeltyd sodat hy geen

lewensvreugde smaak nie (Diehm. 1994:16-21).

3.7.1.4 Dagdroom of fantaseer

Die realiteit van 'n probleem word verruil vir 'n fantasie wéreld waarin alles volmaak is. Hierdeur word
probleem hantering tersyde gestel. Die lewe kan so weggedroom word. Veral Skisofrene hanteer
denkbeeldige probleme in 'n denkbeeldige realiteit en val in hierdie kategorie. Hulle kan nie die
werklikheid met sy realiteit hanteer nie en ontvlug in 'n fantasie wéreld van hul eie waarin halle die
beheer het. Die mens benodig buigsaamheid en kreatiwiteit om die lewe mee te hanteer — nie fantasie
nie. Fantasie veroorsaak ‘martelaars’ wat wonderwerke benodig terwyl buigsaamheid en kreatiwiteit
die probleem kon oplos. Fantasie is deurspek met leuens, is nie op waarheid geskoei nie en is nie
geloof nie. Die persoon wat kontak met die werklikheid het, kan deur sy geloof in God berge versit
(Diehm, 1994:25-34).

3.7.1.5 Regressie

Trauma besit die vermoé om die verwonde emosioneel te vries in die ouderdom waarop die pyn
ondervind is. Indien oormatige stres deur die verwonde in later jare beleef word, kan hy by wyse van
regressie na die laer ego-staat (waar sy emosies gevries het) beweeg en ander deur manipulering
dwing om verantwoordelikheid vir sy lewe te neem (Ziegler, 2002:12). Probleme kan egter net hanteer
word indien 'n volwasse ego-staat gehandhaaf word, uit foute geleer word en foute gekorrigeer word.
Volwassenheid is die keuse om die emotiewe kognitief te bevraagteken. Eric Berne ontwikkel die
Transaksionele Analise waarin die onderskeie ego-state van volwassene, kind en ouer elk 'n
deurslaggewende rol speel in die hantering van situasies. Hierdie ego state moet in harmonie
funksioneer om volwasse hantering van die lewe mee te bring. In hierdie verband is 1 Kor 13:11
besonder van toepassing: “Toe ek 'n kind was, het ek gepraat soos 'n kind, gedink soos 'n kind,
geredeneer soos 'n kind. Maar noudat ek 'n man is, is ek klaar met die dinge van 'n kind” (Diehm,
1994:29-35).

3.7.1.6 Projeksie teenoor introjeksie

Omstandighede, andere en ook God word deur die verwonde blameer en tot verantwoording geroep in
plaas daarvan om verantwoordelikheid te neem en die probleem aan te spreek. Hierdeur word die
manifestering van disfunksies in ander geidentifiseer. Die verwonde ontken egter die bestaan daarvan
in homself. Matt 7:1-5 som dit op as die verwysing na die splinter in jou broer se oog terwyl jy die balk
in jou eie miskyk (Carder, 1991:79). Hierdie persoon is in werklikheid selfsugtig en glo dat alles
volgens sy wil moet gaan voordat hy gelukkig kan wees (Thurman, 1999:23). Dit kan tot destruktiewe
en kriminele gedrag aanleiding gee (Diehm, 1994:37-45). Die teenpool hiervan is introjeksie waar 'n
verwonde die gedragspatroon van 'n ander as sy eie integreer ongeag daarvan of dit disfunksioneel is.
In 'n huweliksverhouding manifesteer dit byvoorbeeld waar die vrou haar maat en gesin tot so mate met
intense versorging oorweldig dat hulle versmoor voel en die huwelik verbrokkel. Die disfunksie hier is

die mate van beheer wat as versorging gekamoefleer word (Carder, 1991:81).

3.7.1.7 Negatiwiteit

Daar word net op dit wat verkeerd is gefokus en die toekoms word as hooploos gesien (Backus &
Chapian, 2000:44). Probleme asook die hantering daarvan word geignoreer en agter psigosomatiese
simptome en psigoses versteek. Kenmerkende uitlatinge soos: “wat het ek gedoen om dit te verdien?”

of “dit gebeur net met my!” word gehoor (Diehm, 1994:51-57).

3.7.1.8 Reaksie formasie (kompensasie)

'n Persoon probeer kompenseer ten einde 'n gebrek of onvermoé te versteek — byvoorbeeld diegene
wat karakter eienskappe waaroor hulle nie beskik nie ‘adverteer’ (vgl. Matt 7:21; Diehm, 1994:58-63).
'n Kind uit 'n disfunksionele ouerhuis sal byvoorbeeld buitengewoon positief en humoristies wees in 'n
poging om die spanning te verlig. Sy gesondheid sal egter die teendeel bewys. Hierdie tipe gedrag
manifesteer gewoonlik na die belewing van 'n emosioneel traumatiese situasie en is 'n reaksie ten
opsigte van beskaming (shame) of skuldgevoelens (Carder, 1991:77). Diegene is die mense behaers
wat glo dat hulle deur almal aanvaar moet word ten einde suksesvol te wees. In die proses word hul
emosionele welsyn in die hande van ander geplaas en word hulle aan manipulering uitgelewer. Hulle
kompenseer hul waardes en norme tot so 'n mate dat hulle verdere verwonding beleef (Thurman,
1999:18).

3.8 GENESING VAN TOKSIESE DENKPATRONE

Volgens Minirth & Meier (2007:131) het die mens drie basiese behoeftes waarna gestreef word naamlik
die van selfwaarde; aanvaarding deur ander; en 'n verhouding met God. Misleiding word die kanaal
waardeur Satan die verwonde se denke met leuens ten opsigte van sy menswaardigheid, potensiaal,
selfkonsep, die wéreld en veral die Here mee besoedel. Die stryd |€ in die denke en in die maak van
keuses (Anderson, 2000:387). Die kind vra van voor geboorte die volgende: ‘Is ek liefde werd en is ek
veilig?” Indien die antwoorde op soortgelyke vrae negatief is, verander dit moeilik aangesien die brein

daarmee gekodeer is.

Die terapeut het egter die vermoé om die brein as’t ware te herprogrammeer deur 'n veilige hawe te
skep waarin die verwonde van nuuts af kan bind met 'n vertroueling. Hierdie nuut gevonde binding
(attachment) vorm dan die basis waarvandaan die verwonde van nuuts af leer vertrou en ontdek
(Straub, 2009). Niemand kan die verlede herskryf nie — daar is dus verwonding wat nooit vergoed kan
word nie, byvoorbeeld jare se seksuele mishandeling kan nie later in die volwasse lewe ongedaan
gemaak word nie (Kraft, 1993:27; Anderson, 2000:93; Stanley, 2006:150). Emosionele verwonding
kan egter genees indien die verwonde verantwoordelikheid vir sy genesing neem deur die pad van
genesing te stap. Die vraag wat gevolglik gevra moet word, is: “Wat kan ek doen om te genees?”
(McDonald, 1995:228-233). Frankl (2007:86) verwys na die innerlike vryheid van die mens om self te
kies hoe hy in situasies vol lyding gaan optree. Die mens se innerlike ingesteldheid word die
bepalende faktor van hoe lyding hanteer word. In hierdie verband is dit belangrik om die leuen te
ontmasker en met die waarheid te vervang ten einde vernuwing van denke asook emosionele genesing
te bewerkstellig (McDonald, 1995:234; Anderson, 1997:169; Pascal, 2000:107; Leaf, 2007:68; Amen,
2008:103). Diegene wie verantwoordelikheid neem vir hul emosionele gesondheid sal deur emosionele
pyn te beleef, dit deur te werk, en te rou oor verliese, genesing verkry (Peck, 1990:314; Arterburn,
2005:81).

Onderdrukking van herinneringe en die emotiewe is egter die begin van toksiese gedrag- en
denkpatrone. Deur bewus daarvan te word, word die eerste treé tot heling gegee (Hawkins, 2007:43).
Talle verwondes wroeg met byvoorbeeld angs, vergelding, vrees of skaamte as gevolg van 'n vals

geloof sisteem en waardes wat onbewustelik in die persoonlikheid geintegreer is.

Die oorsprong van dié emosies moet geidentifiseer word en daarom is dit nodig om in die verlede te
delf sodat die hede verstaan kan word, disfunksionele denke genees kan word, en daar hoop vir die
toekoms kan ontstaan (Kytta, 2000:234; Smith, 2000:31; Arterburn, 2005:67-68; Minirth & Meier,
2007:137; Stoop, 2008:70). Minirth en Meier (2007:150) maan egter dat terapeute moet waak teen
oorhaastige openbaarmaking van waarheid aangesien dit, as gevolg van emosionele oorlading, tot
psigose aanleiding kan gee. 'n Verwonde moet daarom versigtig en verantwoordelik begelei word. Die
mag van intergeneratiewe leuens oor die nageslag word deur geloof in die Here en die vernuwing van
denke verbreek (Hickey & Bowling, 2008:191). Disfunksionele gedragspatrone hoef dus nie voort te
woeker van geslag tot geslag nie — dit is inteendeel soms bloot nodig dat een lid van die gesin beter
keuses begin maak en sodoende begin die bose ketting verbrokkel (Osteen, 2007:69; Leonard,
2008:168).

3.8.1 Identifiseer kernprobleme

Die verwonde leef met 'n verharde hart teenoor God. Hul wantroue en ongeloof is meestal vir die blote
oog verbloem en hulle kan as toegewyde gelowiges voorkom - totdat genesing verkry is, glo hulle egter
in 'n fiktiewe god wat deur hul verbeelding en behoeftes saamgeflans is. Die kernprobleem hier is nie
noodwendig wantroue nie, maar dat die verwonde die negatiewe en die minderwaardige vertrou
(Allender, 1995:25). Dit is slegs met die hulp van die Heilige Gees dat die wortel van sodanige
disfunksie geidentifiseer word. God se waarheid besit krag om die verwonde se verwarring te
penetreer sodat die leuens blootgelé kan word (Sandford & Sandford, 1985:33). Indien die beradene
met emosies van minderwaardigheid, skuld, en vrees presenteer, is hy waarskynlik geestelik
onvolwasse en emosioneel verwond — emosionele genesing is dus nodig (Anderson, 1996:95). Die
kern van die probleem kan dan verband hou met onvervulde behoeftes asook die wyse waarop gepoog
is om dit te hanteer. Indien die beradene byvoorbeeld ongeliefd en verwerp voel, smag hy tegelykertyd
na aanvaarding en wil hy behoort. Indien hy minderwaardig en soos 'n mislukking voel, het hy heel
waarskynlik 'n probleem rondom identiteit. Is sy lewe in chaos, benodig hy sekuriteit en hoop — indien
hy homself as ontoereikend beleef, sal hy met emosies van “ek kan niks reg doen nie” worstel
(Anderson, 1996:242).

Minirth en Meier (2007:56) onderskei die volgende drie kern oorsake van emosionele pyn:
% Gebrek aan self-waarde.
%+ Gebrekkige mense verhoudings — wat tot eensaamheid lei.

*

¢+ 'n Gebrekkige verhouding met die Here — 'n innerlike vakuum ontstaan wat net die Here kan vul.

3.8.2 Die noodsaaklikheid van geestelike herstel

Volgens Ef 4:23 is dit vir die verwonde nodig “to be made new in the attitude of (his) mind” (NIV)

(Afr. Vert.: “Julle gees en gedagtes moet nuut word”). Stoop (2008:10) en Frankl (2007:85) is van
mening dat die verskil tussen suksesvolle en onsuksesvolle persone hoofsaaklik in hul denke gesetel
is. Die mens se denke of gemoedstoestand word sterk beinvloed en gevorm deur dit wat in sy wéreld
gebeur - dit kan aanleiding gee tot orde of chaos in sy gedagte wéreld. Die buite-beheer gevoel as
gevolg van chaos veroorsaak talle gedragsprobleme waarvan verslawing asook psigosomatiese siektes
voorbeelde is (Stoop, 2008:11). Net soos fisiese pyn 'n besering aandui wat aandag nodig het,
verteenwoordig emosionele pyn ook 'n area waaraan gewerk moet word (Anderson, 1996:181; Hendrix
& Hunt, 2004:161).

Die mens het 'n aangebore behoefte om emosioneel te behoort en indien dit nie gebeur nie is daar pyn,
en kan so 'n emosioneel verwaarloosde persoon selfs sterf (Hendrix & Hunt, 2004:161). Die pad na
innerlike genesing is pynlik en aanvanklik vererger die situasie gewoonlik eers voordat dit verbeter.
Genesing impliseer 'n psigiese en geestelike ‘operasie’ waar alle infeksies ‘uitgesny’ word sodat heling
kan plaasvind (Forward & Buck, 2002:187). Net soos die mens se liggaam versorging en voeding
nodig het, benodig sy gees versorging en dissiplinering. Hierdie versorging kan net by God gevind
word — deur Sy Woord en deur gebed. Die mens benodig ook 'n verhouding met God; hy het nodig om
intiem met die Here te verkeer en in verhouding met ander en ook die skepping te leef; hy het ook
nodig om vrede met homself te hé (Sandford & Sandford, 1985:8,14). Kinders leer die taal van
verhoudings aan voordat die taal van woorde aangeleer word. Trauma gedurende die kinderjare
veroorsaak 'n versteurde beeld van God - wat veroorsaak dat die verwonde kind 'n beeld van God,
gelykstaande aan homself skep. Hierdie disfunksionele beeld van die Here moet deur die berader
herstel word (Seamands, 2002:94,107). Die kernvraag van meeste verwondes is gewoonlik: “Waar
was God?” Hierdie uitroep word meestal as ongeloof afgemaak. Om die verwonde egter na genesing
te begelei, is dit nodig om erkenning aan hul bevraagtekening van God en Sy beeld te gee — daarna sal
God self genesing bewerk (Allender, 1995:13-15; Kraft, 1993:18).

Emosionele en geestelike genesing is beskikbaar vir almal en God maak in die proses dikwels van 'n
berader gebruik (Kraft, 1993:20). Die Skrif maan die gelowige voortdurend om God se wil te
gehoorsaam in plaas van eie begeertes (Arterburn, 2005:14). Hiermee saam is ook die opdrag tot die
vernuwing van denke — Rom. 12:2 en Kol. 3:16. Die mens is in 'n stryd met Satan gewikkel, wie se
enigste wapen die leuen is — waarheid is die effektiefste verdediging. Die gevegsfront is die hart en

denke (Leonard, 2008:124). Gevegte met Satan gaan nie om mag nie, maar om waarheid. Sodra sy

leuen deur God se waarheid belig word, is sy mag verbreek — Joh. 8:32 (Anderson, 1996:170). In
hierdie verband is dit belangrik om die Skrif te memoriseer en om Skrifgefundeerde selfgesprekke te
begin voer - veral in tye van krisis (Backus, 1996:71). Geloof bring hoop wat verder as die dood strek
(Anderson, 1996:54; Schiraldi, 2000:334). Sielkundiges is toenemend van mening dat dit nodig is om
dit waarin 'n verwonde glo, te bevraagteken en te verander ten einde sy emosies en gedrag te vernuwe
(Backus & Chapian, 2000:27). Geestelike groei verg ook toenemende groei in die persoon se sin vir
verantwoordelikheid en selfdissipline — dit impliseer dan ook 'n doelgerigte poging tot volwasse wording

— emosioneel asook geestelik (Peck, 1990:321).

Frankl (2007:89) toon aan dat dit nie soseer psigofisiese oorsake is wat die mens tot besluitneming
dwing nie, maar sy eie vrye keuse. Hierdie keuse is geanker in 'n innerlike waardesisteem en 'n
toekomsvisie — daarsonder word lewe vernietig, want diegene wat in die verlede geanker is, word
daardeur oorweldig. In sy benadering konfronteer Frankl dan ook die verwonde met die vraag na die
sin van sy lewe, die verantwoordelikheid neem vir sy keuses, en die uitdaging om dan sinvol te
bestaan. Hiervoor is dit nodig om te streef na 'n doel wat sin en betekenis aan die lewe sal gee - dit
gaan egter gewoonlik ook gepaard met stryd (Frankl, 2007:132). Die verwonde moet glo dat die
huidige omstandighede vir 'n rede daar is en dat God 'n plan daarmee het. Uit die slegte kan Hy die
goeie laat kom (Osteen, 2007:306). 'n Belangrike faset van die helingsproses is egter om die waarheid

aan God te bely. Die mens kan net dit wat hy aan homself erken en aan God bely, uiteindelik oorwin.

3.8.2.1 Misleiding rondom God

Misleiding kan genesing kortwiek (Seamands, 2002:70) en die volgende is enkele voorbeelde van

misleidende denke met betrekking tot God en Christene:

% Die Here alleen, sal my genees — God verander die mens se natuur maar dit is die verwonde se
verantwoordelikheid om sy gedrag en denke te verander. God se visie vir die verwonde se lewe
vereis daadwerklike toetrede tot die stryd. Hy sal die oorwinning verseker indien die verwonde die
werk doen, maar Hy sal nie dit wat die verwonde self kan doen, vir hom doen nie (Webster,
2000:114; Cloud & Townsend, 2002:67; Arterburn, 2005:26). Dié verwagting (dat ekself niks hoef
te doen nie) is 'n leuen wat in ontkenning en vrees vir verwerping, as gevolg van skaamte (shame),
gegrond is (Arterburn, 2005:7-8+13).

%+ Christene ervaar ten alle tye vrede — Teenoor hierdie stelling kan gestel word dat gelowiges wel
ook probleme ervaar maar dat hulle dit anders hanteer — hulle ervaar dus ook tye van worsteling
(Schiraldi, 2000:337; Minirth & Meier, 2007:133). Pyn en ongemak is God se gawe om aan te toon
dat iets aandag nodig het, daarom mag dit nie geignoreer of met een of ander substans versmoor
word nie. Pyn moet beleef word anders word dit lewend begrawe (Arterburn, 2005:28-34).

% Geloof betreffende God teenoor geloof in God - Geloof betreffende God hang van
veronderstellings af, byvoorbeeld: God genees. Die veronderstelling wat gemaak word, is dat God
enige siekte gaan/moet genees. Indien nie, word die waarde van geloof bevraagteken en word
daar teen God gerebelleer. Hierteenoor is die geloof in God wat veronderstel dat indien God dit wil
doen, Hy dit sal doen. Indien nie, word dit as God se wil aanvaar en daarin berus, sonder dat dit

geloofsprobleme veroorsaak (Stoop, 2003:175).

3.8.2.2 Goddelike waarheid

Homme (2000:241) omskryf Goddelike waarheid soos volg:
% Hy verwag gehoorsaamheid — Deut. 5:6-8.

¢ Hy het onvoorwaardelik lief — Joh. 3:16.

% Hy s getrou aan Sy woord — Jer. 29:11.

3.8.2.3 Waarheid rondom Satan

Volgens Blackaby en Blackaby (2003:190) is Satan se waarheid die volgende:

¢+ Hy is geheel en al onderdanig aan God se gesag — Ef 1:20-23

¢+ Hy is noodlottig gewond en voer dus 'n verlore stryd — Kol 2:15.

¢+ Hy het beperkte mag en kan slegs teen 'n kind van God optree indien hy toestemming by God
verkry het — Job 1:12; 2:6; Luk 22:31-32.

¢+ Hy is nie alomteenwoordig nie en is nie 'n gedagte leser nie.

3.8.2.4 Onderskei tussen die stem van God en dié van Satan

Blackaby en Blackaby (2003:195-208) maak die volgende onderskeiding:

% Satan lieg - God nie: Satan sal jou mislei om God se Woord te bevraagteken. Sy grootste leuen
is dat sonde nie vernietig nie. Hy werk op sy felste gedurende tye van versoening en berou. Dit is
veral gedurende dié tye wat die verwonde op sy hoede moet wees.

++ Satan verlei deur middel van kitsoplossings: 'n Kortpad na genesing moet altyd bevraagteken
en getoets word.

% Satan regverdig sonde - God verwag belydenis: God verwag van die verwonde om
verantwoordelikheid vir sy lewe asook sy keuses te neem — Rom. 12:9. Eerlikheid openbaar die
mens se gees aan God en verdryf Satan (vgl. ook Anderson, 1996:243).

++ Satan bring tweespalt - God verenig: God skep nie chaos nie — 1 Kor. 14:33.

% Satan verhoog - God bring nederigheid: Satan regverdig die verdraaide denke van die
verwonde, terwyl die Heilige Gees wil heel en genees.

+ Satan mislei deur oormatige fokus op voorregte: God dring aan op die opneem van 'n kruis.

+ Satan mislei deur gevoelens van onvergenoegdheid: God wil Sy beste gee sodat tevredenheid
ervaar word — hiervoor moet Hy, asook Sy tydsberekening vertrou word. Die mens se gejaag na

wind (rat race) beroof hom egter van God se beste.

3.8.3 Beeld van die wéreld

Die verwonde beleef die wéreld daagliks as 'n gevegsfront waarin hy moet veg vir oorlewing. Vir hom is
die wéreld 'n koue, gevaarlike en ongenaakbare plek. Uitermatige stres en energie wat op oorlewing
gerig is, kenmerk sy persepsies. Waar die verwonding reeds as kind beleef is, is daar toksiese en
gebrekkige emosionele belewing asook gebrekkige kognitiewe ontwikkeling wat aanleiding tot
impulsiwiteit en reaktiewe gedragspatrone kan gee. As gevolg van die gebrek aan kennis rondom die
emotiewe presenteer die verwonde met swak kommunikasie en word sy keuses en persepsies van

gebeure en die wéreld dienooreenkomstig beinvioed.

Die herstel van hierdie negatiewe impak kan nie deur die individu alleen gedoen word nie. Genesing
kan slegs geskied met die hulp van God en ander, soos terapeute, familie en vriende (Ziegler,
2002:99106; Arterburn, 2005:88; Minirth & Meier, 2007:144; Richardson, 2007; Leaf, 2007a;
Henslin, 2008:126-129; Amen, 2009a; Hyman, 2009).

75



3.8.4 Selfkonsep

Die verwonde moet besluit om homself weer te vertrou. Na trauma vrees die verwonde 'n herhaling
van die gebeure en wantrou sy vermoé om dit hierdie keer te oorleef. Hy wantrou sy oordeelsvermoé
en vrees die maak van verkeerde keuses (McDonald, 1995:230). Indien die verwonding reeds as kind
beleef is, is die gevaar daar dat sy selfkonsep nie voltooiing bereik het nie. Die verwonde wil homself
dan nie beter leer ken nie aangesien hy vrees dat dit wat hy van homself gaan ontdek nog slegter is as
wat hy reeds weet (Ziegler, 2002:76). Hy moet gevolglik van sy verlede asook sy vrese bevry word. Hy
moet ook besef dat dit nie trauma is wat hom gekluister hou nie maar die leuens wat hy as waarheid
geinternaliseer het (Berry & Baker, 1996:73; Vought, 2000:256; Smith, 2000:46).

3.8.4.1 Die waarheid omtrent die mens

Volgens McGraw (2001:41) is die volgende waar betreffende die mens:

¢ Elkeen is geskape met alles wat nodig is om die mens te wees wat hy veronderstel is om te wees —
leuens versteek egter gawes en talente wat hiervoor nodig is (vgl. ook Schiraldi, 2000:329).

% Waarheid is altyd beskikbaar, maar om dit te verkry, moet die mens dit wil hé.

% Die identiteit van die emosioneel verwonde het ontstaan na aanleiding van eksterne faktore waar
hy die slagoffer van ander se verkeerde keuses was en/of interne faktore waar hy sekere verkeerde
interpretasies gemaak het ten opsigte van eksterne gebeure. Dié identiteit is nie die waarheid nie,
dit is die eindresultaat van leuens, vrese asook verkeerde keuses en is kenmerkend van 'n gebroke
mens. Koersaanpassings is nodig om die lewe wat verlang word, te verkry.

¢ Ditis elkeen se eie verantwoordelikheid om die mens te word wat hy veronderstel is om te wees.

3.8.4.2 Herstelde identiteit in Christus

God het elkeen met 'n unieke identiteit geskape wat in Christus gevind word (Homme, 2000:240).
Volgens die Woord is die formule vir sukses die volgende: die mens + Christus = emosioneel heel en
betekenisvol. Satan het egter deur misleiding die verwonde se identiteit in Christus kom steel
(Anderson, 1996:21+50). Talle gelowiges is vasgevang in trauma vanuit die verlede, vrese, asook
emosionele isolasie as gevolg van verwerping en dit het daartoe gelei dat hul identiteit in Christus
verwring geraak het (Anderson, 1996:238). Dit kan egter herstel indien die verwonde sy identiteit in
Christus ken, weet wat sy regte as kind van God is, en God se beloftes aangaande hom ken. Daarna
moet die verwonde kies om daarvolgens te leef of nie (Sandford & Sandford, 1985:62; Kraft, 1993:29;
Leonard, 2008:112, 238). Die verwonde genees sy lewe deur sy gedrag te verander sodat sy denke
positief beinvioed word (Minirth & Meier, 2007:171).

Stanley (2006:194) stel dit so: “Behave your way into a new way of thinking”. Volgens Anderson
(1996:33), Schiraldi (2000:333), en Homme (2000:241) het 'n identiteit in Christus die volgende

voordele:

7
L X4

Na die sondeval is die mens gestroop van outoriteit. Christus het die mens se gesag kom herstel
sodat hy beheer oor homself en Satan teruggekry het. Hoe beter die mens se begrip van sy
identiteit in Christus en hoe hegter die verhouding met Jesus word, hoe groter word sy geestelike
gesag. Hierdie tipe gesag hang dus af van die verhouding met, en gehoorsaamheid aan Christus.
Self-waarde — Voor die sondeval het Adam aan God behoort en was hy aanvaar. Na die sondeval
is hy deur God verwerp. Daarna het die mens ontoereikend en moedeloos gevoel. In sy
verhouding met Christus word die mens se gemeenskap met die Vader en die Heilige Gees herstel
(vgl. Ef. 2:6). Self-waarde word verhoog indien 'n persoon gelief en aanvaar voel.

Roeping — Adam se onskuld het na die sondeval verander na skuldgevoelens en skaamte (shame)
omdat hy in sy roeping gefaal het. Die mens se behoefte aan sekuriteit en veiligheid is egter deur
Christus herstel (vgl. Fil 4:19). Geloof gee rigting en betekenis aan die lewe.

Morele waardes — Om emosionele belewing te verander, is dit nodig om gedragspatrone te

verander sodat 'n lewe wat navolgenswaardig is, geleef kan word (vgl. Ef 5:8).

3.8.4.3 Misleiding rondom verwonding

R/
L X4

Dit is te laat — Dit is nooit te laat nie. Die Here seén diegene wat volhard — op die regte tyd
(Leonard, 2008:114). Die verwonde moet 'n keuse maak daartoe. Die hoe, die wanneer, die
metode en deur wie die genesing gaan geskied, hang van die Here af (Arterburn, 2005:191). Die
Here het die vermoé om selfs die kind (inner child) in die verwonde te genees — ongeag van die
verwonde se ouderdom (Sandford & Sandford, 1985:38).

Gebrokenes beteken niks vir die Koninkryk nie - Dit is 'n leuen — deur na ander uit te reik, vind
'n groot stuk genesing in beide partye plaas (Arterburn, 2005;190).

Gemaksone versus risiko’s — Die leuen wil te kenne gee dat sekuriteit gevind word in 'n situasie
wat onveranderd bly. Die teendeel is egter waar, naamlik dat hierdie gemaksone van
selfbeskerming verruil moet word en risiko’s geneem moet word ten einde te genees (Arterburn,
2005:152). Een so 'nrisiko is byvoorbeeld om toksiese ouers te konfronteer — “what you don’t hand
back, you pass on” (Forward & Buck, 2002:225). Die krag van konfrontasie 1€ in die verwonde se
dapper keuse om op te staan vir die waarheid — dit versterk sy gevoel van selfrespek asook self-

waarde en vernietig die “unfinished business” vanuit die kinderjare (Forward & Buck, 2002:227).

X/
°e

Verberg alle probleme — Deur probleme te erken en bereid te wees om daaraan te werk sodat
genesing kan geskied, gee die verwonde aan God 'n kans om dit ten beste te gebruik (Arterburn,
2005:118). Die Christen is in staat tot enigiets met die hulp van Christus (vgl. Fil 4:13). Probleme
moet nie ontken en verskans word deur sogenaamde positiewe denke nie — om te kan genees, is
die volle waarheid nodig met betrekking tot die spesifieke probleem (Backus, 1996:129).

% Hou vas aan ontkenning - Volle verantwoordelikheid moet aanvaar word en die verwonde moet
homself daarna kan vryspreek en vergewe. Die oortreder is die skuldige. Die verwonde moet
doelgerig aan die vernuwing van sy denke werk en alle denke deur God se waarheid filtreer
(Vought, 2000:255).

3.8.4.4 Die stel van grense

Schiraldi (2000:53) vergelyk die kwessie rondom grense met die beeld van 'n huis. 'n Huiseienaar is
slegs verantwoordelik vir die instandhouding van sy eie huis. Persoonlike grense werk dieselfde.
Elkeen is primér verantwoordelik vir homself wat impliseer dat verhoudings met toksiese persone
verbreek behoort te word. Grense definieer persoonlikheid, waardes en norme, dit stop mishandeling
en gee 'n gevoel van innerlike krag (Berry & Baker, 1996:23; Hawkins, 2007:183; Cloud & Townsend,
2004:21). Dit is soms nodig om sommige persone op 'n afstand lief te hé — selfs al is dit familielede

omdat negatiewe mense God se droom vir jou kan steel (Osteen, 2007:32-40).

3.8.5 Die emotiewe

Schiraldi (2000:54) omskryf genesing as 'n innerlike gevoel van vrede, terwyl die afwesigheid van
emosionele belewing gelykstaande aan die dood is. Hy stel in hierdie verband voor dat die verwonde
transformering moet aanleer wat impliseer dat elke emosie erken en geidentifiseer moet word, waarna
dit deurdink en gehanteer moet word deur die oorsaak van die emosie te identifiseer. Emosie is 'n
produk van denke en is daarom belangrik in die proses van die vernuwing van denke. Dit moet nie
gevrees of onderdruk word nie aangesien dit gewoonlik die terreine waar genesing nodig is, uitwys.
God se reddingsplan vir die emotiewe is om die waarheid te ken, dit te glo, daarvolgens te lewe en
uiteindelik daarvolgens te leef (Anderson, 1996:180-181). Die verwonde wat weier om toksiese
emosies te erken en te hanteer, bly egter as't ware ‘vasgevries’ in die ontwikkelingsouderdom

waartydens die trauma plaasgevind het (Seamands, 2002:61).

Volgens Stoop (2008:23-26) is daar basies vier tipes emosionele manifestasies:

% Ongedissiplineerde persone - hierdie persone word gewoonlik oorweldig deur die druk van die
lewe as gevolg van hul ongedissiplineerdheid.

% Ernstige (gedrewe) persone - hierdie persone is oordrewe gedissiplineerd en kan maklik te veel
beheer wil uitoefen. Hulle lewe meestal gejaagd en ontspan moeilik.

% Emosioneel afgestompte persone - hierdie persone onderdruk hul emosies asook die hantering
daarvan deur middel van 'n verslawing of deur die rol van slagoffer te speel. Hier is geen
selfdissipline, verantwoordelikheidsin of toekomsvisie nie.

% Die groeiende persoon - hierdie persoon probeer balans in die lewe handhaaf deur middel van

selfdissipline en ook emosionele ontwikkeling.

Stoop (2008:28) en Zuehlke T (2000:224-227) verwys na Ellis se A-B-C model van gedrag, waar A die
stimulus, B die denkwyse betreffende die stimulus, en C die uiteindelike respons is. Volgens dié
formule is B (denkwyse) die bepalende faktor in alle gedragspatrone (vgl. Spr 23:7). Response
impliseer fisiologiese asook emosionele reaksies. Indien 'n respons verander wil word, moet daar
gefokus word op die inhoud van die denke en selfspraak. Denke en selfspraak verraai dit waarin geglo
word, en kan die lewe positief of negatief beinvioed aangesien gedrag direk hieruit voortvioei. Deur die
formule na C-A-B te ruil, dus respons-stimulus-emosies/denke, word probleemareas geidentifiseer.
Daarna word D en E by die formule gevoeg om die korrekte optrede te bepaal. D verwys na die

bevraagtekening en begrip verkry vanuit denke en gedragspatrone.

Hierdie metode bemagtig 'n verwonde. Dit blyk dat indien hy beheer oor sy denke neem, die probleem
areas opgelos kan word (vgl. Rom 12:2). E impliseer die doelbewuste poginge om denke te verander
sodat gedrag kan verander. Volgehoue poginge lei tot sukses asook geestelike volwassenheid (vgl. Fil
4:6-7). Die beradene kan tot insig kom deur sy “ek kan nie” verskonings te herformuleer na “ek wil nie”

verklarings en laasgenoemde dan te ondersoek en te bedink.

Janson (1989:30) spreek die hantering van die emotiewe in verskillende stappe aan. Eerstens word
die belewing van 'n emosie aan denke onderwerp deur te vra:

Stap 1: Bevraagteken die emosies:

% Wat word beleef?

«» Waarom word dit beleef?

Stap 2: Is hierdie emosie/s:

s Waar?

% Lonend?

% Christelik?

Stap 3: Fokus op die rol van die wil. Nadat antwoorde op die vrae in stap 2 verkry is, word besluit hoe
om die emosie/s te hanteer — so te bly voel, word die emosie onderdruk en geignoreer, of word dit met
'n nuwe emosie vervang?

Stap 4: Die verwonde kan kies om nie 'n slagoffer te bly nie deur te besluit om die negatiewe emosie
met 'n positiewe emosie en gedrag te vervang. Denke word sodoende vernuwe. Daar is 'n tyd om

berou te hé en tot inkeer te kom maar daar is ook 'n tyd om af te skud en vorentoe te gaan.

3.8.5.1 Woede

Meestal manifesteer emosies van pyn en beskaming (shame) as woede (Matters, 2004:120). Woede is
'n God gegewe emosie en 'n normale reaksie op trauma, wat die mens help om te oorleef. Dit dien as
n beskermingsmeganisme deur die persoon bewus te maak van 'n situasie wat aandag nodig het.
Woede impliseer: hier gebeur iets waarvan ek nie hou nie. Dit kan lewensgevaarlik wees en selfs tot
die dood lei (soos byvoorbeeld as gevolg van beroerte) indien dit onderdruk of misken word (Stoop,
2008:76). Ditis belangrik dat woede teen die regte persoon, naamlik die oortreder gerig word. Meestal
presenteer die verwonde met die volgende reaksies naamlik: woede gerig teen die self, teen ander,
ignorering van die verwonding, of isolasie (Matters, 2004:120). Hierdie emosie kan die verwonde help
in die daarstel van grense — dus in die identifisering van identiteit (McDonald, 1995:201; Cloud &
Townsend, 2004:21).

Die verwonde wat in 'n disfunksionele ouerhuis opgegroei het vrees hierdie emosie, onderdruk dit, en
beleef skuldgevoelens oor die teenwoordigheid daarvan. Dit gee dan dikwels aanleiding tot
psigosomatiese siektes asook verslawende gedragspatrone (Stoop, 2008:77). Verwondes benodig
toestemming om hul woede te ontlaai en moet geleer word om dit op die regte manier te doen. Woede
moet geéksternaliseer word deur dit in fisieke aktiwiteite te ontlaai, byvoorbeeld fietsry (Forward,
2002:214). Behalwe vir fisieke oefening asook gespreksvoering rondom onopgeloste woede, kan 'n
verwonde beheer oor sy gedagtes neem. Woede se krag |é in geheimhouding en selfregverdiging
(Stanley, 2006:74+76). Volgens Stoop (2008:96) kan gedrag verander sodra die verwonde ook sy self-
spraak verstaan. Negatiewe selfspraak wat tot woede lei, bestaan uit woorde soos moes of moes nie
en beteken daar is 'n eis vir die ontvang van iets. Indien dit nie realiseer nie ontstaan 'n gevoel van

gebelgdheid wat tot woede lei.

Dit impliseer jy skuld my’ en ‘ek verdien om te kry wat ek wil hé’. Baie is woedend vir dit wat in die
kinderjare gebeur het en verwag vergoeding — wat meestal nie kan gebeur nie (Stanley, 2006:69).
Indien die verwonde sy selfspraak kan kontroleer en verander na 'n wens of 'n hoop, is die teleurstelling
steeds teenwoordig maar die angel van woede is weg en die moontlikheid van 'n positiewe uitkoms is
geskep. Die wortel van woede en ook depressie is meestal toksiese skuldgevoelens wat na die verlede
verwys (Stoop, 2008:118).

3.8.5.2 Rou verliese

Die rol van die rou van verliese met betrekking tot woede is belangrik. Sodra woede ervaar word, raak
die verwonde bewus van sy verliese. Elke verlies moet deurgewerk word ten einde genesing te verkry.
Verliese beinvloed 'n verwonde se self-waarde negatief. Die rouproses het 'n begin, 'n middel en’n
eindpunt. Tydens die verwerking van verliese word skok, vrees, woede, ongeloof en hartseer beleef.
Die verwonde is nie noodwendig verantwoordelik vir enige verwonding wat aan hom gedoen is nie,
maar hy is verantwoordelik vir die hantering daarvan en die keuses wat van nou af gemaak word (Berry
& Baker, 1996:209; Forward, 2002:221).

Homme (2000:245) onderskei die rou van verliese soos volg:

% Aanvaar die werklikheid van die verlies — Die verwonde moet tussen verliese wat herwin kan word
en verliese wat permanent is, kan onderskei en sy lewe daarvolgens inrig.

+ Emosionele pyn moet genees — Emosies moet onderskei en uitdrukking daaraan gegee word.
Tydens dié fase word woede soms teenoor God ervaar. Die verwonde ervaar dat hy afgesny van,
asook deur God verlaat is. Moedig die herstel van die verhouding met God aan aangesien dit op
sigself genesend is.

¢+ Aanvaar n nuwe normaal - Die verwonde se persoonlikheid sal verander, wat 'n verandering in
vriendskappe sal meebring.

s Emotiewe verryking — Die bemeestering van trauma en gepaardgaande emosies verryk

hanteringsmeganismes. Hoop, visie en selfvertroue verkry 'n nuwe dimensie.

3.8.5.3 Vergifnis

Dit impliseer die laat vaar van die behoefte om wraak te neem en om tevrede te wees met dit wat is
(Kraft, 1993:153; Forward & Buck, 2002:178; Matters, 2004:113). Dit is meestal 'n lewenslange
proses wat met die neem van 'n wilsbesluit geaktiveer word en impliseer dat die trauma asook die
oortreder nie meer die verwonde se denke gaan beheer nie (Britten, 2002:179; Seamands, 2003:145).

Daarna moet die emotiewe stap vir stap deurgewerk en vergewe word. Navorsing wys daarop dat

vergifnis 'n langtermyn doelwit van terapie behoort te wees en dat die verwonde eers emosies S00s
woede moet deurwerk voordat hierdie stap gefinaliseer word (Kraft, 1993:155; Forward, 2002:180;
Spy, 2004:40). Spy (2004:48) vind verder dat vergifnis eers moontlik is nadat die selfkonsep herstel
het. Vergifnis hang volgens haar af van die verwonde se ego-sterkte. Vergifnis impliseer om afstand te
doen van die uitgangspunt dat andere verantwoordelik is vir my lewe, asook die opneem van
persoonlike verantwoordelikheid. Die verwonde verloor hierdeur sy slagoffer status en word n
oorwinnaar (Matters, 2004:113). “Losing an enemy whom we can resent and blame may disturb us
more than losing a friend” (Seamands, 2003:141). Die mens genees nie sodat hy kan vergewe nie — hy
vergewe sodat hy kan genees (Vought, 2000:256). Dit breek die siklus van mishandeling en kan die

hede asook die toekoms genees (Leonard, 2008:36).

Selfvergifnis is gewoonlik die moeilikste en vereis dat daaglikse beheer oor denke en selfspraak
geneem moet word (Seamands, 2002:159). Die verwonde ervaar intense skuldgevoelens wat hom in
die patroon vasgevang hou (Berry & Baker, 1996:130). Deur begeleiding kan die verwonde egter leer
dat die offer aan die kruis voldoende vir enige sonde is (vergelyk Joh 8:36; Seamands, 2002:50;
Arterburn, 2005:129; Hickey & Bowling, 2008:184). Vergifnis verwys na die oortreder maar sluit ook
die self en meestal die Here in — nie omdat Hy skuldig is nie, maar omdat die verwonde Hom gewoonlik
kwalik neem (Kraft, 1993:156; Anderson, 1996:204; Minirth & Meier, 2007:154). ‘Toksiese afval’ soos
onvergewensgesindheid en woede kan by geleentheid die oorsaak wees van onder andere hart
verwante siektes. Die hart word vergelyk met 'n mini brein wat oor 'n eie senu-sisteem beskik en wat

alle emosies afkomstig van denke evalueer.

Hierdie mini-brein is 'n intelligente krag wat baie funksies van die brein asook gedrag motiveer (vergelyk
Spr 23:7). Die hart is permanent in verbinding met die brein en die res van die liggaam en wel op die
neurologiese (senu impulse), biochemiese (hormonale en neuro-senders), biofisiese (druk golwe) en
energieke (elektromagnetiese interaksie) vlakke. Self-haat, verbittering en onvergifnis beinvioed
gevolglik die immuun sisteem (Leaf, 2004:69-72; Frankl, 2007:95).

Spy (2004:41) en Britten (2002:179-186) identifiseer die volgende fases vir vergifnis:

1. Ontken/erken: Die gemiddelde verwonde oorleef trauma deur ontkenning. Hulle moet
vervolgens begelei word om emosies soos verbittering, vernedering, waardeloosheid en woede
te erken, te identifiseer en die toksiese impak daarvan op hul lewens te verstaan.

2. Woede/bevraagtekening: Depressie, selfbejammering, blamering, en veragting word tydens

hierdie fase beleef.

3. Aanvaarding/bemagtig: Sodra die beradene “beheer” van sy lewe wil neem, is hy gereed vir
vergifnis.

4. Berekening van die koste: Ditis meestal 'n lewenslange proses waardeur die verlede stuk vir
stuk genees word. Dit gaan om die genesing van die verwonde en nie om die oortreder nie, en

is die laat vaar van die fanatiese soeke na antwoorde op die ‘waarom-vraag’.

3.8.5.4 Vrees

Volgens Britten (2002:46) ontwikkel vrees 'n lewe van sy eie, wat die verwonde vasvang en wat in

siklusse werk:

lets gebeur wat die verwonde se negatiewe selfspraak sneller en wat hom soos 'n mislukking laat
voel.

Vrees vir blootstelling veroorsaak gedragspatrone wat daarop gemik is om bogenoemde te
kamoefleer.

Dit werk gewoonlik nie en die verwonde beleef intense self-verwerping asook gepaardgaande
emosionele pyn.

Kompulsiewe en disfunksionele gedragspatrone manifesteer in 'n poging om die self te medikeer —
wat tot verwerping van die self asook verwerping deur ander lei.

Hierdie proses word deurgaans in die lewe van die verwonde herhaal en word slegs deur

daadwerklike denke en gedragsvernuwing verander.

Vought (2000:254) vind dat die volgende vrese die genesingsproses beinvloed:

Die verwonde vrees die pyn van herinneringe.

Die verwonde is vreesbevange om sy hanteringsmeganismes te verander.

Die verwonde voel dat bitterheid en haat hom teen die oortreder beskerm, en vrees dat die daad
van vergifnis hom weerloos gaan laat.

Die verwonde rasionaliseer.

Die verwonde huiwer om sondes te bely uit vrees vir verwerping.

In die geval van seksuele mishandeling kan die verwonde volwassenes vrees en het hy 'n
probleem om Jesus te vertrou. Die berader kan in gebed vra dat Jesus die verwonde die vermoé

gee om te vertrou.

3.8.6  Stappe uit die strikke van die leuen

Genesing impliseer nie dat herinneringe minder word nie, maar dat geintegreerde leuens rondom die

herinneringe deur waarheid vervang sal word. Genesing van toksiese denkpatrone impliseer 'n

lewenslange proses en die volgende aspekte is rigtinggewend in hierdie proses (Smith, 2000:11,27):

% Neem verantwoordelikheid vir gedrag, denke en lewe (Kraft, 1993:148; Britten, 2002:164).

¢ Identifiseer en erken die probleem en vra die Here om hulp (vgl. Fil 4:6; Sheppard, 1999:21). Die
mens beskik oor die vermoé om die gang van sy lewe te bepaal (McGraw, 2001:58). Daar moet
geglo word dat dit met die Here se hulp gedoen kan word (Backus, 1996:117; Ziegler, 2002:118).

%+ Besluit om beheer oor denke te neem. Bevraagteken en identifiseer toksiese denke en selfspraak
(Minirth & Meier, 2007:170; Leaf, 2007:106). Bely ontkenning asook negatiewe selfspraak en
vervang dit met Skrifgefundeerde waarheid. Wees doelgerig en vasberade om denke te verander
(Backus, 1996:117).

% Selfkonsep is nodig. Indien op leuens gebaseer, kan waarheid dit verander (McGraw, 2001:59).

+ Die gemaksone van slagoffer-mentaliteit moet verlaat word en vrees moet in die 0é gekyk word om
by waarheid uit te kom (McGraw, 2001:61). Belydenis van die leuen is die eerste stap onderweg
na emosionele genesing (Sheppard, 1999:23).

¢ Dit is van belang om die verlede te ken, sodat beter keuses in die hede gemaak kan word
(Sheppard, 1999:31; McGraw, 2001:74).

%+ Verbind jou daartoe om na jouself om te sien sodat jy krag het om stresvolle situasies kalm te
hanteer (Lennic & Kiel, 2008:121).

% Trauma tydens die swangerskap asook tydens geboorte is volgens Sandford en Sandford
(1985:59) van die belangrikste verwonding periodes in elkeen se lewe. Verwaarlosing en

verwerping tydens hierdie fases kan tot erge verwonding lei.

3.8.7 Gebed

R/
A X4

Gebed is die spil waarom pastorale terapie draai omdat dit tot nuwe oortuiginge en 'n vernuwing
van denke aanleiding gee (Backus, 1996:107; Ziegler, 2002:104; Kruger, 2007:89).

Die Here ken die verwonde se pyn asook die geinternaliseerde leuens wat tot geloofsoortuigings
verhef is. Gebed kan verandering en genesing bewerkstellig. Dit geskied met die hulp van die
Heilige Gees wat elke probleem area uitlig byvoorbeeld: selfverwyt, bekommernis, asook areas
waar die verwonde te na gekom is (Ziegler, 2002:106).

Die berader het nodig om homself asook die verwonde aan God op te dra. Dit is nodig om God te
vra om die verwonde vir die waarheid ontvanklik te maak (Smith, 2000:169).

Verduidelik aan die verwonde dat die verwonding met die kind in hom gebeur het (die inner child)
en dat dit daarom nodig is om deur gebed na daardie tydperk teruggeneem te word (Sandford &
Sandford, 1985:137; Seamands, 2002:140).

Die verwonde moet geleentheid gegee word om pynlike emosies te ervaar sodat die emotiewe kan
genees. Hy moet na elke traumatiese emosionele belewing en herinneringe teruggeneem word
sodat daar vir misleiding en leuens getoets kan word (Smith, 2000:170; Vought, 2000:253).

Dit is belangrik dat die verwonde geleentheid kry om verantwoordelikheid vir sy genesing te neem
deur self te bid en met God te kommunikeer (Webster, 2000:117).

Die berader moet die begrip van “God as vader” met omsigtigheid hanteer aangesien baie deur hul
biologiese vaders verwond is en gevolglik 'n negatiewe konnotasie aan God se Vader-beeld heg
(Seamands, 2000:141).

3.9

X/
°e

SAMEVATTING

Die verskil tussen emosioneel gesonde of ongesonde persone is hoofsaaklik in hul denke gesetel.
Dit hou verband met die feit dat die mens se denke of gemoedstoestand hoofsaaklik gevorm word
deur dit wat in sy eksterne wéreld gebeur, en wat dan weer tot chaos in die gedagte wéreld
aanleiding gee. Hierdie buite-beheer gevoel veroorsaak talle gedragsprobleme waarvan
verslawing asook psigosomatiese siektes voorbeelde is.

Denke ontwikkel vanuit gedagtes wat gewoonlik woordeloos deur middel van beelde, ideé en
houdings gekommunikeer word deur boodskappe wat of waarheid, of leuen gebaseer is. Dit is
moeilik om die boodskappe te ontsyfer want dit word deur middel van emosies gekommunikeer en
is deur herinneringe gesneller. Die probleem is dat die mens dit wat hy emosioneel beleef, sonder
enige bevraagtekening daarvan, as waarheid integreer en glo — wat weer aanleiding tot
gedragspatrone gee. Die proses raak disfunksioneel sodra trauma die denke met leuens oorlaai.
Die brein stoor alles wat met die mens gebeur as visuele, emosionele en fisieke beelde wat dan op
een of ander wyse deur middel van woorde en dade aan die wéreld getoon word. Die tydsverloop
tussen 'n gebeurtenis en die manifestering daarvan in 'n gedragspatroon veroorsaak dat die
individu soms self onkundig is om die verband tussen gebeure en die reaksie daarop te maak.
Deur herinneringe en die emotiewe te onderdruk, word toksiese gedrag- en denkpatrone
geaktiveer.

Trauma veroorsaak geheime asook die bou van skanse ter beskerming teen verdere verwonding.
Hierdie skanse of verdedigingsmeganismes is reeds in die kinderjare aangeleer, byvoorbeeld: die
onderdrukking van herinneringe, dissosiéring, rasionalisering, dagdrome, regressie, projeksie,
negatiwiteit asook reaksie formasie (kompensasie).

Verwonding word in die onderbewussyn versteek vanwaar dit die hede voortdurend infiltreer deur
middel van die verwonde se toksiese lewens- en wéreldbeskouing — wat die denke negatief
betreffende die self, die wéreld asook omstandighede programmeer. Die mens staan permanent in
relasie tot ander wat meebring dat alle verhoudings positief 6f negatief op hierdie lewens- en
wéreldbeskouing reageer. Bewuswording hiervan is die eerste treé tot heling.

Trauma voor en tydens geboorte is van die belangrikste verwonding periodes in elkeen se lewe.
Verwaarlosing en verwerping tydens hierdie fase kan tot erge verwonding lei aangesien dit die
basis is waaruit lewe tot wasdom groei. 'n Verwonde volwassene se geloof sisteem en self-konsep
is gevorm op grond van die emosionele pyn van homself as getraumatiseerde kind, en die

probleem hiermee is dat niemand bo sy self-konsep kan uitstyg nie.

Selfkonsep word reeds van voor geboorte gevorm en word veral deur die emosionele binding
tussen die primére versorgers en die kind bepaal. Indien die binding positief is, sal die selfkonsep
en latere verhoudings gesond wees. Die omgewing waarin die kind opgroei, die mense met wie hy
sy omgewing deel en die vlak van skoling vorm uiteindelik sy siening van die wéreld.

Trauma gedurende die kinderjare veroorsaak 'n versteurde beeld van God en dat Hy as “nie goed”
beleef word. Die verwonde bevraagteken veral God se bedoelinge met hom as individu, vorm 'n
persepsie van God volgens sy eie toksiese denke en rig sy lewe onafhanklik van God in. Die
getraumatiseerde kan nie vrede maak met die emosie van “deur-God-verlaat’ te wees nie en sy
kernvraag word: waar was God? Een van die kern probleme rondom genesing blyk 'n verharde
hart teenoor God te wees. Die probleem is nie noodwendig wantroue nie, maar dat die verwonde
die negatiewe en die minderwaardige vertrou — met ander woorde die leuen. Met die hulp van die
Heilige Gees kan die verwonde se verwarring deur God se waarheid belig word sodat die leuens
blootgelé kan word.

Trauma veroorsaak dat die ware vyand in die verwonde se binneste skuil vanwaar dit in 'n
verskeidenheid van vermomde vorme kan manifesteer, soos byvoorbeeld emosionele behoeftes
wat deur aggressie of 'n gebrek aan visie versteek word. Onvervulde behoeftes en die mislukte
wyse waarop gepoog is om dit te hanteer, ontbloot gewoonlik die kern probleem.

Leuens word gebruik om die geheime mee te verdoesel en al die psigiese en emosionele energie
van 'n verwonde word aangewend om te verhoed dat die verlede met die hede inmeng. Leuens lei
tot emosionele en geestelike vernietiging en daarom is die leuen in selfspraak gelykstaande aan
psigiese- en geestelike selfmoord. Leuens manifesteer in emosies soos vrees, verwerping, self-
verwerping, skuldgevoelens en 'n slagoffer mentaliteit. Die aanwesigheid van genoemde emosies
toon dat leuens as waarheid geintegreer is.

Deur gedragspatrone te verander, word denke gedwing om uiteindelik te vernuwe. Ten einde die
denke te vernuwe, moet nuwe keuses gemaak word. By die verwonde individu kan die brein reeds
van voor geboorte af gekodeer wees met negatiewe inhoud betreffende vrae soos, is ek liefde
werd, en is ek veilig? Die terapeut kan hierdie negatiewe kodering na 'n positief verander deur die
skep van 'n veilige plek waarin die verwonde van nuuts af kan bind met 'n vertroueling.

Dit is daarom soms nodig om in die verlede te delf sodat die hede verstaan kan word,
disfunksionele denke kan genees, en daar hoop vir die toekoms kan ontstaan. Die mag van
intergeneratiewe leuens wat soms oor geslagte heen strek, word ook deur geloof in God en die
vernuwing van denke verbreek.

Die verlede kan nie ongedaan gemaak word nie — daar is verwonding wat nooit vergoed kan word

nie. Genesing word egter verkry deur die opneem van persoonlike verantwoordelikheid en deur

onder andere te vra, “Wat kan ek doen om te genees?”. Die leuen moet gevolglik ontmasker en
met waarheid vervang word ten einde vernuwing van denke asook emosionele genesing te
bewerkstellig.

Emosie is 'n produk van denke en is daarom belangrik in die proses van die vernuwing van denke.
Dit moet nie gevrees of onderdruk word nie aangesien dit terreine waar genesing nodig is, uitwys.
God se reddingsplan vir die emotiewe is om die waarheid te ken, dit te glo, daarvolgens te lewe en
uiteindelik daarvolgens te beleef. Die verwonde wat weier om toksiese emosies te erken en te
hanteer, bly as't ware ‘vasgevries’ in die ontwikkelings ouderdom waartydens die trauma
plaasgevind het.

Die verwonde wat in 'n disfunksionele ouerhuis opgegroei het, ervaar gewoonlik heelwat probleme
rondom die hantering van woede. Hulle is geneig om dit te onderdruk, dit te vrees en
skuldgevoelens te ervaar betreffende die teenwoordigheid daarvan — wat dan dikwels weer
aanleiding tot psigosomatiese siektes en verslawende gedragspatrone gee. Woede hou ook
dikwels verband met onverwerkte rouprosesse. Elke verlies moet gevolglik deurgewerk word ten
einde genesing te verkry. Genesing impliseer nie dat herinneringe minder word nie, maar dat
geintegreerde leuens rondom die herinneringe deur waarheid vervang sal word — dit word
uiteindelik deel van 'n lewenslange proses.

Vergifnis is 'n belangrike mylpaal in genesing. Die mens moet kan vergewe om te kan genees -
sodoende word die siklus van mishandeling verbreek, en die hede asook die toekoms kan genees.
Dit impliseer die laat vaar van 'n behoefte om wraak te neem en om vrede te maak met dit wat is.
Dit is gewoonlik 'n lewenslange proses wat met die neem van 'n wilsbesluit geaktiveer word en
impliseer dat die trauma asook die oortreder nie meer die verwonde se denke gaan beheer nie.
Daarna moet die emotiewe stap vir stap deurgewerk en vergewe word. Vergifnis is eers moontlik
nadat die selfkonsep herstel het. Dit is dus 'n langtermyn doelwit van terapie en impliseer dat die
verwonde afstand doen van sy slagoffer status en kies om 'n oorwinnaar te word. Selfvergifnis is
gewoonlik die moeilikste aangesien skuldgevoelens die verwonde in die patroon vasgevang hou.
Vergifnis vereis dat daaglikse beheer oor denke en selfspraak geneem moet word. Deur terapie
kan die verwonde leer dat die offer aan die kruis voldoende vir enige sonde is. Vergifnis verwys na
die oortreder maar sluit ook die self en meestal die Here in — nie omdat Hy skuldig is nie, maar

omdat die verwonde Hom gewoonlik kwalik neem.

Die mens is voortdurend in 'n stryd met Satan gewikkel, wat die leuen as wapen gebruik — die
effektiefste verdediging hierteen is uiteraard die waarheid. Die gevegsfront is die hart en denke
van die mens. Gevegte met Satan gaan nie om mag nie, maar om waarheid. Sodra sy leuen met
God se waarheid belig word, is sy mag verbreek. Satan het deur misleiding die verwonde se
identiteit in Christus, wat bepaal wat hy word en doen, gesteel. Dit kan en moet herstel sodat die
verwonde sy identiteit in Christus ken, weet wat sy regte as kind van God is, asook God se beloftes
aangaande hom ken.

Navorsing toon dat die mens oor 'n ‘Goddelike bewussyn’ beskik wat in die linker prefrontale
korteks geleé is. Optimale funksionering van dié brein gedeelte is daarom belangrik vir die mens
se belewenis van die geestelike en Goddelike dimensie. Deur die bewustelike geheue stil te maak
en te luister na die stem van God, word hierdie vlak van geestelike belewing ontsluit en kan na die
wil van God gesoek word.

Gebed is uiteindelik die spil waarom pastorale terapie draai omdat dit krag, wat waarheid ontsluit,
besit. Die berader moet egter die begrip van “God as Vader” met diskresie hanteer aangesien talle
persone juis deur hul biologiese vaders verwond is en gevolglik 'n negatiewe konnotasie aan God

se Vader-beeld mag heg.

META-TEORETIESE AFDELING

HOOFSTUK 4: EVALUERING VAN BYDRAES UIT VERSKILLENDE
VAKDISSIPLINES

41 INLEIDING

Metateorie is die afdeling waarin wetenskaplike vertrekpunte uitgespel word en wat raakpunte met
ander vakke wat aspekte van dieselfde aard bestudeer, deel (Venter, 1993:247). In aansluiting by die
model van Zerfass (1974:164) maak hierdie hoofstuk deel uit van die meta-teoretiese afdeling, wat ook
nog aangevul sal word in 'n volgende hoofstuk deur 'n empiriese ondersoek. Die finale oogmerk is dan
uiteindelik 'n wisselwerking met die situasie analise met die oog op die vorming van 'n nuwe
praktykteorie. Sonder die integrering van meta-teoretiese insigte sal die ontwerp van 'n praktykteorie
wetenskaplik onvolledig wees (Heystek, 2000:56). Vir die doeleindes van hierdie hoofstuk word die
volgende vakke as meta-teoretiese fokus geneem: Psigiatrie, Psigologie, Sosiologie, en ook
Neurologie. Vanuit die grenswetenskappe (byvoorbeeld Psigologie en Sosiologie) is gevind dat studies
rondom die ontwikkeling van self-konsep veral op die invioed van sosio-ekonomiese omstandighede,
intelligensie, opvoedingspatrone, groepsdruk, negatiewe self-waarde asook oorerwingsfaktore fokus
(Powell, 2004:77; Henderson et. Al, 2006: 721). Daar is bevind dat kinders wat opgroei in 'n
toksiese omgewing se denke, gesindhede en gedragspatrone dienooreenkomstig vergiftig is (Backus &
Chapian, 1980:82; Fredrickson, 1992:73-74; Perry, 1997:125-127; Forward, 2002:5; Arterburn,
2005:34; Richardson, 2005:119; Osteen, 2007:63). Die term “toksies” verwys binne hierdie konteks
na disfunksionele omstandighede of persone (meestal die ouers) waardeur kinders verwond word as
gevolg van die wanfunksionering en vernietigende gedragspatrone van die ouers wat self hierin
vasgevang is (Berry & Baker, 1996:6; Forward, 2002:5). Verwonding (trauma) impliseer enige fisiese
besering of emosionele skok wat doelbewus — met die intensie om te beseer — deur 'n oortreder
veroorsaak word. Hierdie tipe trauma word, veral binne die disfunksionele gesin, deur geheimhouding
gekenmerk (Fredrickson, 1992:23). Emosionele en geestelike verwonding groei saam met die kind en
as volwassene is hierdie verwonding in die vorm van leuens geinternaliseer en word dit uiteindelik die
waarheid waardeur selfkonsep en vertroue gevorm word (Sandford & Sandford, 1985:90; Vought,
2000:250; Seamands, 2003:29; Arterburn, 2005:71). Navorsing (Rosenheck & Fontana, 1998:741;
Forward, 2002:4) toon aan dat terapie besonder effektief is sodra die invioed van trauma van die

verlede, tesame met huidige selfvernietigende gedragspatrone, hanteer word.

42 DOELSTELLING

Hierdie hoofstuk fokus op perspektiewe vanuit die grenswetenskappe aangaande die belangrikheid van
negatiewe denkpatrone, oorheers deur leuens, in die lewe van die emosioneel verwonde persoon. Die
resultate sal uiteindelik in die finale formulering van praktyk-teoretiese riglyne geinkorporeer word met

die oog op die herstel van hierdie denkpatrone as deel van die terapeutiese proses.

Die hoofstuk word in die volgende hoofpunte ingedeel:
++ 'n Ondersoek na die oorsprong van die leuen.

++ 'n Ondersoek na gevolge van die leuen.

%+ Voorgestelde terapeutiese ingreep.

% Samevatting.

4.3 ‘N ONDERSOEK NA DIE OORSPRONG VAN DIE LEUEN

Die mens ontvang nuwe inligting deur middel van sy vyf sintuie teen 'n tempo van 3 miljoen eenhede
per sekonde. Hierdie inligting word deur die ontvanger se ervaring asook sy lewens- en
wéreldbeskouing gefiltreer waarvolgens interne persepsies gevorm, en geinternaliseer word. Alle
gedragspatrone is 'n uitvioeisel van hierdie proses. Kortom: inligting word gedekodeer deur chemiese
prosesse — neuron peptiede — wat 6f as gedragspatrone, 6f as fisiese probleme, 6f as beide
manifesteer. Gedagtes asook emosies is “energie” wat nie maar net geignoreer of onderdruk kan word
nie (Shapiro, 2008:15-17). Die gemiddelde mens dink ongeveer 30 000 gedagtes per dag wat hom
fisies asook emosioneel beinvioed, neem 2000 — 5000 besluite per dag, en is elke oomblik met 'n
selfgesprek besig (Leaf, 2007a; Benzio, 2009). Indien die denke toksies is, word 'n verwronge realiteit
en ook fondasie waarop die getraumatiseerde sy lewe bou, geskep. Dit wat gedink word, word
uiteindelik die lewe wat geleef word asook dit wat van die self geglo word (Fredrickson, 1992:76;
Allender, 1995:13+25; Berry & Baker, 1996:6+8+11; Matsakis, 1996:88+103; Perry, 1997:144;
Thurman, 1999:5-6; Zuehlke & Zuehlke, 2000:223; Forward, 2002:5-9; Leonard, 2003:15; Bernstein
& Magee, 2004:23; Arterburn, 2005:47+71; Retief, 2005:23-26;  Nori, 2005:56; Kruger, 2007:183;
Osteen, 2007:69; Stoop, 2008:41-42).

Thurman (1999:5) stel dit treffend:

“The more lies we believe, the more troubled we are”.

Teen hierdie agtergrond is dit dan ook belangrik om in gedagte te hou dat die denke boodskappe
ontvang vanaf die emosionele brein wat deur die kognitiewe geinterpreteer word. 'n Gebalanseerde
interaksie is gevolglik hier nodig aangesien die emosionele brein nie oor die vermoé om analities te

redeneer, beskik nie (Greenberg, 2004:5).

4.3.1 Die verband tussen brein funksionering, geheue en die leuen

Die brein is die mees komplekse orgaan in die liggaam en is betrokke in elke gedrag- en denkpatroon
van die mens. Dit is die sentrum waaruit gedrag, persoonlikheid, kognitiewe vermoéns, emosies asook
denke ontspring (Valent, 2001; Ziegler, 2002:110; Anthony, 2004:79; Amen, 2008c en 2008d). Die
neokorteks is die mees gesofistikeerde brein gedeelte en bestaan uit die serebrale korteks, frontale-,
pariétale-, oksipitale- en temporale lobbe, asook die corpus callosum. Die wyse waarop hierdie deel
van die brein funksioneer, beinvioed 'n persoon se keuses, visie, persoonlikheid asook sukses of
mislukking in die lewe. Die amigdala — wat deel van die limbiese sisteem uitmaak en wat as die
emosionele sentrum van die brein bekend staan — prosesseer emosionele herinneringe en kan direk
deur trauma geaffekteer word (Ziegler, 2002:12-13). Gefragmenteerde, emosionele asook irrasionele
herinneringe word na die hippokampus vir integrasie gestuur. Die hippokampus verbind aspekte van
individuele herinneringe met mekaar asook met reeds gestoorde herinneringe. Dit besit die vermoé om

herinneringe vanuit verskillende gebeure kontekstueel op te roep.

Narratiewe konteks word verkry deurdat die hippokampus herinneringe na die prefrontale korteks vir
interpretasie stuur. Emosies word daarna geidentifiseer, benoem, en verbaal geintegreer deur Broca
se area — wat in die linkerkantste prefrontale korteks gesetel is. So word begrip en sin aan
herinneringe toegedig. Hierdie proses kalmeer trauma genoegsaam sodat dit in die langtermyn geheue
geberg en opgeroep kan word sonder dat die persoon emosioneel oorweldig word. Die Lokus Seruleus
is die brein se alarm of stres sentrum en is in direkte dialoog met die amigdala en hippokampus. In
reaksie op vrees word nood boodskappe na die brein gestuur wat reageer deur chemiese stowwe af te
skei in ooreenstemming met die emosies wat deur denke veroorsaak is. Indien trauma voorheen
beleef is, sal die Lokus Seruleus op enige stressor reageer asof dit deel van die oorspronklike trauma
is. Dit beteken dat gestoorde persepsies alle stimulasie as negatief sal beleef selfs al sou die
stimulasie positief wees (Schiraldi, 2000:367; Leaf, 2007:23-24). Na trauma krimp die hippokampus
en verloor sodoende van sy funksies wat meegehelp het om stres te hanteer. Dit blyk dat die amigdala
na trauma meer aktief word. Hierdie gedeelte funksioneer soos 'n biblioteek waarin alle emosionele
persepsies van voor geboorte af gestoor word en wat telkens reaktief op stimulasie reageer (Leaf,
2007:28).

Volgens Ziegler (2002:20) beinvloed die verhouding van die moeder met haar baba die ontwikkeling
van die regterkantste korteks en is dié verhouding bepalend vir die baba se latere gedrag asook
emosionele belewing — hetsy negatief of positief. Indien die moeder byvoorbeeld haar baba
emosioneel verwaarloos, kan dit lewenslange negatiewe gevolge op die kind se lewe hé aangesien
sosiale en emosionele gebeure eerstens deur die regterkantste korteks ervaar en geintegreer word.
Indien trauma gedurende die kinderdae beleef is, bly herinneringe gefragmenteer, nie-verbaal, toksies,
en ook irrasioneel omdat trauma in die regterkantste brein korteks gestoor word — vandaar die tipiese
“sprakelose” oorweldiging van trauma. Die brein stoor trauma asof dit die enigste herinnering is, wat
veroorsaak dat dit voortdurend met emotiewe en ook fisiese simptome manifesteer (Schiraldi,
2000:368; Valent, 2001).

Die sukses of chaos wat 'n individu in sy lewe beleef, kan onder andere aan die wyse van brein
funksionering gekoppel word. Indien 'n beradene met gebroke verhoudings of kompulsiewe
gedragspatrone presenteer, is dit ook nodig om vas te stel of die brein korrek funksioneer voordat hy
met een of ander afwyking geétiketteer word (Perry, 1997:127; Amen, 2008d; Henslin, 2008:12-14).
Trauma as gevolg van verwaarlosing wat byvoorbeeld verband kan hou met emosies, stimulasie of
voeding, veroorsaak dat die brein fisies nie genoegsaam groei nie. Getraumatiseerde kinders het
daarom 'n kleiner brein as die gemiddelde persoon en dit benadeel brein funksionering (Ziegler,
2002:36). Trauma tesame met denke het die vermoé om die struktuur van die brein positief of negatief
te verander (Henslin, 2008:233; Leaf, 2009b). Gebeure in die verlede is daarom belangrik omdat die
brein daarvolgens geprogrammeer word (Smith, 2000:40). Navorsing (Amen, 2008d; Hendrix & Hunt,
2004:134) toon genoegsame bewyse dat die struktuur van die brein met korrekte behandeling sodanig
kan herstel dat disfunksionele gedragspatrone wel kan genees. Amen (2008:5) maak 'n verdere
stelling dat 'n disfunksionele brein die mens se vry wil aan bande 1€ en dat, as gevolg daarvan, nie
almal dieselfde vryheid om gesonde keuses te maak, besit nie. Leaf (2007:31) verwys in hierdie
verband na Professor David Suzuki wat 'n geen wat die mens se vrye wil voorstel, onderskei het.

Hiervolgens verskaf dié geen die bloudruk vir keuses, terwyl die brein die beheer daaroor uitoefen.

4.3.2 Die waarde van SPECT brein skandering

Beide psigiatrie en psigologie erken die effek van emosionele trauma belewing tydens kinderjare
asook die effek daarvan op gedrag, denke en emosies. Nuwe navorsing op die gebied van neurologie
bevraagteken hierdie siening as te eng en pleit vir 'n breére visie wat ook sal insluit die moontlike effek
van fisiese beserings (Amen, 2008a; Henslin, 6-8; Hyman, 2009). Daniél Amen (2008e) doen in
hierdie verband baanbrekerswerk op die gebied van neuropsigiatrie en maak veral gebruik van die
sogenaamde SPECT (single photon emission computerized tomography) brein skandering in
terapeutiese situasies. SPECT skandering bepaal die hoeveelheid bloedtoevoer in die brein, en meet
die intensiteit van aktiwiteit in die brein tydens denkprosesse. Hierdeur word onderskei watter
gedeeltes van die brein optimaal, oor-, of onder-funksioneer. Behandeling word daarvolgens
voorgeskryf sodat die brein as 'n gebalanseerde eenheid, optimaal kan funksioneer. Menigmaal word
n persoon met 'n psigologiese probleem in plaas van 'n fisiologiese probleem gediagnoseer bloot

omdat psigoloé asook psigiaters nie die brein ondersoek nie (Amen, 2008a).
4.3.2.1 Drie dimensionele skanderings van die gesonde brein
Hier toon Amen (2008e) deur middel van SPECT skanderings die voorkoms van 'n gesonde brein.

Agterkant Bokant Voorkant

Voorkant Onderkant Agterkant
Bo na onder opperviak Beeld van brein direk van Beeld van brein direk van
beeld van die brein voor af gesien onder af gesien

Bokant van brein

Onderkant van brein
Beeld van brein van die kant af gesien

4.3.2.2 Emosionele trauma

Tipiese simptome van die persoon wat met PTSV (post traumatiese stres versteuring) presenteer, is
byvoorbeeld: hewige bekommernis (kenmerkend van ’'n ooraktiewe cingulum),  angstigheid
(kenmerkend van disfunksies by die basale ganglia), asook depressie en negatiwiteit (kenmerkend van

disfunksies van die diep limbiese sisteem) (Amen, 2008:191).

Hier toon SPECT skanderings die brein na trauma (Amen, 2008e).

Die brein voor en na behandeling (beeld van brein direk van bo en onder af gesien)

Voor behandeling Na behandeling

Merkbare gebrekkige aktiwiteit in die Merkbare verbetering in die serebrale
serebrale korteks korteks

4.3.2.3 'n Gesonde brein teenoor 'n toksiese brein met gepaardgaande persoonlikheids-
verandering
Mnr. en Mev. X is deur hul huweliksterapeut na dr. Amen (2008b) verwys. Die terapeut het na 3 jaar se

onsuksesvolle terapie 'n egskeiding aanbeveel, maar die paartjie wou dit nie oorweeg nie. Dr Amen het
vervolgens 'n SPECT skandering op Mnr. X gedoen het. Die afdrukke van die skanderings hier onder
toon 'n voorbeeld van 'n gesonde, funksionerende brein teenoor Mnr. X se toksiese, wan-
funksionerende brein. Volgens die skandering toon Mnr. X se skandering 'n ooreenkoms met die
skanderings van dwelm- en alkohol verslaafdes. Aangesien daar geen substansie misbruik by die
beradene gevind is nie, is verder na oorsake gesoek en is gevind dat die beradene vir die
voorafgaande 5 jaar werksaam was in 'n meubelfabriek waar hy daagliks blootgestel is aan die
inaseming van toksiese chemikalieé. Dit het nie alleen Mnr. X se brein vergiftig nie, maar genoegsame
brein disfunksies veroorsaak wat sy persoonlikheid negatief verander het en wat grootliks bygedra het
tot huwelikspanning. Let op na die gladde, elastiese oppervlak van die gesonde brein teenoor die

ongesonde voorkoms van Mnr. X se toksiese brein (Amen, 2008b).

GESONDE BREIN TOKSIESE BREIN

4.3.3 Vyf belangrike brein sisteme
Optimale brein funksionering van veral die volgende vyf brein sisteme is van kardinale belang

aangesien denk- en gedragspatrone direk hierdeur beinvioed word (Amen, 2008a):

4.3.3.1 Die prefrontale korteks

Die aktivering van dié gedeelte stimuleer die hippokampus (emotiewe) en op hierdie wyse word daar
deur middel van die narratiewe tegniek sin gegee aan verwonding sodat genesing kan geskied —
sonder die aktivering van die prefrontale korteks wat as die uitvoerende beampte funksioneer, kan
genesing van verwonding nie geskied nie. Hier volg 'n opsomming van die belangrike funksies van die
prefrontale korteks (Amen, 2008a; Straub, 2009).

Funksies

Disfunksies

Konsentrasie en fokus

Aandag afleibaar. Hiperaktief. Swak
uithouvermoé

Oordeelsvermoé

Swak oordeelsvermoé

Impuls beheer

Impulsief

Organisatoriese vermoéns

Swak beplanning en tydsbestuur

Self monitering en supervisie asook goeie

kognitiewe en probleemoplossing vermoéns.

Swak organiseerder, kort aandag span en

korttermyn geheue probleme

Leer deur ervaring

Leer nie deur ervaring nie

Emosionele intelligensie

Emosioneel onintelligent

Volharding

Angstig en ongemotiveer

Aktiveer limbiese sisteem

Emosionele doodsheid

4.3.3.2 Die diep limbiese sisteem
Hierdie gedeelte huisves intense emosies van vreugde asook depressie. Dit s die sentrum van die
brein en verantwoordelik vir (Amen, 2007; Henslin, 2008:25+144):

Funksies Disfunksies
Bonding and mood control centre Buierigheid (moodiness — sadness). PMS
It sets the emotional tone Negatief en geirriteerd
Dit moduleer die libido Gebrek aan motivering
Dit beheer die eetlus en slaap siklusse Slaap- en eetversteurings
Dit prosesseer die reuksintuig Isoleer en onttrek van ander
Dit bepaal motivering en optimisme Moegheid
Dit stoor intense emosionele herinneringe Depressief
Dit bepaal die vermoé om met andere kontak te Gebrekkige vermoé om met andere te ‘bond’
kan maak (om aan andere verbind te wees, is
sentraal tot menswees)

4.3.3.3 Die basale ganglia

Henslin (2008:25+120) verwys na hierdie gedeelte as “the basement of giant fears” wat die liggaam in
n staat van ekstreme angs kan vasvang, veral indien getraumatiseerd. Dit is diep binne in die brein
geleé en ‘...control the body’s idling speed’ (Amen, 2007).

Funksies Oor-aktiwiteit Onder-aktiwiteit
Beheer vloeiende motoriese aktiwiteit | Angstig en paniekerig Aandag afleibaarheid simptome
(ADD)
Moduleer motivering Hiperaktiwiteit (ADHD) Gebrek aan motivering
Bepaal angs vlakke Vreesagtigheid

Ingestel en reageer op die omgewing | Konflikvermyding

Voorspel vir hulself altyd die

heel ergste

4.3.3.4 Cingulum
Hierdie gedeelte van die brein gaan soos 'n gang regdeur die middelste gedeelte van die frontale lobbe
en word deur Amen (2007) die ‘gear shifter’ genoem. Die cingulum laat jou toe om jou aandag vanaf

een gedagte na 'n volgende een te verskuif en om op verskillende gedragspatrone te fokus (Henslin,

2008:24+97).

Gesonde funksionering

Oor-aktiwiteit

Beheer denkpatrone

Die persoon steek vas by 'n sekere gedagte of

gedragspatroon

Fokus op die positiewe

Herhalende bekommernisse oor dieselfde saak

Fasiliteer buigsaamheid ten opsigte van denke

Rigied — my way or the high way

Moduleer selfgeldende gedrag

Oorgefokus op die negatiewe in die self, op andere

en op verhoudings

Moduleer vergewensgesindheid

Koester wrokke en verwyte (dus 'n fisiese blokkasie

wat geestelike groei belemmer)

Verkies orde, maar presenteer nie met angs of vrees

indien chaos beleef word nie

Obsessiewe-kompulsiewe gedragspatrone — veral

betreffende orde en netheid

Gemaklike verhoudings waar opinies wedersyds gelig

mag word

n Kronies moeilike persoon wat met almal stry en in

beheer wil wees

Eetversteurings en substansie verslawings

4.3.3.5 Die temporale lobbe

Hierdie gedeelte is aan beide kante van die kop, by die slape en agter die 0é gele€. Disfunksies

manifesteer byvoorbeeld met onverklaarbare hoof- en maagpyn. Verder is die volgende aspekte van

belang (Amen, 2007; Henslin, 2008:176):

Gesonde funksionering

Disfunksies

Herroep lang en korttermyn geheue onder druk

Epilepsie

Begrip en prosessering van taal asook herroeping van

woorde

Die onvermoé om frustrasie en depressie te beheer
kan tot selfmoord en/of die besering van ander

aanleiding gee. Veroorsaak angstigheid

Gesigsherkenning

Religieus gefikseer

Beheer van gemoedstoestand en woede (emosionele
stabiliteit)

Leer en lees probleme

Selfgesentreerd

Fasiliteer ervarings rondom die geestelike dimensie

Dit is die vermoé om God se teenwoordigheid te beleef
- n fisiese probleem in die brein kan dus tot 'n
geloofskrisis lei. (Navorsing toon dat sommige
geestelike leiers deur die geskiedenis hul afwykende
gedrag en leerstellings begin ontwikkel het kort na 'n

hoofbesering)

Woede eskaleer tot uitbarstings. Verhoudings word
deur spanning gekenmerk en ander voel asof hulle
altyd “op-eiers” moet loop

Onvermoé om sosiale kommunikasie (social cues)
te interpreteer — regterkantste breinhelfte

Aggressie en disleksie — linkerkantste breinhelfte

Die onderskeiding en ervaring van ritme en musiek

Geheue probleme en dementia

Visual and auditory learning en die vermoé om te lees

Onstabiele gemoedstoestand — vrese en fobies

Interpreteer lyftaal en gesiguitdrukkings (social cues)

Voortdurende donker, evil gedagtes — depressief

4.3.4 Moontlike gevolge van breinbeserings en chemiese wanbalanse op denke en gedrag

Volgens navorsing (Amen, 2008d) kan matige brein beserings, soos 'n stamp teen die kop, tot
dramatiese veranderings in emosionele belewing, gedragspatrone asook denkpatrone lei. Hyman
(2009) verwys hierna as die “gebroke brein” en vind dat verskeie probleme soos gemoedsversteurings,
aggressie, angs, depressie, persoonlikheidversteurings, hiperaktiwiteit, vergeetagtigheid, verslawing,
asook aandag afleibaarheid hieraan toegeskryf kan word. “Gebroke brein” funksionering presenteer
hoofsaaklik as psigiatriese probleme - wat aan emosionele trauma asook neurologiese
wanfunksionering toegeskryf word. Volgens Hyman (2009) word antwoorde in die beradene se

verlede, chemiese wanbalanse in die brein, medikasie, en terapeutiese prosesse gesoek.

Medikasie behandel volgens hom meestal simptome in plaas van oorsake, en moet die antwoord ook in
die korrekte chemiese funksionering, en balans in die totale liggaam - insluitend die brein — gevind
word. Hy stem saam met Amen (2008c) dat indien die liggaam 'n vitamien en mineraal tekort het,
sekere wanbalanse, wat ook 'n nadelige invloed op gedrag het, verwag kan word. Vitamien tekorte
s00s byvoorbeeld B12, omega-3 vetsure (vlassaad olie) of metaal vergiftiging (stopsels in tande) asook
tiroied wanfunksionering kan byvoorbeeld tot depressie lei. Sodra die liggaamsfunksies in harmonie is,
kan terapie suksesvol toegepas word. Volgens Hyman is die rede waarom die liggaamsfunksies in
disharmonie is, asook die manier waarop 'n staat van homeostase verkry kan word, van

deurslaggewende belang vir terapie.

Amen (2008c en 2008d) se navorsing toon verder dat persone met 'n geskiedenis van kopbeserings
veral 'n verhoogde voorkoms van kompulsiewe gedragspatrone, gemoedsteurnisse, egskeidings en
huishoudelike geweld toon. Hy ontwikkel die konsep van brein reserwe krag wat geneties oorgeérf
word, en 'n geérfde reserwe potensiaal impliseer. Brein reserwe krag bepaal 'n ekstra vermoé om
breinbeserings asook emosionele trauma die hoof te bied. Hoe groter die reserwe, hoe beter die
vermoé van die persoon om beserings en/of trauma te hanteer. Brein reserwes kan voor geboorte
reeds negatief geaffekteer word deur byvoorbeeld 'n moeder wat alkohol misbruik, hoé
spanningsvlakke toon, rook, asook haar blootstelling aan trauma. Tydens kinderjare kan die brein se
reserwe byvoorbeeld beinvioed word deur trauma asook emosionele verwaarlosing. Trauma en
negatiewe denke kort brein funksionering in terwyl positiewe denke soos byvoorbeeld dankbaarheid tot
verbeterde breinaktiwiteit bydra — ten spyte van die aanwesigheid van traumata (Hendrix & Hunt,
2004:131; Amen, 2008c).

4.3.5 Die verband tussen intergeneratiewe trauma en die leuen

Net soos positiewe gedragspatrone word disfunksionele (negatiewe) gedragspatrone ook aan die
volgende geslag oorgedra (Nori, 2005:56). Hierdie intergeneratiewe nalating van trauma staan soms
bekend as die siklus van mishandeling (Hemfelt et al., 1989:9; Buchanan, 1998:535). 'n Baba is intens
vervleg met die ouer en terwyl die pasgebore baba se brein ontwikkel, word breinkrag by die ouer
geleen. In’n poging om die ouer te plesier, word die ouer se reaksie op die wéreld nagegaap. Die
baba identifiseer sodoende met die ouer se bewuste asook onder-bewuste. Enige onverwerkte of
traumatiese herinnering en ook emosies, word gevolglik deur die baba geinternaliseer en deur middel
van negatiewe gedragspatrone aan die ouer gespieél. Oplettende ouers kry so die geleentheid om
hulp en genesing vir onverwerkte verwonding te verkry (Berry & Baker, 1996:78; Hendrix & Hunt,
2004:140; Nori, 2005:55). Intergeneratiewe trauma beinvloed selfs die ongebore nageslag (Buchanan,
1998:537; Danieli, 1998b:xvi; Felsen, 1998:43).

Gedurende die eerste 6 lewensjare identifiseer die kind veral met dieselfde geslag ouer se eienskappe
en leer om outomaties soos dié ouer op te tree. Indien getraumatiseer, word die grondslag gelé om die
emotiewe op disfunksionele wyses te hanteer (Sandford & Sandford, 1985:38; Minirth & Meier,
2007:49+52). Die oordrag geskied verbaal, nie-verbaal, en ook deur geheimhouding (conspiracy of
silence) (Ancharoff et al., 1998:268; Danieli, 1998b:2). Oordrag word direk en indirek deur middel van
kulturele-, sosio-politiese-, biologiese- asook psigologiese faktore beinvioed (Buchanan, 1998:537).
Sodra 'n slagoffer psigiese trauma nie kan hanteer nie fragmenteer die verwonde in sekere gevalle en
poog om die herinneringe aan die trauma doelbewus te vergeet deur middel van byvoorbeeld

geheueverlies, ontkenning of dissosiasie (Auerhahn & Laub, 1998:23).

As volwassene en ouer, skep dit 'n slagoffer-ouerskapstyl wat deur die nageslag as normaal aanvaar
word (Auerhahn & Laub, 1998:36-39). Felsen (1998:44) en Ancharoff et al. (1998:269) verwys na
navorsing wat bevind dat die boodskap vanaf die getraumatiseerde moeder met paranoia, 'n lae ego
sterkte, mede-afhanklikheid, woede, depressie, en min empatie presenteer, terwyl die vader depressie
en hipokondria kommunikeer. Seuns hanteer hul moeder se onverwerkte trauma en beskuldigings
beter as dogters deur akademies en finansieel te presteer. Waar beide ouers getraumatiseer is,
hanteer seuns dit minder depressief, terwyl 'n dogter met angs, paranoia, hipochondrie, depressie, n
lae ego sterkte en 'n swak selfbeeld presenteer. Volgens Sandford en Sandford (1985:127+133) is die
moeder primér verantwoordelik vir emosionele warmte, empatie en sensitiwiteit, terwyl die vader primér

verantwoordelik vir karakter vorming is.

Die vader begelei die kind na 'n geestelike visie en moedig die kind aan om die geestelike te ontdek.
Die moeder moet hierdie proses balanseer en koester. Beide seuns en dogters verkry hul visie,
lewens- en wéreldbeskouing, asook ambisie vanaf die vader. Indien die vader nie toegerus is om hierin
n voorbeeld vir sy kind te wees nie, sal die kind geestelik disfunksioneel manifesteer. Kinders wat
emosioneel deur die vader verwaarloos is, kan nie met God, andere, die lewe asook hulself in 'n

gesonde verhouding staan nie.

Danieli (1998a:10) onderskei vier oorlewings style in gesinne, naamlik: “ons-het-oorleef’, slagoffer,
vegter, en die emosioneel afgestompte gesin (vergelyk Kruger, 2007:103). Dit blyk dat kinders uit die
slagoffer- en emosioneel afgestompte gesinne met meer negatiewe simptome presenteer, en ook meer
as die ander gesinstipes met ouerlike traumata identifiseer. Felsen (1998:62) vind dat die nageslag
van Holocaust oorlewendes met meer angs, depressie, aggressie, psigosomatiese siekte toestande,
isolasie, en inhibisies presenteer. Ancharoff et al. (1998:260), in studies rondom Viétnam Veterane,
kom tot dieselfde gevolgtrekking, en Buchanan (1998:536) verwys na navorsing wat bevind dat
ongeveer 30% van die ouers wat as kinders mishandel of emosioneel verwaarloos was, die siklus van
mishandeling voortsit. Kinders ontwikkel waardes, norme en oortuiginge ten opsigte van hulself,
andere, die wéreld en hul geloof op grond van die interaksie met versorgers — primér die ouers (Smith,
2000:28; Ziegler, 2002;36; Greenberg, 2004:9). Hierdie sieninge verander moeilik veral na trauma
beleef is. Trauma vernietig drie fundamentele waardes van die mens, naamlik: die wéreld is veilig, die
lewe het betekenis, en die mens is waardevol (Ancharoff et al., 1998:261; Danieli, 1998b:670;
Schiraldi, 2000:27). Na trauma interpreteer die verwonde die wéreld as boos, homself as magteloos en
onwaardig, God as vyandig en ander as onbetroubaar. Onverwerkte trauma verander fundamentele
waardes na nuwe, as't ware getraumatiseerde waardes wat aan die nageslag oorgedra word (Ancharoff
et al., 1998:262). Kinders internaliseer die nuwe fundamentele waardes en presenteer met dagdrome,

fantasieé, angs, trauma verwante vrese asook hiperaktiwiteit.

Sekondér verwonde kinders moet gevolglik terapeuties begelei word om die ouer se trauma te integreer
sodat hulle 'n toekomsvisie en hoop kan verkry, hulle weer veilig kan voel en 'n selfwaarde kan
ontwikkel (Ancharoff et al., 1998:263). Trauma en die gepaardgaande emosies moet verder ook deur
middel van taal geherstruktureer word. Die gesproke woord gee aan die verwonde 'n gevoel van
‘beheer terug neem”, aangesien hy daardeur van slagoffer na die outeur van gebeure verander
(Greenberg, 2004:90). Die getraumatiseerde moet sin in sy lyding verkry sodat hy doelgerig kan begin
lewe (Ghadirian, 1998:520).

4.3.5.1 Die oordrag wyse van intergeneratiewe leuens

Volgens Ancharoff et al. (1998:263-264) kan verwonding deur ouers soos volg saamgevat word:

R/
A X4

7
L X4

Geheimhouding — Ouers se stilte kommunikeer reéls, mites, asook dubbelsinnige boodskappe.
Dramatiese mededelings — Die ouer se onverwerkte trauma word soms dramaties oorbeklemtoon
in kommunikasie met die kinders.

Identifisering — 'n Kind oor-identifiseer met 'n getraumatiseerde ouer in 'n poging om die ouer te
vertroos en internaliseer daardeur die ouer se disfunksionele denk- en gedragspatrone.
Uitreagering (reenactment) — Persone wat self oorlewendes van trauma is, is geneig om hul
onverwerkte trauma uit te reageer. Dit kan verband hou met verskillende rolle gekoppel aan die
oorspronklike trauma. Die gevolg is dan dat persone baie na aan hulle (soos byvoorbeeld hul
kinders) uiteindelik op dieselfde wyse voel, dink en reageer — asof hulle self getraumatiseer was of

self die oortreders was.

4.3.5.2 Bydraende faktore in intergeneratiewe oordrag van die leuen

Buchanan (1998:537) verwys na faktore wat bydra tot verwonding:

Kulturele faktore — Elke kultuur het norme en waardes met betrekking tot kinders, hul opvoeding
en hul waarde. Elke kultuur het ook 'n unieke definisie met betrekking tot kindermishandeling.
Binne dié grense kan mishandeling selfs by geleentheid as normaal gedefinieer word.
Sosio-politiese faktore — Stabiele sosio-politieke faktore verwys na veiligheid, finansiéle
gemoedsrus, beter voeding en mediese versorging, babas wat welkom is, beter regte vir vroue
asook goed deurdagte menseregte. In so 'n omgewing vind mishandeling minder plaas.
Psigologiese faktore — Die tema of boodskap van die ouer se onverwerkte trauma spieél in die
opvoedingstyl en word intergeneratief voortgedra.

Biologiese faktore — Indien die moeder of kind sieklik is of met 'n gebrek presenteer, kom

mishandeling makliker voor.

44 DIE GEVOLGE VAN DIE LEUEN
Volgens navorsing (Backus, 1996:63-65; Leaf, 2009a; Benzio, 2009) word die mens beide psigies,

geestelik en fisiologies deur sy denke beinvloed. Gesondheid word deur die brein beheer terwyl die
brein deur denke en geestelikheid gemotiveer word. Die immuniteitsisteem word direk aan die
hipotalamus verbind, wat met die brein (denke) verbind is. Amen (2008:103) beweer dat meeste
mense goed en aanvaarbaar wil wees, maar dat sommige as gevolg van trauma met fisiologiese
wanfunksies presenteer — wat hul persoonlikheid asook gedrag negatief beinvioed. Volgens Amen
(2008:103) hang 'n persoon se karakter en morele waardes ten nouste saam met optimale
breinfunksionering. Daarby rig konkrete morele waardes die senusisteem se reaksie ten opsigte van
‘reg” en “verkeerd”. Volgens mediese navorsing (Leaf, 2007a; Shapiro, 2008:5) is ongeveer 70-87%
van alle siekte toestande soos byvoorbeeld asma, diabetes, kanker, allergie€, bloeddruk probleme,
skildklier probleme, depressie, verslawing asook verskeie veltoestande aan toksiese denkpatrone toe
te skryf. Toksiese denke veroorsaak 'n soort toksiese afval wat in die liggaam gestort word en dan as
siekte toestande manifesteer. Deur middel van ‘roekelose’ denke dink die mens homself siek. 'n Vrees
gedagte sneller byvoorbeeld meer as 1,400 bekende fisiese en chemiese liggaamsprosesse, asook
meer as 30 verskillende hormone. Stoop (2008:30) toon aan dat die gemiddelde mens 150-200
woorde per minuut praat en dat hy ongeveer 1300 woorde per minuut dink. Die denke van die mens —
ook bekend as selfspraak — veroorsaak heel dikwels meer emosionele probleme tydens verwonding as
wat die verwonding self veroorsaak (Backus, 1996:10). Medici vind dit gevolglik algaande belangriker
om die brein gereeld te ontgif (van alle negatiewe gedagtes ontslae te raak — detox) en om te vergewe
(Backus, 1996:94; Bernstein & Magee, 2004:20-21+59; Leaf, 2007a). Volgens navorsing (Backus,
1996:37; Ziegler, 2002:81) speel gelowiges se denke 'n groot rol in hul gesondheid en immuniteit.
Hulle leef meer gedissiplineerd en is meer op 'n gesonde leefstyl ingestel. Volgens Backus (1996:52) is
meeste siekte toestande nie aan een oorsaak toe te skryf nie en is dit so dat selfs terminale siekte
toestande nie noodwendig tot die dood toe hoef te lei nie — denke speel egter gewoonlik die

deurslaggewende rol.

105



441 Toksiese denkpatrone

Ziegler (2002:29) vergelyk die vermoé van die brein met dié van 'n rekenaar en kom tot die
gevolgtrekking dat dit deur denke geprogrammeer word — denke maak dus saak. Dit het 'n bepaalde
struktuur en fungeer vanuit 'n bepaalde posisie in die brein. Gedagtes en geheue vertoon dieselfde
prosesse en beide lyk soos klein boompies wat neurone en senuselle genoem word. Beide gedagtes
en geheue word as spieélbeelde in die brein gestoor. Die linker kant van die brein stoor detail terwyl
die regter kant van die brein die geheelbeeld stoor. Intelligente verstaan ontstaan die oomblik wanneer
die twee helftes se interpretasie van gedagtes of geheue saamgevoeg word. Detail plus geheel
impliseer intelligente verstaan. Informasie word ingeneem deur elk van die vyf sintuie en word in 'n
spesifieke ruimte in die brein gestoor, vanwaar dit met mekaar verbind om intelligent verstaan te word.
Gedagtes asook geheue word op hierdie wyse in die langtermyn geheue gestoor. Gedagtes is die
somtotaal van dit wat gehoor, gesien, emosioneel beleef of fisies ervaar word, en staan bekend as
selfspraak. Die brein is die inligtingsentrum van die liggaam en word deur die denke en die gees
bestuur (Ziegler, 2002:63).

Alles wat in die brein gestoor word, word deel van die self en beinvioed denkpatrone asook
besluitneming hetsy positief of negatief. Inligting wat deur die sintuie ontvang word, veroorsaak
emosies wat denke beinvloed. Denke wat s6 ontstaan, beinvioed die emosionele wat uiteindelik
gedrag beinvioed (Bernstein & Magee, 2004:20; Leaf, 2007a; Amen, 2008a; Lennic & Kiel,
2008:120).

Denkpatrone en die meegaande negatiewe effek daarvan op die individu kan herstel deur eerstens die
negatiewe denkpatrone te identifiseer. Hierdie is 'n bewustelike daad. Denkpatrone speel deurgaans
so0os 'n video af in 'n persoon se gedagtes. Dit gebeur amper onbewustelik en outomaties. Die
probleem is dat elke gedagte 'n fisiologiese effek met 'n ooreenstemmende gedragspatroon veroorsaak.
Aangesien gedragspatrone aangeleer is, kan dit ook afgeleer word. Om dit te bewerkstellig, moet 'n
bewustelike keuse om alle gedagtes te bevraagteken, geneem word. Die verwonde moet geleer word
om negatiewe denkpatrone doelbewus te stop en na positiewe denke te verander. Denke het 'n
dramatiese impak op die funksionering van die brein (Bernstein & Magee, 2004:12+37; Leaf, 2007a;
Lennic & Kiel, 2008:121; Henslin, 2008:129).

44.2 Toksiese selfspraak

Selfspraak is die interpretasie wat aan alle verkreé inligting gegee word (Ziegler, 2002:10). Selfspraak
plus die selfkonsep wat daaruit voortvioei, vorm as't ware die persoonlikheid se DNA (McGraw,
2001:24; Bernstein & Magee, 2004:11.21; Leaf, 2007a). Toksiese selfspraak is giftige denke waarmee
individue daagliks mee besig is. Dit is daardie denke wat al hoe meer op 'n fiktiewe werklikheid
gebaseer word, verwronge is, en die kenmerkende patroon van 'n persoon se denke word. Dit
veroorsaak ekstreme negatiewe gedagtes wat tot misverstande in alle tipe verhoudings kan lei —
byvoorbeeld in die huwelik, die werksplek, vriendekring of met die self. Vergiftigde denkpatrone word
verder gekenmerk deur onlogiese redenasies, 'n skeefgetrekte perspektief op die werklikheid asook
impulsiwiteit. Kontak met realiteit word tot 'n groot mate verloor. Die mens wat sy denke beheer,
beheer sy lewe (Anthony, 2004:80).

Die oorsprong van toksiese denke word meestal in die onderbewuste gevind — van waar dit uitkring na
spesifieke gedragspatrone. 'n Negatiewe selfkonsep wat ander wegstoot, is kenmerkend van toksiese
denke. Onverwerkte trauma in die kinderjare veroorsaak bagasie wat toksiese denke voed en
verhoudings versuur deur die herskep en herhaling van die verlede in 'n futiele poging om dit hierdie
keer te herstel (Allender, 1995:25; Hemfelt et al., 1989:129; Bernstein & Magee, 2004:12-16). Die
pyn van die verwonde identifiseer met die pyn in andere sodat verhoudings kenmerkend disfunksioneel
is (Smith, 2000:53). In verhoudings dui kommunikasie probleme en die onvermoé om probleme aan te

spreek gewoonlik op toksiese denke (Bernstein & Magee, 2004:17).

Die drang om oormatig te beheer, is kenmerkend van disfunksionele gesinne (Hemfelt et al.,
1989:130). Die rede hiervoor is die oortreder se toksiese emosies van hulpeloosheid, swakheid en
onveiligheid wat sodoende versteek word (Hawkins, 2007:57). Misleiding, emosionele onbetrokkenheid
en uiteindelike verwydering in verhoudings — wat tot egskeiding kan lei — word sodoende veroorsaak
(Bernstein & Magee, 2004:29).

443 Toksiese geheue

Geheue word gevorm deur die volgende sintuie: reuk, gehoor, smaak, visueel asook aanraking — die
oorsprong is meestal emotief of fisiek (Smith, 2000:38). Die brein stoor elke gebeurtenis in die lewe
van die mens. Alledaagse gebeure word in die bewuste en traumatiese gebeure in die onderbewuste
gestoor (Fredrickson, 1992:22). Denke ontstaan vanuit die bewuste geheue, die onderbewussyn en
ook die Goddelike bewussyn (Anthony, 2004:85). Die bewuste denke filtreer alle inligting voordat dit in
die onderbewuste gestoor word. Hierdie inligting word na filtrering as waarheid geinterpreteer — selfs

al sou dit 'n leuen wees (Anthony, 2004:9).

Toksiese denkpatrone presenteer met gedragsprobleme soos depressie, fobies, slaaploosheid,
moegheid, hoofpyne, vergeetagtigheid, lusteloosheid, angs en uitputting (Leaf, 2007:76). Hoe meer
trauma 'n persoon beleef, hoe groter die impak van negatiwiteit op emosionele vlak (Amen, 2008:66).
Die onderbewussyn stoor trauma in detail as gekodeerde boodskappe van waar dit elke lewensfaset
van die mens beinvloed (Hubbard, 2007:74). Dit is deurgaans in die lewe van die mens teenwoordig
en kan onder andere deur middel van disfunksies soos psigosomatiese siektes en ook skisofrenie
presenteer. Gedagtes ontstaan vanuit die onderbewuste. Hierdie gedagtes en essensie van die
onderbewussyn word in 'n individu se huidige leefwéreld weerspieél hetsy positief of negatief, sukses of
mislukking (Anthony, 2004:4). Die onderbewuste kom veral in reaksie wanneer pyn — fisiek en ook
emosioneel — beleef word (Berry & Baker, 1996:14). Genesing word verkry deur die gekodeerde
negatiewe boodskappe in die onderbewussyn te bevraagteken. Die onderbewussyn funksioneer meer
gekompliseerd en reageer veral op 'n stimulus-respons basis (Hubbard, 2007:iv-v). 'n Funksionele
onderskeiding tussen die bewuste en die onderbewuste help die mens om daagliks so normaal
moontlik te funksioneer. Herinneringe kan deur die bewuste geheue, vanuit die onderbewuste geheue
opgeroep word en bestaan uit vyf tipes geheue, naamlik: beeld-herinneringe (waar trauma deur die
skep van 'n verbeeldingstog onthou word), emosionele geheue (emosies word uit die bloute beleef),
fisieke geheue (body memories), drome, nagmerries, en ook disfunksionele gedragspatrone
(Fredrickson, 1992:88). Fredrickson (1992:22+84) vind dat onderdrukte herinneringe meestal seksueel
van aard is, dat familie-groepe dit geheim hou, en dat dit intergeneratief presenteer. Hubbard
(2007:64) verwys na die onderbewussyn as ‘reaktief’ omdat dit deurgaans in alle gedrag en
denkpatrone van die mens teenwoordig is, en kom tot die gevolgtrekking “if there ever was a devil, he
designed the reactive mind”. Peck (1990:301) verskil van Hubbard en meen dat die onderbewussyn

aan die Here behoort — God in ons.

Volgens Anthony (2004:15) is dit moeilik om denke te verander omdat:
e Denke gedrag asook gedagtes beheer. Normaalweg interpreteer die mens alles waaraan hy
dink as waarheid en tree dan daarvolgens op.
o Ditis makliker om te rasionaliseer as om te verander.
o Alle teenstrydige denke word summier verwerp en as leuens aanvaar.
e Die onderbewussyn en die sentrale senu sisteem presenteer met geprogrammeerde denke-
en gedragspatrone eie aan 'n individu. Verandering kan net deur die spesifieke individu te

weeg gebring word deur middel van doelbewuste keuses om nuwe denkpatrone aan te leer.

444 Toksiese emosies

Die brein voer enige gegewe oomblik ongeveer 400 biljoen aksies uit, waarvan die mens van slegs
2000 bewus is — elkeen van hierdie aksies bestaan uit 'n chemiese- asook 'n elektriese komponent wat
vir elke emosionele belewenis verantwoordelik is (Leaf, 2007:3). Toksiese emosies ontstaan vanuit
vrees, en positiewe emosies vanuit geloof (Leaf, 2007:20). Die emotiewe is kern belangrik vir
oorlewing, kommunikasie en probleemoplossing. Dit beskik oor 'n eie, unieke taal, asook
neurochemiese en fisiologiese samestelling, en is 'n ingewikkelde proses (Greenberg, 2004:3+11). Vir
genesing van trauma is dit nodig om die bewustelike geheue met die onbewuste geheue te integreer
aangesien dit apart van mekaar gestoor en onthou word (Smith, 2000:21). Greenberg (2004:4) verwys
na bevindings dat 'n persoon wat met 'n onvermoé om emotief te beleef byvoorbeeld as gevolg van
breinbeserings, probleme rondom besluitneming en die maak van keuses sal ondervind. Normaalweg
bevraagteken denke emosies, maar omdat emosies meestal as waarheid aanvaar word, laat die mens
toe dat denke deur emosies beheer word (Leonard, 2003:49). Emosies reflekteer die hede, word
beinvioed deur die verlede en beheer die toekoms. Alle lewenslesse vanaf geboorte word in die
emotiewe geheue gestoor (Greenberg, 2004:15). Die kroniese onderdrukking van emosionele pyn
versteur die psigosomatiese netwerk en vergiftig onder andere die verwonde se denke met leuens wat
later as lewensreéls geinterpreteer word (Leaf, 2007:40). Emosies veroorsaak dat hierdie reéls, sonder
bevraagtekening daarvan, gehoorsaam word en uiteindelik tot sondige gedragspatrone lei. As
volwassene is die leuens asook die lewensreéls geinternaliseer en word dit die waarheid waarop die
selfkonsep en selfvertroue gebou word (Anthony, 2004:16). Gedrag is uiteindelik die somtotaal van 'n
getraumatiseerde se lewensreéls plus sy emosies en word op ondervinding gebaseerde waarheid in

plaas van kognitief gebaseerde waarheid, geskoei (Smith, 2000:31).

'n Teken van verwonding is 'n emosie wat in die hede beleef word, terwyl dit in die verlede gebeur het.
Emosies is as’'t ware die venster van die siel en stem ooreen met die geinternaliseerde leuen (Smith,
2000:35; Greenberg, 2004:15). Indien 'n persoon gefrustreer, moeg, passief, en/of moedeloos voel, is
hy waarskynlik in 'n lewe deurspek met leuens vasgevang en nie die mens wat God bedoel het hy moet
wees nie (McGraw, 2001:16). Sodra die duiwel beheer oor 'n mens se gedagtes en emosies verkry,
verkry hy beheer oor die mens se gedrag, sy lewe, toekoms en seéninge (Leonard, 2003:63). Thurman
(1999:186) en Fredrickson (1992:23) stem saam dat emosies soos skuldgevoelens, skaamte (shame),
pyn, angs, geheimhouding, woede, depressie, en 'n selfvernietigingsdrang ervaar word deur die
persoon met psigiese of geestelike probleme. Deur dit te ignoreer, kan verdere probleme ontwikkel
(Peck, 1990:313). Greenberg (2004:5) onderskei ses primére emosies naamlik: woede, vrees,
hartseer, pyn, blydskap, en vreugde. Greenberg (2004:5) en Smith (2000:35) wys daarop dat emosie
die eerste gewaarwording van 'n gebeurlikheid is. Deur emosies dus te bevraagteken, kan die
oorsprong van toksiese gedagtes geidentifiseer en gekorrigeer word (Bernstein & MaGee, 2004:31-32).
So is beskaming (shame) byvoorbeeld die primére emosie wat erken moet word, sodat die ware
behoefte aan 'n aspek soos erkenning geidentifiseer kan word. Daarna kan die verwonde sy gedrag

aanpas en sy behoefte realiseer (Greenberg, 2004:98).

4.4.5 Primére, sekondére en instrumentele emosies
Greenberg (2004:43-49) onderskei tussen primére, sekondére en instrumentele emosies. In die
terapeutiese proses is dit van belang dat die beradene sy primére emosies identifiseer en van die

sekondére emosies onderskei.

4.4.5.1 Primére emosies

Dit is idiosinkraties aan 'n individu. Hieronder word die volgende onderskeid gemaak:

% 'n Gesonde, aanpasbare primére emosie.

%+ 'n Chroniese, toksiese emosie — waarskynlik afkomstig van trauma, byvoorbeeld: “Ek voel so

minderwaardig / daar moet fout met my wees / ek wens ek kan net verdwyn”.
4.4.5.2 Sekondére emosies

Dit is daardie emosies waarmee 'n individu sy primére emosies mee kamoefleer of, vir selfsugtige

redes, dit manipuleer. Sekondére emosies ontstaan sodra primére emosies ontken of onderdruk word.

4.4.5.3 Instrumentele emosies
Dit is die bewustelike of onbewustelike manipulering van ander. Indien onbewustelik, is dit in die
persoonlikheid geintegreer en kan dit ander afstoot. Die probleem hier is dat emosies gewys

(negatiewe gedragspatroon) in plaas van beleef word.

44.6 Emotiewe bydrae tot intelligente verstaan

Volgens Greenberg (2004:11) dra emosies soos volg tot intelligensie by:

¢ Emosies kommunikeer 'n boodskap aan die verwonde.

%+ Emosies oriénteer die verwonde se gedrag.

%+ Emosies monitor alle tipe verhoudings waarin die verwonde betrokke is.
%+ Emosies evalueer keuses wat gemaak word.

%+ Emosies dra tot leerervarings by.

%+ Denke gee begrip en perspektief aan emosies.

4.4.7 Die siklus van emosionele pyn
Smith (2000:36) omskryf die siklus soos volg:

% 'n Konflik situasie ontstaan (stimulus).

*

D)

% Die denke integreer die huidige met 'n soortgelyke situasie uit die verlede.

7
o0

Emosionele pyn herleef en herroep die geintegreerde leuen.

X4

Die huidige situasie word oorlaai met emosionele pyn asook die leuen vanuit die verlede.

L)

X4

Boodskappe vanuit die verlede integreer met die hede.

L)

X4

Gedragspatrone (respons) in die hede spieél die boodskappe vanuit die verlede.

L)

448 Disfunksionele denke- en gedragspatrone opgesom

Anderson (1996:214) som disfunksionele gedragspatrone as gevolg van verwonding soos volg op:

VERWERPING

Emosioneel: voel verwerp, ongelief en magteloos

l

Kies om belangrike ander tevrede te stel ten einde aanvaar te voel

l

Ervaar meer verwerping en kies een van die volgende gedragspatrone:

l

l

!

Manipuleer die sisteem*

Aanvaar die sisteem*

Rebelleer teen die sisteem*

Probeer aanvaarding
‘verdien”.
Manipuleer, domineer en
beleef toksiese

skuldgevoelens.

Probeer ander tevrede stel, maar
glo dat hulleself verwerplik en

onaanvaarbaar is.

Verwerp ander, asook hul

aanvaarding — tree dus verwerplik

op.

Dit lei tot meer verwerping
omdat prestasie vermoé

afneem. Hulle ervaar

'n Bose sirkel ontwikkel omdat
verwerping van die self aanleiding

tot meer verwerping deur ander

Ervaar meer verwerping omdat
verwerplike gedrag vir ander

onaanvaarbaar is en dit tot verdere

toksiese onsekerheid. gee. verwerping lei.
EMOSIONELE GEVOLGE
l 1 1
Emosieloos. Lae self-waarde. Depressief.
Perfeksionis. Toksiese selfkonsep. Ongedissiplineerd.
Sinies. Toksiese Onverantwoordelik.
Swartgallig. minderwaardigheidsgevoel. Onvolwasse.
Hoé stres vlakke. Toksiese skuldgevoelens. Verbitterd.
Angstig. Toksiese introspeksie. Self haat.
Self verwerping.
HOUDING EN GEDRAG TEENOOR GOD
l l 1
Verwerp God se gesag. Projekteer aardse vader-belewing Beleef God as tiran.
Swak verhouding met God. op God die Vader. Rebelleer teen God.

Wantrou en verwyt God as Vader.

Wederstrewig.

45 VOORGESTELDE TERAPEUTIESE RIGLYNE

McGraw (2001:74) vermaan dat verwonding geen verskoning vir 'n chaotiese lewe is nie — dit is bloot n
waardevolle diagnose wat die persoon asook die pastorale berader in staat stel om gedragsprobleme
met groter empatie te benader. Jare van toksiese denke het die vermoé om die brein se potensiaal te
vernietig. Dit kan egter in so min as vier dae verbeter deur gedagtes te begin beheer en te
bevraagteken. Dit bring terselfdertyd emosies onder beheer (Leaf, 2007:48). Die brein kan homself
herstel as gevolg van die chemiese en elektriese impulse wat in die brein aanwesig is en waardeur
inligting ook ontvang en in die brein gestoor word (Ziegler, 2002:5). Die brein beskik oor onbeperkte
potensiaal en kan volgens Leaf (2007:94) feitlik op enige ouderdom herstel. Ziegler (2002:113) maan
dat die getraumatiseerde persoon terapeutiese hulp benodig alvorens verandering kan geskied
aangesien trauma se verwoesting binne in die brein gesetel is (2002:145). Die verstaan van die
limbiese sisteem gee perspektief in hierdie verband. Hierdie sisteem word die emosionele sentrum van
die brein genoem, reguleer die mens se wil (motivering) en is deel van die endokriene stelsel. Die
hipotalamus is die hoof klier van die limbiese sisteem en word as die brein van die endokriene stelsel
gesien omdat dit op stimulasie reageer. Hierdie stimulasie veronderstel 'n gedagte, gevoel of sintuiglike
waarneming wat verskillende chemiese reaksies in die liggaam veroorsaak asook gedrag beinvloed.
Die hipotalamus is die oorsprong en fasiliteerder van emosies soos angs, vrees, fobies, aggressie en

stres, terwyl die limbiese sisteem die psige en liggaam aan mekaar verbind (Leaf, 2004:23).

Emosies is 'n komplekse samestelling van persepsie, ondervinding, geheue en chemie wat deur die
limbiese sisteem gereguleer word (Ziegler, 2002:11). Die brein, denke, liggaam en emosies is
interaktief aan mekaar verbind en funksioneer as 'n ingewikkelde eenheid deur middel van integriteit.
Deur integriteit te bevraagteken, kan tussen gesonde asook toksiese emosies en gedagtes onderskei
word (Leaf, 2007:36). Ziegler (2002:56) wys daarop dat daar deurgaans vra soos “hoekom” aan die
getraumatiseerde gevra moet word aangesien dit kognitiewe vermoéns stimuleer. Die linker korteks
reageer vinnig en impulsief deur middel van taal, spraak, syfers en lees. Besluite wat die regter korteks
beinvioed, word hier geneem. Die regter korteks presenteer met beplanning, fokus, doelwitte en die
interpretasie van emosies. Dit is daarom van belang om die selfspraak van die linkerkorteks te

bevraagteken en te vernuwe (Buys, 2010:21).

451 S-P-E-A-R-S akroniem

Benzio (2009) beklemtoon die belangrikheid van persepsie en hoe dit tot disfunksionele gedrag en

besluitneming aanleiding kan gee. Persepsie asook gedrag en besluitneming moet volgens hom vanuit

'n Goddelike perspektief beoordeel word en moet Skrifgefundeer wees. Hy maak in hierdie verband

gebruik van die akroniem SPEARS wat die volgende behels:

%+ S — Stimulus of gebeurtenis.

% P - Persepsie van gebeure wat vanuit die lewens- en wéreldbeskouing van die verwonde
geinterpreteer word. Dit is die area waar misleiding meestal plaasvind. Die verwonde kan
misleiding hier identifiseer deur die filters waardeur hy na gebeure kyk, te bevraagteken.

% E - Emosies. Disfunksionele keuses word gemaak indien die emotiewe hoog is — die intelligensie
kwosiént (IK/denke) funksioneer hiertydens op 'n laagtepunt. Emosies moet gekalmeer word
voordat goeie besluite geneem kan word.

% A - Assessering is 'n denkende fase. Hier word verskillende opsies van optrede oorweeg nadat die
intellek die emotiewe gekalmeer en bevraagteken het.

% R - Respons. Die gebeurtenis word nou verstaan en kan aan Bybelsgefundeerde gedragspatrone
onderwerp word. Ef6 is veral hier van toepassing.

%+ S - Samevatting. 'n Evaluering van al die bogenoemde is nodig alvorens die finale besluit rondom

optrede geneem word.

Volgens Benzio (2009) identifiseer die filters waardeur na die lewe tydens spesifieke situasies gekyk
word belangrike probleemareas en moet die verwonde begelei word na 'n totale oorgawe aan God
sodat die leuen deur waarheid vervang kan word. Hy beskryf die filters as die volgende:

% Wat is die verwonde se grootste vrees in 'n spesifieke situasie — byvoorbeeld: aanvaarding of
verwerping deur die groep, of deur God? Die aanvaarding en tevredenheid van God behoort die
belangrikste te wees.

s+ Wat is die diepste behoefte tydens die situasie? Erkenning deur die groep, of ‘n behoefte aan die
leiding van die Heilige Gees — wat die belangrikste behoefte moet wees.

%+ Waarvan, voel die verwonde, is sy lewe afhanklik tydens die spesifieke situasie, byvoorbeeld:
aanvaarding? En indien wel; deur wie en hoekom?

++ Waaruit word die verwonde se selfvertroue verkry — uit besittings, dade, die self, intellek, prestasie
of vanuit geloof in die Here en Sy Woord?

%+ Wat motiveer die verwonde in sy lewe? Sukses, aanvaarding deur die groep of wil hy God

verheerlik?

4.5.2 Voorgestelde benadering

Amen (2008d) vind dat indien die brein gesond funksioneer, die mens en sy verhoudings ook positief

en gebalanseerd sal funksioneer. Indien nie, gaan verhoudings asook die persoon se lewe met
disfunksies manifesteer. Uit die navorsing van Ancharoff et. al.(1998:270), Ghadirian (1998:520) en
Amen (2008d en 2008f) word die volgende benadering voorgestel:

7
L X4

Werk in gesinsverband.

Dit is onnodig om die ouer se onverwerkte trauma in detail met kinders te bespreek — hulle moet
egter in die bre€ op hoogte wees.

Verkry die trauma geskiedenis van beide ouers asook van die kinders.

Verkry die mediese geskiedenis — met spesifieke verwysing na kop beserings (Amen, 2008f).
Verkry die geskiedenis van voorgeskrewe medikasie, oor-die-toonbank medikasie asook die
afhanklikheidsgeskiedenis aan substansies (Amen, 2008f).

Verduidelik die belangrikheid van oefening, positiewe denke, 'n gebalanseerde dieet, genoegsame
nagrus, asook die noodsaaklikheid van vitamien aanvullinge soos Omega 3,6 en 9 (Amen, 2008d)
Verduidelik trauma, PTSV (post traumatiese stres versteuring), die intergeneratiewe implikasie van
onverwerkte trauma asook trauma simptome.

Begelei die verwonde na die herskep van 'n nuwe positiewe lewens- en wéreldbeskouing deur die
primére en sekondére emosies te bepaal en met waarheid te belig.

Die verwonde moet begelei word om met dankbaarheid te leef.

Begelei die verwonde na verdieping van sy geloof. Dit gee hoop, positiewe denke, nuwe betekenis
asook sinvolheid aan lyding.

Die gebedsingreep. Gebed is die spil waarom pastorale terapie draai — dit het krag en laat die

Heilige Gees toe om innerlike genesing te bewerkstellig.

Nuwe inligting word deur middel van die mens se vyf sintuie teen 'n tempo van 3 miljoen eenhede
per sekonde, ontvang. Hierdie inligting word deur die ontvanger se ervaring asook sy lewens- en
wéreldbeskouing gefiltreer waarvolgens interne persepsies gevorm en geinternaliseer word en wat
dan as gedragspatrone manifesteer. Die gemiddelde persoon dink ongeveer 30,000 gedagtes per
dag wat hom fisies asook emosioneel beinvioed. Hy neem ongeveer 2000 — 5000 besluite per dag
en is elke oomblik met 'n selfgesprek besig. Indien sy denke toksies is, word 'n verwronge realiteit
asook fondasie waarop hy sy lewe bou, geskep. Dit wat hy dink, manifesteer sodoende in sy
leefstyl asook in sy selfkonsep.

Daar is verder ook 'n verband tussen brein funksionering, geheue en die leuen. Die brein is
betrokke in elke gedrag- en denkpatroon van die mens en is die sentrum waaruit gedrag,
persoonlikheid, kognitiewe vermoéns, emosies asook denke ontspring.

Die verhouding tussen moeder en baba is bepalend vir die ontwikkeling van die regterkantste
korteks wat weer bepalend vir die baba se latere gedrag asook emosionele belewing is — hetsy
negatief of positief. Indien die moeder haar baba emosioneel verwaarloos, kan dit lewenslange
negatiewe gevolge op die kind se lewe hé aangesien sosiale en emosionele gebeure eerstens deur
die regterkantste korteks ervaar en geintegreer word. Trauma word hier gestoor en indien die
persoon reeds as kind verwond is, bly herinneringe gefragmenteer, nie-verbaal, toksies, en ook
irrasioneel. Die brein stoor trauma dan asof dit die enigste herinnering is, sodat dit voortdurend in
die emotiewe en ook as fisieke simptome, manifesteer.

Voordat 'n persoon met 'n patologiese afwyking geétiketteer word, moet eers vasgestel word of die
brein korrek funksioneer omdat die sukses of chaos in 'n individu se lewe ook aan brein disfunksies
te wyte kan wees.

Denke tesame met trauma besit die vermoé om die struktuur van die brein te verander, wat die
uitoefening van die mens se vrye wil aan bande kan 1. Hierdie negatiewe proses kan egter
herstel.

'n Revolusionére deurbraak is met die sogenaamde SPECT skandering verkry. Dit toon bloed
toevoer tydens brein aktiwiteit wat meehelp in die onderskeiding van gedeeltes van die brein wat
optimaal-, oor-, of onder-funksioneer sodat behandeling voorgeskryf kan word en die brein in
totaliteit optimaal kan funksioneer. Matige brein beserings, soos 'n stamp teen die kop, asook
vitamien en mineraal tekorte kan chemiese wanbalanse in die brein en ook die liggaam veroorsaak,

wat tot disfunksionele gedrag- en denkpatrone kan lei.

Die vyf belangrike brein sisteme wat 'n direkte invioed op denk- en gedragspatrone het, word
onderskei en verduidelik naamlik: prefrontale korteks, diep limbiese sisteem, basale ganglia,
cingulum en temporale lobbe.

'n Belangrike teorie is dié van brein reserwe krag. Ditis die aangebore vermoé om breinbeserings
en ook emosionele trauma mee te hanteer. Hoe groter 'n individu se reserwes, hoe beter is sy
vermoé om beserings en/of trauma te hanteer. Daar is verder bevind dat verwonding en negatiewe
denke brein funksionering belemmer, terwyl positiewe denke soos byvoorbeeld dankbaarheid tot
verbeterde breinaktiwiteit lei.

Dit blyk raadsaam te wees om 'n mediese geskiedenis van byvoorbeeld brein beserings,
voorgeskrewe medikasie, chroniese gebruik van oor-die-toonbank medikasie asook die
moontlikheid van substansie misbruik en/of moontlike afhanklikheid te verkry.

Daar is 'n verband tussen intergeneratiewe trauma en die leuen. Disfunksionele gedragspatrone
word net soos positiewe gedragspatrone deur die volgende geslag geérf. Die baba leen breinkrag
by die ouer terwyl sy brein ontwikkel en hy na-aap sodoende sy ouer se reaksie op die wéreld.
Hierdeur identifiseer hy ook met die ouer se bewuste en onder-bewuste. Die eerste ses lewensjare
|é die basis van disfunksionele denk- en gedragspatrone omdat die kind tydens hierdie fase met
veral dieselfde geslag ouer se denk- en gedragspatrone identifiseer.

Navorsing bevind dat die moeder primér verantwoordelik vir die ontwikkeling van die emotiewe is,
terwyl die vader primér verantwoordelik vir karakter vorming asook die lewens- en wéreldbeskouing
van sy gesin is. Kinders wat emosioneel deur die vader gedepriveer is, kan nie met God, ander,
die lewe asook hulself in verhouding staan nie.

Kinders wat sekondér verwond is, ook as gevolg van intergeneratiewe trauma, moet terapeuties
begelei word om die ouer se trauma te integreer sodat hulle 'n toekomsvisie en hoop kan verkry,
hulle weer veilig kan voel en 'n selfwaarde kan ontwikkel. Intergeneratiewe leuens word deur
middel van geheime, oor-gedramatiseerde mededelings, identifisering en uitreagering van gedrag-
en denkpatrone voortgesit. Hierin speel kulturele, sosio-polities en psigologiese faktore 'n
belangrike rol.

Die leuen het onder andere toksiese denkpatrone, selfspraak, geheue en emosies tot gevolg. Die
vermog van die brein word met dié van 'n rekenaar vergelyk wat deur denke geprogrammeer word.
Denke het 'n bepaalde struktuur en fungeer vanuit 'n bepaalde posisie in die brein. Gedagtes en
geheue vertoon dieselfde prosesse en word as spieélbeelde van mekaar in die brein gestoor. Die

linkerkantste korteks stoor detail terwyl die regterkant die geheelbeeld stoor.

Intelligente verstaan ontstaan wanneer die interpretasie van die gedagtes of geheue van die twee
kortekse saamgevoeg word. Alles wat in die brein gestoor word, word deel van die self en
beinvioed denkpatrone asook besluitneming, hetsy positief of negatief, wat weer gedrag beinvloed.
Denke het 'n dramatiese impak op die funksionering van die brein.

Selfspraak is gedagtes wat ontwikkel vanuit dit wat gehoor, gesien, emosioneel beleef of fisies
ervaar word. Toksiese selfspraak is giftige denke waarmee individue daagliks mee besig is. Dit
word op 'n fiktiewe werklikneid gebaseer, is verwronge, en word 'n kenmerkende patroon van 'n
persoon se denke. Dit lei tot misverstande in alle tipe verhoudings, byvoorbeeld in die huwelik, die
werksplek, vriendekring of met die self, en kontak met realiteit word tot 'n groot mate verloor. Die
oorsprong van die giftige denke word meestal in die onderbewussyn gevind — van waar dit uitkring
na spesifieke gedragspatrone.

Onverwerkte trauma in die kinderjare veroorsaak bagasie wat toksiese denke voed en verhoudings
versuur deur die herskep en herhaling van die verlede in 'n futiele poging om dit hierdie keer te
bemeester.

Geheue word gestoor in die volgende sintuie: reuk, gehoor, smaak, visie asook aanraking. Elke
gebeurtenis in die mens se lewe word gestoor — die alledaagse gebeure in die bewuste en die
traumatiese in die onderbewuste.

Denke ontstaan vanuit die bewuste, die onderbewuste en ook die sogenaamde Goddelike
bewussyn. Die bewuste denke stoor alle inligting as waarheid in die onderbewussyn nadat dit deur
n filtreer proses is.

Die onderbewussyn stoor trauma in detail van waar dit elke lewensfaset van die mens beinvloed.
Die onderbewuste kom veral in reaksie wanneer pyn — fisiek en ook emosioneel — beleef word.
Sodra daar begin word om die gekodeerde boodskappe in die onderbewussyn te bevraagteken,
kan genesing verkry word.

Die emotiewe is kern belangrik vir oorlewing, kommunikasie en probleemoplossing. Dit beskik oor
n eie unieke taal, asook neurochemiese en fisiologiese samestelling, en is 'n ingewikkelde proses.
Vrese veroorsaak dat emosies toksies word, terwyl geloof positiewe emosies tot gevolg het.

Vir genesing van emosionele verwonding is dit gevolglik nodig om die bewustelike geheue met die
onbewuste geheue te integreer aangesien dit apart van mekaar gestoor en onthou word.

Denke bevraagteken normaalweg die emotiewe, maar omdat emosies meestal as waarheid

aanvaar word, laat die mens toe dat die emotiewe sy denke beheer.

Alle lewenslesse word van geboorte af in die emotiewe geheue gestoor. Indien emosionele pyn
herhaaldelik onderdruk word, kan die psigosomatiese netwerk disfunksioneel raak en byvoorbeeld
die verwonde se denke met leuens programmeer. Hierdie leuens word die waarheid waarop die
selfkonsep gebou word.

Gedrag is uiteindelik die somtotaal van 'n getraumatiseerde se lewensreéls plus sy emosies en
word op ondervinding gebaseerde waarheid in plaas van kognitief gebaseerde waarheid, geskoei.
Dit manifesteer as skuldgevoelens, skaamte (shame), pyn, angs, geheimhouding, woede,
depressie, en 'n selfvernietigingsdrang.

Daar is gewys op veral ses primére emosies naamlik: woede, vrees, hartseer, pyn, blydskap, en
vreugde. Hier word weer onderskei tussen primére, sekondére en instrumentele emosies. In die
terapeutiese proses is dit gevolglik belangrik dat die beradene sy primére emosies identifiseer en
van die sekondére emosies onderskei.

Jare van toksiese denke het die vermoé om die brein se potensiaal te vernietig, maar dit kan in so
min as vier dae begin verbeter wanneer daar begin word om gedagtes te beheer asook te
bevraagteken. Hierdeur word die emotiewe tegelykertyd ook onder beheer bring.

Die brein beskik oor onbeperkte potensiaal asook die vermoé om homself te herstel as gevolg van
die teenwoordigheid van chemiese en ook elektriese impulse waardeur inligting tegelykertyd
ontvang en gestoor word. Die brein kan op feitlik enige ouderdom herstel.

Die limbiese sisteem — ook bekend as die emosionele sentrum van die brein — beheer die wil van
die mens. Die hipotalamus wat die hoof klier van die limbiese sisteem is, staan bekend as die brein
van die endokriene stelsel. Dit reageer op stimulasie soos byvoorbeeld 'n gedagte, 'n gevoel of
sintuiglike waarneming. Hierdie stimuli veroorsaak verskillende chemiese reaksies in die liggaam
en beinvloed gedrag.

Die brein, denke, liggaam en emosies is interaktief aan mekaar verbind en funksioneer as 'n
ingewikkelde eenheid. Integriteit onderhou die funksionering van hierdie ingewikkelde proses, en
onderskei tussen gesonde en toksiese emosies asook gedagtes.

Die terapeutiese proses moet deurgaans die verwonde se kognitiewe vermoé stimuleer deur
byvoorbeeld “hoekom” vrae te vra.

Verder is die identifisering van sy persepsies rondom gebeure belangrik aangesien dit sy
besluitnemingsproses asook die uitlewing van disfunksies beinvioed. In hierdie verband is daar
gebruik gemaak van die akroniem SPEARS en is die belangrikheid van die filters waardeur die

verwonde na gebeure kyk, verduidelik.

Dit sou nodig wees om Filters te bevraagteken en te ondersoek sodat moontlike leuens wat die
verwonde as waarheid geinternaliseer het, geidentifiseer kan word.

Daar is ook in terapie gefokus op die belangrikheid van gesonde brein funksionering en die feit dat
dit die mens en sy verhoudings positief kan beinvloed.

Daar word veral gefokus op die verkryging van die emosioneel verwonde se mediese geskiedenis,
sy gebruik van medikasie hetsy oor-die-toonbank of voorgeskryf en ook vitamien aanvullings.
Spesifieke klem is gelé op die belangrike bydrae wat geloof en gebed in die lewe van die verwonde

kan lewer.



HOOFSTUK §
EVALUERING VAN DIE RESULTATE VAN ‘N EMPIRIESE
ONDERSOEK

5.1 INLEIDING

Volgens Babie en Mouton (2004:9,72) verwys wetenskaplike navorsing na 'n intense soeke na
waarheid. Hierdie soeke word deurgaans deur tyd en plek beinvioed en impliseer 'n sekere standaard
van logika wat volgens hulle bekend staan as: “Proses”. Fouché en Delport (2007:72) beaam dié
siening en stem saam dat die volgende vier standaard elemente universeel aan alle tipe navorsing is,
naamlik:

% die probleem (Pro);

¢ die navorsingsontwerp (D — gesien);

% empiriese bewyse (E) en

¢ die gevolgtrekkings (C — conlusions).

Babbie en Mouton (2004:48) som die metateorie van die sosiale wetenskappe soos volg op:

Meta-teorie van die sosiale wetenskappe

Positivisme Fenomenologie Kritiese teorie
Metodologie
Kwantitatiewe Kwalitatief Deelnemende aksie
paradigma

| : 0

Sosiale fenomeen

Buitestaander Ingewyde Deelnemer

Praktiese teologie vind aansluiting hierby deur middel van die gestruktureerde en hermeneutiese
bevraagtekening van die praktyk ten einde die Christelike geloof te vernuwe, te belig en te
verantwoord. Praktiese Teologie bevraagteken en verantwoord dan ook die verhouding tussen die
Christelike geloof en die praktyk deur middel van 'n empiriese navorsing (Muller, 1996:5; Heitink,
1999:7). Sodoende lewer die Praktiese Teologie 'n bydrae in beide die daarstel van Prakties

Teologiese beginsels asook die vernuwing van Teologiese teorie€.

Hierdie hoofstuk vind aansluiting by die model van Zerfass (1974:164) wat dan ook ooreenkomste met
dié van ProDEC vertoon. In hierdie hoofstuk word gebruik gemaak van 'n empiriese ondersoek ten
einde die huidige konteks, naamlik die moontlike voorkoms van geinternaliseerde leuens met
betrekking tot die emosioneel en geestelike verwonde persoon te bevraagteken en empiries te
ondersoek. Daarna gaan gepoog word om 'n verantwoordbare teorie vanuit die gevolgtrekkings ten
opsigte van emosionele asook geestelike genesing te formuleer (Heyns & Pieterse, 1990:76; Van der
Ven, 1993:38; Babbie en Mouton, 2004:9,72; Fouché & Delport, 2007:72).

5.2 EMPIRIESE NAVORSING
5.21 Doelstelling

Die doelstelling van navorsing is die versameling van inligting sodat kennis met betrekking tot 'n sekere
praksis kan vermeerder (cf. Behr, 1988:4; Schoeman, 2005:134). In die hoofstuk is die primére doel
om 'n empiriese basis te vestig vir die uiteindelike ontwerp van 'n praktykteorie wat uiteindelik in
hoofstuk 6 sy volle neerslag sal vind. Ten einde in die doel te slaag, word die basis-teoretiese
gegewens (hoofstukke 2 en 3) in hermeneutiese wisselwerking met die meta-teoretiese gegewens
(hoofstukke 4 en 5) geplaas. 'n Kritiese interaksie tussen die teorie en praktyk sal plaasvind ten einde
te kan arriveer by die daarstel van 'n praktykteorie wat Skrif-gefundeerd is. Hierdie hoofstuk is in
sekere opsigte dan ook 'n oorgang vanaf die basisteorie na die praktykteorie (Venter, 1996:89; Heyns
& Pieterse, 1998:74-83).

5.3 PRAKTYK-TEORETIESE PERSPEKTIEWE

Daar word in die Praktiese Teologie suksesvol van verskillende modelle gebruik gemaak. Hierdie
verskillende modelle sluit bymekaar aan deurdat daar oor die algemeen op die volgende drie
komponente as fokuspunte gekonsentreer word:

®,

++ Die Skrif, Christelike tradisie en hermeneutiek (basis-teorie)

RS

% Die literatuur- en empiriese navorsing — hetsy gesamentlik of afsonderlik (metateorie).

B

% Die resultaat word in die vorm van 'n model of praktykvorming weergegee (praktyk-teorie).

5.3.1 Voorbeelde van genoemde modelle
5.3.3.1 Figuur 1: Lotter (2007:4)

Skrifperspektiewe Konteks
Eksegese < » | Literatuur
Hermeneuties Empiriese navorsing

\ /

Pastoraal-teoclogiese model

5.3.1.2 Figuur 2: Heitink (1993:178 ev.)

REGULATIEWE
SIRKEL
VERANDER

HERMENEUTIESE
SIRKEL
BEGRYP

EMPIRIESE
SIRKEL
VERKLAAR

5.3.3.3 Figuur 3: Getz (1980:16)

M\ M\
Wat die Toekoms
Woord sé Strategie
\4 \4
Skriftuurlike Historiese Kulturele
Lens Lens Lens
(Ewig) (Verlede) (Hede)

Die model van lense wat deur Getz (1980:16; vergelyk ook Getz & Wall, 2000:24-34) voorgestel word,

is nie 'n erkende Prakties-Teologiese model nie, maar dit kan met sukses gebruik word.

5.3.3.4 Figuur 4: Model van Zerfass (vergelyk Heyns & Pieterse, 1990:38-39).

A

Skrif- en -
. 4)| Teologiese Situasie- | 5y Empiriese
:?aoé?g:aese @ oorlewing .| “analise | ondersoek

(8)

prakt. teol.
teorie

54 METODOLOGIE

Waarheid, rasionaliteit en objektiwiteit is kern belangrik in navorsing en staan interafhanklik tot mekaar.
Hierin word die epistemologie as wetenskaplike waarheid onderskei. Dit manifesteer deur die
teenwoordigheid van genoegsame bewyse van waarheid vir huidige omstandighede. Waarheid vorm
die basis van die epistemologie soos wat rasionaliteit die kern van die sosiologiese interpretasie is.
Objektiwiteit daarenteen is die grondslag van die metodologie en word veral deur die

navorsingsmetode bepaal (Babbie & Mouton, 2004:9-13).

Tans bestaan daar hoofsaaklik twee hoofstrome van navorsing naamlik 'n kwalitatiewe en 'n
kwantitatiewe benadering. Beide die navorsingsmetodes voldoen aan die eerste vier vereistes van
ProDEC maar daarna volg verskille (Neuman, 1997:14; Strydom, 1999:33; Schoeman, 2005:139;
Fouché & Delport, 2007:73). Kwalitatiewe navorsing volg 'n induktiewe werkswyse waar
gevolgtrekkings gemaak word uit onderhoudvoering terwyl kwantitatiewe navorsing 'n deduktiewe
werkswyse volg waar vraelyste verwerk en geinterpreteer word. Kwalitatiewe navorsing lei tot insig by
die navorser en is veral geskik vir navorsing rondom sosiale aangeleenthede waar gedragspatrone en
houdings ondersoek word (Heyns & Pieterse, 1990:81; Babbie & Mouton, 2004:308). Hierdie studie

maak daarom veral gebruik van die kwalitatiewe benadering.

54.1 Kwalitatiewe teenoor kwantitatiewe ondersoek

5.4.1.1 Die kwalitatiewe navorsingsmetode

Die kwalitatiewe navorsingsmetode is subjektief en menslike gedrag word beskryf en geinterpreteer in
terme van 'n holistiese benadering binne 'n medewerker se spesifieke konteks. Die doel van
kwalitatiewe navorsing is om menslike handeling vanuit die medewerker se perspektief binne 'n
bepaalde konteks of ideografiese motief te verstaan. Die verkryging van inligting geskied induktief en
lei tot afleidings asook hipoteses wat die verstaan van menslike gedragspatrone tot gevolg het. Die
induktiewe werkswyse gee ook aanleiding tot vars hipoteses en maak sodoende 'n belangrike bydrae
tot die empiriese data basis. Hieronder ressorteer die diagnostiese paradigma wat deur middel van
kreatiewe diagnoses nuwe hipoteses vorm en wat met sukses deur die sosiale wetenskappe
aangewend word. 'n Betrokke navorser word dan die belangrikste instrument in die versameling van
inligting (Neuman, 1997:331; Babbie & Mouton, 2004:270; Delport & De Vos, 2007:47-49).

5.4.1.2 Die kwantitatiewe navorsingsmetode

Die kwantitatiewe navorsingsmetode kyk objektief na die ontologie (realiteit) en verduidelik menslike
gedrag in terme van veralgemenings - dus deduktief. Die doel van hierdie tipe ondersoek is om
hipoteses rondom menslike gedrag te meet, te vergelyk, en/of te beheer. Die kwantitatiewe navorser
werk met getalle en toets vooropgestelde teorieé deur middel van versamelde data. Hy is deurgaans in
beheer van die versamelde data en is emosioneel onbetrokke by dit wat ondersoek word. Die
kwantitatiewe navorsingsmetode volg 'n nomotiese strategie en poog om menslike gedrag empiries te
verantwoord (Neuman, 1997:331; Babbie & Mouton, 2004:272; Delport & De Vos, 2007:47).

5.5 BESPREKING VAN TERUGVOER

In die hoofstuk word 'n kwalitatiewe ondersoek gedoen na aanleiding van die vraag: Word leuens as
gevolg van emosionele verwonding as waarheid deur die verwonde geinternaliseer, en is daar 'n
moontlike oplossing vir hierdie probleem? Deur te kyk na Bybelse riglyne rondom die waarheid en die
leuen is moontlike hanteringsriglyne geidentifiseer wat dan deurgaans as maatstaf gebruik is in die
onderskeie onderhoude. Skriftelike toestemming om die inligting bekend te maak, is telkens van die

medewerkers verkry.

5.5.1 Etiese riglyne

Wetenskaplike navorsing is onderhewig aan morele asook etiese implikasies (Babbie & Mouton,
2004:543; Strydom, 2007:56). Die ideaal is dat navorsing sonder misbruik van die medewerkers, of
leuens rondom die interpretasie van die diagnostiese paradigma, sal geskied. In hierdie navorsing
presenteer die medewerkers telkens met geinternaliseerde leuens rondom hul selfkonsep, vermoé en
geloof as gevolg van emosionele verwonding. Data is deur middel van semi-gestruktureerde vraelyste,
wat deur die medewerkers tydens 'n onderhoud sessie voltooi is, asook individuele en groepsessies

verkry en word pseudoniem aangebied.

Tydens die invul van die vraelys en die daaropvolgende onderhoud is die vertroulikheid van die inligting
benadruk omdat die medewerkers huiwerig was om inligting rakende sensitiewe sake bekend te maak.
Hulle is daarvan verseker dat geen identifiseerbare aanduiders in hierdie studie gebruik sal word, of

agterna aan ander bekend gemaak sal word nie.

56 BESPREKING VAN GEIDENTIFISEERDE GESINNE

In die ondersoek is ses medewerkers betrek en vraelyste is deur hulle tydens 'n
assesseringsonderhoud wat ongeveer drie ure geneem het, voltooi. Tydens opvolg onderhoude is
relevante inligting betreffende trauma, mediese agtergrond, kop beserings, en die gesin van oorsprong
verkry. Die inligting is daarna verwerk en in 'n genogram (sien Bylaag 4 vir verduideliking van
genogram simbole) voorgestel. Die struktuur en styl van elke gesin asook die rol van die betrokke
respondent in elke gesin is skematies voorgestel en aan die respondent verduidelik. Na mate groter

insig in gedragspatrone verkry is, is nuwe inligting telkens bygevoeg en verwerk.

5.6.1 GesinA

Navorser is betrokke by 'n groep vir verkragte vroue waarvan Medewerker A1 lid is. Na aanleiding van
gesinsprobleme, het sy Navorser genader vir individuele asook gesinsterapie. Die gesin bestaan uit 'n
vader, 'n moeder, en drie adolessente kinders. Die huislike omstandighede is toksies en presenteer
veral met verbale geweld en ook mishandeling. Twee van die drie adolessente kinders is met
hiperaktiwiteit gediagnoseer en word met Ritalin gemedikeer. Die oudste kind presenteer met
aggressie wat druk op die gesin plaas. Die gesin, bestaande uit die moeder en drie kinders, is tans in
terapie waar hulle as 'n gesin beraad word. Die gesin word onderskei as Medewerker A1 — moeder van

die gesin, A2 — adolessent , A3 — adolessent, en A4 — adolessent.

5.6.1.1 Genogram (sien Bylaag 4 vir verduideliking van simbole)

5.6.1.2 Trauma geskiedenis van gesin A

7
L X4

Molestering en verkragting in bloedlyn. Na die egskeiding van Medewerker A1 se ouers het haar
biologiese moeder hertrou. Die stiefvader het Medewerker A1 gemolesteer en vanaf ongeveer vyf-
jarige ouderdom gereeld verkrag. Die biologiese moeder was bewus daarvan maar het
Medewerker A1 daarvan beskuldig dat sy die oorsaak was en geen poging aangewend om
Medewerker A1 te beskerm nie.

Gewelddadige ontvoering en bloedskendige verkragting van Medewerker A1. Haar biologiese
vader was 'n alkoholis en gewelddadig. Tydens die swangerskap het hy Medewerker A1 se
biologiese moeder herhaaldelik aangerand en van trappe afgegooi. Die biologiese vader het
Medewerker A1 op agttienjarige ouderdom ontvoer, aangerand en verkrag waarna die welsyn
ingegryp het. Die biologiese vader is gevonnis en het tronkstraf uitgedien vir onder andere
dwelmhandel en aanranding. Hy is in die tussentyd oorlede. Daar het geen positiewe emosionele
verbintenis met genoemde biologiese moeder of vader ontwikkel nie. Die gevolge hiervan is 'n

gebrek aan emosionele binding (bonding) tussen Medewerker A1 en haar kinders.

% Beide die paterne en materne oupas was in die Tweede Wéreldoorlog betrokke. Die paterne oupa
was 'n verpleér in die oorlog. Hier was hy gereeld betrokke in die uitvoer van aborsies op die
inheemse bevolking. Hierdie vroue was tydens die oorlog slagoffers van verkragting deur soldate.
Die paterne oupa is Nederlands van afkoms maar het na die oorlog, saam met sy eggenote ('n
Indonesiér) na Suid-Afrika geimmigreer. Hul kinders is in Suid-Afrika gebore.

%+ Motorongeluk. Medewerker A1 en haar gesin was ongeveer nege jaar gelede in 'n motorongeluk
betrokke waartydens sy en twee van haar kinders ernstige fisieke hoofbeserings opgedoen en

gehospitaliseer is.

5.6.1.3 Agtergrond van gesin A

Die paterne oupa was 'n verpleér in 'n Indonesiese konsentrasieckamp waar hy 'n gevangene ontmoet
en later mee getrou het. Die paterne oupa is 'n gebore Nederlander maar het na afloop van die oorlog
saam met sy eggenote na Suid-Afrika geimmigreer. Daar is vier kinders uit die verhouding gebore —
twee tweelinge. Die kinders is Suid-Afrikaanse burgers van geboorte af. Die materne oupa het in die
Tweede Wéreldoorlog as soldaat geveg. Hy was 'n alkoholis en is later tronkstraf opgelé vir onder
andere diefstal, dwelmhandel en aanranding. Genoemde oupa het sy vrou asook kinders mishandel en
was die oorsaak van die materne ouma se twee miskrame. Die materne bloedlyn presenteer met
verskeie disfunksies. So is die susterskind van materne oupa byvoorbeeld gevonnis en dien hy
tronkstraf vir bedrog uit. Die bloedlyn presenteer veral ook met aggressiwiteit en bloedskendige
molestering. Medewerker A1 se grootouers aan moederskant het 'n disfunksionele huwelik as gevolg
van die oupa se aggressie en gewelddadigheid. Na die ouma se afsterwe het die oupa hertrou, weer
geskei, en daarna vir 'n derde keer getrou. Medewerker A1 se ouers het ook as gevolg van
gesinsgeweld geskei. Medewerker A1 se moeder het hertrou — die huwelik was ook disfunksioneel en
presenteer met verkragting en ook gewelddadige aggressie. Die stiefvader het al drie sy kinders wat
uit hierdie huwelik gebore is, asook Medewerker A1, verkrag. Die oudste seun is oorlede as gevolg
van breinvliesontsteking, terwyl die jongste as erkende homoseksueel leef. Medewerker A1 se paterne
asook materne grootouers het beide disfunksionele huwelike gehad waarin oupa vir ouma mishandel
het. Hierdie patroon van mishandeling is waarskynlik na die kinders — Medewerker A1 se biologiese
moeder — oorgedra en vandaar die disfunksionele verhouding tussen Medewerker A1 en haar

biologiese moeder.

Dit is nie seker waar die werklike oorsprong van die seksuele disfunksies in Medewerker A1 se

geslagslyn is en of dit moontlik die uitvioeisel van 'n kombinasie van disfunksies as gevolg van

onverwerkte trauma is nie. Beide kante (paterne grootouers asook materne grootouers) presenteer

met disfunksies wat wel na die nageslag oorgedra is. Medewerker A1 se gesin presenteer klaarblyklik

nie met bloedskendige molestering/verkragting nie en Medewerker A1 tree ten opsigte hiervan uiters

beskermend teenoor haar kinders op.

«» Medewerker A1

>
>

Medewerker A1 presenteer met 'n slagoffer ouerskapstyl (cf. 4.3.5).

Medewerker A1 is vandat sy kan onthou deur haar biologiese vader asook haar stiefvader
mishandel en verkrag. Die stiefvader het Medewerker A1 as seksslaaf uitverhuur. Haar
biologiese moeder het dit as leuens afgemaak en Medewerker A1 daarvan beskuldig dat sy
uitiokkend opgetree het en die oorsaak van die verkragtings was.

Medewerker A1 se biologiese vader het tronkstraf uitgedien vir verskeie misdade waaronder
dwelmhandel.

Medewerker A1 se selfkonsep is uiters negatief en sy beskou haarself as dom en waardeloos -
in haar eie woorde, ‘I am useless and hopeless,” en sy kan verstaan dat haar biologiese
moeder haar gehaat het. Medewerker A1 kon as gevolg van emosionele trauma en
waarskynlik depressie nie haar skoolloopbaan voltooi nie.

Daar was verskeie mislukte selfmoordpogings (miergif, oordosis pille, polse gesny).
Medewerker A1 is na die laaste selfmoordpoging vir ernstige depressie behandel.

Die huidige gedrag- en gesondheidsprobleme is nooit met Post Traumatiese Stresversteuring
(PTSV) of die ongeluk in verband gebring nie. Volgens Amen se breinkontrole vraelys (sien
Bylaag 3) presenteer sy met die “ring-of-fire” aandagafleibaarheid (ADD) simptome wat tipies
van PTSV en/of fisieke trauma is (cf. 4.3.2.2). Daar bestaan dus 'n moontlikheid dat
Medewerker A1 se probleme ook aan fisieke trauma toegeskryf kan word en dat deur dit te
behandel haar algemene toestand sodanig kan verbeter dat terapeutiese ingrepe met groter
sukses toegepas kan word.

Medewerker A1 presenteer met nagmerries, terugflitse, depressie, allergieé, diabetes, 'n lae
immuniteit sisteem, dikderm probleme, hartprobleme, angsaanvalle, floutes en migraines.
Haar vrees vir mense het 'n verlammende invioed op haar lewe. In haar eie woorde: “fear is

destroying my and my children’s life”.

Medewerker A1 was in 'n ernstige motorongeluk betrokke waarna haar gedrag en ook
gesondheid ingrypend verander het. Sy is met behulp van die kake-van-die-lewe uit die
voertuig gesny en het ernstige hoofbeserings opgedoen.

Medewerker A1 is kreatief en skilder graag.

Medewerker A1 presenteer met 'n voortdurende drang om haarself te vernietig — vandaar die

eetversteurings, selfmoordpogings en swak higiéniese versorging.

Medewerker A2

>
>

Medewerker A2 is die oudste van drie kinders en in sy adolessente jare.

Medewerker A2 se gedrag het ingrypend verander na 'n motorongeluk waarin die gesin
betrokke was. Hy het van 'n stil, teruggetrokke kind na 'n aggressiewe, afknouer verander. Dit
wil voorkom asof die ongeluk 'n bydraende faktor tot die gemanifesteerde disfunksionele
gedrag kan wees — wat strook met navorsing (cf. 4.3.2).

Medewerker A2 spreek dikwels die behoefte uit om met sy afgestorwe materne oupa te
identifiseer. Die oupa is reeds oorlede maar was 'n misdadiger en ook in aanhouding weens sy

misdade.

Medewerker A3

>
>

Medewerker A3 is die middelste kind en is in sy adolessente jare.

Hy was ook betrokke in die genoemde motorongeluk en presenteer sedertdien met
hiperaktiwiteit-aandag-afleibaarheid.

Hy is 'n teruggetrokke, skrander leerling met 'n swak self-konsep.

Hy beleef homself as minderwaardig.

Medewerker A4

>
>

>

Medewerker A4 is die jongste en enigste dogter in die gesin. Sy is 'n jong adolessent.
Sy reageer uitwaarts en rebels maar het die kognitiewe vermoé asook potensiaal om
stabiel te funksioneer.

Medewerker A4 reageer veral teenoor gesagsfigure met rebelsheid.

5.6.1.4 Mediese geskiedenis van gesin A

«» Medewerker A1

> Medewerker A1 presenteer van kleins af met stresverwante simptome asook depressie. Sy is
na 'n mislukte selfmoordpoging in 'n senu-inrigting (Weskoppies) gehospitaliseer waar sy twee
dae in ’n koma was, en word sedertdien vir erge depressie behandel.

» Haar gesondheid is oor die algemeen swak en het na die motorongeluk dramaties versleg. Sy
gebruik voorskrif medikasie (18 verskillende pille per dag) maar kan steeds nie optimaal
funksioneer nie.

> Die angs en paniek aanvalle het tot so 'n mate toegeneem dat Medewerker A1 nie haar huis
kon verlaat nie. Haar vrees vir mense het 'n verlammende invioed op haar sosiale lewe en sy
kan as gevolg daarvan nie werk of finansieel onafhanklik funksioneer nie.

> Medewerker A1 is na die ongeluk met konkussie gehospitaliseer en was vir 'n paar uur
bewusteloos. Sy het haar bewussyn eers die volgende dag herwin. Geen breinskandering
(EEG - elektroénsefalogram) is na die ongeluk gedoen nie.

> Medewerker A1 presenteer na die ongeluk met migraine (een maal per week), naarheid asook
floutes — wat normaalweg vir drie dae duur en haar vermoé as ouer dramaties inkort.

» Diabetes en hipertensie asook 'n onder-aktiewe skildklier is na die ongeluk gediagnoseer.

> Medewerker A1 is sensitief ten opsigte van lig, geluide, en aanraking — selfs vir klere.

> Medewerker A1 beleef siklusse van kalmte, afwisselend met intense aggressie en depressie
wat selfmoord gedagtes insluit. Prozac en Ritalin is voorgeskryf maar sy reageer daarop met
toenemende aggressie, en dit is gevolglik gestaak.

> Medewerker A1 presenteer met 'n swak geheue en aandagafleibaarheid.

» Medewerker A1 presenteer met slaapversteurings wat voortdurende moegheid en verdere
konsentrasie probleme tot gevolg het.

Medewerker A2

» Ditis die oudste adolessente kind van Medewerker A1.

> Medewerker A2 was betrokke in dieselfde motorongeluk as Medewerker A1 waarna hy

gehospitaliseer was met ernstige hoofbeserings — links, prefrontaal. Medewerker A2
was in 'n semi-koma en ervaar gereeld hoofpyne na die ongeluk — die hoofpyne is veral

links, prefrontaal gesetel.

Na die ongeluk het Medewerker A2 se persoonlikheid verander en presenteer hy toenemend
met hiperaktiwiteit asook aggressie.

Medewerker A2 moes graad 1 herhaal as gevolg van die lang tydperk wat hy afwesig

was na die ongeluk, maar hy het hierdie herhaling as baie moeilik beleef.

Hy is later met hiperaktiwiteit gediagnoseer en Ritalin is voorgeskryf. Volgens Medewerker A2
intensiveer die medikasie sy aggressie en gevolglik het hy die gebruik van die medikasie
gestaak.

Skolasties presteer Medewerker A2 ondergemiddeld.

Daar is geen breinskandering na die ongeluk gedoen nie.

Medewerker A2 presenteer met die volgende disfunksionele gedrag- en denkpatrone:

= Gebrekkige konsentrasie en fokus.

= Vergeetagtigheid.

= Dagdroom in oormaat.

= Impulsief.

= Argumenteer en stry baie en is ontsteld sodra dinge nie na sy wense gaan nie.

= Versteurde slaap- en eetpatrone.

= Beleef spier spasmas en het gereeld hoofpyn — links voor, prefrontaal.

= Maak homself seer deur sy vuiste kompulsief teen die muur te slaan.

= Woede uitbarstings en gedagtes oor moord.

= Hoor geluide en sien skaduwees.

= Rook dagga per geleentheid om homself te kalmeer.

«» Medewerker A3

>
>

Dit is die middel kind van Medewerker A1.

Medewerker A2 is skrander, maar presteer ondergemiddeld op skool en beleef homself
as “vals”.

Medewerker A2 was ook betrokke in die reeds genoemde motorongeluk en het
hoofbeserings opgedoen.

Na die ongeluk het sy gedrag verander, hiperaktiwiteit is gediagnoseer, en Ritalin as
medikasie is voorgeskryf. Dit akkordeer met hom.

Sedert die ongeluk is geen breinskandering gedoen nie.

Medewerker A4

> Ditis die jongste kind van Medewerker A1.

> Medewerker A4 was ook in genoemde motorongeluk maar het klaarblyklik geen brein-
verwante beserings opgedoen nie.

» Sedert die ongeluk is geen breinskandering gedoen nie.

> Medewerker A4 presteer ondergemiddeld op skool, vertoon 'n rebelse houding teenoor
gesagsfigure en het ’n hooplose toekomsvisie.

> Volgens die Amen brein kontrole vraelys (Bylaag 3) presenteer sy met angstigheid.

> Die verhouding tussen Medewerker A4 en haar moeder (Medewerker A1) is ambivalent.

5.6.1.5 Gesinsdinamika

7
A X4

Dit blyk dat daar van die kinders verwag word om die ouers te versorg (parent) wat frustrasie en
skuldgevoelens by beide partye veroorsaak.

Dit blyk verder dat daar nie 'n emosionele band tussen die ouers en kinders ontwikkel het nie — wat
ook te wyte aan intergeneratiewe trauma kan wees. Die gesin tree afsydig en emosioneel afwesig
teenoor mekaar op en funksioneer chaoties.

Die vader is beide emosioneel asook fisies afwesig — hy werk byvoorbeeld in 'n ander dorp en sien
die gesin slegs naweke. Die gesin funksioneer asof in 'n enkel-ouer gesin.

Al drie die kinders beleef die wéreld as onveilig, die lewe sonder betekenis en die mens as
waardeloos. Hulle beleef hulself as magteloos en onwaardig, God as vyandig en ander as
onbetroubaar. Dit korreleer met navorsing met betrekking tot die verband tussen intergeneratiewe
trauma en die geinternaliseerde leuen (cf. 4.3.5). Medewerker se gesin is waarskynlik sekondér
getraumatiseer en presenteer met PTSV (Steinberg, 1998:29; Catherall, 1998:189; Figley,
1998:26; Kruger, 2007:105).

Die moeder is geneig tot dramatiese mededelings asook uitreagering rondom haar traumata.
Verbale mishandeling is aan die orde van die dag.

'n Bydraende faktor tot die chaotiese huislike omstandighede is die land se huidige sosio-politiese
omstandighede (cf. 4.3.5.2). Die vader se werksekerheid en die finansiéle stabiliteit van die gesin
word hierdeur beinvioed — hy het sy werk reeds twee keer as gevolg hiervan verloor. Dit skep 'n
verdere probleem van wanvoeding by gesinslede en is veral waarneembaar in die kinders se

wangedrag en aandag-afleibaarheid.

++ Die moeder se voedsel intoleransie ten opsigte van graan produkte (celiac disease) kan voorts as
gevolg van finansiéle probleme nie aangespreek word nie.

% Die intoleransie tesame met die diabetes veroorsaak verdere frustrasie, aggressie, depressie en
verswak haar immuniteit sisteem sodat sy voortdurend met psigosomatiese siekte toestande

presenteer wat haar vermoé as ouer verder inperk.

5.6.1.6 Gesinstruktuur en -styl

Medewerker A1 se dramatiese mededelings aan haar gesin betreffende haar persoonlike traumata
veroorsaak dat die gesin oor-identifiseer daarmee. Dit blyk dat die kinders op dieselfde wyse dink, voel
en reageer as Medewerker A1 (cf. 4.3.5.1) en stem ooreen met die gedrag van slagoffer gesinne. Die
gesinne presenteer met depressie, vrese vir herhaling van trauma, is skoorsoekerig en projekteer hul
skuldgevoelens op ander. Die vader veroorsaak dat die gesin as chaoties presenteer. Hy is afwesig
ten opsigte van sy rol as leier van die gesin sodat daar geen reéls en stabiliteit in die gesin is nie
(Hemfelt et al., 1989:110; Stoop & Masteller, 1996:78; Steinberg, 1998:34; Catherall, 1998:190;
Ancharoff et al., 1998:262; Kruger, 2007:107). Die gesin presenteer sonder grense en daar is geen

privaatheid of respek vir mekaar nie (cf. 3.8.4.4).

5.6.1.7 Gesin se lewens- en wéreldbeskouing

Die gesin se lewens- en wéreldbeskouing strook met navorsing (cf. 4.3.5) wat bevind dat kinders hul

ouers se trauma erf, internaliseer en met dagdrome, angs, asook hiperaktiwiteit presenteer. Die gesin

se negatiewe belewing van God, ander en die wéreld kom ooreen met die bevinding van navorsing

betreffende intergeneratiewe trauma (cf. 3.8.1). Medewerker A1 stel dit so, “I fear of what God is going

to bring over my path next. | sit as though there are chains around me. It feels like a dark pressure in

my head”.

++ Die gesin wil Christene wees, maar weet nie hoe nie. Die fisieke brein trauma as gevolg van die
ongeluk, tesame met die aanwesigheid van intergeneratiewe trauma, kan 'n remmende rol in hul
belewing van God veroorsaak. Deur die hantering van die fisieke brein trauma wat gerig is op die
optimale funksionering van die brein, asook deur die geinternaliseerde leuens met waarheid te
vervang, is die onderskeie medewerkers se belewing van hulself, die wéreld asook God besig om
te herstel. Ditis egter n baie stadige proses.

s+ Medewerker A1 beleef God as “abusive”. Volgens haar het God sy Seun laat martel en

Kruisig, en is dit die bewys dat Hy onbetroubaar en “abusive” soos haar vader is.

135



X/
°e

Die gesin wantrou God as Vader en toon geen begrip vir die werking van die Heilige

Gees nie. Medewerker A1 vrees dat sy teen die Heilige Gees gesondig het en dat haar

disfunksionele omstandighede die straf daarop is.

%+ Medewerker A1 en haar gesin aanvaar Christus — maar as 'n “mishandelde kind”.

¢+ Christus word deur hulle bejammer.

¢+ Die vraag wat deur die gesin gevra word, is: Hoe kan jy God liethé as Hy dié trauma
toegelaat het, en sal die Here jou steeds liefhé al het jy Hom baie gevloek? (cf. 3.5.1).

% Medewerker A1 vra deurgaans: Is daar fout met my persoonlikheid dat ander nie van my
hou nie? (cf. 3.5.2).

% Medewerker A1 wil weet hoe sy woede en haat moet hanteer. Sy presenteer met verbittering
en wederstrewigheid — ook teenoor God.

% Die gesin presenteer veral met 'n slagoffer-lewensuitkyk en het’'n hooplose toekomsvisie

(cf. Danieli, 1998a:10; Kruger, 2007:103 en cf. 4.3.5).

5.6.1.8 Terapie van gesin A

Medewerker A1 is individueel beraad, maar het ook ingestem tot gesinsterapie. Die gesin word vir die
afgelope tien maande, ongeveer een maal per week, as groep beraad. Hulle word holisties benader.
Tydens die gesinsterapie is FAMSA se geweldsbewusmaking program, VAP, gebruik om aggressie te
hanteer en is die gesin onderrig in die hantering van konflik, geweldsbewusmaking en die
skeppingsdoel van die mens. Doelwit beplanning en visie is ook aangespreek. Medewerkers A2, A3
en A4 is individueel in studie metodes onderrig en die onderskeie gesinslede word, soos nodig,

individueel beraad.

Die gesin se wantroue in andere en in God word stelselmatig met vertroue vervang deur middel van
gebed asook deur die verhouding met Navorser. Die gesin word telkens in 'n krisis gedompel waaruit
die Here, sodra daar gebid en gevra word, hulle elke keer red deur 'n positiewe uitkoms te voorsien.
Hulle begin die redding as genade en as 'n wonderwerk verstaan. As gesin word hulle begelei om hul
identiteit in Christus te ken (Bylaag 2) en die geestelike wapenrusting op te neem (cf. 2.7.6.5). Die

gesin word onderrig in nuwe denk- en gedragspatrone wat Skrif-verantwoordbaar is (cf. 2.7.5.7).

«» Medewerker A1

>

Medewerker het die behoefte aan innerlike genesing uitgespreek en wil weet “where and how
do | start to change?” Daar is aan haar verduidelik dat dit by Jesus Christus begin en dat sy
Hom moet aanneem as Verlosser. Sy het dit gedoen, maar vind die vernuwing van haar denke
as 'n daaglikse stryd.

Die effek van intergeneratiewe trauma is aan haar verduidelik en geidentifiseer.

Ouerleiding word ook verskaf.

Medewerker A1 het deur middel van die vraelys (sien aangehegte Bylaag 1) die leuens asook
die waarheid betreffende haar lewe geidentifiseer, en is besig om haar disfunksionele
gedragspatrone met pro-aktiewe gedrag en denkpatrone te vervang.

Sy skilder goed en graag, en is 'n geleentheid gebied om haar werk ten toon te stel — wat sy
gebruik het.

Medewerker A1 woon vandat sy in terapie is, geselekteerde sosiale funksies by waartydens sy
met vreemdes moet meng. Hiertydens beheer sy haar angsaanvalle met toenemende sukses.

Die Amen brein kontrole vraelys (Bylaag 2) is voltooi en die uitslag is aan die
distriksgeneesheer wat vir die gesin verantwoordelik is, deurgegee. Hy is nie bekend met
PTSV simptome nie en toon geen begrip vir haar emosionele traumata nie — dus betwyfel hy
die waarheid daarvan.

Medewerker A1 word behandel in individuele-, gesins- asook groepsverband. Individuele
terapie geskied soos nodig en behels gebedsterapie waartydens die trauma deur middel van
gebed deurgewerk word. In groepsverband word bloedskendige molestering as tema hanteer
en bespreek. Die groep bestaan uit vyf verwondes, 'n vrywilliger, 'n Forensiese Maatskaplike
Werker asook Navorser self. As lede van die groep ervaar die verwondes normaliteit — onder
andere betreffende hul emosies en verkry hulle 'n veilige ruimte waarin hulle met andere wat
soortgelyke ervarings meegemaak het, kan sosialiseer. Temas wat hanteer word, is
byvoorbeeld: die definiéring van molestering, emosies en die hantering daarvan, die stel van
grense, wat-sé-die-Woord, die onderskeiding tussen waarheid en leuen, en die ontwikkeling
van selfgeldende gedragspatrone. Dit blyk dat die sosialisering onder die groepslede 'n

positiewe bydrae tot hul emosionele- en geestelike genesing maak.

% Medewerker A2

> Navorser het in 'n onderhoud met Medewerker A2 se skoolhoof vasgestel dat sy gedrag by die
skool bevredigend is — sy het aan die skoolhoof verduidelik dat die terapeutiese proses in plek
is.

> Medewerker A2 is by die skool se gimnasium ingeskryf sodat hy 'n gesonde uitlatingsklep vir sy
aggressie kan aanleer.

> Medewerker A2 beleef homself as 'n “swakkeling” en 'n “mislukking”. Sy waarheid volgens
Bylaag 1 is waarskynlik “dapper” en “verantwoordelik”. Navorser begelei hom hierin sodat sy
denk- en gedragspatrone deur middel van pro-aktiewe handeling dienooreenkomstig kan
verander.

> Medewerker A2 is begelei ten opsigte van die kommunikering van sy kant af teenoor sy dokter
betreffende sy simptome — Risperdal is daamna voorgeskryf wat die negatiewe uitwerking
(aggressie) van die Ritalin grootliks verminder.

> Die Amen brein kontrolelys (Bylaag 3) is hierna gedoen en daar is bevind dat daar 'n
moontlikheid van fisieke brein trauma as gevolg van die ongeluk kan wees. Na aanleiding
hiervan is 'n breinskandering gedoen. Dit blyk egter dat die EEG (elektroénsefalogram) nie
dieselfde waarde as meetinstrument as die SPECT breinskanderings instrument het nie (wat
met groot sukses deur die Amen klinieke in die VSA gebruik word.) Volgens die uitslae van

Medewerker A2 se EEG is hy korrek gediagnoseer en gemedikeer.

% Medewerker A3
» Medewerker A3 beleef homself as “vals” en “skynheilig”. Die waarheid is dat hy
verantwoordelik is en in geloof geanker is. Hy het die behoefte uitgespreek om 'n “predikant of
'n rekenmeester te word as ek groot is”. Navorser gebruik hierdie invalspunt om hom positief
en gemotiveerd te hou.
> Volgens die Amen brein kontrole vraelys (Bylaag 3) is hy geneig tot aandagafleibare-
hiperaktiwiteit (ADHD).

R/
A X4

Medewerker A4

» Volgens die Amen breinkontrole vraelys (Bylaag 3) presenteer Medewerker A4 met 'n mate van
aandagafleibare-hiperaktiwiteit (ADHD). Dit blyk dat sy veral angstig is wat waarskynlik met 'n
vitamien aanvulling en gebalanseerde dieet aangespreek kan word.

> Volgens Bylaag 1 beleef sy haarself as 'n “slagoffer” en glo sy dat sy “hulpeloos” hierin is. Die
waarheid is dat sy blyk eerder kreatief en betroubaar te wees.

» Sy word deur navorser in pro-aktiewe gedrag- en denkpatrone onderrig sodat haar denke

rondom haar self-konsep kan vernuwe.

5.6.1.9 Samevattende gevolgtrekking

7
A X4

Hierdie gesin benodig die ingreep van 'n multidimensionele span soos byvoorbeeld 'n psigiater,
dieetkundige, maatskaplike werker en 'n pastorale berader. So 'n ingreep kon die tydperk van die
terapie waarskynlik verminder. Huidiglik word 'n Maatskaplike werker by die ingreep betrek.

Die gesin wil die Here dien maar vind dit moeilik om op psigiese vlak (die wil, denke en emosies) te
vernuwe. Fisieke brein trauma kan 'n bydraende faktor wees. Die gesin presenteer met
intergeneratiewe traumata, vars trauma (moeder van gesin) asook sekondére trauma.

Die verwonding is baie diep sodat genesing afhanklik van God se ingrepe en genade is. In hierdie
geval besef Navorser ook terdeé haar diepe afhanklikheid van leiding deur die Heilige Gees.

Hier is geen kits antwoorde nie en die pad van genesing word een tree op 'n slag gestap (cf.
3.7.1.1).

Die feit dat die gesin Christus bejammer en God as “abuser’ sien, is insiggewend. Beide
persepsies moet vernuwe.

Medewerker A1 se angstigheid het aansienlik verminder en sy woon openbare funksies by sonder
om 'n angsaanval te kry. As stokperdjie het sy begin skilder.

Medewerker A2 is vir 'n brein skandering gestuur, sy medikasie is aangepas en huidiglik gebruik hy
dit. Hy het by die skool se gimnasium aangesluit en sy aggressiwiteit het afgeneem. Hy rook nie
meer dagga nie.

Medewerker A3 het 'n visie gekry in die sin dat hy meer hoopvol gefokus is betreffende sy toekoms.
Hy gee meer aandag aan sy skoolwerk en is meer betrokke by skoolaktiwiteite.

Medewerker A4 het drie verskillende tiener kampe gedurende die afgelope jaar bygewoon en het
dit baie geniet. Haar wantroue in mense en haar vrese het begin afplat, maar daar is nog probleme
rondom gesagsfigure.

Navorser het 'n vertrouensverhouding met die gesin opgebou.

56.2 GesinB
Medewerker het uit vrye wil vir hulp aangemeld. Sy presenteer veral met “yuppie” griep en oorgeérfde

depressie — van beide materne en paterne bloedlyne. Sy ontvang mediese behandeling vir beide.

5.6.2.1 Genogram (sien Bylaag 4 vir verduideliking van simbole)

5.6.2.2 Trauma geskiedenis

¢ Egskeiding van biologiese vader en moeder.

¢ Moeder hertrou en word mishandel.

%+ Moeder hertrou en skei uiteindelik drie keer. Die vierde huwelik is suksesvol.

% Tydens Medewerker se tienerjare het die biologiese moeder 'n mislukte selfmoordpoging

aangewend. Medewerker beleef dit as traumaties.

5.6.2.3 Agtergrond

Medewerker is die oudste van twee kinders. Alhoewel nie 'n beplande baba nie, was haar koms 'n
verrassing. Dit het 'n onvoorsiene “druk” op die finansiéle aspek en moontlik ook die huwelik geplaas —
biologiese vader het nog studeer en hulle was pas getroud. Die baba kon die onverwerkte trauma van
die biologiese moeder gesneller het. As kleuter is haar ouers geskei en van toe af beleef sy dat hulle
ronddobber. Sy presenteer met depressie wat in beide haar ouers se bloedlyne voorkom asook yuppie
griep. Beide biologiese ouers van Medewerker word vir depressie behandel. Op skool het sy moeilik
gesosialiseer en maats gemaak, en was skaam omdat haar ouers geskei was. Sy het beleef dat

niemand met haar wou speel nie en dat sy “weird” is.

Dit het veroorsaak dat sy emosioneel onttrek en dat sy verwerp gevoel het. Vandag besef sy dat haar
ouers haar waarskynlik bejammer het as gevolg van die depressie en yuppie griep, en dat hulle daarom
te min van haar verwag het. Sy besef dat sy waarskynlik aan daardie lae verwagting voldoen het.
Medewerker is spyt daaroor en gaan dit in die toekoms hanteer deur meer van haarself te verwag.
Tydens 'n gebedsterapie sessie is die beeld van 'n speelparkie en moontlike molestering geidentifiseer.
By nadere ondersoek was dit egter 'n beeld van die biologiese moeder en haar molestering as kind.
Deur middel van 'n droom (geroeste waterpype waaruit suiwer water vloei) toon die Here aan
Medewerker dat dit wat sy van haar ouers geérf het nou skoon en suiwer is. Na die gebedsingreep

beleef sy rustigheid en vrede en presenteer hierna met 'n beter self-konsep.

5.6.2.4 Mediese geskiedenis

Medewerker is met “yuppie” griep asook akute depressie wat sy van beide haar ouers oorgeérf het
gediagnoseer. Sy word reeds vanaf tienjarige ouderdom hiervoor behandel. Die Amen brein kontrole
vraelys se resultate is verwerk waarvolgens sy met tipe ses (“ring-of-fire” ADD) presenteer. Die
simptome lyk soos volg:

% Gemoedskommelings

¢ Negatiewe denke

¢ Presenteer met min energie

+¢ Isoleer op sosiale gebied

%+ Beleef emosies van hooploosheid en magteloosheid

+¢ Ervaar intense skuldgevoelens

¢+ Slaapversteurings — slaap te veel

% Negatiewe selfkonsep

¢ Impulsiwiteit

%+ Beleef periodes waartydens te veel en/of te vinnig gepraat word

¢+ Periodes van intense angs en/of vrees

% Geirriteerdheid

141



5.6.2.5 Gesinsdinamika

Die biologiese moeder presenteer met depressie en PTSV as gevolg van bloedskendige molestering.
Die molestering het veroorsaak dat sy emosioneel gevries het en met onvolwassenheid en 'n lae ego-
sterkte presenteer. Sy verwag veral van Medewerker om haar emosioneel te ondersteun en is
emosioneel oor-afhanklik van Medewerker. Haar uitvalle word gekenmerk deur disfunksionele
verhoudings wat as gevolg van haar gebrek aan grense gesneller word. Medewerker ervaar haar
verhouding met haar moeder as ambivalent. Sy het enersyds 'n helde verering vir haar moeder, maar
andersyds bevraagteken sy haar moraliteit. Die rede hiervoor is die drie mislukte huwelike waaroor
Medewerker skaam voel. Medewerker erken dat haar moeder haar anker in die lewe is en poog om die
moeder se lewe te vergemaklik. Medewerker ervaar skuldgevoelens die oomblik wat haar moeder
ongelukkig of ontevrede is. Medewerker voel verantwoordelik vir die emosionele welsyn van haar
moeder maar beleef agterna uitermatige frustrasie — veral indien die moeder nie positief daarop
reageer nie. Die probleem hier is waarskynlik die feit dat Medewerker dan vanuit haar leuen leef (cf.
444 encf. 3.8).

Die vader presenteer met depressie en het waarskynlik ook onverwerkte trauma. Hy funksioneer vanuit
n rigiede struktuur en is outokraties. Die emosionele onveiligheid het vrese by Medewerker geskep wat
tot misleiding en leuens rondom haar self-konsep aanleiding gegee het. Medewerker is bang vir haar
biologiese vader en worstel as gevolg daarvan met skuldgevoelens, minderwaardigheid en die

ontkenning van die emotiewe (Stoop & Masteller, 1996:79; Kruger, 2007:106).

Medewerker het die rol van vredemaker aangeneem. Sy het almal probeer kalm en tevrede hou, en
neem uiteindelik te veel verantwoordelikheid. Medewerker het veral n rolverwarring rondom haar
biologiese moeder beleef en wel as gevolg van 'n situasie waarin sy haar moeder versorg het in plaas
van andersom. Hierin het sy as onvolwasse kind mislukking beleef en presenteer in reaksie daarop

met skuldgevoelens asook woede teenoor die moeder.

5.6.2.6 Gesinstruktuur en -styl

Die gesinstruktuur verwys na die emosionele verhoudings tussen gesinslede en hulle onderskeie rolle
in die gesin. Die gesinstyl impliseer die beeld wat die gesin na buite uitstraal. Disfunksionele
gedragspatrone word deur middel van die struktuur na die volgende geslag oorgedra in die vorm van
emosionele probleme van 6f oordrewe afhanklikneid 6f onttrekking. Die biologiese moeder presenteer
met oordrewe afhanklikheid terwyl Medewerker van onttrekking as 'n hanteringsmeganisme gebruik
maak. Die gesin van oorsprong presenteer as slagoffer gesin en manifesteer veral met depressie en
vrese vir 'n herhaling van die trauma (Danieli, 1998:9a; Kruger, 2007:106). Die biologiese moeder
presenteer met PTSV wat ook 'n effek op Medewerker het. Die biologiese vader was en is steeds
afwesig. Waar hy wel figureer, is dit rigied en outokraties. Medewerker beleef sy onbetrokkenheid as
verwerping. Dissipline in die gesin van oorsprong was streng gehandhaar en emosionele belewing is

meestal geignoreer.

5.6.2.7 Gesin se lewens- en wéreldbeskouing

Beide die ouers het aan hul kinders vrese en woede rondom hul huidige en toekomstige sekuriteit
oorgedra. Dit lei in al groter mate daartoe dat Medewerker onttrek van die samelewing en probeer om
emosioneel afgestomp te leef. Sy beleef intense skuldgevoelens en presenteer met onttrekking, vrese,
psigosomatiese siektes en 'n swak self-konsep. Beide Medewerker se ouers, asook haar stiefvader is
in die Here geanker en alhoewel disfunksies teenwoordig is, vorm geloof die behoudende faktor in hul
lewens. Medewerker is opgevoed met die lewens- en wéreldbeskouing dat sy selfloos moet wees —
met die klem volgens haar op loos. Dit het geloofsverwarring by haar veroorsaak betreffende die “saai”
en “maai” beginsel. Medewerker het ervaar hoe meer sy gee, hoe slegter voel sy aangesien sy min of

geen opbrengs daarop beleef nie.

5.6.2.8 Terapie

R/
A X4

7

Beide Medewerker se biologiese ouers, syself asook haar stiefvader is gelowig. Dit het die
terapeutiese ingreep vergemaklik omdat daar bloot op die bestaande basis van geloof voortgebou
kon word.

Medewerker voltooi Bylaag 1 wat die leuen en disfunksionele gedragspatrone asook die waarheid
en moontlike pro-aktiewe gedragspatrone identifiseer. ~ Medewerker word begelei om
disfunksionele gedragspatrone te onderskei sodat sy dit kan termineer en met waarheid kan
vervang (cf. 3.8.5 en cf. 2.7.5.5).

Rondom die “saai en maai” beginsel is daar aan Medewerker verduidelik hoe belangrik aspekte
soos die beheer naam van denke, asemhaling asook die aantrek van die geestelike wapenrusting
is. Sy word begelei om 'n keuse hierin te maak (cf. 2.7.5.4).

Medewerker word op haar identiteit in Christus gewys (Bylaag 2) en voltooi die Amen brein kontrole
vraelys (Bylaag 3) — wat sy aan haar dokter kan gee sodat haar medikasie gekontroleer kan word.
Daar word vermoed dat die aanwesigheid van hoé angsvlakke 'n bydraende faktor tot haar
gesondheidsprobleme en sosiale onttrekking is.

Medewerker word deurentyd begelei om haar moeder se gedrag as gevolg van die trauma van
bloedskande te interpreteer sodat sy haar moeder se gedrag kan verstaan. Dit lei terselfdertyd tot
'n positiewe aanpassing betreffende beide Medewerker asook haar biologiese moeder se grense.
Medewerker en haar moeder het 'n oop verhouding ontwikkel en hulle gesels relatief openhartig oor
verwonding. Medewerker voel nie meer verantwoordelik vir haar moeder se emosionele welsyn nie
en beleef dit as 'n verligting. Sy ervaar verder dat hul verhouding oor die algemeen verbeter het en
sy neem nie meer 'n meningsverskil as persoonlik op nie.

In 'n gesprek met die biologiese moeder het sy aan Navorser gesé dat die verhouding met
Medewerker aansienlik verbeter het en dat haar kind toenemend op emosionele vlak asook op
sosiale vlak verbeter. Sy beleef dat haar kind emosioneel meer volwasse optree en dat selfs haar
gesondheid verbeter het.

Medewerker word begelei in die herstel van grense in verhoudings.

Gebedsterapie ten einde innerlike genesing te fasiliteer rondom die biologiese moeder se
selfmoordpoging het besonder positief verloop.

Baie aandag is aan die hantering van onderdrukte woede teenoor die moeder spandeer. Die
ingreep was suksesvol. Gebedsterapie vind deurgaans plaas en Navorser is tevrede met die

vordering.

5.6.2.10 Samevattende gevolgtrekking

R/
A X4

Die invloed van intergeneratiewe trauma in die lewe van die Medewerker is duidelik sigbaar. Sy erf
depressie vanaf beide die materne- en paterne bloedlyne, asook onverwerkte trauma vanaf die
biologiese moeder as gevolg van bloedskendige molestering. Medewerker presenteer met
emosionele trauma soortgelyk aan bloedskendige molestering.

Tydens gebed blyk die materne verwonding baie prominent te wees. Deur middel van 'n droom
(geroeste waterpype waaruit skoon water vioei) beleef Medewerker ook dat die Heilige Gees die
belofte van 'n nuwe begin gee. Gebed vorm die kern van die ingreep en die belewing van hoe die
Here die verlede oopmaak deur middel van drome en beelde is telkens 'n belewenis.

Die vernuwing van denke blyk noodsaaklik te wees ten einde verwonding te stop en vereis
daadwerklike keuses asook in-oefening. Hierin poog Navorser om die nodige ondersteuning aan
die beradene te gee.

Die hantering van verwonding en die vernuwing van denke in opeenvolgende fases blyk suksesvol
te wees (cf. 4.4.1en cf. 2.7.5.5).

5.6.3 Gesin C

Medewerker het uit vrye wil kom aanklop om hulp nadat sy reeds by verskeie terapeute was.

Medewerker het haarself as abnormaal beleef en is dertien maande aan Navorser bekend.

5.6.3.1 Genogram (sien Bylaag 4 vir verduideliking van simbole)

5.6.3.2 Trauma geskiedenis

Bloedskendige molestering en verkragting het plaasgevind. Medewerker is ongeveer vanaf
vierjarige ouderdom deur haar materne oupa, asook verskeie ander familielede verkrag.

Hofsaak. Medewerker het as adolessent 'n klag van aanranding teen die materne oupa gemaak.
Dit is uit die hof gegooi met “aandag-soekery” as rede.

Kinder belofte. Medewerker het met die Here onderhandel. As Hy haar sou toelaat om te sterf sou
sy Hom dien, anders nie. Sy het nie gesterf nie en die belofte het 'n gevoel van wederstrewigheid
teen God tot gevolg gehad.

Afsterwe van vriend. Medewerker se vriend het in 'n motorongeluk gesterf. Sy interpreteer dit as
“God gun my niks nie en gee nie vir my om nie”.

Aanneming. Medewerker vind uit dat sy 'n aangenome kind is.

5.6.3.3 Agtergrond

X/
°e

X/
°e

Medewerker se gesin bestaan uit twee broers, twee susters, en haar pleegouers.

Medewerker se aanneem-vader was 'n weeskind en is self as kind deur sy ouers aangeneem.
Daar is geen inligting aangaande sy biologiese ouers bekend nie.

Daar bestaan 'n hegte band van geheimhouding tussen die gesin en die uitgebreide familielede.
Die familie funksioneer as 'n bloedskendige eenheid wat intergeneratief manifesteer (Ancharoff et
al., 1998:263; Danieli, 1998:4a, 678b; Kruger, 2007:99).

Medewerker ontdek as adolessent dat sy aangeneem is en dat haar “ma” se suster in werklikheid
haar biologiese moeder is. Geen inligting rondom die biologiese vader is bekend nie.

Medewerker was vandat sy kan onthou aan molestering en uiteindelik verkragting blootgestel.
Daar was verskeie oortreders waarvan meeste familielede was, byvoorbeeld die materne-oupa en
die half-broer. Die materne ouma asook die aanneem-moeder was bewus hiervan maar het dit nie
verhoed nie. Dit het uiteindelik tot die verwerping van haarself asook haar talente gelei (cf. 3.6.2).
Medewerker was aan grusame okkultiese mishandeling blootgestel. Sy het DID (dissosiatiewe
identiteitsversteuring) ontwikkel in 'n poging om die traumata te hanteer en het as gevolg van die
vermoé om te dissosieer, oorleef. As gevolg van hierdie proses het sy gaandeweg op die
bewustelike vlak emosioneel afgestomp ten einde van die situasie en die herinneringe te ontvlug.
Die verwonding is uiteindelik bloot onderdruk en funksioneer op onbewuste vlak vanwaar dit haar
lewe daagliks negatief beinvloed. Sy hanteer gevolglik enige stres en uitputting deur dissosiéring.
Tydens sulke situasies ontsnap sy van die werklikheid deurdat 'n sub-persoonlikheid
(gefragmenteerde persoonlikheid) dan basies in beheer is (dit staan ook as 'n alter-ego bekend).
Tydens die aanvang van die terapie was agt sulke ‘alters’ aan Medewerker bekend. Huidiglik blyk
dit dat ses suksesvol geintegreer het (cf. 3.7.1.2 en cf. 3.4.2) nadat die emosionele trauma wat
aanleiding tot die fragmentasie gegee het, deurgewerk is.

Medewerker wantrou almal — veral vir God. Sy wantrou die vader-beeld en wil “niks daarvan” weet
nie. Sy het ook 'n probleem rondom die Heilige Gees en verstaan nie die konsep van die Heilige

Gees as Trooster nie.

5.6.3.4 Mediese geskiedenis

%+ Medewerker is as gevolg van anoreksie in die waakeenheid van 'n hospitaal opgeneem. Tydperk:
twee weke.

%+ Medewerker word in intensief opgeneem as gevolg van beserings wat sy tydens 'n verkragting
opgedoen het. Tydperk: drie weke.

¢ Medewerker word vir depressie behandel.

%+ Medewerker se klagtes is nie deur medici, skool of kerk geglo nie. Sy kon daarom nie die nodige
hulp verkry nie.

% Medewerker presenteer met tipiese PTSV simptome. Sy manifesteer met die volgende
gedragspatrone:

Terugflitse, drome en nagmerries.

Eet- en slaapversteurings.

'n Maagseer.

Bykans daaglikse naarheid en gevolglike braking.

Dagdrome.

Isolering, onttrekking en 'n kluisenaarsbestaan.

YV V. V V V V V

Dissosiéring.

5.6.3.5 Gesinsdinamika

Die gesinsdinamika is toksies en Medewerker beleef intense verwerping in haar gesin van oorsprong.
Daar is geen emosionele binding met haar aanneem-moeder of aanneem-vader nie en die verhouding
met haar half-broer is vyandig. Hy het aan Medewerker gesé dat hy haar haat. Medewerker se
aanneem-moeder mishandel haar emosioneel en wend geen poging aan om haar teen die molestering
en gepaardgaande mishandeling te beskerm nie. Die moeder presenteer met die tipiese patroon van
ontkenning wat in gesinne met intergeneratiewe bloedskande voorkom (cf. 3.7.1.1). Die aanneem-
moeder se broer het beide sy eie kinders, asook Medewerker gemolesteer — die kinders presenteer met
homoseksualiteit. Die oudste half-broer presenteer disfunksioneel en is 'n oortreder. Medewerker se
half-susters en jonger half-broer presenteer as disfunksioneel en misbruik alkohol. Medewerker se

aanneem-vader is alkohol-afhanklik.

Medewerker beleef haar rol hoofsaaklik as dié van sondebok en is uiteindelik die slagoffer van
ander se disfunksies.

Medewerker beleef dat sy nérens hoort of welkom is nie. Haar aanneem-moeder verwys na haar
as een met “geen persoonlikheid of privaatheid” nie (cf. 3.6.4).

Medewerker is nie toegelaat om 'n mening van haar eie te hé, om te praat of om emosioneel te
beleef nie. Sy mag nie gehuil het nie en indien dit gebeur het, is sy daarvoor gestraf. Dit strook
met navorsing rondom die reéls van gesinne met 'n primér getraumatiseerde (Black, 1982:31-49;
Arterburn, 2005:60; Kruger, 2007:76).

5.6.3.6 Gesinstruktuur en -styl

7
A X4

7

Die aanneem-vader en moeder was emosioneel ontoeganklik en afgestomp. Beide funksioneer as
ontkenners van mishandeling en molestering.

Die gesin het 'n patriargale struktuur en een waar die tipiese disfunksionele gesinsreéls geld (Black,
1982:31-49; Carder, 1991:71a; Kruger, 2007:77). Die reéls lyk soos volg:

» Niemand praat daaroor nie.

» Niemand word vertrou nie.

> Niemand mag beleef nie.

5.6.3.7 Gesin se lewens- en wéreldbeskouing

R/

Medewerker was onder die indruk dat die gesin Christelik is omdat hulle in die kerk betrokke was
en deur die gemeenskap gerespekteer is. Dit het egter tot baie verwarring rondom Christenskap
asook Medewerker se leefstyl gelei (cf. 2.7.1.7).

Medewerker glo die leuen dat sy verwerplik en damaged goods is. Die feit dat nie haar biologiese
of aanneem-moeder haar wil hé nie is vir haar genoegsame bewys hiervan.

Beide die ouers ontken die emosionele behoeftes asook die verwonding van die kinders. Daarmee
laat hulle die kinders met 'n toenemende ervaring van die wéreld as boos en onveilig en God as
onbetroubaar. Dit veroorsaak dat Medewerker ontirek van die samelewing en probeer om
emosioneel afgestomp en geisoleerd te leef. Medewerker presenteer met selfhaat, onttrekking,

vrese, psigosomatiese herinneringe, 'n swak self-konsep en minderwaardigheid.

5.6.3.8 Terapie

Medewerker word die afgelope dertien maande, op 'n weeklikse basis deur Navorser gesien. Die
terapeutiese proses is tydsaam as gevolg van die intensiteit van die traumata en Medewerker is
daarop voorberei dat dit 'n uitgerekte proses kan wees.

Medewerker is met die aanvang van terapie vir 'n mediese ondersoek geneem — vergesel van
Navorser. Sy is op psigiatriese medikasie geplaas wat haar slaappatroon aansienlik verbeter het
en 'n positiewe effek op haar daaglikse funksionering het. Die probleem hier is dat Medewerker 'n
staatspasiént is wat veroorsaak dat haar voorgeskrewe medikasie soms laat of vir 'n tydperk
onverkrygbaar is. Dit is 'n bekende feit dat psigiatriese medikasie ononderbroke gebruik moet word
ten einde effektief te wees. Medewerker is gedurende sulke fases, wanneer sy sonder medikasie
moet funksioneer, dan totaal oorgelaat aan genade. As gevolg hiervan was Medewerker gedwing
om natuurlike middels asook vitamiene te gebruik ter ondersteuning — met goeie resultate.
Medewerker word begelei om haar woede te ervaar, te verwoord en te hanteer.

Medewerker moes die taal van emosies aanleer en moes leer hoe om dit sinvol te verwoord. Dit is
veral gedoen deur middel van collages.

Medewerker moes die taal van verhoudings en positiewe binding (bonding) aanleer. Hierin dien die
terapeutiese verhouding as voorbeeld en word Medewerker tegelykertyd onderrig in die neerlé van
gesonde grense in verhoudings.

Musiek en handwerk (kuns) word ook met sukses in die terapie gebruik.

Medewerker kom tot die ontdekking dat sy kreatief en dapper is en dat sy iets het om aan die
mensdom te gee. Sy kom tot die besef dat haar verwonding uiteindelik ook die area van haar
bediening word en dat dit 'n wonderwerk is dat sy oorleef het.

Medewerker begin God se hand in haar lewe raaksien en begin verstaan dat sy 'n doel op aarde
het — waarskynlik om slagoffers van soortgelyke omstandighede te bedien.

Navorser se troeteldier word ook met sukses tydens terapie sessies gebruik en is veral
behulpsaam tydens oomblikke van dissosiéring waartydens Medewerker gehelp word om deur
middel van aanraking met die hondjie bewus te wees van die hier-en-nou.

Gebed vorm die basis van die terapie en word tydens elke sessie gebruik. Daar word doelbewus
net in die naam van Jesus Christus die Here, gebid as gevolg van Medewerker se weerstand op

hierdie stadium teen die beeld van die Vader.

Medewerker word begelei om haar identiteit in Christus te ken (Bylaag 2). Sy is ook begelei om die
geestelike wapenrusting op te neem (cf. 2.7.6.5). Dié ingrepe word suksesvol deur Medewerker
aangewend. Haar selfkonsep het veral baie baat hierby gevind.

Medewerker leef nie meer soos 'n kluisenaar nie en het betrokke geraak in haar gemeenskap deur
middel van uitreik aksies in kerk verband. Op sosiale vlak is daar 'n positiewe verandering — sy het
byvoorbeeld by 'n stapgroep aangesluit.

Medewerker beleef steeds nagmerries, terugflitse en dissosiéring, maar dit affekteer haar lewe al
hoe minder en sy ervaar dat sy al meer beheer oor situasies verkry. Sy voel daarom nie meer dat
haar lewe buite beheer is en dat sy oorweldig word nie. Sy verstaan nou wat gebeur as sy
dissosieer en beleef haarself nie meer as waansinnig nie maar as normaal. Sy beleef haarself ook
as bevoorreg en spesiaal omdat sy nou ook verstaan dat die Here die vermoé om te dissosieer aan
haar gegee het tydens die trauma as 'n oorlewingsmeganisme, maar dat sy nou nuwe maniere van
streshantering moet aanleer. Navorser vertrou dat deur haar toenemend aan Christus se waarheid
bloot te stel en haar te laat fokus op Sy Woord, haar denke algaande sal vernuwe sodat die
nagmerries, terugflitse en dissosiéring uiteindelik heeltemal sal termineer en sy waarlik vry sal
wees.

Medewerker ervaar baie liggaamlike herinneringe (body memories) wat haar eetlus aantas.
Hiervoor gebruik sy 'n voedingsaanvuller. Sy gebruik ook Omega 3 en 6. Volgens haar slaap sy
beter en voel haar brein helderder as gevolg hiervan.

Ingrepe op 'n geestelike vlak bewerk wondere in haar lewe. Die ingrepe behels Bybelstudie,
gebedsterapie, die maak van plakkate waarop teksverse aangebring is en die hernuwing van haar

identiteit in Christus deur gereeld te fokus op gepaste Skrifgedeeltes.

5.6.3.9 Samevattende gevolgtrekking

Medewerker presenteer met geweldige traumata wat oor 'n tydperk van jare plaasgevind het. Sy het

die traumata oorleef as gevolg van die vermoé om te dissosieer. Tydens sulke fases het sy

emosioneel dan totaal afgestomp ten einde van die situasie en die herinneringe te probeer ontviug. Die

oorspronklike verwonding is gevolglik bloot onderdruk en fungeer op onbewuste vlak vanwaar dit haar

lewe daagliks negatief beinvioed. Medewerker se lewenskwaliteit het ingrypend verbeter vandat sy op

medikasie geplaas en in terapie is. Sy raak algaande meer sosiaal. Die ingrepe op geestelike vlak het

egter die meeste impak op haar lewe en veroorsaak aangrypende veranderings in haar lewe. Dit is

waarlik 'n voorreg om deel hiervan te wees.

5.7 SAMEVATTING

Uit dié empiriese navorsing kan die volgende gevolgtrekkings gemaak word:

% Emosionele en geestelike genesing vereis 'n holistiese ingreep, en is intensief van aard.

% Ingrepe in 'n groepsverband blyk waardevol te wees veral rondom aspekte soos: sosialisering,
binding (bonding), die stel van grense en die motivering om die denke te vernuwe. Die groep is
funksioneel in die daarstel van 'n ondersteuningsnetwerk ten einde die mylpale te behaal. Die
herstel van die self-konsep asook medewerkers se siening van die wéreld en van God is in
groepsverband suksesvol hanteer.

% Verwonde medewerkers is bemagtig deur middel van die hantering van die belangrikheid van
denke en die vernuwing daarvan. Hierdie uitkoms is bereik deurdat die leuen ontmasker en met
waarheid vervang is. Vernuwing van denke vereis die maak van 'n keuse asook 'n daadwerklike
poging om denke te beheer. Die belangrikheid van in-oefening hiervan het uitgestaan. Daar is
gevind dat vernuwing asook genesing geen kortpaaie het nie en dat die proses na genesing soms
eers in 'n mate kompliseer voordat daar 'n deurbraak is en vernuwing en/of genesing begin
realiseer. Hierin het die onderskeie medewerkers baie ondersteuning nodig gehad. In Gesin A het
Medewerker A1 met selfmoord gedreig, Medewerker A2 het dagga gerook, geweier om die
voorgeskrewe medikasie te neem en toenemend aggressief opgetree, Medewerker A3 het
akademies uitgesak, Medewerker A4 het meer teen gesag gerebelleer en skolasties swakker
presteer. In Gesin B het Medewerker se depressie simptome vererger en in Gesin C is
Medewerker se PTSV asook DID gesneller sodat haar daaglikse funksionering aanvanklik
bemoeilik is.

¢+ Uit die navorsing blyk dit dat onverwerkte intergeneratiewe trauma veral 'n verlammende effek op
die nageslag het veral sodra vars verwonding presenteer, en dat 'n geestelike ingreep uiteindelik
van kernbelang is.

++ Veral opmerklik van die gesinne wat in dié empiriese navorsing betrokke was, is die aard van hul
geestelike verwonding. Gesin A het die Here op kognitiewe vlak aangeneem maar “bejammer”
Hom en sien Hom as 'n “mishandelde” kind. Dié gesin identifiseer God die Vader met 'n oortreder
en toon geen begrip vir die werking van die Heilige Gees as Trooster nie. Die krisis hier is dat die
hele gesin met disfunksies presenteer en indien geen emosionele en geestelike genesing sou
plaasvind nie, daar 'n kans vir die verwonding is om verder te versprei. In gesin B presenteer
Medewerker met vrese rondom sekere geloofsaspekte soos onselfsugtigheid asook die ‘saai en

maai’ konsepte. Medewerker van Gesin B presenteer met geen probleem rondom die Vader-beeld

van God of die beeld van die Heilige Gees as Trooster nie. Sy verskil van die ander medewerkers
hierin dat sy slegs intergeneratief getraumatiseer is. Gesin C is toksies en presenteer met
misleiding en leuens rondom God-drie-enig. Van God as Vader wil Medewerker ‘niks weet nie’ en
die Heilige Gees as Trooster is vir haar vreemd — alhoewel sy Christus as Verlosser aangeneem
het. Dit blyk dat haar geloof haar al die jare deurgedra het — ongeag al die verwarring en vrese
rondom God se “onvermoé” om haar te beskerm. Medewerker in gesin C was aangenaam verras
om te ontdek dat God se genade haar al die jare omvou het — iets wat sy huidiglik innig waardeer
en koester.

Dit is opmerklik dat al ses die medewerkers dieselfde kreet het naamlik: Waar was God? en dat
hulle Hom ernstig verkwalik vir Sy “onvermoé” om hulle te red. Die medewerkers glo in die bestaan
van Christus maar ondervind probleme om Hom op 'n daaglikse basis te vertrou. Medewerkers
betwyfel God die Vader se bedoeling met hulle en bevraagteken die Heilige Gees se rol as
Trooster.

Verwonding gedurende die kinderjare blyk traumaties te wees met veral negatiewe gevolge
betreffende hul beeld van hul ouers. Hul siening rondom God is dienooreenkomstig beinvioed en
tydens die terapie moet dit in ag geneem word.

Intergeneratiewe trauma tesame met verwonding benodig 'n kundige ingreep ten einde emosioneel
en geestelik te genees. Die ingreep moet individueel aangepas word.

Dit blyk geen maklike taak te wees om denke te vernuwe nie en die verwondes benodig empatiese
ondersteuning hierin — nie bejammering nie.

Die vernuwing van die verwonde se denke bied dan ook 'n besondere uitdaging aan die Pastorale
Berader. Die Berader moet ingestel wees op die leiding van die Heilige Gees en behoort homself
van tyd tot tyd te ondersoek ten opsigte van sekondére traumatisering. Dit is belangrik dat die

Berader met integriteit en wysheid sal optree. Hiervoor is 'n verhouding met die Here onontbeerlik.

Dit is voorts van belang om die verwondes op hul geestelike vlak te ontmoet — sonder veroordeling.
Die Berader moet voorbereid daarop wees dat daar geen kortpaaie of kits resepte is waar
intergeneratiewe traumatisering ter sprake is nie. Innerlike genesing op hierdie viak verg 'n proses
asook geduld.

Die Here werk stadig maar skielik, en Hy werk deeglik.

PRAKTYK-TEORETIESE AFDELING
HOOFSTUK 6: FORMULERING VAN PRAKTYK-TEORETIESE RIGLYNE

6.1 INLEIDING

In hierdie hoofstuk word daar gepoog om praksis en teorie met mekaar te versoen. Op grond van die
meta-teoretiese afdeling (hoofstukke 4 en 5) asook die basis-teoretiese afdeling (hoofstukke 2 en 3) is
dit duidelik dat die emosioneel en geestelike verwonde persoon Pastorale begeleiding benodig met
betrekking tot geinternaliseerde leuens en dat die verwonde se denke deur middel van die waarheid
van God se Woord moet vernuwe. Hierdie verwonding manifesteer deur middel van toksiese
denkpatrone soos verbittering, onvergewensgesindheid, vrees en ongeloof. Indien die nodige
begeleiding nie plaasvind nie dan manifesteer laasvermelde aspekte weer in disfunksionele
gedragspatrone soos onder andere 'n swak self-konsep en verslawing. As deel van 'n pastorale

benadering tot sulke emosioneel verwonde persone vervul die Skrif 'n kardinale rol.

Geinternaliseerde leuens |é soms so diep en verskuil ingebed in die psige van die verwonde persoon
dat dit slegs deur die werking van die Gees asook die waarheid van die Woord is dat sodanige leuens
geidentifiseer en na die opperviakte kan kom ten einde met die waarheid vervang te word. Die mens
kan slegs vanuit die Skrif, met die hulp van die Gees van God, beraad en oortuig word van God se
heerlikheid — in die formulering van praktyk-teoretiese riglyne is dit dan ook die basiese vertrekpunt (De
Klerk & Van Rensburg, 2005:3).

6.2 DOELSTELLING

Ten einde praktyk-teoretiese riglyne vir die pastorale begeleiding van die emosioneel en geestelike
verwonde persoon te formuleer, is 'n integrasie van die basis-teoretiese perspektiewe met die meta-
teoretiese perspektiewe noodsaaklik. Met hierdie vertrekpunt vind hierdie hoofstuk dan ook aansluiting
by Zerfass (1974:164) se voorgestelde werkswyse van 'n wisselwerking tussen praksis en teorie.
Teologiese teorie word prakties toegepas op die huidige praksis deurdat die Evangelie boodskap van

waarheid met liefde aan die verwonde oorgedra word (Van der Ven, 1993:23; Mullins, 2003:11).

Ten einde die Prakties Teologiese proses suksesvol uit te voer, is ook van die volgende stappe soos
deur Browning (1983:51+99) voorgestel, gebruik gemaak, naamlik:

+¢ Identifiseer die probleem.

¢ Luister met empatie.

¢ Analiseer krities.

+* Beplan strategies rondom n uitkoms.

6.3 OMSKRYWING VAN PRAKTYKTEORIE AS BEGRIP

Pieterse (1993:52) beklemtoon die noodsaaklikheid daarvan om 'n praktykteorie vir elke mededeelsame
handeling te ontwerp. Dit is nodig omdat die epistemologiese praksis deurentyd verander. Die
bevindinge van 'n empiriese ondersoek moet uiteindelik in die praktyk deur middel van interaksie met
die bestaande praktyk-teologiese teorie€ geintegreer en deur middel van gevallestudies geverifieer
word. Op hierdie wyse is daar dan 'n kritiese interaksie tussen die praktyk en die huidige praktiese
teologiese teorieé en kan bestaande konsepte verder uitgebou word (Heyns & Pieterse, 1990:86; Van
der Ven, 1993:38; Atkinson, 1996:95). Die praktiese toepassing van die Teologie word algaande
belangriker en kan nie sonder wysheid geskied nie — die begrip praksis is afgelei van die woord
phronésis wat logiese wysheid impliseer (Browning, 1996:3-5). Praktiese Teologie is die praktiese
toepassing van teologiese teorie op die huidige praksis soos gesien deur die bril van God se Woord
(Mullins, 2003:11). Terselfdertyd word die ontwikkeling en beligting van teologiese teorieé gestimuleer
(Heitink, 1999:7).

6.4 PASTORALE BEDIENINGSRIGLYNE

6.4.1 Inleiding

In die Pastorale begeleiding van die emosioneel en geestelike verwonde persoon met betrekking tot
geinternaliseerde leuens is die kern van die terapeutiese proses daarop gefokus om die leuen te
ontmasker en met Skrif gebaseerde waarhede te vervang. Die leiding van die Heilige Gees asook
gebed is hierin onontbeerlik. Daar moet teen veralgemening gewaak word aangesien beide die trauma
asook die verwonde uniek is (cf. 3.8.7). Die krisis van terapie is verder ook om te onthou dat
verwonding meestal nie as gevolg van ongehoorsaamheid plaasgevind het nie en om die verwonde
daarom met die nodige empatie te behandel.  Verwonding gee gewoonlik aanleiding tot
geinternaliseerde leuens waarop die siening van die self, die wéreld en van God gebaseer word (cf.

3.5). Dit bring mee dat transformasie 'n deurlopende proses is.

Die voorgestelde model is 'n hulpmiddel en behoort nie slaafs nagevolg te word nie. In die soeke na
onderskeiding tussen die leuen en waarheid is dit nodig om die gesin en familie se geskiedenis na te
vors en om die verwonde se traumageskiedenis asook mediesegeskiedenis te verkry — met hierdie
totale prentjie (genogram) voor oé is dit dan effens makliker vir die navorser en die medewerker om
leuens wat soms oor geslagte heen diep ingebed geraak het binne 'n familie milieu, te identifiseer en te

hanteer.

6.4.1.1 Voorgestelde model vir hulpverlening
% Vereistes betreffende die berader
¢ Assessering
+¢+ Die noodsaak van kognitiewe herstrukturering
» Die noodsaaklikheid van optimale brein funksionering
= Die vyf belangrike brein sisteme
= Die belangrikheid van enige breinbeserings en/of chemiese wanbalanse
» Die hantering van primére, sekondére en intergeneratiewe trauma
» Fokus op die emosionele dimensie
= Selfspraak
» Fokus op die geestelike dimensie
= Vergifnis
= Skrifvereistes

= Gebed as kernbeginsel van die terapeutiese proses

6.4.1.2 Vereistes betreffende die berader

Die rol van die Pastorale Berader is van belang omdat genesing van verwonding slegs geskied met die
hulp van God en ander — soos 'n Pastorale Berader. In hierdie opsig is die Pastorale Berader se
lewens- en wéreldbeskouing ook van kardinale belang omdat dit alles wat hy dink en doen, beinvioed
(cf. 3.8.3). Ditis dus noodsaaklik dat hy homself asook sy identiteit in Christus sal ken (cf. 2.7.3.8). Hy

moet emosioneel asook moreel intelligent wees en moet daarom oor die volgende kwaliteite beskik:

%+ Wysheid: Dit is 'n kombinasie van intellek, oordeel en morele intelligensie. Die wyse persoon het
die vermoé om God se Woord prakties toe te pas op die daaglikse lewe en is dus 'n gelowige
mens. Hy mag nie vergeet om deurgaans te vra wat is waarheid en hoe hy dit kan implementeer
nie (cf. 2.7.6.1).

% Integriteit: Die berader moet emosioneel gesond wees en oor 'n etiese gedragskode wat spreek
van geregtigheid, waarheid en regverdigheid beskik (cf. 2.7.3.7).

% Verantwoordelikheid: Hy moet verantwoordelikheid vir homself, sy gedrag asook die gevolge
daarvan neem en moet emosioneel volwasse wees sodat hy tussen reg en verkeerd kan onderskei.

+ Empatie: Hy moet empaties luister en nie veralgemeen nie. Die berader moet die waarheid met
liefde aan die verwonde oordra en onthou dat beide die verwonding asook die verwonde uniek is
en dat nie alle verwonding noodwendig as gevolg van ongehoorsaamheid plaasvind nie (cf.
2.7.3.5).

“+ Vergifnis: Vergifnis is 'n belangrike element van genesing. Hier moet die Pastorale Berader self 'n
vergewensgesindheid openbaar en ander kan seén.

* Kennis: Hy moet oor insig in situasies beskik wat akademiese kennis tesame met persoonlike
ervaring veronderstel.

+» Diskresie: Dit dui op die verstandige, logiese interpretasie van 'n situasie en die gevolglike

onderskeiding tussen reg en verkeerd — wat 'n aanduiding van geregtigheid asook wysheid is. Hy

moet dus krities analiseer en strategies rondom 'n uitkoms kan beplan (cf. 2.7.3.7).

6.4.1.3 Assessering

Die tema van die navorsing naamlik, die pastorale begeleiding van die emosioneel en geestelik
verwonde persoon met betrekking tot geinternaliseerde leuens, noodsaak die versameling en
verifiéring van inligting. Daar moet deurgaans gevra word na wat is waarheid, en hoe dit
geimplementeer kan word. Assessering moet dan ook geskied teen die agtergrond van die verwonde
se behoefte aan antwoorde op vrae soos: Wie is God en waar kan ek Hom vind? (cf. 2.7.1.7; cf.
2.7.3.7 en cf. 7.1.1.1). Assessering kan individueel, in gesinsverband, in groepsverband 6f deur 'n
mengsel hiervan plaasvind. Verwonding in 'n gesin kan byvoorbeeld as groep hanteer word en waar

nodig met individuele terapie aangevul word.

Tematiese verwonding soos byvoorbeeld bloedskendige molestering kan suksesvol in groepsverband
hanteer word. Individuele terapie kan as toevoeging hierby dien. In die veiligheid van so 'n groep leer
die verwonde nuwe hanteringstegnieke soos byvoorbeeld die stel van grense, sosialisering, vertroue en
binding (bonding) aan. Die versameling en interpretasie van die volgende inligting is belangrik vir die

terapeutiese proses:

+ Familie en gesinsgeskiedenis: Hier word soveel moontlik inligting rondom die gesin en
voorgeslagte verkry. Daar word spesifiek gelet op die styl en struktuur asook gedrag- en
denkpatrone wat deur die nageslag oorgeérf kon word. Al hierdie inligting word dan uiteindelik in 'n

genogram saamgevat en grafies voorgestel.

+ Trauma geskiedenis: Verkry die trauma geskiedenis van beide ouers asook van die kinders.
Verduidelik trauma, PTSV (post traumatiese stres versteuring), die intergeneratiewe implikasie van
onverwerkte trauma asook trauma simptome aan die beradene. Dit is onnodig om die ouer se
onverwerkte trauma in detail met die kinders te bespreek (veral indien dit tot enige verleentheid sou

lei) — hulle moet egter in die breé op hoogte wees (cf. 4.3.5).

% Mediese geskiedenis: Verkry die mediese geskiedenis — met spesifieke verwysing na kop
beserings, voorgeskrewe medikasie, oor-die-toonbank medikasie en die afhanklikheid van middels
(cf. 4.5.2). Voltooi en verwerk die Amen brein kontrole vraelys wat as handige hulpmiddel in hierdie

verband kan dien (cf. Bylaag 3).

158



¢+ Leuen versus waarheid: Begelei die verwonde na die herskep van 'n nuwe positiewe lewens- en

wéreldbeskouing deur die waarheid en leuen te onderskei, dit aan die Skrif te toets en met

waarheid te belig (cf. 3.8.5). Dit belig terselfdertyd die primére, sekondére en instrumentele

emosies (cf. 4.4.5 en cf. Bylaag 1).

SPEARS akroniem

Verwonding kan soos volg suksesvol aan die akroniem SPEARS geévalueer en geinterpreteer

word (cf. 4.5.1):

> S —(Stimuli) Identifiseer die gebeurtenis/stimulus/trauma.

» P — (Perception) Verkry die verwonde se persepsie en sy lewens- en wéreldbeskouing
betreffende die gebeure. Hierdie area impliseer meestal die misleiding wat tot die
internalisering van die leuen aanleiding gegee het.

» E - (Emotions) Identifiseer en onderskei toksiese emosies van gesonde emosies.

> A - (Assessment) Die berader assesseer en identifiseer moontlike opsies van optrede.

> R - (Response) Die gebeurtenis kan nou verstaan word en kan aan Bybels gefundeerde
gedrag- en denkpatrone onderwerp word. Die wapenrusting van Ef 6 is veral hier van
toepassing.

» S - (Summary) 'n Samevatting van die versamelde inligting asook die moontlike ingreep word

nou gedoen en met die beradene bespreek.

6.4.1.4 Die noodsaak van kognitiewe herstrukturering
Van voor geboorte af soek die mens antwoorde op die volgende vrae: “Is ek liefde werd en is ek
veilig?” Die antwoorde hierop kodeer die brein positief of negatief en verander slegs met moeite. Die
terapeut het egter die vermoé om die brein te herprogrammeer deur die skep van 'n plek van veiligheid
waarin die verwonde van nuuts af kan leer om op emosionele vlak te bind met 'n vertroueling (cf. 3.8).
SPECT breinskandering is 'n revolusionére toevoeging tot terapie, maar is tans nie in Suid-Afrika
beskikbaar nie. Hiervolgens kan onderskei word indien 'n gedragsprobleem fisiologies of emosioneel
van aard is en indien wel, kan dit suksesvol hanteer en gemedikeer word (cf. 4.3.1 en cf. 4.3.2.2). Die
vernuwing van denke word veral deur die volgende faktore beinvioed:
% Die noodsaaklikheid van optimale brein funksionering
Daar is gevind dat as gevolg van brein wan-funksionering nie almal dieselfde vermoé tot die maak
van gesonde keuses besit nie en dat sommige persone se vry wil hierdeur ingeperk is. Optimale
funksionering van die brein is daarom van belang in die vernuwing van denke aangesien dit die

sukses of chaos van 'n individu se lewe bepaal.

> Die vyf belangrike brein sisteme
Die volgende vyf brein sisteme blyk van belang te wees vir optimale brein funksionering en
beinvloeding van die denke en kan deur 'n kontrole vraelys soos dié¢ van Daniel Amen (soos
gebruik in die Amen Klinieke in die VSA) identifiseer word en kan - indien nodig, aan die
verwonde se dokter deurgegee word sodat medikasie aangepas of verkry kan word (cf. Bylaag
3encf. 4.3.3):

= Die prefrontale korteks — Dié gedeelte funksioneer as die hoof ‘uitvoerende beampte’ van
die brein en bepaal die fokus en konsentrasievermoé (cf. 4.3.3.1).

= Die diep limbiese sisteem — Dié gedeelte huisves emosies soos byvoorbeeld vreugde en
depressie. Indien wan-funksionering voorkom sal die intensiteit van emosies
dienooreenkomstig presenteer, byvoorbeeld onderaktiwiteit wat lei tot buierigheid,
moegheid en depressie (cf. 4.3.3.2).

= Die basale ganglia — Dié gedeelte word “the basement of giant fears” (cf. 4.3.3.3) genoem
indien dit wan-funksioneer. Hier registreer angs, veral indien getraumatiseer. Dit is diep

binne in die brein geleé en ‘...control the body’s idling speed’ (cf. 4.3.3.3).

= Cingulum - Dié gedeelte van die brein vorm 'n gang regdeur die middelste gedeelte van
die frontale lobbe en word die ‘gear shifter’ genoem (cf. 4.3.3.4). Optimale funksionering
veroorsaak dat die aandag vanaf een gedagte na 'n volgende een verskuif en dat daar op
verskillende gedragspatrone gefokus kan word.

= Die temporale lobbe - Hierdie gedeelte is aan beide kante van die kop, by die slape en
agter die 0é geleé. Disfunksies in hierdie area manifesteer byvoorbeeld met

onverklaarbare hoof- en maagpyn (cf. 4.3.3.5).

> Die belangrikheid van enige breinbeserings en/of chemiese wanbalanse
Matige brein beserings, soos 'n stamp teen die kop, kan tot veranderings in emosionele
belewing, gedragspatrone asook denkpatrone lei wat egskeiding, kompulsiewe gedragspatrone
en aggressie tot gevolg kan hé (cf. 4.3.4). Daar word ook na die “gebroke brein” verwys wat as
gevolg van chemiese wanbalanse met probleme soos aggressie, angs, depressie,
persoonlikheidversteurings, verslawing, aandag afleibaarheid, hiperaktiwiteit, vergeetagtigheid
asook gemoedsversteurings presenteer.  Deur vitamien en mineraal aanvullings soos
byvoorbeeld B12, en omega-3 vetsure (vlassaad olie) kan dit genoegsaam herstel sodat

terapie suksesvol toegepas kan word (cf. 4.3.4).

¢ Die hantering van primére, sekondére en intergeneratiewe trauma
Trauma gedurende die kinderjare kan veroorsaak dat die brein nie genoegsaam groei nie en het
die vermoé om tesame met toksiese denke die struktuur van die brein negatief te verander.
Sekondére asook primére verwonding veroorsaak leuens deur die vemietiging van die drie
fundamentele waardes van die mens, naamlik:
» Die wéreld is veilig.
» Die lewe het betekenis.
» Die mens is waardevol.
Hierna interpreteer die verwonde dit as:
» Die wéreld is boos.
» Die mens is magteloos en onwaardig.

» God is vyandig en ander is onbetroubaar.

Indien die trauma onverwerk bly, word dié waardes aan die nageslag oorgedra. Sekondér
getraumatiseerdes presenteer daarna met fantasieé, angs, trauma verwante vrese asook
hiperaktiwiteit. Sulke persone moet terapeuties begelei word om die ouer se trauma te integreer sodat
hulle 'n toekomsvisie en hoop kan verkry, weer veilig kan voel en 'n selfwaarde kan ontwikkel. Ook vir
die primér verwonde is dit noodsaaklik om sin in sy lyding te verkry ten einde doelgerig te kan lewe (cf.
4.3.5). Net soos positiewe gedragspatrone word disfunksionele (negatiewe) gedragspatrone ook aan
die volgende geslag deur middel van die siklus van mishandeling oorgedra (cf. 4.3.5). In sy
ontwikkelingsfases leen 'n baba breinkrag by die ouer deur na-aping in 'n poging om die ouer te plesier.
Dit veroorsaak dat die baba met die ouer se bewuste en onder-bewuste identifiseer. Enige onverwerkte
of traumatiese herinnering asook emosies word sodoende deur die baba geinternaliseer en deur
middel van negatiewe gedragspatrone aan die ouer gespieél. Die oordrag geskied verbaal, nie-

verbaal, en ook deur geheimhouding.

+» Fokus op die emosionele dimensie
Gedrag is uiteindelik die somtotaal van 'n verwonde se lewensreéls plus sy emosies, en word op
ondervinding gebaseerde ervaring in plaas van intellektuele waarheid gegrond. Emosies korreleer
met die geinternaliseerde leuen. Sodra die duiwel beheer oor 'n mens se gedagtes en emosies
verkry, verkry hy beheer oor die mens se gedrag, sy lewe, toekoms, asook seéninge. Toksiese
emosies ontstaan vanuit vrees, terwyl positiewe emosies vanuit geloof ontwikkel (cf. 4.4.4).
Waarheid is die enigste wapen teen die leuen — ook die enigste wyse om die lewe in oorvioed te
verkry waarvan Joh 10:10 melding maak. Die aanwesigheid van toksiese emosies (cf. 3.6) is
meestal die bewys van die teenwoordigheid van geinternaliseerde leuens. Tipiese wyses waarop

dit manifesteer, is die volgende:

> Vrees: Vrees is 'n aangebore emosie wat gevaar rondom persoonlike veiligheid impliseer. Dit
word toksies indien dit die verwonde verhoed om homself te aanvaar en sy volle potensiaal uit
te leef. Die teenwoordigheid van toksiese vrees impliseer ongeloof in God se vermoé asook Sy
wil om te versorg. Die verwonde probeer dit dan self doen. Eie poginge lei gewoonlik tot meer
komplikasies asook meer pyn. Dit beroof die verwonde van sy visie en selfrespek, verlam die
denke, en vernietig individuele grense (cf. 3.3.1). Toksiese vrees ontwikkel 'n lewe van sy eie

en werk in siklusse wat die genesingsproses nadelig beinvloed (cf. 3.8.5.4).

Die siklusse van vrees presenteer soos volg:

= Die verwonde vrees die pyn van sy herinneringe en rasionaliseer dit weg deur middel van
byvoorbeeld ontkenning.

= Hy vrees daarna die openbaarmaking van sy geheime en presenteer met disfunksionele
gedragspatrone wat daarop gemik is om die geheime mee te kamoefleer. Hierdie
oneffektiewe hanteringsmeganismes veroorsaak self-verwerping, verwerping deur ander,
asook verdere emosionele pyn. Sodra 'n stimulus sy herinneringe en negatiewe selfspraak
(geinternaliseerde leuens) sneller, ervaar hy homself as 'n mislukking.

= Hy vrees dat die daad van vergifnis hom weerloos gaan laat, en moet begelei word om sy
toksiese wapenrusting van bitterheid, haat en onvergewensgesindheid te laat vaar.

= Hierdie proses word deurgaans in die lewe van die verwonde herhaal en vereis 'n

daadwerklike keuse om denk- en gedragspatrone te vernuwe.

Verwerping: Self-konsep word deur verhoudings bepaal — vandaar die belangrikheid van
aanvaarding, veral deur die ouers. Verwerping manifesteer dikwels ook in self-verwerping —
wat gewoonlik deur die ouers veroorsaak is en deur die verwonde onderdruk word. Die
boodskap in self-verwerping is een van: “ek is nie goed genoeg nie, en sal nooit iets bereik
nie”. Verwondes dink dat hul behoeftes sondig is, maar in der waarheid is hul behoeftes heel
dikwels verkeerd deur die ouer/s hanteer. Kinders sal alle talente en behoeftes wat vir die
ouers probleme veroorsaak, verwerp omdat hulle aanvaar wil word. Hierdeur verwerp hulle
gedeeltes van die self en verloor sodoende 'n deel van hul integriteit sodat ander hulle dan as
vals beleef. Hierdeur ly alle verhoudings - veral die verhouding met God. Deur die
herontdekking van talente en gawes kan so 'n verwonde emosioneel genesing verkry (cf.
3.6.2).

Beskaamdheid (shame): Hierdie emosie ontwikkel as gevolg van trauma en word veral deur
middel van die ouer se eie onverwerkte negatiewe self-waarde oorgedra. Dit geskied deur die
ouer se disfunksionele lewens- en wéreldbeskouing wat deur die kind as feitelik en waar
aanvaar word. Trauma verwante beskaming veroorsaak dat die verwonde homself blameer en
vir gebeure in sy lewe straf. Hierdie toksiese skuldgevoelens beroof hom van 'n toekoms en
hou hom aan die verlede vas gekluister sodat sy identiteit in Christus vernietig word. Die

daarstel van grense kan uiteindelik tot emosionele genesing bydrae (cf. 3.6.3).

> Slagoffer: Elke familie geskiedenis waar molestering en verkragting figureer, bestaan tipies uit
oortreders, slagoffers en ontkenners. Dikwels is beide die oortreder en die ontkenner in hul
gesinne van oorsprong gemolesteer en nie in genesing geinteresseerd nie. Slagoffers het wel
n behoefte aan genesing, maar presenteer met 'n aangeleerde gedragspatroon van
hulpeloosheid. Hierdie disfunksionele denkpatroon het gedurende die kinderjare ontwikkel en
|é diep verborge in die onderbewussyn vanwaar dit as verwarring manifesteer. Die probleem
ontstaan omdat die verwonde, uit vrees vir emosionele oorweldiging, die boodskappe in sy
onderbewussyn ontken vanweé die geinternaliseerde leuen van: ‘jy besit geen gesag of regte

AV

nie”. Alle behoeftes word deur die verwonde ontken omdat dit hom beskaamd, pateties en

selfsugtig laat voel (cf. 3.6.4).

> Skuldgevoelens: Verwondes beskuldig meestal hulleself vir enige verwonding en leef vanuit
n ‘ek-skuld-jou’ basis. Dit veroorsaak selfhaat en self-verwerping, en het die teenoorgestelde
effek as vergifnis. Skuldgevoelens veroorsaak selfvernietigende gedragspatrone so0s
byvoorbeeld selfmoord. Toksiese skuldgevoelens veroorsaak onstabiele besluitneming,
vertroebel perspektiewe, verdraai betekenisse en ondermyn selfvertroue. Die waarheid herstel

hierdie leuens en misleiding (cf. 3.6.5).

> Woede: Ditis 'n God gegewe emosie wat 'n normale reaksie op trauma is en dien ook as 'n
beskermingsmeganisme. Hierdeur word die persoon bewus gemaak van 'n situasie wat aandag
benodig. Verwonding en beskaming manifesteer meestal as woede wat gewoonlik teen die
self, die wéreld, andere en ook God gerig word. Indien woede korrek hanteer word, kan dit
bydra tot die daarstel van grense — wat tot die vorming van 'n gesonde selfkonsep lei. Die
belewing van woede as emosie hou dikwels ook verband met verliese érens in die verlede.
Hierdie verliese moet elkeen afsonderlik deurgewerk word ten einde genesing te verkry.
Verwondes benodig toestemming om hul woede te ontlaai en moet geleer word om dit op die

regte manier te doen (cf. 3.8.5.1).

> Selfspraak
Selfspraak is die interpretasie wat deur die individu aan alle verkreé inligting gegee word en
manifesteer veral as toksiese denke (veral by die verwonde persoon) waarmee hy daagliks
mee besig is (cf. 4.4.2). Die linker en regter brein korteks is interafhanklik van mekaar - die
linker korteks funksioneer impulsief en deur middel van taal, terwyl die regter korteks meer

verband hou met fokus, beplanning, en visie.

164



Vir die genesing van verwonding is dit nodig om die bewustelike geheue met die onderbewuste

geheue te integreer aangesien dit apart gestoor en onthou word. Emosies soos frustrasie,

moegheid en moedeloosheid is tekens dat 'n beradene waarskynlik in leuens vasgevang is en

nie sy skeppingsdoel uitleef nie (cf. 4.4.4). Die verwonde moet in die lig hiervan alle gedagtes

asook emosies bevraagteken en evalueer (cf. 2.7.5.7 en cf. 3.8.5). Emosies manifesteer as

primére, sekondére of instrumentele emosies en indien toksies, dui dit op die aanwesigheid van

leuens (cf. 4.4.5; cf. ook Bylaag 1).

Primére emosies - Hier verwys dit na die leuen wat die verwonde as waarheid
geinternaliseer het en is idiosinkraties aan 'n individu.
Sekondére emosies — Dit ontstaan sodra primére emosies ontken of onderdruk word en
verwys na dit wat die leuen (primére emosies) sneller.
Instrumentele emosies - Dit is die bewustelike of onbewustelike manipulering van andere
deur middel van disfunksionele gedragspatrone. Die emotiewe word deur middel van

negatiewe gedragspatrone vertoon, in plaas van beleef.

Dit is dan sinvol dat die verwonde sy taalgebruik in selfspraak periodiek sal bevraagteken en

waar nodig, vernuwe (cf. 4.5) deur middel van die volgende gedragspatrone: (cf. 2.7.5.7 en cf.
3.8.5).

Stop en bevraagteken alle negatiewe gedagtes.

Maak 'n keuse om voortaan denkend en evaluerend in alle situasies op te tree.

Hy moet verantwoordelikheid vir homself asook sy keuses neem. Dit sluit in die terreine
van fisiese, psigiese asook geestelike versorging. Aspekte soos oefening, korrekte
asemhaling, positiewe denke, 'n gebalanseerde dieet, genoegsame nagrus, asook die
noodsaaklikheid van vitamien aanvullings van besondere belang.

Hy moet die lewensles in elke situasie van verwonding soek.

Sy identiteit in Christus moet ontdek en gevestig word (cf. Bylaag 2).

Sy leuen en waarheid moet geidentifiseer word sodat dit aangespreek kan word

(cf. Bylaag 1).

s Fokus op die Geestelike dimensie
Na die sondeval vergiftig Satan die emosioneel- en geestelik verwonde met leuens. Hierdie
leuens kan as disfunksies ten opsigte van gedrag en denkpatrone selfs aan hul nageslag oorgedra
word. Dit blyk dat die grootste verwonding egter rondom die belewing van God plaasvind (cf. 2.6).
Verwonding vermoor geloof en veroorsaak dat God as “nie goed” beleef word nie. Die verwonde
voel “God-verlate” en sy kreet is: waar was God? Hy beleef verwerping en worstel met leuen
gedagtes, en ook emosies van “jy is nikswerd en minderwaardig voor God”. Hy ervaar woede
teenoor God se “onvermoé om te red”, wat die uitvoer van alledaagse geloofspraktyke soos bid en
Bybel lees in 'n stryd laat ontwikkel. Die verwonde vorm 'n persepsie van God volgens sy eie
toksiese denke en veroorsaak dat hy sy lewe onafhanklik van God probeer inrig. Dit kan lei tot die
soeke na vertroosting en ontvlugting in byvoorbeeld alkohol, dwelms, promiskuiteit, verkeerde
keuses en veral 'n lewe gestroop van God (cf. 3.5.1). Die mens het behoefte aan 'n mag groter as
hyself, hy wil verantwoordelik leef, gerespekteer word, vir ander omgee en sinvol leef. Ten einde
genesing te verkry, moet die verwonde begelei word na geestelike vernuwing deur middel van die
waarheid rondom God en ook Satan. Teen dié agtergrond moet die volgende in ag geneem word

ten einde 'n suksesvolle uitkoms te verkry (cf. 3.5.1):

> Trauma gedurende die kinderjare veroorsaak veral 'n versteurde beeld van God, waar Hy
gelykgestel word aan die disfunksionele selfbeeld van die verwonde kind of aan dié van die
oortreder. Die Pastorale Berader moet hierdie beeld van God herstel deur gedagtig daaraan te
wees dat die kernvraag van die verwonde meestal is: “Waar was God?”

> Die mens is in 'n stryd met Satan gewikkel, wie se grootste wapen die leuen is — waarheid is
die effektiefste verdediging. Satan se gevegte gaan nie in die eerste plek om mag nie, maar
om 'n verwringing van die waarheid. God se waarheid belig egter die leuen en verbreek
sodoende Satan se mag van misleiding en bedrog.

> Ditis ook nodig dat die verwonde se identiteit in Christus moet herstel. In hierdie verband is dit
belangrik om die Skrif te memoriseer en om Skrifgefundeerde selfgesprekke te begin voer -
veral in krisis tye. So word hoop, wat verder as die dood strek, verkry (cf. Bylaag 2).

> Geestelike groei verg ook toenemende groei in die persoon se sin vir verantwoordelikheid en
selfdissipline. Dit benodig die strewe na 'n doel wat sin en betekenis aan die lewe gee - dit
gaan gewoonlik met 'n stryd gepaard om hierdie punt te bereik. Die verwonde moet ook glo dat

God uit die huidige disfunksionele omstandighede uiteindelik die goeie sal laat voortspruit.

> Belydenis is 'n belangrike faset van die helingsproses en slegs dit wat erken is, kan uiteindelik

vernuwe en getransformeer word (cf. 3.8.2).

> Die verwonde moet ook begelei word tot geloofsverdieping en innerlike genesing. As deel van

hierdie proses kan beginsels soos die volgende van waarde wees:

Die verwonde moet daarop gewys word dat lewe 'n geskenk vanaf Christus aan hom is en
dat dit vir die verwonde die moontlikheid van 'n nuwe begin impliseer (cf. 2.7.1.7).

Die formule vir sukses volgens die Skrif is: die mens + Christus = emosioneel heel en
betekenisvol (cf. 3.8.4.2).

Die verwonde moet daarop gewys word dat Satan as moordenaar en leuenaar reeds van
die begin van die skepping af die mens deur middel van leuens van die lewe probeer
beroof (cf. 2.7.2.5).

Die verwonde moet daarop gewys word dat sy gedrag beide dit waarin hy glo asook wie hy
gehoorsaam, openbaar (cf. 2.7.2.5).

Die verwonde moet homself aan God onderwerp, belydenis van negatiewe ingesteldhede
soos verbittering doen, en die Satan teenstaan deur die bevraagtekening van denke.

Indien dit nie gebeur nie bly hy in die gevangenskap van sonde (cf. 2.7.5.6).

> Leuens rondom God

Verwonding veroorsaak leuens rondom God (cf. 3.5.1 en cf. 3.8.2.1) wat hanteer moet word en

deur middel van die waarheid gekorrigeer moet word. Die leuens presenteer ongeveer soos

volg:

Die verwonde glo dat God se liefde verdien moet word.

Hy glo dat pyn en leed deur sonde veroorsaak en die straf daarop is, omdat Christene
nooit veronderstel is om probleme te ervaar nie.

Hy glo dat sy emosies van moedeloosheid, depressie, woede of angs 'n teken van
ongeloof is.

Hy glo dat God slegs diegene wat suksesvol is, gebruik, en dat hy as gevolg van sy
verwonding tekort skiet.

Hy glo dat God nie bestaan nie — anders sou Hy hom beskerm het.

Hy glo dat God nie vir hom lief is nie want hy is te sleg — sy verwonding is die bewys

hiervan.

Hy glo dat God onbetroubaar en magteloos teen Satan is — anders sou die trauma nie
gebeur het nie.

Hy glo dat die Here hom sal genees sonder die hulp van ander of sonder dat hyself
verantwoordelikheid vir sy keuses hoef te aanvaar.

Hy glo sekere aannames van God in plaas van in God en Sy vermoe.

> God se waarheid

Ten einde Geestelike genesing te bewerkstellig moet die verwonde God se waarheid en reéls

leer ken. Dit lyk hoofsaaklik soos volg (cf. 3.8.2.2):

God verwag volkome gehoorsaamheid.
Hy het onvoorwaardelik lief,
Hy bly getrou aan Sy Woord.

Hy haat die leuen omdat dit vernietig, en Hy sal dit dissiplineer.

> Leuens rondom Satan

Die verwonde moet begelei word betreffende die werklike feite aangaande Satan sodat die

misleiding en leuens herken en met die waarheid vervang kan word. Die feite aangaande
Satan is kortliks die volgende (cf. 3.8.2.3 en cf. 3.8.2.4):

Satan is geheel en al onderdanig aan God se gesag — Ef 1:20-23

Hy is noodlottig gewond en voer 'n verlore stryd — Kol 2:15.

Hy het beperkte mag en kan slegs teen 'n kind van God optree indien hy toestemming by
God verkry het— Job 1:12; 2:6; Luk 22:31-32.

Hy is nie alomteenwoordig nie en is nie 'n gedagte leser nie.

Hy mislei die verwonde sodat God se Woord bevraagteken word en daar geglo word dat
sonde nie vernietigend is nie.

Hy stel kortpaaie na genesing voor en regverdig sonde sodat die verwonde geen
verantwoordelikheid vir keuses hoef te neem nie.

Hy skep chaos en tweespalt deur middel van leuens en misleiding, veral ten tye van
moontlike versoening.

Hy mislei deur oormatige fokus op 'n bevoorregte leefstyl en gevolglike gevoelens van

onvergenoegdheid indien dit nie beleef word nie.

Vergifnis

Dit is die wegneem of herstel van “iets” en behels ook die uitspreek van 'n seén oor die
persoon wat vergewe word (cf.2.7.3.7).

Woede en die behoefte aan wraak moet eers deurgewerk word voordat die stap tot
vergifnis geneem kan word.

Vergifnis impliseer die skep en aanvaar van 'n “nuwe normaal’ en om daarmee
vergenoegd te wees. Dit is die laat vaar van die “wat as...” (what if) vrae.

Dit is in sekere gevalle 'n lang proses wat met die neem van 'n wilsbesluit geaktiveer word
en impliseer ook dat die trauma asook die oortreder nie meer die verwonde se denke gaan
beheer nie.

Hierdeur verloor die verwonde sy slagoffer status en word 'n oorwinnaar. Hy neem
sodoende verantwoordelikheid vir sy toekomstige keuses.

Die verwonde genees nie sodat hy kan vergewe nie — hy vergewe sodat hy kan genees.
Hierdeur word die siklus van mishandeling verbreek en kan die hede asook die toekoms
genees.

Self-vergifnis is gewoonlik die moeilikste en vereis die daaglikse beheer neem oor denke
en selfspraak. Skuldgevoelens hou die verwonde in dié patroon vasgevang (cf. 3.8.5.3).
Die verwonde ervaar soms ook woede teenoor God se oénskynlike “onvermoé om te red”
en benodig ondersteuning daarin “om Hom te vergewe”. Die Here het geen skuld nie,
maar die verwonde glo die leuen dat God hom straf, dat hy nie goed genoeg vir Hom is
nie, en dat Hy hom nie wou help tydens die verwonding nie. Om “God te vergewe’
impliseer uiteindelik dan ten diepste dat die verwonde belydenis teenoor God doen van
innerlike opstand en rebellie as gevolg van die onvermoé om God se groter plan raak te

sien tydens die krisis/trauma.

> Skrifvereistes
God haat die leuen omdat dit vernietig. Die enigste wapen teen die leuen en misleiding is
wysheid en die onderrig daarvan wat dan tot geloofsgroei lei. Gesien hierteen is die Pastorale
Berader se rol belangrik omdat dit deurgaans tot geestelike verdieping en emosionele genesing
lei. Hy staan die verwonde by in die soeke na die lewensles in elke situasie. Die boodskap
aan die verwonde is om nie te doen wat die mense verwag nie — maar om te doen wat God
verwag. Dit impliseer telkens die vernuwing van denke wat gekoppel is aan nuwe keuses (cf.
2.74.1).
God gee aan dié wat glo spesiale geestelike wapens waarmee hulle hulself kan beskerm teen
hul eie, asook andere se negatiewe denke en dade (cf. 2.7.5.1). Geloof in God asook die
aantrek van die wapenrusting is die onontbeerlike toerusting in hierdie verband (cf. 2.7.6.4).
= Geestelike en emosionele gebondenheid: Dit noodsaak bevryding van innerlike
gebondenheid, asook openbaarmaking van die waarheid. Dit is nodig om innerlik bevry te
word ten einde 'n eie identiteit in Christus te kan ontdek. Die verwonde moet homself
tegelykertyd aan God onderwerp, belydenis van ingesteldhede soos verbittering doen, en die
Satan teenstaan deur sy denke te bevraagteken. Indien dit nie gebeur nie bly die verwonde
in gevangenskap van sonde (cf. 2.7.5.6).
= Denke: Dit impliseer die mens se vermoé om geestelike waarheid te begryp en toe te pas.
Na die sondeval is die mens se denke vleeslik gerig in plaas van geestelik en moet denke
weer gebore word. Dit is moontlik sodra Christus aanvaar word en daar 'n verhouding met
Hom is. Sonder Hom bly selfs die gelowige 'n gevangene van sonde soos byvoorbeeld
verwerping en verbittering. Net Christus kan toksiese denke vernuwe en sodoende nuwe
lewe laat realiseer. Dit impliseer dan ook om jou identiteit in Christus te ken (cf. 2.7.4.4).
= Gees: Ten eerste impliseer dit die geheimsinnige, eksistensiéle mag van God, naamlik die
Heilige Gees. Ten tweede impliseer dit die deel van die mens se persoonlikheid wat in
verhouding tot God staan (cf. 2.7.6.5).
= Geloof: Wysheid is die sigbare teken van geloof in God en impliseer die bereidwilligheid om
onderworpe aan God se reéls/vereistes te leef. Dit bring lewensvreugde. Geloof dien as
beskerming teen die lewe se aanslae. Ongeloof is die teenpool hiervan en impliseer opstand
en ongehoorsaamheid — dus sonde (cf. 2.7.3.8).
= Geregtigheid: Dit dui op God se genade waarmee die ongelowige deur Christus tot redding
kan kom (cf. 2.7.6.5).

Lewe: Lewe is 'n geskenk van God en is afkomstig van n bron wat buite die mens gesetel is.
Dit impliseer die vermoé om emosionele en geestelike verwonding te kan oorkom en
uiteindelik nuwe hoogtes te bereik (cf. 2.7.3.8).

Orde: Die skepping funksioneer in 'n gebalanseerde verhouding en volgens 'n bepaalde
orde. Weerstand hierteen impliseer rebellie teen God wat tot chaos lei. God sal dit straf. Straf
en seén is deur God in gedrag- en denkpatrone ingebou sodat dit spontaan geaktiveer word
deur die kies of teenstaan van disfunksionele gedrag- en denkpatrone (cf. 2.7.3.8).

Satan: Hy is die verslane aartsvyand van God. Hy is die vader van die leuen en gebruik dit
as sy grootste wapen teen die emosioneel verwonde persoon (cf. 2.7.2.4).

Vader: God is die perfekte Vader wat wil herstel, seén en geestelike en emosionele
restourasie wil bewerkstellig — anders as die aardse vaderfigure van die Skrif wat deurgaans
fouteer (cf. 2.7.2.4).

Vernuwing: Dit impliseer 'n transformasie en word in die Skrif verhaal as 'n daad wat God
deurgaans bewerk. Selfs gelowiges moet hul gewone manier van denke verander en anders
begin dink. Dit vra’n nuwe verhouding met God wat op waarheid gebaseer is (cf. 2.7.4.4).
Waarheid: Dit dien as rigsnoer vir die individu asook die samelewing en verwys na
akademies korrekte inligting, betroubaarheid, integriteit asook geloofwaardigheid en is 'n
karaktertrek van God. Waarheid bring seén (cf. 2.7.1.6).

Wapens: Militére beeldspraak word deurgaans in Bybel gebruik en is daarom belangrik. In
die Nuwe Testament verander die vleeslike gebruik vir wapens na 'n geestelike
noodsaaklikheid aangesien hier na 'n geestelike stryd verwys word. Ef 6:10-18 is die mees
beskrywendste stryd in die Bybel en dui op die geestelike stryd tussen die mens en satan.
Die stryd kan slegs met God se geestelike wapens gevoer word. Die voorvereiste vir die
suksesvolle gebruik van die wapentuig is onderwerping aan God, en belydenis is die
voorvereiste. Die gelowige mag nooit hiersonder wees nie en deur 'n keuse te maak teen die
leuen stel hy homself oop en ontvanklik vir die bekleding met die geestelike wapenrusting (cf.
2.76.5).

Wysheid: Die mens se lewens- en wéreldbeskouing beinvloed alles wat hy doen en dink.
Diegene wat hul plek en pligte in die wéreld ken, naamlik om verantwoordelikheid vir hulself
asook die skepping te neem, kan aan ander raad gee wat hulle in staat stel om nuwe insig te
ontwikkel. Wysheid volgens die Skrif behels vervolgens die toepassing van God se Woord op

die daaglikse lewe en is 'n weerspieéling van die stand van geloof (cf. 2.7.3.8).

> Gebed as kernbeginsel van die terapeutiese proses

Gebed is die spil waarom pastorale terapie draai omdat dit tot nuwe oortuigings en 'n
vernuwing van denke aanleiding gee (cf. 3.8.7).

Die mens beskik oor 'n ‘Goddelike bewussyn’ wat in die linker prefrontaal korteks geleé is en
optimale brein funksionering vereis. Om hierdie vlak van geestelike belewing te ontsluit, moet
die bewustelike geheue stil gemaak word, en doelbewus na die stem van God geluister word.
So kan die wil van God gesoek en gevind word (cf. 3.4).

Die verwonde het 'n probleem om Jesus te vertrou en vrees verwerping indien hy sy pyn
openbaar. Dit sou dan nodig wees dat die Pastorale Berader in gebed vra dat Jesus die
verwonde die vermoé gee om te vertrou.

Gebed kan verandering en genesing bewerkstellig. Dit geskied met die hulp van die Heilige
Gees wat elke probleemarea uitlig soos byvoorbeeld selfverwyt, bekommernis en bitterheid,
asook areas waar die verwonde te nd gekom is (cf. 3.8.7).

Die berader het nodig om homself asook die verwonde aan God op te dra en Hom te vra om
die verwonde vir die waarheid ontvanklik te maak (cf. 3.8.7).

Verduidelik aan die verwonde dat die verwonding met die kind in hom gebeur het (die inner
child) en dat dit daarom nodig is om deur gebed na daardie tydperk teruggeneem te word (cf.
3.8.7).

Die verwonde moet geleentheid gebied word om die oorspronklike pynvolle emosies weer te
herbeleef sodat die emotiewe kan genees. Hy moet na elke traumatiese emosionele belewing
en herinneringe teruggeneem word sodat daar vir misleiding en leuens getoets kan word (cf.
3.8.7). Hierdie herbelewing vind nou egter plaas binne 'n veilige milieu en dit is bevorderlik vir
genesing.

Dit is ook belangrik dat die verwonde geleentheid kry om verantwoordelikheid vir sy genesing
te neem deur self te bid en met God te kommunikeer (cf. 3.8.7).

Die berader moet die begrip van “God as Vader” met omsigtigheid hanteer aangesien baie
deur hul biologiese vaders verwond is en gevolglik 'n negatiewe konnotasie aan God se
Vader-beeld heg (cf. 3.8.7).

6.5 SAMEVATTING

6.5.1 Vereistes betreffende die berader

¢ Hy moet sy identiteit in Christus ken.

%+ Hy moet moreel asook emosioneel intelligent wees.
% Hy moet met wysheid kan optree.

++ Hy moet oor kennis en lewenservaring beskik.

% Hy moet vergewensgesind wees.

6.5.2 Assessering

Dit is die versameling, evaluering en interpretering van verkreé inligting. Dit geskied deurlopend teen
die agtergrond van vrae soos, wie is God en waar kan ek Hom vind? Asook waar was Hy?
Assessering kan op 'n individuele basis, in gesinsverband, groepsverband 6f deur 'n kombinasie
hiervan geskied. Inligting word versamel met betrekking tot die volgende areas:

% Familie- en gesinsgeskiedenis.

L)

% Traumageskiedenis.

L)

o0

Mediese geskiedenis.

X4

Identifisering van alle moontlike leuens, veral gekoppel aan alle situasies van pyn en krisis.

L)

7
o0

Areas soos uitgewys deur die SPEARS akroniem.
6.5.3 Die noodsaak van kognitiewe herstrukturering

Betreffende toksiese denk- en gedragspatrone is dit van kritiese belang dat kennis geneem sal word

van die volgende aspekte ten einde heling en genesing te kan fasiliteer:

6.5.3.1 Die noodsaaklikheid van optimale breinfunksionering

Die Amen breinkontrole vraelys kan as handige hulpmiddel dien en inligting wat hieruit mag

voortspruit sou binne 'n multidissiplinére konteks tot voordeel van die verwonde persoon aangewend

kon word (cf. Bylaag 3).

7
L X4

Die volgende vyf brein sisteme is van belang -

>

Die prefrontale korteks — Dit vervul die funksie van die ‘hoof uitvoerende beampte’ van die
brein.

Die diep limbiese sisteem — Hierdie deel van die brein bepaal die vermoé om met andere
kontak te kan maak (bonding). Wanneer daar egter 'n probleem in hierdie area van die brein is
dan impliseer dit buierigheid, negatiwiteit en gebrek aan motivering.

Die basale ganglia — Ten tye van wanfunksionering presenteer angs en vrese in hierdie
gedeelte.

Cingulum - Hierdie gedeelte van die brein word die ‘gear shifer’ genoem en veroorsaak dat
fokus kan verskuif.

Die temporale lobbe - Dit is geleé aan beide kante van die kop — by die slape en agter die o€.

Wanfunksionering manifesteer as hoof- en maagpyn.

Die belangrikheid van enige breinbeserings en ook chemiese wanbalanse

Matige brein beserings, soos 'n stamp teen die kop asook chemiese wanbalanse veroorsaak

wanfunksionering ten opsigte van denk- en gedragspatrone. Vitamien en mineraal aanvullings kan

tot herstel bydra. Meer ernstige gevalle vereis gespesialiseerde hulp.

6.5.3.2 Die hantering van primére, sekondére en intergeneratiewe trauma

%+ Trauma, hetsy sekondér of primér, lei tot die vestiging van leuens deurdat die drie fundamentele

waardes van die mens vernietig word, naamlik: die wéreld is veilig, die lewe het betekenis, en die

mens is waardevol. Dit verander na: die wéreld is boos, die mens is magteloos en onwaardig, God

is vyandig en ander is onbetroubaar.

++ Disfunksionele gedragspatrone word onder andere aan die volgende geslag deur middel van die

Siklus van mishandeling oorgedra.

6.5.3.3 Fokus op die emosionele dimensie

Gedrag is die somtotaal van 'n verwonde se lewensreéls plus sy emosies, en word op ondervinding

gebaseerde ervaring in plaas van intellektuele waarheid, gegrond. Emosies korreleer gewoonlik met

geinternaliseerde leuens. Emosies asook gedagtes moet daarom deurgaans ondersoek en geévalueer

word. Toksiese emosies ontstaan vanuit vrese en positiewe emosies vanuit geloof. Toksiese emosies

tesame met die gepaardgaande geinternaliseerde leuens beroof die verwonde van seén en geloof, en

die aanwesigheid hiervan presenteer meestal soos volg:

7

Vrees: Dit is 'n aangebore emosie wat toksies raak indien dit die verwonde verhoed om homself te

aanvaar en sy volle potensiaal uit te leef. Dit ontwikkel 'n lewe van sy eie wat vrees gebaseer is.

Verwerping: Self-konsep word deur verhoudings, maar veral deur die verhouding met die ouers
bepaal. Namate gevoelens van verwerping toeneem, manifesteer dit dikwels ook in self-

verwerping. Die boodskap hierin is: “ek is nie goed genoeg nie, en sal nooit iets bereik nie”.

Beskaamdheid (shame): Hierdie emosie ontwikkel as gevolg van trauma en vernederings en
word ook dikwels veral deur middel van die ouer se disfunksionele lewens- en wéreldbeskouing
aan die kind oorgeprojekteer. Hierdeur word die eie identiteit in Christus vernietig. Die daarstel van

gesonde grense kan tot genesing bydra.

Slagoffer: Elke gesin situasie waarbinne molestering en verkragting figureer, sluit gewoonlik ook
in oortreders, slagoffers en ontkenners. Sodanige slagoffers het 'n behoefte aan genesing, maar
presenteer oor die algemeen met n aangeleerde gedragspatroon van hulpeloosheid tesame met ’n

ingesteldheid van: “ek besit geen gesag of regte nie”.

Skuldgevoelens: Verwondes is geneig om hulself te beskuldig vir enige verwonding. Dit kan dan

maklik oorgaan in selfhaat, self-verwerping en intense skuldgevoelens.

Woede: Dit is 'n normale reaksie op trauma en dien in 'n sekere sin ook as
beskermingsmeganisme. Verwonding en beskaming manifesteer meestal as woede wat gewoonlik

teen die self, die wéreld, andere, asook God gerig word.

s Selfspraak

> Die duiwel beheer diegene wie se denke hy oorwin deur middel van:
= Primére emosies — die leuen.
= Sekondére emosies — die sneller.
= Instrumentele emosies - die toksiese gedragspatrone (cf. Bylaag 1).

> Die verwonde kan beheer neem oor die leuens en sodoende sy denke vernuwe deur middel
van die volgende gedragspatrone:
= Stop en bevraagteken alle negatiewe gedagtes.
= Maak 'n keuse om voortaan denkend en evaluerend in alle situasies op te tree.
= Neem verantwoordelikheid vir jouself en besluit of die betrokke gedagte vernuwe moet

word.

6.5.3.4 Fokus op die Geestelike dimensie
+ Die grootste verwonding vind plaas rondom die belewing van God en veroorsaak dat God as “nie

goed” beleef word nie.

«» Die kreet van die verwonde word: waar was God?

% Die verwonde beleef verwerping en worstel met leuen gedagtes, en emosies van ‘jy is nikswerd en

minderwaardig voor God”.
+» Die verwonde ervaar woede teenoor God se “onvermoé om te red”.

++ Die verwonde vorm 'n persepsie van God volgens sy eie toksiese denke en veroorsaak dat hy sy

lewe onafhanklik van God probeer inrig.

R/
A X4

Elkeen het 'n behoefte aan 'n mag groter as hyself — hy wil verantwoordelik leef, hy wil

gerespekteer word, hy wil vir ander omgee en hy wil sinvol leef.

% Ditis belangrik om te let op:

>

>
>
>

Leuens rondom God

Leuens rondom Satan

God se waarheid

Vergifnis

= Ditimpliseer onder andere die vermoé om uiteindelik 'n seén te kan uitspreek oor diegene

= wat betrokke was by die verwonding.

= Dit is meestal 'n langsame proses wat eers 'n aanvang kan neem na die hantering van
woede en skok na die trauma en verwonding.

= Die verwonde genees nie sodat hy kan vergewe nie — hy vergewe sodat hy kan genees.

= Vergifnis breek die siklus van mishandeling.

= Self-vergifnis is die moeilikste — toksiese skuldgevoelens blokkeer gewoonlik hierdie
proses.

= Vir sommige verwondes is dit selfs nodig om “God te vergewe” — dit impliseer ten diepste
eintlik 'n belydenis van eie opstand en rebellie. Begeleiding en fasilitering is hier nodig.

Skrifvereistes

Die verwonde moet in die waarheid begelei word. Insig betreffende die belang van die

geestelike wapenrusting is hier kardinaal — dit gaan ook gepaard met 'n daaglikse vernuwing

van denke. Begrip ten opsigte van Satan se strategie om hom te mislei deur middel van

geinternaliseerde leuens is ook belangrik. Tydens hierdie proses vervul die Pastorale Berader

'n belangrike rol omdat sy wysheid tesame met sinvolle fasilitering tot geestelike verdieping en

emosionele genesing kan lei.

Gebed as kernbeginsel van die terapeutiese proses

Gebed is die kern-beginsel van terapie en aktiveer die mens se “Goddelike bewussyn”. Gebed

is die doelbewuste stilmaak van die bewustelike geheue sodat God se stem gehoor en Sy wil

gevind kan word. Die Heilige Gees bewerk verandering en genesing deur middel van gebed

waartydens daar as’t ware saam met die verwonde terug beweeg word na situasie van pyn en

verwonding — nou egter binne 'n veilige milieu.

6.6 VOORGESTELDE MODEL VIR HULPVERLENING BONDIG SAAMGEVAT

“ 'n Berader wat toegerus is en voldoen aan die nodige vereistes
% Assessering
% Die noodsaak van kognitiewe herstrukturering
> Die noodsaaklikheid van optimale brein funksionering
= Die vyf belangrike brein sisteme
= Die belangrikheid van enige breinbeserings en/of chemiese wanbalanse
> Die hantering van primére, sekondére en intergeneratiewe trauma
» Fokus op die emotiewe dimensie

> Fokus op die geestelike dimensie

178



GEVOLGTREKKINGS
HOOFSTUK 7: SAMEVATTENDE KONKLUSIES

In hierdie hoofstuk word die gevolgtrekkings ten opsigte van elke individuele hoofstuk van die studie aan die
orde gestel, en ten slotte volg dan ook 'n aantal voorstelle betreffende verdere navorsing rondom

aanverwante temas.

7.1  BASISTEORIE
711 Eksegetiese riglyne

7.1.1.1 Die bevrydende rol van die waarheid van God se Woord

Joh 8:32: “En julle sal die waarheid ken, en die waarheid sal julle vrymaak.”

% Na verwonding vra die verwonde meestal: “Wie is God en waar vind ek Hom?”. Die antwoord: in
'n verhouding met Jesus Christus.

¢ Jesus is die waarheid en hierdie waarheid het 'n bevrydende krag ten opsigte van alle emosionele
pyn en ook van die dood.

%+ Gedragspatrone verraai wie as vader gehoorsaam word, God die Vader, of die vader van die leuen.

%+ Suksesvolle terapie hang af van:
» Het die verwonde se verhouding met Christus herstel?
> Ken die verwonde sy identiteit in Christus?

> |s die verwonde verseker van sy eindbestemming?

7.1.1.2 Die identifisering van Satan as die vader van die leuen

Joh 8:44: “... Hy [Satan] was 'n mensemoordenaar van die begin af en staan nie in die waarheid nie.
nie, omdat daar in hom geen waarheid is nie. Wanneer hy leuentaal praat, praat hy uit sy
eie, omdat hy 'n leuenaar is en die vader daarvan.”

% Jesus ontklee Satan as die vader van die leuen en as moordenaar.

%+ Jesus het Sy aartsvyand, naamlik die Satan, reeds verslaan.

%+ Satan se rebellie is tevergeefs.

+ Ditis moontlik om Jesus te erken, maar steeds geen verhouding met Hom te hé nie.

+ Die verwonde meet sy selfkonsep aan die misleiding en leuens verkry vanuit sy trauma.

+ God stel die perfekte voorbeeld as Vader wat deurgaans gebrokenheid wil herstel.

% God skenk lewe en vryheid wat die verwonde in staat stel om die regte keuses te maak.

7.1.1.3 Identifisering van die wyse waarop die leuen funksioneer

Spr 13:14: “Wat wyse mense jou leer, is 'n bron van lewe; dit laat jou die strikke van die dood vermy’.

R/
A X4

7
L X4

Wysheid is 'n teken van geloof en is 'n eienskap van God.

Suksesvolle terapie vereis dat die volgende in berekening geneem word:

> Beide die verwonding asook die verwonde is uniek.

> Nie alle verwonding geskied as gevolg van ongehoorsaamheid nie.

» Daar moet deurgaans na waarheid en hoe dit geimplementeer kan word, gesoek word.
Emosionele en morele intelligensie impliseer wysheid en stem ooreen met die Bybelse begrip van
wysheid.

God haat die leuen en Hy sal dit dissiplineer.

Die mens het 'n ingebore behoefte aan 'n mag groter as hyself. Daarom wil hy verantwoordelik
leef, gerespekteer word, vir ander omgee en het hy 'n behoefte aan sin in die lewe.

Emosioneel gesonde mense handhaaf 'n leefstyl wat spreek van integriteit, verantwoordelikheid,
empatie, vergifnis, kennis en wysheid.

Die verwonde moet na die les in elke situasie soek ten einde sin daarin te vind.

7.1.1.4 Die belangrikheid van die vernuwing van denke wat moet plaasvind.

Rom 12:2: “Julle moenie aan hierdie sondige wéreld gelyk word nie, maar laat God julle verander deur

julle denke te vernuwe. Dan sal julle ook kan onderskei wat die wil van God is, wat vir
Hom goed en aanneemlik en volmaak is.”
Die gelowige en ongelowige se manier van dink en leefwyse verskil van mekaar.
Denke wat vernuwe is, verwys na intelligensie, moraal, visie en wil. Dit het die vermoé om
geestelike waarheid te onderskei.
Geestelike volwassenheid veroorsaak vernuwing van denke.
Na die sondeval moet denke opnuut gebore word. Dit word verkry sodra Christus as Verlosser
aanvaar word en daarna is dit 'n proses wat steeds voortgaan deur die werking van die Heilige
Gees.
Die gelowige het 'n keuse wie hy wil dien, naamlik: God die Vader, of die vader van die leuen.
Trots is die mens se vyand en manifesteer in verskillende vorme van selfgesentreerdheid.
Verandering geskied van binne af na buite en word deur geloofshandelinge soos stiltetyd en gebed

verkry.

Morele transformasie behels die volgende:
» \Vernuwende denke word deur die inwerking van die Heilige Gees verkry.
» God se wil word verstaan.

> Dit behels 'n voortdurende proses van vernuwing.

7.1.1.5 Geestelike toerusting ter beskerming van die denke

2 Kor 10:4-5: “Die wapens van ons stryd is nie die wapens van die mens nie, maar die kragtige

wapens van God wat vestings kan vernietig. Daarmee vernietig ons die redenasies en elke hooghartige

aanval wat teen die kennis van God gerig word. Ons neem elke gedagte gevange om dit aan Christus

gehoorsaam te maak...”

Ef 6:10-18: Die gedeelte handel oor die wapenrusting van God waarmee die gelowige homself moet

beklee. Die fokus is hier veral op aspekte soos die waarheid om die lendene (v.14), die helm van

verlossing (beskerming vir die denke, v.17), en die swaard van die Gees, naamlik die Woord van God
(v.17).

Satan is van die begin van die skepping af teenwoordig as moordenaar en leuenaar. Hy het
beperkte krag, is immoreel en is ook slinks.

Hy poog om die mens te oortuig dat hy nie bestaan nie en dat alle probleme uitsluitlik aan
psigologiese oorsake te wyte is.

Hy vernietig verhoudings, veroorsaak disfunksies en is verantwoordelik vir die mens se geestelike
dood.

Hy rig sy aanval veral teen die mens se denke. Indien hy suksesvol is dan manifesteer die mens
as gevangene van toksiese reaksies en verslawende gedragspatrone. Hierdeur ontstaan 'n
daaglikse worstelstryd teen negatiewe selfspraak en ander se toksiese denke en ook dade.

God bring waarheid, geregtigheid en redding aan die mens.

Christus se kruisdood is die baken van vrymaking en geestelike vernuwing. Om deel te wees van
hierdie proses impliseer egter pertinente besluite aangesien die mens se leefstyl spreek van dit
waarin hy glo.

God gee aan die mens spesiale wapens waarmee homself teen die negatiewe kan beskerm. Die
effektiwiteit van hierdie wapens word nie deur die mens se fisiese of emosionele toestand bepaal

nie.

7.2

Dit is elkeen se keuse wat hy daarmee gaan doen.

God doen niks vir die mens wat hy vir homself kan doen nie.

Elke negatiewe gedagte moet gevange geneem en bevraagteken word. Indien leuen gebaseer,

moet daarvan ontslae geraak word deur dit met Skriftuurlike waarheid te vervang.

Die proses lyk soos volg:

» Stop alle negatiewe gedagtes.

» Maak 'n keuse om voortaan denkend en evaluerend in alle situasies op te tree.

» Neem verantwoordelikheid vir jouself.

Die aantrek van die wapenrusting behels die volgende:

> Wees sterk — erken die waarheid en leef met integriteit. Die mens is vir 'n stryd opgeroep en
nie vir 'n lewe van gemak nie.

» Trek die wapenrusting aan. Ditis 'n daad van gehoorsaamheid asook van geloof.

A\

Kennis van die Woord is die belangrikste wapen tot beskikking van die gelowige.

» Bid sonder ophou.

PASTORALE PERSPEKTIEWE

Denke bepaal grootliks die emosionele gesondheid van 'n persoon en word veral deur dit wat in die
eksterne milieu gebeur, gevorm. Psigosomatiese siektes en disfunksionele gedragspatrone kan
soms dui op die teenwoordigheid van chaos in die gedagtewéreld.

Denke ontwikkel vanuit gedagtes wat gewoonlik woordeloos gekommunikeer word deur
boodskappe wat of waarheid, of leuen gebaseer is. Die boodskappe word deur emosies
gekommunikeer en is moeilik om te ontsyfer, deels omdat herinneringe die sneller was. Die mens
integreer dit wat hy emosioneel beleef, as waarheid. Voortspruitend hieruit volg gedragspatrone.
Disfunksies presenteer sodra die denke met leuens oorlaai word.

Die brein stoor alles wat met die mens gebeur en spieél dit aan die wéreld deur middel van gedrag
en woorde. Onderdrukte traumatiese herinneringe en emosies presenteer later as disfunksies.
Trauma veroorsaak geheime en die bou van skanse ter beskerming teen verdere verwonding. Dit
staan bekend as verdedigingsmeganismes en word meestal gedurende die kinderjare aangeleer.
Verwonding word in die onderbewussyn versteek vanwaar dit die lewens- en wéreldbeskouing

infiltreer. Aangesien die mens 'n verhoudingswese is, word alle verhoudings hierdeur beinvioed.

Trauma voor en tydens geboorte veroorsaak verwonding wat oor die algemeen 'n
deurslaggewende invioed het met betrekking tot die res van so 'n persoon se lewe, tensy dat dit
érens hanteer word. Die selfkonsep word reeds van voor geboorte gevorm en word veral deur die
emosionele binding tussen die primére versorgers en die kind bepaal. Indien die binding positief is,
sal die selfkonsep en latere verhoudings gesond wees.

Die omgewing waarin die kind opgroei, die mense met wie hy sy omgewing deel en die vlak van
skoling vorm uiteindelik sy siening van die wéreld.

Verwonding tydens kinderjare veroorsaak dikwels dat God as “nie goed” beleef word. Sy bedoeling
met die mens word bevraagteken en 'n lewe onafhanklk van Hom word ingerig. Die
getraumatiseerde voel “deur-God-verlate” en sy kernvraag word: waar was God?

Een van die probleme rondom emosionele genesing blyk dan ook dikwels 'n verharde hart teenoor
God te wees. Die probleem is nie wantroue nie, maar wel die vertroue in die minderwaardige,
naamlik die leuen. Die Heilige Gees belig dié leuens met God se waarheid.

Verwonding word geheim gehou deur middel van leuens, wat geneig is om al die psigiese en
emosionele energie van die verwonde te verbruik. By talle verwondes lei dit uiteindelik tot
uitoranding en is gelykstaande aan psigiese- en geestelike selfmoord. Die aanwesigheid van
toksiese emosies soos vrees, verwerping, self-verwerping, en skuldgevoelens toon oor die
algemeen dat leuens as waarheid geintegreer is.

Met geboorte het die baba reeds antwoorde op vrae soos: is ek liefde werd, en is ek veilig? Indien
negatief, kan die terapeut dit na 'n positief verander deur die skep van 'n veilige milieu waarbinne
die verwonde van nuuts af kan bind met 'n vertroueling. Dit is dus soms nodig om in die verlede te
delf sodat die hede verstaan kan word, toksiese denke vernuwe kan word en daar hoop vir die
toekoms kan ontstaan.

Emosies identifiseer areas van verwonding, byvoorbeeld: woede identifiseer dikwels n
disfunksionele ouerhuis, asook moontlike onverwerkte rouprosesse. Dit is nodig dat elke verlies
deurgewerk word ten einde genesing te verkry. Die pynvolle herinneringe gaan nie noodwendig
dramaties afplat nie maar die geintegreerde leuens met betrekking tot die herinneringe gaan deur
waarheid vervang word. Die implikasie is eintlik 'n lewenslange proses om denke te vernuwe, veral
telkens na enige vorm van trauma of emosionele verwonding.

Genesing word deur die opneem van persoonlike verantwoordelikheid verkry en deur te vra: “Wat
kan ek doen om te genees?” 'n Uiters belangrike komponent van God se reddingsplan hiervoor is

die bevrydende waarheid wat in Christus Jesus verpersoonlik word.

Vergifnis is 'n belangrike komponent van die genesingsproses en dit word geaktiveer deur die maak
van 'n keuse. Dit het die vermoé om die siklus van mishandeling te verbreek, en die hede asook
die toekoms te genees. Hiermee word die drang om wraak te neem, laat vaar en moet die
emotiewe dimensie dan ook stap vir stap deurgewerk word.

Vergifnis is 'n langtermyndoelwit van terapie en kan eers geskied nadat die selfkonsep herstel het.
Die verwonde moet homself asook vir God ‘vryspreek’ — nie omdat God skuldig is nie maar omdat
die verwonde Hom gewoonlik verkwalik oor sy “onvermoé om te red”. Die “vryspraak” van God
impliseer dan eintlik maar ten diepste 'n belydenis van eie rebelsheid en opstandigheid.

Denke en selfspraak moet daagliks beheer word as gevolg van die worstelstryd in die hart en
besoedeling deur Satan. Christus en Sy Woord verbreek Satan se houvas op die mens deurdat dit
Satan se leuens met die Waarheid vervang.

Satan beroof die mens van sy identiteit in Christus — dit kan herstel sodra die verwonde sy regte as
kind van God weer ken en toeéien.

Die mens beskik oor 'n ‘Goddelike bewussyn’ wat in die linker prefrontale korteks geleé is. Optimale
funksionering van dié brein gedeelte is van belang vir die mens se belewenis van die geestelike
dimensie.

Deur die bewustelike geheue stil te maak en na die stem van God te luister, word hierdie vlak van
geestelike belewing ontsluit sodat die wil van God gevind kan word.

Gebed is die kern van Pastorale terapie omdat dit die krag van waarheid besit. Die berader moet
egter tydens gebed die begrip van “God as Vader’ met diskresie hanteer aangesien talle persone
juis deur hul biologiese vaders verwond is en gevolglik aanvanklik 'n negatiewe konnotasie aan
God se Vader-beeld mag heg.

Namate emosionele genesing al meer realiseer, raak dit al makliker om meer en meer te begin

fokus op die beeld van God as 'n Vader.

Die mens ontvang nuwe inligting deur middel van sy vyf sintuie teen 'n snelheid van 3 miljoen
eenhede per sekonde. Dit word onmiddellik deur sy ervaring asook lewens- en wéreldbeskouing
gefiltreer sodat persepsies gevorm en geinternaliseer word en later as gedragspatrone
manifesteer. Daar word ongeveer 30,000 gedagtes per dag gedink, en 2000 — 5000 besluite per
dag geneem. Kortom: die gemiddelde persoon is elke oomblik met 'n selfgesprek besig wat hom
fisies asook emosioneel beinvioed. Die mens se denke skep enersyds die fondasie waarop sy
selfkonsep en leefstyl gebou word, en andersyds weerspieél die selfkonsep en leefstyl die toestand
van sy denke. Denke vertoon 'n spesifieke struktuur en funksioneer vanuit 'n bepaalde posisie in
die brein — net so met gedagtes en geheue wat as spieélbeelde van mekaar gestoor word.
Intelligente begrip ontstaan wanneer die onderskeie interpretasies van herinneringe en gedagtes
gekombineer word. Alles wat in die brein gestoor word, beinvloed besluitheming, denkpatrone, en
uiteindelik gedrag.

Toksiese denke het die vermoé om die brein se potensiaal te vernietig, maar dit kan in so min as
vier dae begin herstel indien begin word om gedagtes te beheer en te bevraagteken — die totale
proses neem gewoonlik een-en-twintig dae. Die rede hiervoor is die onbeperkte potensiaal
waaroor die brein beskik asook sy vermoé om homself te herstel deur middel van die aanwesigheid
van chemiese en elekiriese impulse.

Die brein kan op feitlik enige ouderdom herstel en is die sentrum waaruit gedrag, persoonlikheid,
emosies, intellek en denke ontstaan. Die sukses of chaos in 'n individu se lewe kan dan aan brein
disfunksies gekoppel word. Die ontwikkeling van die regterkantste korteks bepaal die belewing van
die emotiewe en hang af van die verhouding tussen moeder en baba. Waar die moeder die baba
emosioneel verwaarloos, kan dit lewenslange negatiewe gevolge op die kind se lewe hé aangesien
die sosiale en die emotiewe eerstens deur die regterkantste korteks ervaar en geintegreer word.
Die effek van verwonding word dus hier gestoor en indien die persoon reeds as kind verwond is,
bly herinneringe gefragmenteer, nie-verbaal, toksies, en irrasioneel.

Onverwerkte trauma vervaag as't ware nooit en word dan ook sodanig in die brein gestoor — dit is
ook geneig om mettertyd onder andere as psigosomatiese simptome te manifesteer. Tesame met
denke besit hierdie proses die vermoé om die struktuur van die brein te verander — wat weer die

uitoefening van die mens se vrye wil kan inkort.

Verwonding manifesteer byvoorbeeld as skuldgevoelens, skaamte (shame), pyn, angs,
geheimhouding, woede, depressie, en 'n selfvernietigingsdrang.

SPECT brein skandering is 'n revolusionére deurbraak waarmee bloed toevoer tydens brein
aktiwiteit bepaal word. Dit onderskei die gedeeltes van die brein wat optimaal, oor-, of onder-
funksioneer sodat behandeling voorgeskryf kan word en die brein in totaliteit optimaal kan
funksioneer. Verskeie faktore soos 'n stamp teen die kop, asook vitamien en mineraal tekorte kan
chemiese wanbalanse in die brein en liggaam veroorsaak, wat disfunksionele gedrag en
denkpatrone kan veroorsaak.

Die volgende vyf brein sisteme het 'n belangrike invioed op denk- en gedragspatrone, naamlik: die
prefrontale korteks, diep limbiese sisteem, basale ganglia, cingulum en temporale lobbe.

“Brein reserwe krag” verwys na die aangebore vermoé om breinbeserings en ook emosionele
trauma te hanteer en dit word onder andere deur denke beinvioed. Positiewe denke soos
dankbaarheid het die vermoé om die werking van die brein te verbeter en kan die reserwe krag laat
toeneem. Hoe groter 'n individu se reserwes, hoe beter is sy vermoé om beserings en/of
emosionele trauma te hanteer.

Bepalend betreffende die terapeutiese uitkoms is dan ook die mediese geskiedenis van brein
beserings, voorgeskrewe medikasie, chroniese gebruik van oor-die-toonbank medikasie asook die
moontlikheid van substansie misbruik en/of moontlike afhanklikheid.

Die aanwesigheid van intergeneratiewe trauma korreleer grootliks ook met die aanwesigheid van
leuens in die lewe van die mens. Disfunksionele gedrag- en denkpatrone word op verskillende
wyses deur die nageslag geérf, byvoorbeeld: gedurende die eerste ses lewensjare van die baba se
ontwikkeling leen hy breinkrag by sy ouers terwyl sy brein ontwikkel. Sodoende identifiseer hy
beide met die ouer se bewuste en onderbewuste en indien die ouer met onverwerkte verwonding
presenteer, word dit die basis waarop die baba se disfunksionele denk- en gedragspatrone gevorm
word.

Die moeder is primér verantwoordelik vir die ontwikkeling van die emotiewe en die vader is primér
verantwoordelik vir karakter vorming asook die gesin se lewens- en wéreldbeskouing. Kinders wat
emosioneel deur die vader gedepriveer is, vind dit oor die algemeen moeilik om met God, andere,
die lewe asook hulself in verhouding te tree.

Sekondére verwonding benodig terapeutiese ingrepe sodat 'n toekomsvisie en hoop verkry kan

word, die verwonde weer veilig kan voel en sy selfwaarde kan ontwikkel.

Intergeneratiewe leuens word deur middel van geheime, oor-gedramatiseerde mededelings,
identifisering en uitreagering van gedrag- en denkpatrone voortgesit. Hierin speel kulturele, sosio-
politiese en psigologiese faktore 'n belangrike rol.

Die emotiewe is belangrik vir oorlewing, kommunikasie en probleemoplossing. Dit is 'n
ingewikkelde proses met sy eie taal, asook sy eie neurochemiese en ook fisiologiese samestelling.
Vir die genesing van emosionele verwonding moet die bewustelike en onbewuste geheue integreer
aangesien dit apart van mekaar gestoor en onthou word. Die emotiewe word gewoonlik deur die
denke bevraagteken, maar omdat emosies meestal as waarheid aanvaar word, laat die mens toe
dat die emotiewe sy denke beheer. Van geboorte af word alle lewenslesse in die emotiewe geheue
gestoor.

Onderdrukte emosionele pyn kan die psigosomatiese netwerk disfunksioneel beinvioed en die
verwonde se denke met leuens programmeer. Dié leuens word dan die waarheid waarop die
selfkonsep gebou word en veroorsaak toksiese denkpatrone, selfspraak, herinneringe en ook
emosies.

Gedrag is uiteindelik die somtotaal van die mens se lewensreéls plus sy emosies en word op
ondervinding gebaseerde waarheid in plaas van kognitief gebaseerde waarheid, geskoei. Die
limbiese sisteem beheer die mens se wil en staan bekend as die emosionele sentrum van die
brein. Die hipotalamus is die hoof klier van dié sisteem en reageer op stimulasie soos byvoorbeeld
'n gedagte, 'n gevoel of 'n sintuiglike waarneming.

Verskillende chemiese reaksies vind as gevolg van dié stimuli in die liggaam plaas en dit beinvioed
gedrag. Die brein, denke, liggaam en emosies is aan mekaar verbind en funksioneer as 'n
ingewikkelde eenheid. Die funksionering van dié ingewikkelde proses word deur integriteit
onderhou wat terselfdertyd tussen gesonde en toksiese emosies asook gedagtes onderskei.
Selfspraak ontwikkel vanuit dit wat gehoor, gesien, emosioneel beleef of fisies ervaar word.
Toksiese selfspraak is die giftige denke waarmee individue daagliks mee besig is en dit is ook
idiosinkraties aan 'n persoon. Dit word in talle gevalle op 'n fiktiewe werklikheid gebaseer en
veroorsaak misverstande in alle tipe verhoudings.

Toksiese denke word gewoonlik in die onderbewussyn gestoor van waar dit as spesifieke
gedragspatrone manifesteer.

Onverwerkte trauma gedurende die kinderjare veroorsaak bagasie wat toksiese denke voed en
verhoudings versuur. Persone is dan geneig om die traumatiese verlede te probeer ‘herskep’ in 'n

poging om dit ‘dié keer te bemeester’.

Die mens stoor elke gebeurtenis in sy lewe in een van drie bewussynsvlakke, naamlik: die
bewuste, die onderbewuste en die Goddelike bewussyn — hieruit manifesteer sy denke dan.
Verwonding word in detail in die onderbewussyn gestoor van waar dit elke lewensfaset van die
mens beinvioed terwyl die onderbewuste in reaksie kom sodra fisiese en ook emosionele pyn
beleef word.

Genesing begin gewoonlik realiseer sodra daar begin word om die negatiewe gekodeerde
boodskappe van die onderbewussyn te bevraagteken.

Die mens beleef hoofsaaklik ses primére emosies, naamlik woede, vrees, hartseer, pyn, blydskap,
en vreugde. Daar word verder onderskei tussen die primére, sekondére en instrumentele emosies.
In die terapeutiese proses is dit gevolglik belangrik dat die beradene sy primére emosies
identifiseer en dit van die sekondére emosies onderskei.

In terapie word die verwonde se kognitiewe vermoé gestimuleer deur byvoorbeeld “hoekom” vrae
te vra. Die identifisering van sy persepsies rondom gebeure is van belang aangesien dit sy
besluitnemingsproses asook die uitiewing van disfunksies motiveer.

Die akroniem, SPEARS, en die filters waardeur die verwonde na gebeure kyk, lewer 'n
insiggewende bydrae in terapie. Terapie behoort ook te fokus op die belangrikheid van gesonde
brein funksionering en die feit dat dit die mens en sy verhoudings positief kan beinvioed.
Emosionele en geestelike genesing benodig 'n intensiewe, holistiese ingreep. Ingrepe vanuit 'n
groepsverband blyk waardevol te wees rondom aspekte soos byvoorbeeld sosialisering, binding
(bonding), die stel van grense, en motivering om denke te vernuwe.

Terapie in groepsverband blyk veral funksioneel te wees in die daarstel van 'n
ondersteuningsnetwerk. Die self-konsep asook die siening rondom die wéreld en ook van God kan
ook op hierdie wyse positief hanteer word.

Die verwonde word bemagtig deur 'n appél op die denke en in besonder die vernuwende potensiaal
daarvan.

'n Positiewe uitkoms word gewoonlik bereik wanneer die leuen geidentifiseer word en met die
waarheid vervang word. Dit vereis die maak van 'n keuse asook 'n daadwerklike poging om
voortaan die denke te beheer. Die verwonde moet hierin geoefen word ten einde die nodige

doelwitte te bereik.

73.2  Perspektiewe vanuit die empiriese navorsing

Vanuit hierdie deel van die voorafgaande navorsing kan die volgende gevolgtrekkings gemaak word:

% Daar is geen kortpaaie onderweg na genesing nie en dit blyk dat die proses soms eers in 'n mate

kompliseer voordat daar vernuwing is. Voorbeelde in hierdie verband was die volgende: In Gesin A

het Medewerker A1 met selfmoord gedreig, Medewerker A2 het dagga gerook, geweier om die

voorgeskrewe medikasie te neem en toenemend aggressief opgetree, Medewerker A3 het

akademies uitgesak, Medewerker A4 het teen gesag gerebelleer en skolasties swak presteer. In

Gesin B het Medewerker se depressie en “yuppie griep” simptome vererger en in Gesin C is

Medewerker se PTSV asook DID gesneller.

% Dit blyk dat onverwerkte intergeneratiewe trauma 'n verlammende effek op die nageslag het, veral

sodra vars verwonding presenteer — daar is egter oor die algemeen 'n positiewe reaksie op 'n

geestelike ingreep.

% Kenmerkend aan die gesinne wat in dié empiriese navorsing betrokke was, was die aard van hul

geestelike verwonding. Gesin A het vir Jesus Christus op kognitiewe vlak aangeneem, maar

‘bejammer” en sien Hom as 'n “mishandelde” kind. Dié gesin identifiseer God die Vader met 'n

oortreder en toon geen begrip vir die werking van die Heilige Gees as Trooster nie. Die krisis hier

was dat die hele gesin met disfunksies gepresenteer het en indien geen emosionele en geestelike

genesing sou plaasvind nie, daar 'n kans was vir die verwonding om verder te versprei.

% In gesin B presenteer Medewerker met vrese rondom sekere geloofsaspekte soos onselfsugtigheid

asook die ‘saai en maai’ konsepte, en neem sy die Here kwalik vir haar gebrek. Medewerker van

Gesin B presenteer met geen probleem rondom die Vader-beeld van God of die beeld van die

Heilige Gees as Trooster nie. Sy verskil egter van die ander medewerkers hierin dat sy slegs

intergeneratief getraumatiseer is.

% Gesin C is toksies en presenteer met misleiding en leuens rondom God-drie-enig. Van God as

Vader wil Medewerker ‘niks weet nie’ en die Heilige Gees as Trooster is vir haar vreemd — alhoewel

sy vir Jesus Christus as Verlosser aangeneem het.

+ Dit is opmerklik dat al ses die medewerkers dieselfde kreet het, naamlik: waar was God? en dat

hulle Hom ernstig verkwalik vir sy onvermoé om hulle te red. Die medewerkers glo in die bestaan

van Christus, maar ondervind probleme om Hom op 'n daaglikse basis te vertrou.

%+ Medewerkers betwyfel God die Vader se bedoeling met hulle en bevraagteken ook die Heilige

Gees se rol as Trooster.

Verwonding gedurende die kinderjare blyk traumaties te wees veral met betrekking tot die beeld
van die ouers. In die navorsing blyk dit dat die medewerkers se siening rondom God
dienooreenkomstig beinvloed is.

Dit blyk geen maklike taak om denke te vernuwe nie en die verwondes benodig empatiese
ondersteuning hierin.

Die vernuwing van die verwonde se denke dien as 'n besondere uitdaging aan die Pastorale
Berader. Die Berader moet ingestel wees op die leiding van die Heilige Gees en behoort homself
van tyd tot tyd te ondersoek, veral ten opsigte van sekondére traumatisering.

Dit is belangrik dat die Berader met integriteit sal optree. Hiervoor is 'n verhouding met God
noodsaaklik. Geloof en gebed lewer 'n belangrike bydraende faktor tot genesing in die lewe van die

verwonde.

7.4 PRAKTYKTEORIE
7.4.1 Praktyk-teoretiese riglyne

Die basis-teoretiese asook die meta-teoretiese afdelings bevestig die noodsaaklikheid van begeleiding
van die emosioneel en geestelike verwonde persoon met betrekking tot geinternaliseerde leuens en dat
die verwonde se denke deur middel van die waarheid van God se Woord vernuwe moet word.
Verwonding manifesteer deur disfunksionele denk- en gedragpatrone soos byvoorbeeld verbittering,

vrese, ongeloof en verslawing.

Geinternaliseerde leuens skuil meestal so diep in die psige van die getraumatiseerde dat dit slegs deur
die werking van die Heilige Gees en die waarheid van die Woord geidentifiseer kan word ten einde dit
met waarheid te vervang. Die Skrif is van kardinale belang in die pastorale benadering van sulke
emosioneel verwonde persone. Die voorgestelde model is 'n hulpmiddel en 'n riglyn ten einde die
emosioneel en geestelik verwonde persoon na emosionele genesing en waarheid te begelei, en moet

nie slaafs nagevolg word nie.

7.4.1.1 Die Berader

Hy moet sy identiteit in Christus ken sodat hy met wysheid en integriteit sal optree.

7.4.1.2 Assessering

Ten einde die emosioneel en geestelike verwonde persoon te begelei, is dit nodig dat soveel moontlik
inligting betreffende die familie en gesin se agtergrond, traumageskiedenis, mediese geskiedenis,
identifisering van alle moontlike leuens asook areas soos deur die SPEARS akroniem uitgewys, verkry
word. Die kern behoefte van die verwonde hou oor die algemeen verband met antwoorde op die vrae:
% Wieis God?

% Waar kan ek Hom vind?

% Waar was Hy?

7.41.3 Die noodsaaklikheid van kognitiewe herstrukturering

Ten einde optimale emosionele en geestelike genesing te bereik, is transformasie van denke

noodsaaklik. Dit noodsaak kennisname van veral die volgende areas:

7
L X4

L)

Die noodsaaklikheid van optimale brein funksionering - Dit blyk dat die mens se vryheid tot die

uitoefening van funksionele keuses ingeperk word indien die brein met disfunksies presenteer.

> Die vyf belangrike brein sisteme — Daar is vyf areas van belang geidentifiseer ten einde
optimale funksionering van die brein te verkry, naamlik: die prefrontale korteks, die diep
limbiese sisteem, die basale ganglia, die cingulum en die temporale lobbe.

> Die belangrikheid van enige breinbeserings en/of chemiese wanbalanse - Matige

beserings, byvoorbeeld 'n stamp teen die kop, kan tot brein disfunksies aanleiding gee.

Die hantering van primére, sekondére en intergeneratiewe trauma - Trauma gedurende die
kinderjare kan veroorsaak dat die brein in sekere areas nie genoegsaam groei en ontwikkel nie.
Hierdie negatiewe proses het dan die vermoé om tesame met toksiese denke die struktuur van die

brein negatief te verander.

Fokus op die emosionele dimensie — Gedrag en emosies korreleer met die geinternaliseerde
leuen. Geestelik gesproke probeer Satan ook beheer verkry oor die mens se gedagtes en emosies
aangesien hy dan beheer oor die persoon het.

> Selfspraak - Dit is die interpretasie wat deur die individu aan alle verkreé inligting gegee word

en manifesteer veral dan op daaglikse basis as toksiese denke.

Fokus op die geestelike dimensie — Verwonding veroorsaak dat God as “nie goed” beleef word

nie en dat die verwonde “God-verlate” voel. Hy vorm 'n karikatuur van God wat ooreenstem met sy

toksiese denke en rig sy lewe onafhanklik van God in. Hy is kwaad vir God se “onvermoé om te

red” en soek vertroosting in byvoorbeeld alkohol, dwelms, promiskuiteit, en verkeerde keuses.

> Vergifnis - Dit verg 'n proses en sluit self-vergifnis in asook begeleiding om ‘God te vergewe’,
wat eintlik maar impliseer belydenis van eie opstandigheid.

> Skrifvereistes — God haat die leuen omdat dit vernietig. Sy wapen hierteen is die Waarheid
soos in Sy Woord geopenbaar.

> Gebed as kernbeginsel van die terapeutiese proses — Gebed kan vernuwing en genesing

fasiliteer en bevorder indien dit onder die leiding van die Gees geskied.

VOORGESTELDE PASTORALE MODEL

'n Berader wat toegerus is en voldoen aan die nodige vereistes
Assessering

Die noodsaak van kognitiewe herstrukturering

Die noodsaaklikheid van optimale brein funksionering

» Optimale funksionering van die vyf belangrike brein sisteme
» Hantering (verwysing) van enige breinbeserings en/of chemiese wanbalanse
Die hantering van primére, sekondére en intergeneratiewe trauma
Fokus op die emosionele dimensie

» Selfspraak

Fokus op die geestelike dimensie

» Vergifnis

» Skrifvereistes

> Gebed as kernbeginsel van die terapeutiese proses

VOORGESTELDE TEMAS VIR VERDERE NAVORSING

Pastorale hulpverlening aan verwondes wat dissosieer as gevolg van blootstelling aan satanistiese

rituele en misbruike (SRA-victims) en wat gevolglik met geinternaliseerde leuens worstel.

Pastorale hulpverlening aan die verwonde wat as gevolg van geinternaliseerde leuens weerstand

teen vergifnis bied.

Pastorale hulpverlening aan die ouers van volwasse kinders wat as gevolg van verwonding en

geinternaliseerde leuens weier om verantwoordelikheid vir hulself en hul keuses te aanvaar.
Pastorale hulpverlening aan verwondes in hul soeke na lewensin te midde van verwonding.

Pastorale hulpverlening aan die emosioneel verwonde persoon wat worstel met vertroue in God-

drie-enig.

193



7.7 BRONNELYS
ABERNATHY, D. 2003. An exegetical summary of 2 Corinthians. Dallas, USA: International

Academic Bookstore.

ALLENDER, D.B. 1995. The wounded heart. Hope for adult victims of childhood sexual abuse.

United States of America: Navpress.

AMEN, D.G. 2002. Healing ADD. The breakthrough program that allows you to see and heal the 6
types of ADD. New York: Berkley Books.

AMEN, D.G. 2007. Change your brain, change your life. (Werkswinkel aangebied

tydens die Internasionale Konferensie van die AACC in Nashville, Tennessee, gedurende Sept 2007).

AMEN, D.G. 2008. Healing the hardware of the soul. Enhance your brain to improve your work, love,

and spiritual life. New York: Free Press.

AMEN, D.G. 2008a. Brain in the news: protect your amazing, but fragile brain. Web:

http://www.amenclinics.com. Date of access: 1 November 2008.

AMEN, D.G. 2008b. Marital problems. How brain spect imaging can help with marital problems.

Whenever there is relationship trouble think about the brain. Web: http://www.amenclinics.com Date

of access: 10 November 2008.

AMEN, D.G. 2008c. Brain in the news: magnificent mind TV debut. Web:

http://www.amenclinics.com. Date of access: 10 November 2008.

AMEN, D.G. 2008d. 9 Principles of the Amen clinics. Web: http://www.amenclinics.com. Date of

access: 16 November 2008.

AMEN, D.G. 2008e. Images Into Human Behavior - A Brain SPECT Atlas. Web:

http://www.amenclinics.com /brain-science/spect-atlas/viewer Date of access: 10 November 2008.

AMEN, D.G. 2008f. 12 Prescriptions for Creating A Brain Healthy Life. Web:
http://www.amenclinics.com Date of access: Monday, 10 November 2008.

194


http://www.amenclinics.com/
http://www.amenclinics.com/
http://www.amenclinics.com/
http://www.amenclinics.com/
http://www.amenclinics.com/
http://www.amenclinics.com/

ANCHAROFF, M.R. & MUNROE, J.F. & FISHER, L.M. 1998. The legacy of combat trauma. (/n Danieli,
Y., ed. International handbook of multigenerational legacies of trauma. New York: Plenum Press.
p.257-274).

ANDERSON, N.T. 1996. Victory over the darkness. Overcoming the personal and spiritual
strongholds that can keep you from experiencing true freedom in Christ. Goodwood: National Book

Printers.

ANDERSON, N.T. 2000. Anxiety disorders. (In Anderson, N.T. & Zuelke, T.E. & Zuelke, J.S. Christ
Centered Therapy. The practical integration of theology and psychology. Grand Rapids, Michigan:
Zondervan Publishing House. p267-274).

ANDERSON, N.T. 2000. Depression. (In Anderson, N.T. & Zuelke, T.E. & Zuelke, J.S. Christ
Centered Therapy. The practical integration of theology and psychology. Grand Rapids, Michigan:
Zondervan Publishing House. p275-281).

ANDERSON, N.T. 2000. Steps to freedom in Christ. (In Anderson, N.T. & Zuelke, T.E. & Zuelke, J.S.
Christ Centered Therapy. The practical integration of theology and psychology. Grand Rapids,
Michigan: Zondervan Publishing House. p384-411).

ANDERSON, N.T. 2010. Busting free. Helping youth discover their true identity in Christ. Ventura,
California: Gospel Light.

ANDERSON, N.T. 1996. Victory over the darkness. Overcoming the personal and spiritual
strongholds that can keep you from experiencing true freedom in Christ. Goodwood: National Book

Printers.

ANTHONY, R. 2004. The ultimate success of total confidence. [E-Boek — Dr. Robert Anthony.pdf].

ARTERBURN, S. 2005. Healing is a choice. Ten decisions that will transform your life & ten lies that

can prevent you from making them. Nashville, Tennessee: Thomas Nelson, Inc.

ATKINSON, D. 1996. The message of Proverbs. Wisdom for life. (In Motyer, J.A. & Stott, JR.W. ed.
The Bible speaks today. Leicester, England: Inter-Varsity Press).

195



AUERHAHN, N.C. & LAUB, D. 1998. Intergenerational memory of the Holocaust. (/n Danieli, Y., ed.

International handbook of multigenerational legacies of trauma. New York: Plenum Press. p.21-40).

BABBIE, E. & MOUTON, J. 2004. The practice of social research. Cape Town: ABC Press.

BACKUS, W. 1996. The healing power of a Christian mind. How Biblical truth can keep you healthy.

Minneapolis, Minnesota: Bethany House Publishers.
BACKUS, W. & CHAPIAN, M. 2000. Telling yourself the truth. Find your way out of depression,
anxiety, fear, anger and other common problems by applying the principles of misbelief therapy.

Bethany House Publishers: Minneapolis, Minnesota.

BACKUS, W. 1985. Telling each other the truth. The art of true comminication — knowing what to say,

how to say it, and when the time is right. Bettany House Publishers: Mineapolis, Minnesota.

BEHR, A.L. 1988. Empirical research methods for the human sciences. Durban: Butterworths.

BERNSTEIN, J. & MAGEE, S. 2004. Why can’t you read my mind? Overcoming the 9 toxic thought

patterns that get in the way of a loving relationship. New York: Marlowe & Company.

BERRY, C.R. & BAKER, M.W. 1996. Who’s to blame? Escape the victim trap & gain personal power
in your relationships. Colorado Springs: PINON PRESS.

BENZIO, K. 2009. Addictions: sin or disease? Holistic model to understand and cure addictions.
(Hoogtepunte uit die Nashville konferensie van die American Association of Christian Counselors —
September 2009).

BLACK, C. 1982. It will never happen to me. Denver: M.A.C. Printing.

BLACKABY, H. & BLACKABY, R. 2003. Hearing God’s voice. Singapore: C.0.S. Printers Pty Ltd.

BORCHERT, G.L. 1996. The new American commentary. Volume 25a. John 1-11. USA: Roadman

& Holman Publishers.

196



BRITTEN, R. 2002. Fearless living. Live without excuses and love without regret. New York: The
Berkley Publishing Group.

BROWNING, D.S. 1983. Religious ethics and pastoral care. Philadelphia: Fortress Press.

BROWNING, D.S. 1996. A fundamental practical theology. Descriptive and strategic proposals.

Minneapolis: Fortress Press.

BUCHANAN, A. 1998. Intergenerational child maltreatment. (/n Danieli, Y., ed. International

handbook of multigenerational legacies of trauma. New York: Plenum Press. p.535-550).

BUYS, R. 2010. Vrymaking en vernuwing. ‘n Medies — Woord gefundeerde strategie om genesing en

vernuwing van jou gedagtes te verkry. Alpha Print. Radio Kansel publikasie.

BYBEL. 1976. Die Bybel met verklarende aantekeninge. Kaapstad: Verenigde Protestantse
Uitgewers (EDMS.) BPK.

BYBEL. 1990. Familie-Studie Bybel. Drie-in-een vergelykende Bybel. Brits: Olyfberg Uitgewers
(Emds.) Bpk.

BYBEL, 1991. Die Bybel: nuwe vertaling. Kaapstad: Bybelgenootskap van Suid-Afrika.

BYBELLENNIUM. 1999. Eenvolumekommentaar. Die Bybel uitgelé vir eietydse toepassing.

Vereeniging: Christelike uitgewersmaatskappy.

CAMPBELL-LANE, Y. & LOTTER, G.A. 2005. Biblical counselling regarding inner change. Koers
70(1):99 - 123.

CARDER, D. 1991a. Isaac and his family tree. (/In Carder, D. & Henslin, E. & Townsend, J. & Cloud, H.

& Brawand, A., ed. Secrets of your family tree. Healing for adult children of dysfuncional families.
Chicago: Moody Press. p.49-63).

197



CARDER, D. 1991. Passing the torch: the multigenerational transmission process. (/n Carder, D. &
Henslin, E. & Townsend, J. & Cloud, H. & Brawand, A. Secrets of your family tree. Healing for adult

children of dysfunctional families. Chicago: Moodie Press. p.67-91).

CATHERALL, D.R. 1998. Treating traumatized families. (In Figley. C.R. ed. Burnout in families: the
systemic costs of caring. New York: CRC Press. p.187-215).

CLOUD, H. & TOWNSEND, J. 2002. God will make a way. What to do when you don’t know what to
do. Nashville: Integritity Publishers.

COETZEE, J.C. 1990. Die Skrif en die wetenskap: hermeneutiese reéls. (In Floor, L. & Coetzee,
J.C. ed. Die skrif en die wetenskap. Potchefstroom: PU vir CHO. p.15-30).

COBB, J.B. 2007. A process theologian looks at Romans. (/n Odell-Scott, D.W. ed. Romans through
history and cultures series. Reading Romans with contemporary philosophers and theologians. New
York, NY: T & T Clark International. p. 27-31).

DANIELI, Y. 1998a. Introduction. (/n Danieli, Y., ed. International handbook of multigenerational

legacies of trauma. New York: Plenum Press. p.1-13).

DANIELI, Y. 1998b. Conclusions and future directions. (In Danieli, Y., ed. International handbook of

multigenerational legacies of trauma. New York: Plenum Press. p.669-689).

DE KLERK, B.J. & VAN RENSBURG, F.J. 2005. Preekgeboorte. ‘n Handleiding vir Gereformeerde
eksegese en prediking toegepas op 1 Petrus 2:11-12, 18-25. Pretoria: V&R Drukkers.

DELPORT, C.S.L. & DE VOS, A.S. 2007. Professional research and professional practice. (/n De
Vos, A.S., Strydom, H., Fouché, C.B. & Delport, C.S.L., reds. Research at grass roots for the social

sciences and human service professions. Third edition. Pretoria: Van Schaik Publishers

DIEHM, W.J. 1994. 6 Sure ways to solve any problem no matter what. Nashville, Tennessee:

Broadman & Holman Publishers.

198



FAMSA. 2009. Geweld bewusmaking program in skole (VAP).

FARMER, A.K. 1991. Who knows what is good? A commentry on the books of Proverbs and
Ecclesiastes. Grand Rapids: W.M.B. Eerdmans Publishing Co.

FELSEN, I. 1998. Trangenerational transmission of effects of the Holocaust. The Noorth American
research perspective. (In Danieli, Y., ed. International handbook of multigenerational legacies of

trauma. New York: Plenum Press. p.43-67).

FIGLEY, C.R. 1998. Burnout as systemic traumatic stres: a model for helping traumatized family
members. (In Figley, C.R. ed. Burnout in families: the systemic costs of caring. New York: CRC Press.
p.1-28).

FLOOR, L. 1995. Efeziérs. Eén in Christus. Kampen: J.H. Kok.

FLOYD, S. 2009. Trauma and spirituality: how trauma impacts spiritual functioning and spiritual
interventions for trauma survivors. (Hoogtepunte uit die Nashville konferensie van die American

Association of Christian Counselors — September 2009)

FORWARD, S. & BUCK, C. 2002. Toxic parents. Overcoming their hurtful legacy and reclaiming your

life. New York: Bantam Books.

FRANKL, V. 1975. Waarom lewe ek?. Kaap en Transvaal Drukkers Bpk.: Parow.

FREDRICKSON, R. 1992. Repressed memories. A journal to recovery from sexual abuse. New York:

Simon & Schuster
FRIESEN, J.G. 1997. Uncovering the mystery of MPD. Eugene, Oregon: Wipf and Stock Publishers.

FOUCHE, C.B. & DELPORT, C.S.L. 2007. Introduction to the research process. (In De Vos, A.S.,
Strydom, H., Fouché, C.B. & Delport, C.S.L., reds. Research at grass roots for the social sciences

and human service professions. Third edition. Pretoria: Van Schaik Publishers).

GETZ, & WALL, 2000. Effective church growth strategies. Nashville, Tenn: Thomas Nelson.

199



GHADIRIAN, A. 1998. Intergeneraional responses to the persecution of the Baha'is of Iran. (In
Danieli, Y., ed. International handbook of multigenerational legacies of trauma. New York: Plenum
Press. p.513-530).

GOLEMAN, D. 1996. Emotional intelligence. Why it can matter more than IQ. London: Bloomsbury
Publishing Plc.

GROSKOPF, O.H. 2004. Implications of gifts in Romans 12:3 - 8 for gender roles in the church: ‘n
Pastoral study. Potchefstroom : North-West University. (Thesis — Ph.D.).

GRIFFITH, T. 2008. “The Jews who had believed in Him” (John 8:31) and the motif of apostasy in the
Gospel of John. (In Bauckham, R. & Mosser, C. ed. The Gospel of John and Christian theology.
Grand Rapids, Michigan: William B.Eerdmans Publishing Company. p. 183-208).

GREENBERG, L.S. 2004. Emotion focused therapy. Coaching clients to work through their feelings.

Washington, DC: American Psychological Association.

HARVEY, A. E. 1996. Renewal through suffering. A study of 2 Corinthians.
Edinburhg: T & T Clark.

HAWKINS, D. 2007. Dealing with the crazy makers in your live. Setting boundaries on unhealthy

relationships. Eugene, Oregon: Harvest House Publishers.

HEITINK, G. 1993. Praktische theologie: geschiedenis, theorie, handelingsvelden. Kampen: Kok.

HEITINK, G. 1999. Practical theology. History. Theory. Actions. Domains. Grand Rapids, Mich.:

Eerdmans.

HEMFELT, R.; MINIRTH, F. & MEIER, P. 1989. Love is a choice. The definitive book on letting go of

unhealthy relationships. Nashville: Thomas Nelson Publishers.

HENDERSON, C.E.; GAYLE, AD.; SCHWARTZ, S.J. &« HOWARD, A. L. 2006. Family Functioning,

Self-Concept, and Severity of Adolescent Externalizing Problems. New York: Kluwer Press.

200



HENDRIX, H. & HUNT, H.L. 2004. Receiving love. Transform your relationship by letting yourself be

loved. Sydney, Australia: Simon & Schuster.

HENSLIN, E. 2008. This is your brain on joy. A revolutionary program for balancing mood, restoring

brain health, and nurturing spiritual growth. NashvilleTennessee: Thomas Nelson.

HEYNS, L.M. & PIETERSE, H.J.C. 1990. Eerste treé in praktiese teologie, Pretoria: RGN.

HEYSTEK, P.H. 2000. ‘n Prakties-teologiese ondersoek van die “mekaar’-opdragte in die Corpus
Paulinium met die oog op kerklike geloofsgemeenskap. Potchefstroom: PU vir CHO.
(Proefskrif— Th D.).

HICKEY, M. & BOWLING, S. 2008. Blessing the next generation. Creating a lasting family legacy with
the help of a loving God. New York: Faith Words.

HOMME, M. 2000. Eating disorders. (In Anderson, N.T. & Zuelke, T.E. & Zuelke, J.S. Christ
Centered Therapy. The practical integration of theology and psychology. Grand Rapids, Michigan:
Zondervan Publishing House. p.239-242).

HUBBARD, L.R. 2007. Dianetics. The modern science of mental health. Los Angeles, California:

Bridge Publications, Inc.

HYMAN, M. 2009. The ultra mind solution.
Web: http://www.howardpublishing.com/content/destination.cfm?tab=738pd=596917

Date of access: 10 January 2009.

JANSON, M. 1989. Die kuns om werklik te lewe. Hatfield: Van Schaik.

KRAFT, C.H. 1993. Deep wounds, deep healing. Discovering the vital link between spiritual warfare

and inner healing. Ventura, California: Gospel Light.

KASSIS, R.A. 1991. The book of proverbs & Arabic proverbial works. Leiden: Brill.

201



KRUGER, R. 2007. Die pastorale hantering van oorgeérfde verwonding by tieners. Potchefstroom:
NWU. (Verhandeling — M.A Pastoraal).

KYTTA, K. 2000. Early recollections. (In Anderson, N.T. & Zuelke, T.E. & Zuelke, J.S. Christ
Centered Therapy. The practical integration of theology and psychology. Grand Rapids, Michigan:
Zondervan Publishing House. p.233-238).

LEAF, C. 2009a. Thought life. Who switched off my brain.
Web: https://www.drleaf.net/osc/thoughtlife.php?0sCsid=d384242b8dadbaa20a31e108f5134cf1
Date of access: 04 April 2009.

LEAF, C. 2009b. The switch on your brain™ 5-step learning process.
Web: https://www.drleaf.net/osc/5step.php?0sCsid=d384242b8dadbaa20a31e108f5134cf1
Date of access: 04 April 2009

LEAF, C. 2009. Who switched off my brain? Controlling toxic thoughts and emotions. Dallas: Inprov.

LENNIC, D. & KIEL, F. 2008. Moral intelligence. Enhancing business performance & leadership

success. Upper Saddle River, New Jersey: Whorton School Publishing.

LEONARD, 2003. Your best days are still ahead. Moving beyond yesterday’s pain. New Kensington,
PA: Whitaker Press.

LONGMAN 111, Tremper. 2002. How to read Proverbs. Downers Grove, lllinios: Inter Varsity Press.

LOTTER, G.A. 2007. Pastorale teologie: voélviug en (voorlopige) landing. Potchefstroom: Noordwes-

Universiteit.

LOUW, J.P. & NIDA, E.A. 1993. Greek-English lexicon of the New Testament based on semantic
domains. Vol 1. Cape Town: Bible Society of South Africa.

MacARTHUR, J.F. 2008. The gospel according to Jesus. What is authentic faith? Grand Rapids,

Michigan: Zondervan.

202


https://www.drleaf.net/osc/thoughtlife.php?osCsid=d384242b8dadbaa20a31e108f5134cf1
https://www.drleaf.net/osc/5step.php?osCsid=d384242b8dadbaa20a31e108f5134cf1

MARROW, S.B. 1995. The Gospel of John. A reading. New York: PAULIST PRESS.

MARSHALL, I.H., MILLARD, A.R., PACKER, J.I., WISEMAN D.J. 2004. New Bible dicionary. Third

edition. lllinois: Inter Varsity Press.

MARTIN, J.D. 1995. Proverbs. Sheffield, England: Sheffield Academic Press.

MATSAKIS, A. 1996. | can't get over it. A handbook for trauma survivors. Second edition. Oakland,
CA: New Harbinger Publications.

MATTERS, G. 2004. Transformation, healing or forgiveness? (/n Ransley, C. & Spy, T., ed.

Forgiveness and the healing process. A central therapeutic concern. p. 105-127).

McCANT, J.W. 1999. 2 Cointhians. Sheffield, England: Sheffield Academic Press Ltd.

McDONALD, AN. 1995. Repressed memories. Can you trust them? Grand Rapids: Fleming H.

Revell.

McGRAW, P.C. 2001. Self matters. Creating your life from the inside out. Sydney: Simon & Schuster

Australié.

McKNIGHT, S. 1995. The NIV application commentary: Galatians. Grand Rapids, Michigan:

Zondervan Publishing House.

MINIRTH, F & MEIER, P. 2007. Happiness is a choice. The symptoms, causes and cures of

depression. Grand Rapids: Baker Books.

MILNE, B. 1993. The message of John. Here is your King! (/n Stott, J. R. W. & Motyer, J.A. ed. The

Bible speaks today. Leicester, England: Inter Varsity Press).

MORRIS, L. 1992. The epistle to the Romans. Leicester, England: Inter-Varsity Press.

MULLINS, M. 2003. The Gospel of John. A commentary. Blackrock, Co Dublin: The Columba Press.

203



MULLER, J.C. 1996. Om tot verhaal te kom: Pastorale gesinsterapie. Pretoria: Raad vir

geesteswetenskaplike navorsing. (RGN-Studies in Praktiese Teologie).

NEUMAN, L.W. 1997. Social research methods. Qualitative and quantitative approaches. Third

edition. Boston: Allyn and Bacon.

NEWMAN, B.M. & NIDA, E.A. 1973. Atranslator's handbook on Paul’s letter to the Romans. London:
United Bible Societies. (HelpS for Translators: Volume XIV).

NORI, D. 2005. Breaking generational curses. Shippensburg: Destiny Image Publishers, Inc.
O’DAY, G.R. 1995. The gospel of John. Introduction, commentary, and reflections. (/n Keck, L.E.;
Long, T.L. ed.The new interpreter’s Bible. General articles & introduction, commentary, & reflections
for each book of the Bible including the Apocryphal / Deuterocanonical books in twelve volumes.

Volume IX. Nashville: Abingdon Press. p.494-511).

OSTEEN, J. 2007. Oortref jouself. 7 Sleutels om jou lewe elke dag te verbeter. Paarl Print : Struik
Christelike Boeke.

PASCAL, B. 2000. The integration of Theology and psychology. (In Anderson, N.T. & Zuelke, T.E. &
Zuelke, J.S. Christ Centered Therapy. The practical integration of theology and psychology. Grand

Rapids, Michigan: Zondervan Publishing House. p.85-111).

PERRY, B. 1997. Incubated in terror: neurodevelopmental factors in the cycle of violence. (In
Osofsky, J., ed. Children in a violent society. New York: Guilford Press. p.124 - 149).

PECK, S. 1990. The road less travelled. A new psychology of love, traditional values and spiritual
growth. London: ARROW.

PIETERSE, H.J.C. 1993. Praktiese teologie as kommunikatiewe handelingsteorie. Pretoria: RGN.

POWELL, K.C. 2004. Developmental psychology of adolescent girls: conflicts and identity issues.

Core Teaching Instructor Elorida Atlantic University

204



RETIEF, Y. 2005. Healing for trauma in the South African context. Paarl, South Africa: Paarl Print.

RICHARDS, L.O. 1985. Expository dictionanary of Bible words. Grand Rapids, Michagan: Zondervan
Publishing House.

ROOS, N. 2005. Praat daaroor. Pretoria: LAPA Uitgewers.

ROSENHECK, R. & FONTANA, A. 1998. Warrior fathers and warrior sons. (/n Danieli, Y., ed.

International handbook of multigenerational legacies of trauma. New York: Plenum Press. p.225-242).

RYKEN, L. & WILHOIT, J.C. & LONGMAN 111, T. 1998. Dictionary of Biblical imagery. An
encyclopedic exploration of the images, symbols, motifs, metaphors, figures of speech and literary

patterns of the Bible. lllinois, USA: Inter Varsity Press.

SANDFORD, J. & SANDFORD, P. 1985. Healing the wounded spirit. Tulsa: Victory House, Inc.

SCHIRALDI, G.R. 2000. The post-traumatic stress disorder sourcebook. A guide to healing, recovery

and growth. lllinois: Lowell House.

SCHOEMAN, O. 2005. “Failure”: a pastoral study. Potchefstroom: North-West University.
(Thesis — PhD).

SEAMANDS, S. 2003. Wounds that heal. Bringing our hurts to the cross. Downers Grove, lllinois:

Intervarsity Press.

SEAMANDS, D.A. 2002. Redeeming the past. Recovering from the memories that cause our pain.

Colorado Springs, Colorado: Cook Communications.

SHAPIRO, D. 2008. Your body speak your mind. Understand how your emotions and thoughts affect
you physically. Cornwall: MPG Books Ltd, Bodmin.

SHEPARD, S.R. 1999. 7 ways to build a better you. Sisters Oregon: Multnomah Publishers, Inc.

205



SMITH, E.M. 2000. Genuine recovery. Campbellsville, Kentucky: Alathia Publishing.

SPY, T. 2004. Christianity, therapy and forgiveness. (In Ransley, C. & Spy, T., ed. Forgiveness and

the healing process. A central therapeutic concern. p. 33-50).

STEINBERG, A. 1998. Understanding the secondary traumatic stress of children. (In Figley, C.R., ed.

Burnout in families — the systemic costs of caring. CRC Press: New York. p.29-46).

STOOP, D. & MASTELLER, J. 1996. Forgiving our parents. Forgiving ourselves. Ann Arbor, Michigan:

Servant Publications.

STOOP, D. 2008. You are what you think. Grand Rapids, Michigan: Fleming H. Revell.

STOTT, JRW. 1994. Romans. God’s good news for the world. Downers Grove, lllinois: Inter Varsity

Press.

STOTT, JRW. 1999. The message of Ephesians. God’s new society. Leicester, England: Inter-

Varsity Press.

STRAUB, J. 2009. Attachment based theory: the antidote to trauma. (Hoogtepunte uit die Nashville

konferensie van die American Association of Christian Counselors — September 2009).

STRYDOM, H. 1999. Maatskaplikewerk-navorsing. Diktaat MWK321/411.

STRYDOM, H. 2007. Ethical aspects of research in the social sciences and human service profession.
(In De Vos, A.S., Strydom, H., Fouché, C.B. & Delport, C.S.L., reds. Research at grass roots for the

social sciences and human service professions. Third edition. Pretoria: Van Schaik Publishers).

THIELMAN, F. 2005. A Canonical and synthetic approach. Theology of the New Testament. Grand

Rapids, Michigan: Zondervan.

THRALL, M.E. 2004. A critical and exegetical commentary on the second Epistle to the Corinthians.

London: T & T Clark International.

206



THURMAN, C. 1999. The lies we believe. Nashville: Thomas Nelson Publishers.

VALENT, P. 2001. Right brain as a substrate for reforging psychoanalytic & trauma therapies.mht
ASTSS/NCPTSD Annual Conference March 2001, Canberra, Australia. http://www.trauma-pages.com
Datum van gebruik: 15 Mei 2010.

VAN DER VEN, J. 1993. Practical theology: an empirical approach. AC Kampen, The Netherlands:
Kok Pharos Publishing House.

VANGEMEREN, W.A. 1997. Dictionary of Old Testament theology and exegesis. Volume 1. Grand
Rapids, Michigan: Zondervan Publishing House.

VANGEMEREN, W.A. 1997. Dictionary of Old Testament theology and exegesis. Volume 2. Grand

Rapids, Michigan: Zondervan Publishing House.

VENTER, C.J.H. 1993. Basisteoretiese perspektiewe op kommunikasie in die bediening. In die Skriflig,
27(2):247-260.

VENTER, C.J.H. 1996. Uitkringende liefdesbetoon. Kommunikatiewe handelinge in diens van die

onderlinge liefdesgemeenskap in die kerk. Pretoria: RGN Drukkers.

VOUGHT, J. 2000. Physical, emotional, and sexual abuse. (In Anderson, N.T. & Zuelke, T.E. &
Zuelke, J.S. Christ Centered Therapy. The practical integration of theology and psychology. Grand
Rapids, Michigan: Zondervan Publishing House. p.249-256).

WEBSTER, D. 2000. God, client, and therapist in Christian counseling. (In Anderson, N.T. & Zuelke,
T.E. & Zuelke, J.S. Christ Centered Therapy. The practical integration of theology and psychology.
Grand Rapids, Michigan: Zondervan Publishing House. p.112-131).

WHYBRAY, R.N. 1995. The book of Proverbs. A survey of modern study. (/n Morgan, R. ed. History

of Biblical interpretation series. Volume 1. Leiden:E.J.Brill).

207


http://www.trauma-pages.com/

ZERFASS, R. 1974. Praktische teologie als handelungswissenschaft. (/n Klostermann, F. & Zerfass,
R., reds. Praktische Teologie Heute. Munchen: Kaiser / Grinewald. p.164-177).

ZIEGLER, D. 2002. Traumatic experience and the brain. A handbook for understandig and treating

those traumatized as children. Phoenix, Arizona: Acacia Publishing, Inc.
ZUELKE, T.E. 2000. Cognitive-behavioral therapy. (In Anderson, N.T. & Zuelke, T.E. & Zuelke, J.S.

Christ Centered Therapy. The practical integration of theology and psychology. Grand Rapids,
Michigan: Zondervan Publishing House. p.223-227).

208



BYLAAG 1

ONTMASKER DIE GEINTERNALISEERDE LEUEN
Voltooi asseblief die meegaande vraelys so eerlik as moontlik. Hierdeur word beide die sneller
van toksiese denke asook die geinternaliseerde leuen geidentifiseer. Indien toksiese denke
gesneller word, manifesteer disfunksionele gedragspatrone as 'n poging om toksiese denke
mee te kamoefleer. Indien dié poging faal, manifesteer die geinternaliseerde leuen met

gepaardgaande selfvernietigende gedragspatrone. Alle inligting word as vertroulik behandel.

NAAM: DATUM:
SEL NOMMER:

AFDELING A

A1 Bestudeer die volgende lys van woorde om die sneller van u toksiese denke te bepaal.

Omkring die woord wat die meeste emosie by u veroorsaak.:

Selfsugtig Dom n Swakkeling Nie goed genoeg nie
Oninteressant n Verloorder Lui Skynheilig / Vals
Onsigbaar Verwerplik

A.2  Bestudeer die volgende lys van woorde om die geinternaliseerde leuen te bepaal.

Omkring die woord wat die meeste emosie by u veroorsaak:

n Mislukking n Verleentheid Onbeminlik Waardeloos
Hulpeloos Dwaas Ontoereikend Onbelangrik
Verstote ‘Damaged goods”

++ Voltooi die volgende:
Indien diegene vir wie u omgee sou dink dat u (A.1 woord hier — sneller)

is sou u (A.2 woord hier — geinternaliseerde leuen)

voel.

DISFUNKSIONELE GEDRAGSPATRONE

Onderdanig

Verwytend

Koop-manie
Slaap-versteurings
Stagneer

Negatief

Stry met almal oor alles
Flerrie

Dobbel

Oneerlik / Lieg / bedrieg
Bedink selfmoord
Huilerig

Maak jouself seer

Negatiewe self-spraak

Liggeraak — neem alles as
persoonlik op

Manipuleer ander

Gesels op “mixit / chat rooms”
TV verslaaf

Gee op

Onttrek

Dramaties

Verspot
Self-bejammerend

Drink te veel

Promiskueus gedrag

Neul / kerm

Oefen verslaaf

Verhuis gereeld

Misbruik dwelms / oor-die-
toonbank-medisyne
Verkleineer jouself — ook
grappenderwys
Werkoholis

Sny emosioneel af
Isoleer / onttrek
Maagseer

Sooibrand

Bloeddruk probleme
Hoofpyn / migraine

Haat

Impulsief

Vergelyk jouself met ander Beledigend Onverantwoordelik
Hardlywig / diarree Gee voor (pretend) Eetversteurings
Wrokkig Ontrou Perfeksionisties
Verwissel voortdurend van Winkeldiefstal Verbitterd

werk Dissosieer Aggressief / humeurig
Hou partytjies Verdedigend Ignoreer probleme
Nagmerries / drome Ongeduldig Paranoies

Rook Drink baie koffie Minderwaardig

Moeg Voel soos slagoffer Onseker
Self-verwerping Voel oorweldig Beheer vraat (control)
VERWERK UIT:

(BRITTEN, R. 2002. Fearless living. Live without excuses and love without regret. New York:

Berkley Publishing Group).

AFDELING B
DIE WAARHEID MAAK VRY

Voltooi asseblief die meegaande vraelys so eerlik as moontlik. Hierdeur word beide die motief

waarvolgens u leef asook u waarheid geidentifiseer.

B.1 Identifiseer vyf persone na wie u opkyk, bewonder en respekteer. Hierdie persone kan
leef, reeds oorlede wees, karakters uit films, of Bybel figure wees. Noem slegs die persone -

moenie op hierdie stadium die motivering voltooi nie.

i. Motivering:
. Motivering:
iii. Motivering:
iv. Motivering:
V. Motivering:

B.2  Bestudeer die volgende lys van woorde en kies die een wat die meeste tot u spreek:

Opreg Kreatief Empatie Vrygewig
Verantwoordelik Liefdevol Skoonheid Betroubaar
Gefokus Kundig Dapper

B.3  Gaan terug na die woordelys (B.2) en identifiseer die moontlike motivering van elkeen
van die genoemde persone by B.1.

B.4  Bestudeer die volgende woorde en omkring die een wat die meeste tot u spreek:

Liefde Vreugde Vrede Geloof
Lering Integriteit Passie Wysheid
Inspirasie
%+ Voltooi die volgende: My waarheid is dat ek (B.4 woord hier) en
ek leef dit uit deur middel van (B.2 woord hier).

PRO-AKTIEWE GEDRAGSPATRONE

Erken 'n gebrek aan kennis
Raak fiks

Komplimenteer ander
Slaap genoeg

Vra vir hulp

Praat duidelik en hoorbaar
Streel 'n troeteldier
Skryfin vir 'n kursus
Doen iets vir jouself
Doen iets vir ander
Wees eerlik

Voltooi dit waarmee jy
besig is

Gee iemand 'n drukkie
Verfiets

Sé “dankie”

Versorg jouself

Sé vir die belangrike
persone in jou lewe dat jy
hulle liefhet

Mediteer oor die Skrif
Herdefinieer jou grense

Fokus op jou asemhaling

Sé “nee” en hou daarby
Geniet die weer

Neem 'n blaaskans

Luister na musiek
Gee/maak 'n geskenk

Maak die huis/motorhuis
skoon

Groet 'n vreemdeling

Lag 'n slag — kyk 'n komedie
Koester vriendskappe

Vra om verskoning

Neem standpunt in

Eet gesond

Bid

Beoefen 'n nuwe stokperdijie
Vra vrae

Begin 'n dank joernaal
Evalueer jou waardes

Lees 'n boek

Glo jou intuisie
Verander jou denke

Erken dat jy verkeerd is / was

Lees Bybel

Vra vir iets wat jy nodig het
Nooi vriende vir ete

Deel jou passie met ander
Verkry terapie

Neem 'n berekende risiko
Doen tuinwerk

Besoek 'n kunsgalery

Sing

Vergewe jouself asook ander
Huil

Praat die waarheid

Luister

Sluit aan by 'n voélklub /stapgroep
Inisieer 'n gesprek

Gaan stap

Neem 'n borrel bad

Word 'n kundige op 'n gebied
Fokus op een taak op 'n slag
Bevraagteken jou motiewe
Breek jou eie beperkende reéls
Leef selfgeldend

Bemagtig jouself

Wees dankbaar

Doen Bybelstudie Vas vir iets/iemand spesiaal | Raak opgewonde oor die toekoms
Skaal af Ken jou identiteit in Christus
VERWERK UIT:

BRITTEN, R. 2002. Fearless living. Live without excuses and love without regret. New York:

Berkley Publishing Group.

BYLAAG 2

KEN JOU IDENTITEIT IN CHRISTUS

Matt 5:13
Matt 5:14
Joh 1:12
Joh 15:1,5
Joh 15:15
Joh 15:16
Hand 1:8
Rom 6:18
Rom 8:14-15
1 Kor 6:17
1 Kor 12:27
2 Kor 5:17
Gal 3:26,28
Ef 1:1

Ef 2:6

Ef 2:10

Ef 4:24

Kol 3:3

Kol 3:12

1 Thes 5:5
Heb 3:1
Heb 3:14

1 Pet 2:5

1 Pet 2:9-10
1 Pet 2:11

1 Pet 5:8

1 Joh 3:1-2
1 Joh 5:18

Ek is die sout van die aarde

Ek is die lig van die wéreld

Ek is 'n kind van God

Ek is deel van die ware wynstok en Jesus is in my

Ek is 'n vriend van Jesus

Ek is deur Christus uitverkies om vrug te dra

Ek is 'n getuie van Jesus en ek verkondig Sy boodskap aan die wéreld
Ek is nou vry van sonde

Ek behoort aan God en hoef nie meer te vrees nie

Ek is gevul met dieselfde Gees as Christus

Ek is deel van Christus se liggaam

Ek is 'n nuwe skepsel, die ou dinge bestaan nie meer nie, alles het nuut geword

Ek is 'n kind van God en deel van Sy huisgesin

In Jesus is ek 'n heilige

Ek het hemelse burgerskap

Ek is deur God geskape

Ek leef in geregtigheid en is heilig

Die Here versteek my in Hom

God het my as 'n heilige en geliefde uitverkies

Ek is n kind van die lig — nie van die duisternis nie

Ek het soos Christus 'n heilige roeping

Ek is deel van Christus en deel van Sy lewe

Ek is 'n lewendige steen en deel van 'n heilige priesterdom

Ek is uitverkore, deel van 'n koninklike priesterdom en heilige volk van God
Ek is 'n tydelike besoeker aan die aarde

Ek is 'n vyand van die Duiwel

Ek is 'n kind van God, en ek gaan met die wederkoms soos Christus wees

Ek is weer gebore — die Bose kan niks aan my doen nie

DEUR GOD SE GENADE

Fil 2:12 Ek is verantwoordelik vir my eie keuses, maar deur God se genade:

Rom 6:1-6 In Christus is my sonde vergewe en dit beheer nie meer my lewe nie

Rom 8:1 Ek is vry in Christus

1 Kor 1:30 God het my deel van Christus gemaak

1 Kor 2:12 Ek het God se Gees ontvang sodat ek Sy genade in my lewe kan raaksien

1 Kor 2:16 Ek het dieselfde denke as Christus — ek kan reg kies

1 Kor 6:20 Ek is duur gekoop — daarom behoort ek nou aan Christus

2Kor1:21-22 | Ek behoort aan God en is in Hom verseél met die Heilige Gees as teken

2 Kor 5:21 Ek staan in geregtigheid voor God

Gal 2:20 Ek is saam met Christus gekruisig — Hy leef nou in my

Ef1:3 Ek is met al die hemelse geestelike seéninge in Christus geseén

Ef 1:4-5 God het my, van voor die begin van die wéreld af, as een van Sy kinders beplan

Ef1:7-8 Hy het my verlos en vergewe. Ek het Sy genade ontvang

Ef 2:5 Ek is gered uit sonde en het Lewe ontvang

Ef 2:18 Ek het direkte toegang tot God

Ef 3:12 Ek kan sonder vrees tot God nader

Kol 1:27 Christus leef nou in my

Kol 2:7 Ek is geanker in Christus en word na Sy beeld vernuwe

Kol 2:11-13 Ek is begrawe en het saam met Christus opgestaan. Ek het die Lewe

2Tim1:7 My vrees kom nie van God af nie. Hy gee aan my krag, liefde en selfoeheersing

2Tim1:9 God sien moontlikhede in my en het my geroep vir 'n spesiale taak

Heb 2:11 God kry nie skaam vir my nie — Hy noem my Sy broer en suster

Heb 4:16 Ek kan met vrymoedigheid na Hom gaan en vra vir dit wat ek nodig het. Hy sal
my antwoord op die regte tyd

Jes 30:21 Die Here sal my sé of ek links of regs moet draai

Ps 32:8 Die Here sal my onderrig en die pad aanwys

VERWERK UIT:

ANDERSON, N.T. 2010. Busting free. Helping youth discover their true identity in Christ. Ventura,

California: Gospel Light.

BYLAAG 3
DR DANIEL AMEN BREIN KONTROLE VRAELYS

Evalueer jouself so eerlik moontlik volgens die volgende vraelys. Dit sou goed wees indien 'n

belangrike ander persoon die vraelys ook namens jou voltooi.

Nooit: 0 Selde: 1 Soms: 2 Gereeld: 3 Meestal: 4
Ander | Self

1. Gee nie aandag aan detail nie en/of maak onnodige foute

2, Raak verveeld met roetine take bv. huiswerk, papierwerk, huishoudelike pligte

3. Swak luisteraar

4, Kan nie take voltooi nie

5. Swak organiseerder van tyd of spasie, bv. papierwerk, lessenaar, vertrek

6. Vermy take wat breinkrag (denke) vereis

1. Verloor dinge maklik

8. Swak konsentrasie — aandag word maklik afgetrek

9. Vergeetagtig

10. Swak beplanner

1. Kan nie toekomsgerig dink nie — het min of geen visie

12. Sukkel om emosies te toon

13. Het min of geen empatie met ander

14. Dagdroom in oormaat

15. Voel verveeld

16. Voel apaties of ongemotiveerd

17. Voel moeg — beweeg stadig en met moeite

18. Voel afwesig — s00s in 'n waan

19. Rusteloos

20. Kan nie stilsit waar dit noodsaaklik is nie — kerk, skool, teater

21. Klim en klouter op onvanpaste plekke of tye

22. Kan nie in stilte speel nie

23. Tree op asof jy deur iets gejaag word

24, Praat onophoudelik

25.

Skree antwoorde uit voordat die vraag voltooi is

26. Sukkel om beurt af te wag

27. Val ander in die rede

28. Impulsief

29. Uitermate bekommerd

30. Ontsteld sodra dinge nie volgens jou wense gaan nie

31. Ontsteld indien dinge nie op hul plek is nie

32. Argumenteer en stry baie

33. Dink voortdurend negatief

34. Toon kompulsiewe handelinge

35. Hou nie van veranderinge nie

36. Koester wrokke

37. Verskuif konsentrasie moeilik van een onderwerp na 'n ander
38. Beweeg moeilik vanaf die uitvoer van een taak na 'n ander
39. Sukkel om moontlikhede raak te sien

40. Ignoreer ander se opinies

41. Hou verbete by jou gedragspatroon ongeag of dit tot jou voordeel is of nie
42. Raak ontsteld indien dinge nie gaan soos wat jy dit wil hé nie
43. Beskuldig ander jou van onnodige bekommernis?

44, Sé “nee” voordat gedink is

45, Is 'n voorspeller van vrees

46. Voel gereeld hartseer

47. Het jy baie gemoed skommelinge?

48. Is jy baie negatief?

49, Geen energie nie

50. Geirriteerd

51. Stel nie in ander mense belang nie

52. Stel nie belang in dinge wat voorheen plesier ingehou het nie
53. Voel negatief betreffende die toekoms

54. Voel hulpeloos en/of magteloos

55. Voel ontevrede en verveeld

56. Voel skuldig

57. Bedink selfmoord

58. Huilerig

59. Voel lusteloos

60. Slaap patroon verander — slaap meer of minder

61. Eet patroon verander — eet meer of minder

62. Beleef konstant 'n lae selfwaarde en swak selfvertroue

63. Ongevoelig ten opsigte van reuke

64. Voel gereeld angstig of senuwee-agtig

65. Beleef paniek-aanvalle

66. Beleef spier spasmas — hoofpyne, bewerigheid, seer spiere

67. Beleef hartkloppings, borskas pyne

68. Beleef periodes waarin jy sukkel om asem te haal of waartydens jy versmoor
voel

69. Beleef periodes waartydens jy duiselig voel

70. Beleef periodes waartydens jy naar voel of maagpyn het

1. Beleef periodes waartydens jy uitermatig sweet of warm en koue gloede beleef

72. Voorspel jy rampe en ellendes op 'n gereelde basis

73. Vrees die dood

74. Vermy plekke uit vrees vir 'n angs-aanval

75. Vermy jy konflik?

76. Vrees jy dat ander jou gaan oordeel of verkleineer

7. Enige fobies

78. Swak gemotiveerd

79. Oordrewe gemotiveerd

80. Rukkings — motories of verbaal (ticks)

81. Lelike handskrif

82. Skrik jy maklik?

83. Vries jy indien jy angstige situasies beleef?

84. Wantrou jy jou eie vermoé

85. Is jy skaam en sku?

86. Raak jy vinnig verleé?

87. Is jy sensitief vir kritiek?

217




88. Kou jy jou vingernaels of krap jy jouself?

89. Raak jy vinnig kwaad of geirriteerd?

90. Reageer jy met woedeuitbarstings vir geen rede nie?

91. Interpreteer jy positiewe opmerkings as negatief?

92. Eskaleer jou geirriteerdheid tot 'n uitbarsting waarna jy kalmeer, maar dan baie

moeg voel?

93. Beleef jy periodes waartydens jy afwesig of verward voel?

94, Beleef jy paniek en/of vrese vir geen klaarblyklike rede nie?

95. Hoor of sien jy dinge soos skaduwees of geluide?

96. Enige de-ja-vu belewings?

97. Is jy sensitief of effens paranoies?

98. Beleef jy hoofpyn en/of maagpyn met geen klaarblyklike oorsaak nie?

99. Het jy enige hoofbeserings opgedoen of is daar 'n geskiedenis van

gesinsgeweld?

100. Het jy donker gedagtes soos bv. selfmoord of moord?

101. Beleef jy periodes waarin jy dinge moeilik onthou?

ONTLEDING

1. Prefrontale korteks: Vrae 1-28 (Fokus)

% Vrae 1-18 - ADD

% Vrae 19-28 - ADHD

¢ Indien 9 of meer antwoorde as 3 of 4 gemerk is, is daar waarskynlik 'n probleem ten opsigte van
impuls beheer, beplanning, ordelikheid, emosionele beheer, empatie, intuisie, organisering asook 'n
gebrek aan 'n leerbare gees (teachable spirif). 60-80% van verslaafdes presenteer met
ADD/ADHD.

2. Cingulum: Vrae 29-45 (Oppositional defiant disorder) (springhaas-aan-stuur indien oor-

aktief — Monk)

Indien 5 of meer antwoorde as 3 of 4 gemerk is, presenteer die persoon waarskynlik met gedrag
s0os  obsessiwiteit, fobies, kompulsies,  swart-wit-denkwyse,  wrokke,  woede,
onvergewensgesindheid, swartgalligheid, moontlike verslawing, toekoms vrese asook 'n oormatige
behoefte aan beheer (control freak). Hierdie persone presenteer dikwels met erge fisiese pyn soos

lae-rugpyn.

Indien die cingulum oor-aktief reageer sal die persoon veral met gemoedskommelings en
geirriteerdheid presenteer en kan 'n vitamien wat kalmerend op die cingulum inwerk voorgestel
word. Indien die cingulum onder-aktief reageer, sal die persoon probleme met konsentrasie en

fokus ondervind.

3. Diep limbiese sisteem: Vrae 46-63 (depressie/negatiwiteit)

% Indien 5 of meer antwoorde as 3 of 4 gemerk is, presenteer die persoon met negatiwiteit en is hy
waarskynlik depressief.

4, Basale ganglia: Vrae: 64-88 (vrese)

% Indien 5 of meer antwoorde as 3 of 4 gemerk is, presenteer die persoon met angs en vrese. Die
brein area presenteer dikwels met PTSV en tipiese gedrag lyk soos volg: uitermate hiperaktief
asook aandagafleibaar, impulsief, hipersensitief ten opsigte van omgewing, spraak probleme,
siklusse gemoedskommelings en word gewoonlik as bipolér gediagnoseer.

5. Temporale lobbe: Vrae 89-101 (woede/aggressie)

¢ Indien 5 of meer vrae as 3 of 4 gemerk is, is daar moontlik 'n probleem van oor- of onderaktiwiteit
by hierdie area van die brein. Tipiese probleme hier is byvoorbeeld gemoedskommelings asook
tye van verhoogde energie wat afgewissel word met depressie en aggressie — volatiliteit.

VERWERK UIT:

1. HENSLIN, E. 2008. This is your brain on joy. A revolutionary program for balancing mood,
restoring brain health, and nurturing spiritual growth. NashvilleTennessee: Thomas Nelson.

2. AMEN, D.G. 2002. Healing ADD. The breakthrough program that allows you to see and heal
the 6 types of ADD. New York: Berkley Books.

VERDUIDELIKING VAN SIMBOLE VAN GENOGRAM

2WO Tweede Wéreldoorlog
ae Aandagafleibaarheid en hiperaktiwiteit
d Depressie

